
ᐅᖃᖅᑎᑦᑎᔩ:

ᖁᕕᐊᓱᑉᐳᖓ ᓴᖅᑭᑎᑦᑎᔭᕆᐊᒃᓴᖅ 2017-2018 ᐊᕐᕌᒍᑕᒫᑦ ᐅᓂᒃᑳᓕᐊᕆᓯᒪᔭᖏᓐᓂᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᒪᓕᒐᓕᐅᕐᕕᒻᒧᑦ ᓄᓇᕗᒻᒥ. ᑖᒃᑯᐊ ᑎᑎᖅᑲᑦ 
ᐅᓂᒃᑲᐅᓯᓖᑦ ᐱᓕᕆᐊᕆᔭᐅᓚᐅᕐᓂᖏᓐᓂᑦ ᐄᐳᕈᓪ 1, 2017 ᑎᑭᑦᑐᒍ ᒫᑦᓯ 31, 
2018. ᑖᓐᓇ ᐅᓂᒃᑳᖅ ᐅᐸᓗᖓᐃᔭᖅᑕᐅᓯᒪᕗᖅ ᒪᓕᑦᑐᒋᑦ ᐃᓚᖓ 35(1) ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᐱᖁᔭᖓᓂᒃ.

ᐃᑉᐱᒍᓱᑦᑎᐊᓂᒃᑯᑦ,

ᓄᓇᕗᒻᒥ

ᐱᓇᓱᐊᒐᕗᑦ:
ᐃᓛᒃᑰᖓᓪᓗᑕ ᓱᕈᓯᕐᓂᑦ ᒪᒃᑯᑦᑐᓂᓪᓗ

ᑭ ᒡ ᒐᖅ ᑐᐃᓪᓗ ᑕ
ᐊᔭᐅᕆᕙᑉᐳᑦ ᐊᓪᓚᕝᕕᕗᑦ
ᖃᐅᔨᒪᓇᑦᑎᐊᑎᑦᑎᓪᓗᑕ ᓄᓇᕗᑦ ᒐᕙᒪᖏᑦ
ᐃᑲᔪᖅᑐᐃᒐᓗᐊᕐᒪᖔᑕ ᓴᐳᔾᔨᓪᓗᑎᓪᓗ ᐱᔪᓐᓇᐅᑎᖏᓂᑦ 

ᐱᔭᕆᐊᓕᖏᓐᓂᓪᓗ ᒪᒃᑯᑦᑐᑦ ᓄᓇᕗᒻᒥᐅᑦ.

ᑕᐅᑐᙳᐊᖅᑕᕗᑦ:
ᑕᒪᐃᓐᓂ ᓱᕈᓰᑦ ᒪᒃᑯᑐᓪᓗ ᓄᓇᕗᒻᒥ
ᖃᐅᔨᒪᓗᑎᑦ ᐱᓕᕆᔪᓐᓇᕐᓂᖏᓐᓂᒃ,
ᐱᒻᒪᕆᒋᔭᖃᕐᓗᑎᑦ ᑭᓇᐅᓂᕐᒥᓂᒃ
ᐊᒻᒪᓗ ᐃᑲᔪᖅᑐᖅᑕᐅᓇᓱᒋᓗᑎᑦ
ᐱᓕᕆᐊᖃᕆᐊᙵᕈᒪᓂᖃᓕᕐᓗᑎᓪᓗ

ᑕᐅᑦᑐᖏᑦ ᐃᓱᒪᒋᔭᖏᓪᓗ
ᐅᖃᐅᓯᖃᕐᓗᑎᑦ ᑭᓱᑐᐃᓐᓇᕐᓄᑦ ᐱᔾᔪᑎᓄᑦ
ᐊᑦᑐᐃᓂᖃᖅᑎᓪᓗᒋᑦ ᐃᓅᓯᖏᓐᓄᑦ.

ᐱᓕᕆᐊᒃᓴᖃᖅᑐᒻᒪᕆᐅᒃᑲᓐᓂᓚᐅᕆᕗᒍᑦ ᐊᕐᕌᒍᒥ 
ᑕᕝᕙᓂ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᓂ. ᐊᕐᕌᒍ ᐊᓂᒍᖅᐸᓪᓕᐊᑎᓪᓗᒍ, ᐊᓪᓚᕝᕕᒃ 
ᒪᑐᐃᖅᓯᓚᐅᖅᑐᑦ ᑕᒪᐃᓐᓂ 83-ᖑᔪᓂᑦ ᓄᑖᕐᓂᑦ 
ᐃᓄᐃᑦ ᐊᑐᓂ ᑭᒡᒐᑐᖅᑕᐅᓗᑎᑦ ᐊᔭᐅᕆᔾᔪᑎᒃᓴᐅᔪᓂᑦ. 
ᐊᑐᓂ ᑖᒃᑯᐊ ᐱᓕᕆᐊᕆᒍᑎᒋᔭᕗᑦ ᓴᖅᑭᔮᖅᑎᑦᑎᕗᖅ 
ᓇᓗᓇᕈᓐᓃᑎᑦᑎᓪᓚᕆᒃᓯᒪᓂᖓᓂᒃ 
ᐊᒃᓱᕈᓲᖑᓂᖏᓐᓂᑦ ᒪᒃᑯᑦᑐᑦ ᐊᒻᒪᓗ ᐃᓚᖏᑦ 
ᒐᕙᒪᒃᑯᓐᓄᑦ ᐱᔨᑦᑎᕋᖅᑕᐅᔪᒪᑎᓪᓗᒋᑦ 
ᐃᑲᔪᖅᑐᖅᑕᐅᓇᓱᐊᖅᑎᓪᓗᒋᓪᓗ. ᑖᒃᑯᐊ 
ᐅᓂᒃᑳᖏᑦ ᐊᒥᓱᑎᒎᖓᓲᑦ ᐊᒻᒪᓗ ᐱᔭᕆᐊᑐᓪᓗᑎᑦ, 
ᐃᖅᑲᐃᑎᑦᑐᑎᒍᑦ ᒪᒃᑯᑦᑐᑦ ᑲᒪᒋᔭᐅᔭᕆᐊᖃᕐᒪᑕ 
ᑕᒪᐃᓐᓂᑎᒍᑦ ᐃᓅᓯᕐᒥ ᐊᒻᒪᓗ ᐋᖅᑭᓱᑦᑎᐊᖅᓯᒪᓗᑎᑦ. 
ᑕᒪᓐᓇ ᐃᓱᒪᒋᒋᐊᖅᑐᒍ, ᐊᓪᓚᕝᕕᕗᑦ ᓄᓇᕗᑦ 
ᒐᕙᒪᖏᓐᓂᑦ ᐊᔭᐅᕇᓐᓇᖅᐳᖅ ᓱᓕ ᐱᐅᓂᖅᓴᓂᑦ 
ᐋᖅᑮᓯᒪᔭᕆᐊᖃᕐᒪᑕ ᐃᖅᑲᓇᐃᔭᖅᑎᖏᓐᓂᑦ 
ᐊᒻᒪᓗ ᐱᓕᕆᕝᕕᖏᓐᓂᑦ. ᑕᒪᓐᓇ ᐱᔾᔪᑕᐅᐃᔪᖅ 
ᐅᖃᐅᓯᕆᓯᒪᕙᕗᑦ ᓄᓇᕗᑦ ᒐᕙᒪᖏᓐᓄᑦ ᐊᕐᕌᒍᑕᒫᑦ 
ᐅᓂᒃᑳᓕᐊᕆᓯᒪᓕᖅᑕᑎᑎᒍᑦ ᒪᕐᕉᓕᖅᑑᓐᓄᒃ ᐊᒻᒪᓗ 
ᐅᖃᐅᓯᕆᓯᒪᓪᓗᒍ ᑕᒪᓐᓇ ᒐᕙᒪᒃᑯᑦ ᐱᓕᕆᕝᕕᖏᑎᒍᑦ ᐊᑐᓂ ᐊᒻᒪᓗ 
ᑕᒪᐃᓐᓂ ᐊᕐᕌᒎᓕᖅᑐᓂᑦ ᐊᒥᓱᓂᑦ ᐅᖃᕐᕕᒋᓯᒪᖃᑦᑕᓕᖅᑐᑎᒍᑦ.

ᐊᔾᔨᒌᙱᓐᓂᖏᓐᓂᑦ ᖃᐅᔨᓴᖅᑐᑕ ᐊᒥᓱᓄᑦ ᐊᓯᖏᓐᓄᑦ ᑲᓇᑕᒥ 
ᒐᕙᒪᖃᕐᕕᐅᔪᓄᑦ, ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᔨᑦᑎᕋᕐᓂᖏᑦ ᓄᓇᕗᒻᒥ 
ᐊᒥᒐᖅᑐᒻᒪᕆᐅᕗᖅ. ᑕᐃᒪᐃᓐᓂᖓᓄᑦ ᑕᒪᓐᓇ ᑐᐊᕕᕐᓇᓂᖅᓴᐅᓕᖅᑐᖅ 
ᐱᐅᓯᕚᓪᓕᕐᓗᒋᑦ ᐋᖅᑭᓱᖅᓯᒪᓇᓱᐊᖅᓯᒪᓂᖏᑦ ᓄᓇᕗᒻᒥ 
ᐃᑲᔪᖅᑐᐃᔾᔪᑏᑦ. ᐃᓕᓴᖅᓯᒐᓗᐊᖅᑐᑕ ᓄᓇ ᐊᖏᔪᐊᓘᓂᖓᓂᒃ 
ᓄᓇᑦᑎᓐᓂ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐊᐅᓪᓚᑲᑕᕈᓘᔭᖅᐸᑦᑐᑎᑦ 
ᓅᖃᑦᑕᖅᑐᑎᑦ ᐊᒃᓱᕈᕐᓇᑎᑦᑎᓂᖅᓴᐅᖃᑦᑕᓕᓲᖅ ᐋᖅᑭᒃᓱᐃᒐᓱᐊᕐᓂᑦᑎᓐᓂ, 
ᐋᖅᑭᑦᑕᐅᔭᕆᐊᓕᒃ ᐱᔨᑦᑎᖅᑕᐅᑦᑎᐊᓂᖅᓴᐅᖁᓪᓗᒋᑦ ᓄᓇᕗᒻᒥ ᒪᒃᑯᑦᑐᖏᑦ. 
ᓄᓇᒋᔭᐅᔪᒥᒃ ᐱᒻᒪᕆᐊᓘᑎᑦᑎᔪᒥᒃ ᐃᓄᐃᑦ ᑲᓱᖅᓯᒪᔭᕆᐊᖃᕐᓂᖏᓐᓄᑦ 
ᐊᒻᒪᓗ ᐃᖅᑲᓇᐃᔭᖃᑎᒌᓐᓂᕐᒧᑦ, ᖃᐅᔨᒪᕗᒍᑦ ᐊᐅᓚᑕᐅᔪᓐᓇᖅᑐᒥᒃ 
ᐊᒻᒪᓗ ᒪᑭᒪᔪᓐᓇᖅᑐᒥᒃ ᐋᖅᑮᒍᑎᖃᕈᓐᓇᕋᑦᑕ. ᐊᓪᓚᕝᕕᕗᑦ 
ᐱᓕᕆᐊᖃᐃᓐᓇᓂᐊᕐᓂᕋᖅᓯᒪᕗᖅ ᑕᒪᔅᓱᒥᖓ ᐱᒻᒪᕆᐅᔪᒥᒃ ᐱᔾᔪᑎᒥᒃ ᓄᓇᕗᑦ 
ᒐᕙᒪᖏᓐᓄᑦ ᐊᒻᒪᓗ ᐃᑲᔪᖅᑐᐃᖏᓐᓇᕐᓂᐊᖅᑐᑕ ᐱᓕᕆᐊᓂᑦ ᐋᖅᑭᓱᖅᓯᒪᔪᑦ 
ᐱᐅᓂᖅᓴᒥᒃ ᐱᔨᑦᑎᕋᕈᑎᖃᕋᓱᐊᓲᓂᑦ ᐊᒻᒪᓗ ᑕᒪᐃᓐᓂ ᐃᓱᒪᒋᒋᐊᕐᓗᒋᑦ 
ᑲᒪᒋᔭᐅᑦᑎᐊᕋᓱᐊᕐᓂᖏᑦ ᒪᒃᑯᑦᑐᑦ ᓄᓇᕗᒻᒥ, ᓲᕐᓗᒃ ᐅᑭᐅᖅᑕᖅᑐᒥ ᓱᕈᓯᕐᓄᑦ 
ᒪᒃᑯᑦᑐᓄᓪᓗ ᑐᙵᕕᖓ ᐅᒥᖕᒪᒃ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐃᑲᔪᖅᑐᐃᕕᒃ.

ᐊᕐᕌᒍ ᐊᓂᒍᖅᐸᓪᓕᐊᑎᓪᓗᒍ, ᐊᓪᓚᕝᕕᕗᑦ ᐃᖅᑲᓇᐃᔮᖃᐃᓐᓇᖅᓯᒪᒋᕗᖅ 
ᒪᒃᑯᑦᑐᓂᑦ ᓄᓇᕗᒻᒥᐅᑕᐅᔪᓂᑦ ᐱᔪᓐᓇᐅᑏᑦ ᑐᙵᕕᒋᓪᓗᒋᑦ 
ᐃᓕᓐᓂᑎᑦᑎᕙᓪᓕᐊᒐᓱᐊᖃᑦᑕᖅᑐᑕ. ᑕᒪᔅᓱᒥᖓ 
ᐱᓕᕆᐊᖃᕋᓱᐊᖃᑦᑕᓚᐅᖅᑐᒍᑦ ᑲᒪᒋᓪᓗᒍ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᐋᖅᑮᓪᓗᓂ ᓂᐲᑦ ᓂᐱᖅᑯᖅᑐᑎᒋᐊᕈᒃ: ᓇᒻᒥᓂᖅ 
ᑭᒡᒐᖅᑐᐃᓂᕐᒧᑦ ᐃᓕᓐᓂᐊᑎᑦᑎᑎᓪᓗᑕ. ᑮᓇᐅᔭᓕᕆᓐᓇᑉ ᐊᓂᒍᕋᒥ, 
ᐃᓕᓐᓂᐊᖅᑎᑕᐅᓯᒪᓕᓚᐅᖅᑐᑦ 503-ᖑᔪᑦ ᒪᒃᑯᑦᑐᑦ ᓄᓇᕗᒻᒥ. ᑕᒪᒃᑯᐊ 
ᐱᓕᕆᐊᖃᖅᑎᑎᓪᓗᑕ ᐃᓕᓐᓂᐊᑎᑦᑎᒍᑎᕗᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᓐᓂᑦ ᐱᕕᖃᕈᓐᓇᑎᑦᑎᓚᐅᖅᑐᑦ 
ᒪᒃᑯᑦᑐᓂᑦ ᐃᓅᖃᑎᖃᕐᓗᑎᑦ ᑐᑭᓯᕚᓪᓕᖅᑎᑕᐅᑦᑎᐊᖁᓪᓗᒋᑦ 
ᐱᔪᓐᓇᐅᑎᖏᓐᓂᑦ ᐊᒻᒪᓗ ᐊᔪᕈᓐᓃᖅᓴᕐᓗᑎᑦ ᓇᒻᒥᓂᖅ 
ᐱᓕᕆᔪᓐᓇᖅᓯᓂᐊᕐᒪᑕ ᓂᐱᒥᓂᒃ ᐊᑐᕐᓗᑎᑦ ᐊᔭᐅᕆᓂᐊᕋᒥᒃ ᓇᒻᒥᓂᖅ 
ᑭᒡᒐᖅᑐᐃᓗᑎᑦ ᐊᒻᒪᓗ ᐊᖏᓂᖅᓴᒥᒃ ᐊᓯᔾᔩᒍᓐᓇᖅᓯᑎᑦᑎᓗᑎᑦ.

ᒪᒃᑯᑦᑐᓂᑦ ᐃᓱᒪᒋᔭᖃᕆᐊᕐᓂᖅ, ᐱᔪᓐᓇᐅᑎᓂᒃ ᑐᙵᕕᖃᖅᑐᓂᑦ 
ᐃᓕᓐᓂᐊᑎᑦᑎᓂᖅ ᐊᒻᒪᓗ ᖃᐅᔨᒪᔭᐅᔪᓂᑦ ᑲᑐᔾᔨᓂᖅ ᐱᒻᒪᕆᐅᒋᕗᖅ 
ᐃᖅᑲᓇᐃᔮᕆᓲᑦᑎᓐᓂ; ᑭᓯᐊᓂᓕ, ᑖᓐᓇ ᐃᓚᑐᐃᓐᓇᕆᕚ 
ᐱᓕᕆᐊᕆᒋᐊᓕᑦᑎᓐᓂ. ᐊᓯᖏᑦᑕᐅᖅ ᐃᓚᖏᑦ ᐃᓐᓇᕐᓄᑦ ᑲᒪᒋᔭᐅᔭᕆᐊᓖᑦ 
ᓈᓚᒋᐊᖃᖅᑐᑎᑦ ᐊᒻᒪᓗ ᐃᓱᒪᒃᓴᖅᓯᐅᕐᓗᑎᑦ ᒪᒃᑯᑦᑐᑦ ᐅᖃᐅᓯᕆᔭᖏᓐᓂᑦ. 

ᐃᖅᑲᓇᐃᔮᑦᑎᓐᓂ, ᖃᐅᔨᓲᖑᕗᒍᑦ ᒪᒃᑯᑦᑐᑦ ᓂᐱᖓ 
ᐱᔭᐅᑐᐃᓐᓇᕈᓐᓇᙱᒻᒪᑦ ᒥᑭᓪᓕᑎᑕᐅᓲᖑᙱᒪᓪᓘᓐᓃᑦ 
ᑐᓴᖅᑕᐅᔭᕋᐃᒐᒥᒃ. ᑕᒪᓐᓇ ᖃᐅᔨᑎᑦᑎᒍᑕᐅᕗᖅ 
ᐱᕕᖃᓚᐅᕋᓗᐊᖅᑐᓂ ᐊᓯᐅᑐᐃᓐᓇᖅᑐᖅ 
ᒪᒃᑯᑦᑐᑦ ᐅᖃᐅᓯᒃᓴᖏᑦ ᐱᒻᒪᕆᐅᓂᖏᓐᓄᑦ 
ᐊᒻᒪᓗ ᐃᓱᒪᒃᓴᖅᓯᐅᕈᓐᓇᑎᑦᑎᔪᒻᒪᕆᐅᓲᖑᓪᓗᑎᑦ 
ᐅᖃᐅᓯᒃᓴᖏᑎᒍᑦ. ᒪᒃᑯᑦᑐᑦ ᑕᐅᑐᓲᖑᒻᒪᑕ 
ᐃᓅᓯᕐᒥᒃ ᐊᔾᔨᐅᙱᑦᑐᒥᒃ ᐊᔾᔨᒋᓇᒋᑦ ᐃᓐᓇᐃᑦ 
ᑕᐅᑦᑐᖏᑦ ᐊᒻᒪᓗ ᑕᐃᒪᓐᓇᐃᓐᓂᖓᓄᑦ ᑕᒪᓐᓇ 
ᐃᓕᑉᐹᓪᓕᕐᕕᒋᔪᓐᓇᕕᐅᑎᒃᑲᑦᑎᒍᑦ ᐊᒻᒪᓗ 
ᐱᐅᔪᒻᒪᕆᖕᓂᒃ ᖃᓄᐃᓕᐅᖃᑎᒌᒍᓐᓇᖅᓯᓲᖑᓪᓗᑕ. 
ᐃᖅᑲᓇᐃᔮᕗᑦ ᐃᑲᔪᖅᑐᐃᓪᓗᑕ ᐊᒻᒪᓗ ᒪᒃᑯᑦᑐᑦ 
ᓂᐱᖏᓐᓂᑦ ᑐᓴᖅᓴᐅᑎᑦᑎᓂᖅᓴᐅᓕᖅᑐᑕ, 
ᑕᒪᒃᑮᓐᓄᒃ ᒪᒃᑯᑦᑐᓄᑦ, ᐊᒻᒪᓗᑦᑕᐅᖅ ᐃᓐᓇᕐᓄᑦ, 
ᑐᙵᕕᒋᔭᐅᖏᓐᓇᕐᓂᐊᖅᑐᒍᑦ ᐃᓚᖓᒍᑦ 
ᐃᖅᑲᓇᐃᔮᖃᓲᖑᓂᑎᒍᑦ ᑕᐃᒪᓐᓇᐃᓕᐅᕐᓗᑕ. 

2017-2018−ᖑᑎᓪᓗᒍ, ᓴᖅᑭᑎᑦᑎᓚᐅᕐᒥᔪᒍᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ 

ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖏᓐᓄᑦ ᑭᒡᒐᖅᑐᐃᓂᕐᒧᑦ ᐱᓕᕆᐊᖓᓂᒃ ᐊᒻᒪᓗ 
ᑐᓴᖅᑎᑎᓪᓗᑕ ᐊᓪᓚᕕᑦᑕ ᓯᕗᓪᓕᖅᐹᒥ ᑲᒪᒋᔭᖃᖅᑐᑎᑦ ᐃᓄᐃᑦ ᐊᒥᓱᑦ 
ᐊᑦᑐᖅᑕᐅᓂᖏᓐᓄᑦ ᑭᒡᒐᑐᖅᑐᒋᑦ ᕿᒥᕐᕈᓇᑦᑎᓪᓗᑕ. ᑖᓐᓇ ᕿᒥᕐᕈᓇᓐᓂᐅᔪᖅ 
ᐱᓕᕆᐊᖃᓗᐊᙳᐊᕐᓂᐊᖅᑐᖅ ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᖏᓐᓄᑦ 
ᓱᕈᓰᑦ ᒪᒃᑯᑐᓪᓗ, ᐱᓗᐊᖅᑐᒥᒃ ᖃᐅᔨᓴᕐᓗᑕ ᐊᑐᐃᓐᓇᐅᒪᓂᖏᑦ 
ᐊᑐᕋᒃᓴᐅᓴᕋᐃᓐᓂᖏᑦ ᐱᔨᑦᑎᕋᕈᑏᑦ ᓄᓇᕗᒻᒥ.

ᓂᕈᐊᖅᑎᓪᓗᑕ ᐱᓕᕆᐊᕈᑎᒋᓗᐊᕐᓂᐊᖅᑕᑦᑎᓐᓂ ᓯᕗᓪᓕᖅᐹᒥ ᐃᓄᐃᑦ ᐊᒥᓱᑦ 
ᐊᑦᑐᖅᑕᐅᓂᖏᓐᓄᑦ ᑭᒡᒐᑐᖅᑐᒋᑦ ᕿᒥᕐᕈᓇᓐᓂᕗᑦ ᐱᔭᕆᐊᑭᓚᐅᙱᑦᑐᖅ 
ᐃᓱᒪᓕᐅᕈᑎᒋᓪᓗᒍ. ᐊᒥᓲᓗᐊᕐᓂᖏᓐᓄᑦ ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖏᓐᓄᑦ 
ᑭᒡᒐᖅᑐᕆᐊᓖᑦ ᐱᔾᔪᑏᑦ ᐱᓪᓗᒋᑦ ᐅᖃᐅᔾᔭᐅᕙᓚᐅᕐᓂᑦᑎᓐᓄᑦ ᐊᒻᒪᓗ 
ᐱᒻᒪᕆᐅᓂᖏᓐᓄᑦ ᐊᑐᓂ ᐱᔾᔪᑕᐅᔪᑦ ᐊᑦᑐᐃᓂᖃᕈᓐᓇᕐᓂᖏᑦ. 
ᐃᓕᓴᕆᓪᓗᒍ ᕿᒥᕐᕈᓇᓐᓂᖓ ᐊᒥᓱᒻᒪᕆᖕᓂᒃ ᐊᑦᑐᐃᓂᖃᕈᓐᓇᕐᓂᖓᓄᑦ 
ᑲᒪᒋᔭᐅᖏᓐᓇᕆᐊᖃᕐᒪᑦ ᑕᒪᒃᑮᓐᓄᒃ ᐊᓪᓚᕕᒻᒥ ᐃᓄᐃᑦ ᐊᒥᓱᑦ 
ᐊᑦᑐᖅᑕᐅᖃᑦᑕᕐᓂᖏᓐᓄᑦ ᖃᐅᔨᓴᖅᑎᑎᓐᓄᑦ, ᐅᔾᔨᖅᓱᑦᑎᐊᕕᐅᑎᓚᐅᖅᑐᒍᑦ 
ᓂᕈᐊᖅᓯᑎᓪᓗᑕ. ᐊᒥᓱᑦ ᐱᔾᔪᑏᑦ ᐃᓱᒪᒋᓚᐅᖅᑐᑎᒍᑦ, ᓂᐱᖏᑦ 
ᓄᓇᕗᒻᒥᐅᑕᐅᔪᑦ ᓴᙱᔪᒃᑯᑦ ᑐᑭᒧᐊᒍᑎᒋᓚᐅᖅᑕᕗᑦ ᐃᓱᒪᓕᐅᕈᑎᒋᓪᓗᒍ. 
ᓂᕆᐅᑉᐳᒍᑦ ᑲᑐᔾᔨᓛᕐᓂᑦᑎᓐᓂᑦ ᓴᖅᑭᖅᑐᓂᑦ ᖃᐅᔨᓴᓚᐅᖅᑎᓪᓗᑕ 
ᕿᒥᕐᕈᓇᓪᓗᑕ 2018-2019−ᒥ.

ᐃᓕᓴᖅᓯᒐᓗᐊᖅᑐᑕ ᓱᓕ ᐃᖅᑲᓇᐃᔮᖃᕆᐊᖃᕕᔾᔪᐊᕐᓂᑦᑎᓐᓂ 
ᐊᕐᕌᒎᓂᐊᖅᑐᓂᑦ ᐊᒡᒋᖅᑐᓂᑦ, ᓯᕗᒧᐊᒃᓯᒪᕗᒍᑦ, ᑕᐃᒪᐃᖏᓐᓇᕋᑦᑕ, 
ᓂᕆᐅᓐᓂᖃᑦᑎᐊᕕᐅᑎᑦᑐᑕ. ᖃᐅᑕᒫᑦ ᐱᓕᕆᐊᖃᕈᒪᒍᑎᒋᓲᕆᕙᕗᑦ 
ᒪᒃᑯᑦᑐᑦ ᑕᒫᓂ ᓄᓇᑦᑎᓐᓂ ᐊᒻᒪᓗ ᐃᓕᓴᖅᓯᕗᒍᑦ ᐱᒻᒪᕆᐅᔪᒥᒃ 
ᐃᑲᔪᕈᓐᓇᕐᓂᖏᓐᓂᑦ ᓄᓇᕗᒻᒥ ᐅᓪᓗᒥᐅᔪᖅ ᖃᐅᑉᐸᓪᓗ. ᑕᒪᓐᓇ ᐱᓪᓗᒍ, 
ᐱᓕᕆᐊᖃᑦᑎᐊᖏᓐᓇᓪᓚᕆᓐᓂᐊᖅᐳᒍᑦ ᐃᖅᑲᓇᐃᔮᑦᑎᓐᓂᑦ ᐊᒻᒪᓗ 
ᓴᐱᓕᔪᐃᑦᑑᓂᐊᖅᐳᒍᑦ ᐊᓯᔾᔩᓇᓱᖃᑦᑕᕐᓂᑦᑎᓐᓂ ᓱᕈᓰᑦ ᐱᔪᓐᓇᐅᑎᖏᓐᓂᒃ 
ᒪᓕᒋᐊᖃᓲᓂᑦ ᓄᓇᕗᒻᒥ, ᖃᐅᔨᒪᓇᑦᑎᐊᑎᑦᑎᖃᑦᑕᕐᓂᐊᕋᑦᑕ ᐱᔪᓐᓇᐅᑎᖏᑦ 
ᐊᑐᕈᒪᔭᖏᓪᓗ ᒪᒃᑯᑦᑐᑦ ᓄᓇᕗᒻᒥᐅᑕᐅᔪᑦ ᐃᑉᐱᒋᔭᐅᑦᑎᐊᕋᓗᐊᕐᒪᖔᑕ 
ᒪᓕᑦᑕᐅᖃᑦᑕᕐᓗᑎᓪᓗ.

ᑎᑎᕋᖅᑐᖅ,

ᓯᐅᕆ ᒪᒃᓂᐅᓪ−ᒧᓚᒃ
ᓄᓇᖅᑕᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ

ᐅᖃᐅᓯᒃᓴᖏᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ

ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨ

ᐊᐅᓚᑦᑎᔨ 
ᑐᓴᐅᒪᖃᑎᒌᒃᑐᓕᕆᓂᕐᒧᑦ 

ᑭᒃᑯᑐᐃᓐᓇᕐᓄᓪᓗ 
ᐅᔾᔨᕈᓱᓕᖅᑎᑦᑎᓂᖅ

ᑐᑭᒧᐊᖅᑎᑦᑎᔨ 
ᓄᑕᖅᑲᓄᑦ ᒪᒃᑯᒃᑐᓄᓪᓗ 

ᑭᒡᒐᖅᑐᖅᑎᐅᔪᓄᑦ 
ᐱᔨᑦᑎᕋᖅᑎᓄᑦ

ᑲᒪᔨᒻᒪᕆᒃ ᖃᕋᓴᐅᔭᑎᒎᖓᔪᓂᒃ 
ᖃᐅᔨᓴᖅᑎᒻᒪᕆᒃ

ᖃᕋᓴᐅᔭᑎᒎᖓᔪᓂᒃ 
ᖃᐅᔨᓴᖅᑎᒻᒪᕆᒃ

ᓄᑕᖅᑲᓄᑦ 
ᒪᒃᑯᒃᑐᓄᓪᓗ 

ᑭᒡᒐᖅᑐᖅᑎᐅᔪᒻᒪᕆᒃ

ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᖅᑎᐅᓂᕐᒧᑦ 

ᐱᓕᕆᔨᒻᒪᕆᒃ 
ᐃᖅᑲᓇᐃᔭᖅᓯᒻᒫᑦ 
ᐃᓕᓐᓂᐊᖅᑐᖅ

ᓄᑕᖅᑲᓄᑦ 
ᒪᒃᑯᒃᑐᓄᓪᓗ 

ᑭᒡᒐᖅᑐᖅᑎᐅᔪᒻᒪᕆᒃ

ᓄᑕᖅᑲᓄᑦ 
ᒪᒃᑯᒃᑐᓄᓪᓗ 

ᑭᒡᒐᖅᑐᖅᑎᐅᔪᒻᒪᕆᒃ

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖓ 
ᐃᓛᒃᑰᖓᔪᖅ ᐊᓪᓚᕝᕕᒃ ᐱᓕᕆᐊᖃᕋᓱᐊᖅᑐᓂ 
ᖃᐅᔨᒪᑦᑎᐊᑎᑦᑎᓗᑎᑦ ᐱᔪᓐᓇᐅᑎᖏᑦ ᒪᒃᑯᑦᑐᑦ 
ᓄᓇᕗᒻᒥᐅᑕᐅᔪᑦ ᐃᑉᐱᒋᔭᐅᑦᑎᐊᕋᓗᐊᕐᒪᖔᑕ. 
ᐱᖁᔭᖅᑎᒍᑦ ᐱᓇᓱᐊᒐᖃᕋᑦᑕ ᐊᔭᐅᕆᔨᐅᓗᑕ ᒪᒃᑯᑦᑐᑦ 
ᐱᔭᕆᐊᓕᖏᑦ ᐱᔪᓐᓇᐅᑎᓪᓗ ᐱᓪᓗᒋᑦ ᐊᒻᒪᓗ ᐃᑲᔪᕐᓗᒋᑦ 
ᓄᓇᕗᑉ ᒪᓕᒐᓕᐅᕐᕕᖓ ᐱᓕᕆᐊᖃᖃᑦᑕᓂᐊᖅᑐᖅ 
ᖃᐅᔨᒪᑦᑎᐊᑎᑦᑎᓗᑎᑦ ᐱᔪᓐᓇᐅᑎᖏᑦ ᒪᒃᑯᑦᑐᑦ 
ᓄᓇᕗᒻᒥᐅᑦ ᐃᑉᐱᒋᔭᐅᑦᑎᐊᕋᓗᐊᕐᒪᖔᑕ. ᑕᐃᒪᐃᓲᖑᕗᒍᑦ, 
ᐃᖅᑲᓇᐃᔭᓲᖑᓪᓗᑕ ᑭᒡᒐᑐᖅᑐᒋᑦ ᓱᕈᓰᑦ ᒪᒃᑯᑦᑐᓪᓗ 
ᐅᑭᐅᓖᑦ 18-ᓂᑦ ᑐᖔᓂᓗ. ᑭᓯᐊᓂᓕ, ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ ᒪᓕᑦᑐᒍ 
ᐃᖅᑲᓇᐃᔭᖃᑎᖃᕈᓐᓇᕆᓪᓗᑕ ᓱᓕ ᒪᒃᑯᓐᓂᖅᓴᓂᑦ ᐃᓄᖕᓂᒃ 
ᐅᑭᐅᓖᑦ 25−ᓂᑦ ᖃᓄᐃᑦᑐᖃᕐᓂᕋᐃᒻᒪᑦ.

ᐱᓇᓱᐊᒐᕗᑦ
ᐱᓕᕆᐊᖃᕋᑦᑕ ᐅᑯᓂᖓ ᓇᓗᓇᐃᔭᖅᓯᒪᔪᓂᑦ ᑲᒪᒋᐊᖃᖅᑐᑕ 
ᐅᖃᖅᓯᒪᓪᓗᑎᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓ. 

e 	 ᖃᐅᔨᒪᑦᑎᐊᕐᓗᑕ ᓱᕈᓰᑦ ᒪᒃᑯᑐᓪᓗ ᐱᔪᓐᓇᐅᑎᖏᑦ  
	 ᐱᔭᕆᐊᓕᖏᓪᓗ (ᐊᑐᓂ ᑕᒪᐃᓐᓂᓗ) ᓴᐳᔾᔭᐅᒐᓗᐊᕐᒪᖔᑕ  
	 ᐊᒻᒪᓗ ᓯᕗᒧᐊᑦᑎᑕᐅᖃᑦᑕᕐᓗᑎᑦ ᐊᒻᒪᓗ ᒐᕙᒪᒃᑯᑦ 		
	 ᐱᓕᕆᕝᕕᖏᑦ ᐊᒻᒪᓗ ᑎᓕᔭᐅᓯᒪᔪᑦ ᑎᒥᐅᔪᑦ1  
	 ᓈᓚᖃᑦᑕᕋᓗᐊᕐᒪᖔᕐᒥᒃ ᐊᒻᒪᓗ 	  
	 ᐃᓱᒪᒃᓴᖅᓯᐅᕈᑎᖃᖃᑦᑕᕐᓗᑎᑦ ᓱᕈᓰᑦ ᒪᒃᑯᑐᓪᓗ  
	 ᑕᐅᑐᑦᑕᖏᓐᓂᑦ ᐃᓅᖏᓯᓐᓄᑦ ᐊᑦᑐᐃᓂᖃᖅᑎᓪᓗᒋᑦ;

e 	 ᖃᐅᔨᒪᑦᑎᐊᕐᓗᑎᑦ ᓱᕈᓰᑦ ᒪᒃᑯᑦᑐᓪᓗ  
	 ᐊᑐᕈᓐᓇᕋᓗᐊᕐᒪᖔᑕ ᒐᕙᒪᒃᑯᑦ ᐱᔨᑦᑎᕋᕈᑎᖏᓐᓂᑦ  
	 ᐊᒻᒪᓗ ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᕋᓗᐊᕐᒪᖔᕐᒥᒃ  
	 ᐃᓱᒫᓘᑎᖏᓐᓂᒃ ᑕᒪᒃᑯᐊ ᐱᔨᑦᑎᕋᕈᑎᐅᔪᑦ;

e 	 ᐃᑲᔪᕐᓗᒋᑦ ᓱᕈᓰᑦ, ᒪᒃᑯᑦᑐᓪᓗ ᐊᒻᒪᓗ ᐃᓚᖏᑦ  
	 ᑐᓴᖅᑎᑕᐅᒃᑲᕐᓗᒋᑦ ᐱᔭᕆᐊᓕᖏᑦ ᒐᕙᒪᒃᑯᓐᓄᑦ  
	 ᐱᔨᑦᑎᕋᖅᑎᐅᔪᓄᑦ ᑐᑭᓯᔭᐅᑦᑎᐊᕐᓂᐊᕐᒪᑕ;

e 	 ᑐᓴᖅᑎᖃᑦᑕᕐᓗᒋᑦ ᐃᓄᐃᑦ ᑭᒃᑯᑐᐃᓐᓇᐃᑦ 
	 ᐱᔪᓐᓇᐅᑎᖏᓐᓂᑦ ᐱᔭᕆᐊᓕᖏᓐᓂᓪᓗ ᓱᕈᓰᑦ ᒪᒃᑯᑦᑐᓪᓗ  
	 ᐊᒻᒪᓗ ᐊᓪᓚᕕᑦᑕ ᐱᓕᕆᐊᕆᓲᖏᓐᓂᑦ; 

e 	 ᐅᖃᐅᔾᔨᒋᐊᖃᑦᑕᕐᓗᑕ ᐊᒻᒪᓗ ᐊᑐᓕᖁᔨᖃᑦᑕᕐᓗᑕ  
	 ᓄᓇᕗᑦ ᒐᕙᒪᒃᑯᓐᓄᑦ ᖃᓄᖅ ᐱᓕᕆᐊᓕᐅᕈᓐᓇᕐᒪᖔᑕ,  
	 ᐱᔨᑦᑎᕋᕈᑎᓕᐅᕐᓗᑎᑦ, ᐱᖁᔭᓕᐅᕐᓗᑎᑦ ᐊᒻᒪᓗ  
	 ᐊᑐᐊᒐᓕᐅᕐᓗᑎᑦ ᐱᐅᓂᖅᓴᓂᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ.

ᐊᓪᓚᕕᑦᑕ ᒥᒃᓵᓄᑦ

ᒪᒃᑯᑦᑐᑦ ᐃᓱᒪᒋᔭᖏᑦ ᓈᓚᑦᑕᐅᓪᓗᑎᑦ ᐊᒻᒪᓗ ᐃᓱᒪᒋᔭᐅᒋᐊᕐᓗᑎᑦ ᐃᓅᓯᖏᑕ ᖃᓄᐃᓕᖓᓂᐊᕐᓂᖓᓂᒃ

1 ᐱᔪᓐᓇᐅᑎᓕᒃ ᑎᒃᑯᐊᖅᑕᐅᓯᒪᔪᑦ ᑭᒃᑰᒻᒪᖔᕐᒥᒃ ᑎᑎᖅᑐᖅᑕᐅᓯᒪᕗᑦ ᒪᓕᑦᑐᒋᑦ
ᐋᖅᑭᓱᖅᓯᒪᓂᖏᑦ ᐃ ᑕᐃᑲᓂ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓᓂ.

ᑭᒡᒐᖅᑐᐃᓂᖅ ᖃᓄᐃᑦᑑᒻᒪᖔᖅ ᑕᐅᑦᑐᖓ

ᐊᔾᔨᓕᐅᖅᓯᔪᒥᓂᖅ: ᑭᓕᐅᕐ ᑲᐃᓐᔅ

ᐊᔾᔨᙳᐊᖅ 1: ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᑕ ᐃᖅᑲᓇᐃᔮᑦ ᑎᑎᖅᑐᖅᓯᒪᓂᖏᑦ

ᐱᓕᕆᔨᕗᑦ
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ ᓯᕗᓕᖅᑎᐅᕗᖅ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ, 
ᑐᑭᒧᐊᑦᑎᑎᓪᓗᓂ ᑎᓴᒪᐅᔪᖅᑐᓂᑦ ᐃᖅᑲᓇᐃᔭᖅᑎᓂᑦ 
ᐃᖅᑲᓇᐃᔮᖃᖅᑎᓪᓗᒋᑦ, ᐊᒻᒪᓗᑦᑕᐅᖅ ᐃᓕᓐᓂᐊᖅᑐᖅ 
ᐃᖅᑲᓇᐃᔭᖅᓯᓐᓈᖅᑐᓂ ᓯᕗᓕᖅᑎᒃᓴᑦ ᐱᓕᕆᐊᖓᒍᑦ. 
ᖄᖓᒍᒃᑲᓐᓂᖅ, ᐊᑐᓂ ᐊᐅᔭᐅᓕᕋᐃᒻᒪᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᖁᕕᐊᓱᑦᑐᑎᑦ 
ᐃᓚᓯᑲᐃᓐᓇᓲᖑᒻᒥᔪᑦ ᐊᐅᔭᒃᑯᑦ ᐃᓕᓐᓂᐊᖅᑎᒥᒃ 
ᐊᔭᐅᕆᔨᖁᑎᖏᓐᓄᑦ. ᐊᑐᓂ ᐃᖅᑲᓇᐃᔭᖅᑎᕗᑦ 
ᐊᔾᔨᐅᙱᑦᑐᓂᑦ ᐃᓅᓯᖏᓐᓂᑦ ᐊᑐᖅᓯᒪᔭᖏᓐᓂᑦ ᐊᒻᒪᓗ 
ᐃᖅᑲᓇᐃᔮᕆᖃᑦᑕᕐᓂᑯᖏᓐᓂᒃ ᐊᓪᓚᕕᑦᑎᓐᓄᑦ ᐃᑲᔪᕐᓂᖃᓲᑦ, 
ᑕᐃᒪᓐᓇᓴᐃᓐᓇᖅ ᑲᑐᔾᔨᓪᓗᑎᑦ ᐱᓕᕆᐊᖃᕈᒪᓂᖃᕐᓂᖏᓐᓄᑦ 
ᓱᕈᓰᑦ ᐱᔪᓐᓇᐅᑎᖏᓐᓂᑦ ᐊᔭᐅᕆᔨᐅᒍᒪᓲᖑᓪᓗᑎᓪᓗ.  ᐅᑯᐊ 
ᑕᑯᒃᓴᐅᑎᑦᑎᔪᑦ ᑎᑎᖅᑐᒐᐅᔭᖅᓯᒪᓂᖓ 1 ᐃᖅᑲᓇᐃᔭᕐᕕᑎᓐᓂ 
ᐃᖅᑲᓇᐃᔮᕆᔭᐅᓲᑦ ᐋᖅᑭᓱᖅᓯᒪᓂᖏᑦ.

2 ᒪᕐᕉᓐᓄᒃ ᐊᕐᕌᒎᓐᓄᒃ ᐃᖅᑲᓇᐃᔮᒃᓴᖅ ᑖᒃᑯᑎᒎᓇ ᓯᕗᓕᖅᑎᒃᓴᑦ ᐃᓕᓐᓂᐊᓯᓐᓈᑦ 
ᐃᖅᑲᓇᐃᔭᖅᑐᑦ ᐱᓕᕆᐊᖓ ᐃᓱᓕᑦᑎᓛᖅᑐᖅ ᓄᕖᕝᕙ 2018-ᒥ.

ᐃᓱᓕᑦᑎᑎᓪᓗᒍ 2017-2018, ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᐃᖅᑲᓇᐃᔮᒃᓴᖏᑦ 
ᐃᓐᓄᑦᑕᐅᓯᒪᔪᐃᓐᓇᐅᓕᓚᐅᖅᑐᑦ. ᓄᑖᖅ ᐊᐅᓚᑦᑎᔨ 
ᑐᓴᐅᒪᖃᑎᒌᖕᓂᕐᒧᑦ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ 
ᐅᔾᔨᕈᓱᓕᖅᑎᑦᑎᔨᖓ ᐃᖅᑲᓇᐃᔭᕆᐊᓯᓚᐅᖅᑐᖅ ᑎᓰᕝᕙ 
2017−ᖑᑎᓪᓗᒍ, ᐃᖅᑲᓇᐃᔮᖅ ᐃᓄᖃᕈᓐᓃᓚᐅᖅᑎᓪᓗᒍ 
ᐊᒡᒌᓯ 2017−ᒥ. ᐊᕐᕌᒎᑎᓪᓗᒍ, 2016-ᒥ ᐊᐅᔭᒃᑯᑦ 
ᐃᓕᓐᓂᐊᖅᑎᒋᓚᐅᖅᑕᕗᑦ ᐊᓪᓚᕕᒻᒧᑦ ᐅᑎᓚᐅᖅᑐᖅ 
ᐃᖅᑲᓇᐃᔭᖅᑎᒋᑲᐃᓐᓇᖅᑐᒍ ᐃᑲᔪᖅᑕᐅᔭᕆᐊᓖᑦ 
ᖃᐅᔨᓴᖃᑦᑕᖅᑐᓂᒋᑦ ᖃᐃᔪᑦ ᐊᒻᒪᓗ ᐱᔨᑦᑎᖅᑕᕗᑦ 
ᓈᒻᒪᒃᓴᕋᓗᐊᕐᒪᖔᖅ ᖃᐅᔨᓵᑦᑎᓐᓂ ᑲᒪᓪᓗᓂ. ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᖁᔭᓕᔪᒻᒪᕆᐅᕗᖅ 
ᐱᒻᒪᕆᐅᔪᒃᑯᑦ ᐃᖅᑲᓇᐃᔮᑦᑎᓐᓄᑦ ᐃᑲᔪᓲᖑᓂᖓᓂᒃ 
ᐊᐅᔭᒃᑯᑦ ᐃᓕᓐᓂᐊᖅᑎ ᐃᖅᑲᓇᐃᔭᑲᐃᓐᓇᑎᓪᓗᒍ ᐊᒻᒪᓗ 
ᖁᕕᐊᓱᑦᑐᑕ ᐃᑲᔪᖅᑐᐃᓐᓇᕐᓂᐊᕋᑦᑎᒍ ᐃᑲᔪᕈᓐᓇᕐᓂᓕᒫᑦᑎᒍᑦ 
ᐃᓕᓐᓂᐊᖅᑎᓪᓗᒋᑦ.

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 2017-2018 ᐊᕐᕌᒍᑕᒫᑦ ᐅᓂᒃᑳᓕᐊᖅ  3



ᒪᒃᑯᑦᑐᖅ ᖁᓄᔪᕐᓂᐊᖅᑕᒥᓂᖅ ᑐᕌᖅᑎᑕᐅᓪᓗᓂ ᓈᒻᒪᑦᑐᓂᑦ ᐱᔨᑦᑎᕋᖅᑎᐅᒐᔭᖅᑐᓂᑦ ᐃᑲᔪᖅᑕᐅᓗᓂ

ᓯᕗᓕᖅᑎᒃᓴᑦ ᐱᓕᕆᐊᖓ
ᓯᕗᓕᖅᑎᒃᓴᑦ ᐱᓕᕆᐊᖓ ᐃᓕᓐᓂᐊᑎᑦᑎᓲᖅ ᓄᓇᕗᑦ 
ᐃᓄᖏᓐᓂᑦ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑎᑕᐅᓗᑎᑦ 
ᐱᓕᕆᔨᒻᒪᕆᐅᓂᐊᕐᓗᑎᑦ ᐊᒻᒪᓗ ᐊᐅᓚᑦᑎᔨᐅᓂᐊᕐᓗᑎᑦ, 
ᑎᑭᑕᐅᓇᓱᐊᖅᑐᖅ ᐊᒥᓱᕈᕆᐊᕐᓗᒋᑦ ᐃᓄᐃᑦ 
ᐃᖅᑲᓇᐃᔭᖅᑎᖏᑦ ᓄᓇᕗᑦ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ 
ᐱᔨᑦᑎᕋᕐᓂᖏᓐᓂᑦ. ᐃᓕᓐᓂᐊᖅᑎᐅᔪᑦ ᐊᑕᐅᓯᕐᒥᒃ 
ᐱᖓᓱᓄᑦ ᐊᕐᕌᖑᓄᑦ ᑎᑭᑦᑐᒍ ᒪᓕᓲᑦ ᐱᓕᒻᒪᓴᕐᓂᕐᒧᑦ 
ᐸᕐᓇᐅᑎᒥᒃ ᐃᓕᓐᓂᐊᖅᑎᑕᐅᓪᓗᑎᑦ ᑎᒃᑯᐊᖅᑕᐅᓯᒪᔪᒧᑦ 
ᐱᓕᒻᒪᒃᓴᐃᔨᒧᑦ.  ᑕᐃᕕᑎ ᖁᐊᕋᖅ ᐊᓪᓚᕕᑦᑎᓐᓂ 
ᐃᖅᑲᓇᐃᔮᖃᓚᐅᕐᒥᔪᖅ ᑕᕝᕘᓇ ᐱᓕᕆᐊᖅᑎᒍᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᐊᔭᐅᕆᓂᕐᒧᑦ ᑭᒡᒐᖅᑐᐃᔨᐅᓪᓗᓂ 
ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᓂ ᓄᕖᕝᕙ 2016-ᖑᑎᓪᓗᒍ. 
ᒫᓐᓇᓕ ᐊᓂᒍᖅᓯᒪᓕᖅᑎᓪᓗᒍ ᐊᕝᕙᓪᓗᐊᖓᓂᒃ 
ᐊᑯᓂᐅᓂᕆᓂᐊᖅᑕᖓᓂᒃ ᑕᕝᕙᓃᓪᓗᓂ ᒪᕐᕉᒃ 
ᐊᕐᕌᒎᓂᐊᖅᑑᓐᓂᒃ, ᑕᐃᕕᑎ ᐃᖅᑲᓇᐃᔭᖃᑎᖃᑦᑎᐊᖅᑐᖅ 
ᑯᕆᔅᑕ ᑯᓄᒻᒥᒃ, ᐃᖅᑲᓇᐃᔭᖅᑎᐅᖃᑕᐅᔪᖅ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨ ᐊᔭᐅᕆᔨᒋᔭᐅᔪᖅ ᐊᒻᒪᓗ ᑯᕆᔅᓴ 
ᑎᓕᔭᐅᓯᒪᔪᖅ ᐃᓕᓴᐃᔨᒋᔭᐅᓂᐊᕐᓗᓂ ᑲᒪᒋᔭᕆᐊᓕᖏᑦ 
ᑲᒪᒋᑦᑎᐊᕐᓂᐊᕐᒪᒋᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᕐᓗᓂ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ.

ᐊᐅᔭᒃᑯᑦ ᐃᓕᓐᓂᐊᖅᑎ 
ᐃᖅᑲᓇᐃᔭᖅᑎᑕᐅᑲᓐᓇᕐᓂᖓ
2017-2018−ᖑᑎᓪᓗᒍ, ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᐃᖅᑲᓇᐃᔭᖅᑎᑖᓚᐅᕐᒥᔪᖅ 
ᐊᐅᔭᒃᑯᑦ ᐃᓕᓐᓂᐊᖅᑎᒥᒃ ᐃᖅᑲᓇᐃᔭᖅᑎᒋᑲᐃᓐᓇᖅᑐᑎᒍᑦ 
ᓄᓇᕗᑦ ᒐᕙᒪᖏᑕ ᐊᐅᔭᒃᑯᑦ ᐃᓕᓐᓂᐊᖅᑏᑦ 
ᐃᖅᑲᓇᐃᔭᖅᑎᑕᐅᑲᐃᓐᓇᕐᓂᖏᓐᓄᑦ ᐱᓕᕆᐊᖓᑎᒍᑦ 
(SSEEP), ᐃᓚᒋᔭᐅᓪᓗᓂ ᑕᒪᓐᓇ ᐱᓇᓱᐊᒐᖃᐃᓐᓇᕐᓂᕗᑦ 
ᒪᒃᑯᑦᑐᑦ ᐃᖅᑲᓇᐃᔮᑦᑎᓐᓂ ᐱᓕᕆᑎᖃᑦᑕᐃᓐᓇᕋᓱᐊᖅᑐᑎᒍᑦ. 
ᑭᐅᕈᓚᐃᓐ ᐊᖓᓕᒃ ᐃᖅᑲᓇᐃᔭᖅᑎᑦᑎᐊᕙᐅᓪᓗᓂ 
ᐃᓚᒋᔭᐅᒍᓐᓇᖅᓯᓚᐅᖅᑐᖅ ᐃᖅᑲᓇᐃᔭᖅᑎᑎᓐᓄᑦ 
2017-ᒥ ᐊᐅᔭᐅᑎᓪᓗᒍ. ᐃᑲᔪᖅᑎᐅᓪᓗᓂ ᐃᓄᐃᑦ 
ᐊᒥᓱᑦ ᐊᑦᑐᖅᑕᐅᓂᖏᓐᓄᑦ ᖃᐅᔨᓴᖅᑎᒧᑦ, ᑭᐅᕈᓚᐃᓐ 
ᐃᑲᔪᑦᑎᐊᕈᓐᓇᓚᐅᖅᑐᖅ ᐊᓪᓚᕕᑦᑕ ᐃᓄᐃᑦ ᐊᒥᓱᑦ 
ᐊᑦᑐᖅᑕᐅᓂᖏᓐᓄᑦ ᑭᒡᒐᖅᑐᐃᔨᖏᓐᓄᑦ ᐊᐅᔭᐅᑎᓪᓗᒍ 
ᑕᖅᑭᖏᓐᓂ. 

ᑭᓇᐅᒻᒪᖔᕐᒥᒃ ᑭᐅᕈᓚᐃᓐ ᐊᖓᓕᒃ ᖃᐅᔨᒍᒃ
ᑭᐅᕈᓚᐃᓐ ᐊᖓᓕᐅᕗᖓ. ᐊᕐᕕᐊᕐᒦᙶᕐᓂᑰᔪᖓ, ᐃᓚᒃᑲᓗ 
ᐃᖃᓗᓐᓄᑦ ᓅᓚᐅᖅᓯᒪᔪᒍᑦ 2016-ᖑᑎᓪᓗᒍ. ᑭᖑᓪᓕᕐᒥ 
ᐊᕐᕌᒍᒥ ᐃᓕᓐᓂᐊᖅᑎᐅᓕᖅᑐᖓ ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ 
ᐱᓕᕆᐊᖓᓂ ᓄᓇᕗᑦ ᓯᓚᑦᑐᓴᕐᕕᖓᓂ ᑕᒫᓐ ᐃᖃᓗᖕᓂ. 
ᖁᕕᐊᓇᖅᓯᒪᕗᖅ ᐃᓚᒋᔭᐅᓪᓗᖓ ᑲᒪᓇᖅᑐᒻᒪᕆᖕᓂᒃ 
ᐃᖅᑲᓇᐃᔭᖅᑎᓂᑦ ᑕᕝᕙᓂ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐊᒻᒪᓗ ᐃᖅᑲᓇᐃᔭᖃᑎᖃᖅᑐᓂ 
ᐊᓪᓚᕝᕕᑉ ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖏᓐᓄᑦ ᑭᒡᒐᖅᑐᐃᔩᑦ 
ᖃᐃᔨᒪᔨᖏᑦ/ᖃᐅᔨᓴᖅᑎᖏᑦ, ᓈᓐᓯ ᐊᒻᒪᓗ ᑲᐃᑎ. 
ᐱᓕᕆᐊᕆᓗᐊᓲᒃᑲ ᖃᐅᔨᓴᖅᑐᒋᑦ ᐊᑐᐊᒐᑦ, ᐱᓕᕆᐊᑦ, ᐱᖁᔭᖅ, 
ᐊᒻᒪᓗ ᐱᐅᓛᒃᑯᑦ ᐃᓕᖅᑯᓯᕆᔭᐅᓲᑦ ᑲᒪᒋᔭᐅᑎᓪᓗᒋᑦ ᓱᕈᓰᑦ 
ᐱᔪᓐᓇᐅᑎᖏᑦ. ᐋᖅᑭᒃᓱᐃᓚᐅᕐᒥᔪᖓ ᐋᖅᑭᓱᑦᑎᐊᖅᑐᒋᓪᓗ 
ᖃᕋᓴᐅᔭᒃᑯᑦ ᐸᐃᑉᐹᓂᑦ ᑐᖅᑯᐃᕕᖓᓂ ᑖᒃᑯᓄᖓ ᐃᓄᐃᑦ 
ᐊᒥᓱᑦ ᐊᑦᑐᖅᑕᐅᓂᖏᓐᓄᑦ ᐱᔾᔪᑎᒋᔭᐅᓲᓂᑦ ᓄᓇᕗᒻᒥ. 
ᖁᕕᐊᓱᑦᑐᒻᒪᕆᐅᕗᖓ ᐃᑲᔪᖅᑐᖅᑕᐅᔪᒻᒪᕆᐅᓯᒪᒐᒪ 
ᐃᖅᑲᓇᐃᔭᖅᑎᓂᑦ ᐃᖅᑲᓇᐃᔭᕆᐊᙵᔪᒐᒪᓂᑦ ᓯᕗᓪᓕᖅᐹᒥ!

ᐃᖅᑲᓇᐃᔭᖅᑐᖓ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᓂ ᐱᐅᔪᒻᒪᕆᐅᔪᒃᑯᑦ ᐃᓕᓐᓂᐊᕈᓐᓇᖅᓯᒪᕗᖓ; 
ᐊᑲᐅᙱᓕᐅᕈᑎᓂᑦ ᐋᖅᑭᒃᓱᐃᒍᓐᓇᓂᖅᓴᐅᖃᑦᑕᓕᖅᑐᖓ ᐊᒻᒪᓗ 
ᐃᓕᑉᐹᓪᓕᖅᓯᒪᓕᖅᑐᖓ ᐊᓪᓚᕝᕕᑉ ᒥᒃᓵᓄᑦ ᐊᒻᒪᓗ ᐊᓯᖏᑦ 
ᐊᔭᐅᕆᔩᑦ ᐊᓪᓚᕝᕕᖏᓐᓂᑦ ᑲᓇᑕᒥ ᐃᓕᑉᐹᓪᓕᖅᓯᒪᓕᖅᑐᖓ. 
ᑐᑭᓯᐅᒪᔪᒻᒪᕆᐅᓕᕆᓪᓗᖓ ᑲᑎᒪᔨᖏᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ. 
ᓂᐱᖏᑦ ᐊᒻᒪᓗ ᐱᔪᒪᔭᖏᑦ ᓱᕈᓯᑦᑕ ᒪᒃᑯᑦᑐᖁᑎᑦᑕᓗ 
ᑐᓴᖅᑕᐅᓪᓚᕆᒋᐊᓖᑦ. ᑖᓐᓇ ᑭᒡᒐᖅᑐᐃᔨᒃᑯᑦ ᐊᓪᓚᕝᕕᐊ, 
ᐃᑲᔪᖅᑐᐃᓲᖅ ᓱᕈᓯᕐᓂᑦ ᒪᒃᑯᑦᑐᓂᓪᓗ ᐱᑕᖃᕆᐊᖃᓪᓚᕆᑦᑐᑦ 
ᐃᓅᓯᑦᑎᓐᓂ.

ᓯᕗᓪᓕᖅᐹᒥᒃ ᐅᖄᓚᕕᐅᒐᒪ ᑖᒃᑯᓇᙵᑦ ᐊᓪᓚᕝᕕᐅᔪᒥᒃ, 
ᖃᐅᔨᒪᓚᐅᖅᑐᖓ ᑕᕝᕙᓃᒍᒪᑲᐅᑎᒋᓚᐅᕋᒪ ᑐᓴᑐᐊᕋᒪ “ᓱᕈᓰᑦ 
ᒪᒃᑯᑦᑐᓪᓗ” ᐅᖃᐅᓯᖓᓂᒃ. ᐱᓕᕆᖃᑎᒋᔪᒪᓪᓚᕆᓲᕆᒐᒃᑭᑦ 
ᓱᕈᓰᑦ, ᐊᒻᒪᓗ  ᓯᕗᓂᒃᓴᒥ ᐃᓕᓴᐃᔨᐅᓛᖅᑐᖓ, ᐱᒻᒪᕆᐅᖕᒪᑦ 
ᐅᕙᓐᓄᑦ ᖃᐅᔨᒪᓗᖓ ᖃᓄᐃᑦᑐᓂᑦ ᐃᑲᔪᖅᑐᖅᑕᐅᔾᔪᑎᓂᑦ 
ᐊᑐᐃᓐᓇᖅᑕᖃᕐᒪᖔᕐᒥᒃ ᒪᒃᑯᑦᑐᖁᑎᑦᑎᓐᓄᑦ.

ᑭᒡᒐᖅᑐᐃᓂᖅ ᖃᓄᐃᑦᑑᒻᒪᖔᖅ ᑕᐅᑦᑐᖓ

ᑎᑎᖅᑐᒐᐅᔭᖅᓯᒪᓂᖓ 1: ᐃᖅᑲᓇᐃᔭᖅᑏᑦ 
ᐱᓕᒻᒪᓴᖅᑎᑕᐅᓂᖏᑦ 2017-2018

ᐱᓕᒻᒪᓴᕐᓂᖅ ᐅᓪᓗᖅ ᐱᔭᕇᖅᑕᑦ

ᐃᒻᒥᓃᖅᑕᐃᓕᒪᑎᑦᑎᓂᖅ ᔫᓂ 2017 ᐊᒻᒪᓗ ᔮᓐᓄᐊᕆ 2018

ᑲᓇᑕᒥ ᑲᑎᒪᔨᖏᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔩᑦ 
ᐊᔭᐅᕆᔩᑦ ᒪᕐᕉᒃ ᐊᕐᕌᒎᒃ ᐊᓂᒍᕋᐃᒻᒪᑎᒃ ᑲᑎᒪᕕᔾᔪᐊᑎᑦᑎᓂᖏᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᐊᔭᐅᕆᔨᐅᔪᑦ ᐊᓪᓚᕝᕕᓕᖕᓄᑦ

ᓯᑏᕝᕙ 2017

ᐱᔨᑦᑎᖅᑕᐅᔪᑦ ᑲᒪᒋᔭᐅᓂᖏᓐᓄᑦ ᖃᕋᓴᐅᔭᒃᑯᑦ ᐊᐅᓚᑎᑦᑎᒍᑏᑦ ᐋᒡᒌᓯ 2017

ᓱᕈᓰᑦ ᐃᓚᒌᓪᓗ ᐱᔨᑦᑎᖅᑕᐅᓂᖏᓐᓄᑦ ᐱᖁᔭᖅ ᔮᓐᓄᐊᕆ 2018

ᓱᕈᓰᑦ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦ 
ᐃᓕᓐᓂᐊᖅᑕᐅᒃᑲᓂᕐᓂᖏᓐᓄᑦ ᓇᓗᓇᐃᒃᑯᑕᖅ  ᔫᓂ 2017

ᓱᕈᓰᑦ ᐱᔪᓐᓇᐅᑎᖏᑦ ᐊᑦᑐᖅᑕᐅᓂᖏᓐᓄᑦ ᖃᐅᔨᓴᕐᓂᖅ ᕖᕝᕗᐊᕆ 2018

ᐱᔨᑦᑎᕋᖅᑕᐅᓲᑦ ᐱᔨᑦᑎᕋᖅᑕᐅᑦᑎᐊᕐᓂᖏᑦ ᑎᓰᕝᕙ 2017

ᐊᐃᕙᐅᑎᔪᑦ ᐋᔩᕋᖅᑎᑕᐅᓂᖏᑦ ᒪᐃ 2017

ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖏᓐᓂᒃ ᐃᓕᓐᓂᐊᕐᓂᖅ ᒪᐃ ᐊᒻᒪᓗ ᑎᓰᕝᕙ 2017, 
ᐊᒻᒪᓗ ᕖᕝᕗᐊᕆ 2018

ᐃᓄᙳᐃᓂᖅ ᓯᑏᕝᕙ 2017

ᓄᓇᕐᔪᐊᕐᒥ ᐊᐅᔭᒃᑯᑦ ᐃᓕᓐᓂᐊᕐᓂᖅ ᐱᔪᓐᓇᐅᑎᖏᓐᓂᑦ 
ᓱᕈᓰᑦ: ᓱᕈᓰᑦ, ᐃᓄᐃᑦ ᐃᓕᖅᑯᓯᖃᖃᑎᓖᑦ ᖃᑦᑏᓐᓇᐅᓂᖅᓴᐃᑦ 
ᑲᒪᒋᔭᐅᓂᖏᑦ, ᐊᒻᒪᓗ ᐃᓄᐃᑦ ᑭᒃᑰᒻᒪᖔᕐᒥᒃ ᑐᑭᓯᐅᒪᓂᖅ 

ᔫᓂ 2017

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ 
ᐊᑐᐊᒐᖏᑦ ᐊᒻᒪᓗ ᐊᐅᓚᑎᑦᑎᒍᓯᖏᑦ ᒪᓕᒐᕋᓛᖏᑦ

ᐄᐳᕈᓪ ᐊᒻᒪᓗ ᐋᒡᒌᓯ 2017, 
ᐊᒻᒪᓗ ᒫᑦᓯ 2018

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ ᒪᐃ ᐊᒻᒪᓗ ᓯᑏᕝᕙ 2017, 
ᐊᒻᒪᓗ ᒫᑦᓯ 2018

ᐱᓕᕆᖃᑎᖃᓲᖏᓐᓄᑦ ᐋᓐᓂᖅᓯᒪᔪᒻᒪᕆᖕᓂᒃ ᐊᑦᑐᖅᑕᐅᓯᒪᓕᖅᑐᑦ 
ᐋᓐᓂᖅᓯᒪᖃᓯᐅᑎᔪᒻᒪᕆᐅᓪᓗᑎᑦ ᓇᓪᓕᒍᓱᓗᐊᕐᓂᑯᖏᓐᓄᓪᓗ ᑕᖃᒪᔪᑦ ᐄᐳᕈᓪ 2017

ᒪᒃᑯᑦᑐᑦ ᐱᕋᔭᑉᐸᑦᑐᑦ ᐃᖅᑲᑐᖅᑕᐅᓂᖏᓐᓄᑦ ᐱᖁᔭᖅ  ᑎᓰᕝᕙ 2017

ᐃᖅᑲᓇᐃᔭᖅᑎᑦᑎᓐᓂᒃ ᐱᔭᓪᓕᐊᑎᑦᑎᖃᑦᑕᕐᓂᖅ 

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ ᐊᓪᓚᕝᕕᐊ 
ᑲᑐᔾᔨᖃᑎᒌᑐᐊᖑᖕᒪᑦ ᓄᓇᕗᒻᒥ ᐱᖁᔭᖅᑎᒍᑦ ᐱᓕᕆᐊᓕᒃ 
ᐊᔭᐅᕆᔨᐅᓪᓗᓂ ᒐᕙᒪᒃᑯᓐᓂᑦ ᓱᕈᓰᑦ ᐱᔪᓐᓇᐅᑎᖏᓐᓂᑦ 
ᐊᒻᒪᓗ ᐱᔭᕆᐊᓕᖏᓐᓂᑦ.  ᑕᒪᓐᓇ ᑲᒪᒋᒋᐊᖃᕐᓂᑎᓐᓄᑦ, 
ᓴᙵᑏᓐᓇᕋᓱᐊᖏᓐᓇᖅᑕᕗᑦ ᐃᖅᑲᓇᐃᔭᖅᑎᖃᕈᓐᓇᕐᓂᕗᑦ 
ᒪᑭᒪᑎᓐᓇᓱᐊᖏᓐᓇᕐᓗᒍ ᐊᒻᒪᓗ ᐊᔪᙱᓐᓂᖃᖅᑏᓐᓇᕐᓗᒋᑦ 
ᐃᖅᑲᓇᐃᔭᖅᑏᑦ ᐱᓕᒻᒪᒃᓴᖅᑏᓐᓇᕋᓱᐊᖃᑦᑕᖅᑐᒋᑦ.

ᑎᑎᖅᑐᒐᐅᔭᖅᓯᒪᓂᖓ ᐅᓇ ᓇᐃᓈᖅᓯᓯᒪᔪᖅ ᐱᓕᒻᒪᓴᕐᓂᕐᒧᑦ 
ᐱᕙᓪᓕᐊᑎᑦᑎᓂᕐᒧᓪᓗ ᐱᓕᕆᐊᕆᔭᐅᕙᓚᐅᖅᑐᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᓐᓄᑦ 
2017-2018 ᑮᓇᐅᔭᓕᕆᓐᓇᑉ ᐊᕐᕌᒍᖓᓂ.  ᐃᖅᑲᓇᐃᔭᖅᑏᑦ 
ᐊᑐᓂ ᐱᓕᒻᒪᓴᖅᑎᑕᐅᕙᓚᐅᕐᒥᔪᑦ ᒪᓕᑦᑐᒋᑦ ᐃᓕᓐᓂᐊᕆᐊᓕᖏᑦ 
ᑭᙴᒪᒋᔭᖏᑦ ᐊᒻᒪᓗ ᐃᖅᑲᓇᐃᔮᖏᑦ ᒪᓕᑦᑐᒋᑦ ᖃᓄᐃᑦᑑᓂᖏᑦ.

ᑎᑎᕋᖅᑕᐅᓯᒪᔪᑦ ᐱᒻᒪᕇᑦ ᐊᒻᒪᓗ ᐃᓱᒪᒋᔭᐅᔪᑦ 
ᑎᑎᕋᖅᓯᒪᓪᓗᑎᑦ ᑐᑭᒧᐊᑦᑎᑦᑎᓲᑦ ᐃᖅᑲᓇᐃᔭᖅᑎᖁᑎᑦᑎᓐᓂ 
ᐊᔭᐅᕆᓪᓗᑎᑦ.  ᐱᖃᓯᐅᔾᔨᔪᑦ ᐅᑯᓂᖓ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ, ᓄᓇᕐᔪᐊᕐᒥ ᑲᑎᒪᔩᑦ 
ᓱᕈᓰᑦ ᐱᔪᓐᓇᐅᑎᖏᓐᓄᑦ, ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ 
ᐱᒻᒪᕆᒋᔭᖏᑦ, ᓱᕈᓯᑉ ᓂᐱᖓ ᐊᒻᒪᓗ ᑲᓇᑕᒥ ᑭᒡᒐᖅᑐᐃᓗᓂ 
ᐊᔭᐅᕆᓂᕐᒧᑦ ᒪᓕᑦᑕᐅᔭᕆᐊᓖᑦ.

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ
ᓄᓇᕗᒻᒥ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓ ᐱᖁᔭᐅᕗᖅ ᓇᓗᓇᐃᖅᓯᓯᒪᓪᓗᓂ ᐊᓪᓚᕕᑦᑕ 
ᐱᓕᕆᐊᕆᒋᐊᓕᖏᓐᓂᒃ, ᓴᙱᓂᖏᓐᓂᒃ ᐊᒻᒪᓗ ᑕᒪᐃᓐᓂ 
ᐃᖅᑲᓇᐃᔮᕆᔭᕆᐊᓕᖏᓐᓂᑦ ᐱᖁᔭᖅᑎᒍᑦ ᒪᓕᓪᓗᒍ.  
ᑕᐃᒪᐃᑉᐳᖅ, ᓇᓗᓇᐃᔭᐃᓯᒪᔪᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᒃᑯᑦ ᐊᓪᓚᕝᕕᐊ ᖃᓄᐃᓕᐅᕈᓐᓇᕐᒪᖔᕐᒥᒃ 
ᐊᒻᒪᓗ ᖃᓄᐃᓕᐅᕆᐊᖃᕐᒪᖔᕐᒥᒃ ᐱᖁᔭᖅᑎᒎᕐᓗᑎᑦ.  
ᓇᓗᓇᐃᔭᐃᒻᒥᔪᖅ ᑐᙵᕕᒋᔭᐅᓪᓗᐊᖅᑐᓂᑦ ᑐᑭᒧᐊᖅᑎᑦᑎᒍᑏᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᒃᑯᑦ ᐃᖅᑲᓇᐃᔭᖅᑎᖏᑦ 
ᐱᓕᕆᐊᖃᖅᑎᓪᓗᒋᑦ. ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓ ᑲᔪᓯᑎᑕᐅᓚᐅᖅᓯᒪᔪᖅ 2013-ᖑᑎᓪᓗᒍ 
ᐊᒻᒪᓗ ᑕᒪᐃᓐᓂ ᑎᑎᕋᖅᓯᒪᓂᖏᑦ ᐊᕕᑦᑐᖅᓯᒪᐅᖅᑐᑦ 
ᐊᑐᖅᑕᐅᔭᕆᐊᖃᓕᖅᑐᑎᑦ − ᑭᓯᐊᓂ ᐊᑕᐅᓯᑐᐊᖅ 
ᐊᑐᓕᖅᑎᑕᐅᓯᒪᙱᑦᑐᖅ ᓱᓕ. ᑎᑎᕋᖅᓯᒪᓂᖓᑕ ᐃᓚᖓ 
ᐊᕕᑦᑐᖅᓯᒪᓂᖓ ᑐᕌᖓᔪᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᕿᒥᕐᕈᓇᒍᓐᓇᕐᓂᖏᑦ 
ᐋᓐᓂᕐᔪᐊᖅᑐᒥᓂᕐᓄᑦ ᐊᒻᒪᓗ ᑐᖁᔪᒥᓂᕐᓄᑦ. ᑕᒪᓐᓇ 
ᐃᓚᖓ ᑎᑎᕋᖅᓯᒪᔪᑉ ᐊᕕᑦᑐᖅᓯᒪᓂᐊ ᐊᑐᓕᖅᑎᑕᐅᓛᖅᑐᖅ 
ᐅᐊᑦᑎᐊᕈᒃᑲᓐᓂᖅ.  

e ᖃᓄᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ 			 
	 ᑭᒡᒐᖅᑐᐃᔨᑉ ᐱᖁᔭᖓ ᐃᖅᑲᓇᐃᔭᑦᑎᓐᓂᑦ 	
	 ᑐᑭᒧᐊᑦᑎᑦᑎᓲᖑᖕᒪᖔᖅ 
ᐃᓄᒃ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ 
ᐅᖃᐅᔾᔨᔭᕋᐃᖕᒪᑦ ᐃᓱᒫᓘᑎᒥᓂᒃ, ᐃᖅᑲᓇᐃᔭᖅᑎᕗᑦ 
ᑕᑎᖃᓲᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓᓂᒃ 
ᓇᓗᓇᐃᖅᓯᓪᓗᑎᑦ ᐃᓱᒫᓘᑎᒋᔭᐅᔪᖅ ᒪᓕᒻᒪᖔᖅ 
ᐱᖁᔭᖅᑎᒍᑦ ᖃᓄᐃᓕᐅᕆᐊᖃᕐᓂᑦᑎᓐᓂᑦ. ᐆᑦᑑᑎᒋᓗᒍ, 
ᑐᕌᖓᕚ ᒪᒃᑯᑦᑐᒧᑦ ᐅᑭᐅᓕᖕᒧᑦ 18−ᓂᑦ ᓄᖔᓄᓪᓗ? 
ᑕᐃᒪᐃᙱᒃᑯᓂ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓ ᐊᓪᓚᕝᕕᑦᑎᓐᓂᑦ ᐅᑭᐅᑭᓗᐊᙱᒃᑲᓗᐊᖅᑎᓪᓗᒋᑦ 
ᐃᑲᔪᕋᓱᐊᕈᓐᓇᖅᐹᑦ? ᓄᓇᕗᑦ ᒐᕙᒪᖏᑕ 
ᐱᔨᑦᑎᕋᕈᑎᖏᓐᓂᑦ ᐱᔾᔪᑎᖃᖅᐹ? ᑭᐅᔾᔪᑎᖏᑦ ᑕᒪᒃᑯᓄᖓ 
ᐊᐱᖅᑯᑕᐅᔪᓄᑦ ᐃᑲᔪᕋᔭᖅᑐᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᓐᓂᑦ 
ᓇᓗᓇᐃᖅᓯᓗᑎᑦ ᐊᓪᓚᕝᕕᖓ ᑭᒡᒐᖅᑐᐃᓗᑎᑦ 
ᖃᓄᐃᓕᐅᕈᑎᖃᕋᓱᐊᕈᓐᓇᕋᔭᕐᓂᖏᓐᓂᑦ ᐃᑲᔪᕐᓗᑎᑦ.

ᓄᓇᕐᔪᐊᕐᒥ ᑲᑎᒪᔩᑦ ᓱᕈᓯᑉ ᐱᔪᓐᓇᐅᑎᖏᓐᓄᑦ
ᓄᓇᕐᔪᐊᕐᒥ ᑲᑎᒪᔩᑦ ᓱᕈᓯᑉ ᐱᔪᓐᓇᐅᑎᖏᓐᓄᑦ 
ᓄᓇᕐᔪᐊᕐᒥᐅᓄᑦ ᐊᖏᕈᑎᒋᔭᐅᓚᐅᖅᓯᒪᔪᖅ ᓇᓗᓇᐃᖅᓯᓪᓗᓂ 
ᓱᕈᓰ ᐱᔪᓐᓇᐅᑎᖏᓐᓂᑦ ᐃᓕᓴᔭᐅᓪᓗᑎᑦ ᓄᓇᕐᔪᐊᕐᒥ 
ᓄᓇᓕᕐᔪᐊᖑᔪᓄᑦ, ᐊᒻᒪᓗᑦᑕᐅᖅ ᐱᓕᕆᐊᖏᑦ 
ᑲᒪᒋᔭᕆᐊᓕᖏᓪᓗ ᓗᒐᕙᒪᐅᔪᑦ ᐊᒻᒪᓗ ᐃᓐᓇᐃᑦ 
ᐃᑲᔪᖅᑐᐃᖁᓪᓗᒋᑦ ᑕᒪᒃᑯᓂᖓ ᐱᔪᓐᓇᐅᑎᓂᑦ.  ᓱᕈᓯᑉ 
ᐱᔪᓐᓇᐅᑎᖏᑦ ᐱᕐᔪᐊᖑᕗᑦ ᐱᔭᕆᐊᖃᓲᖏᑦ ᑕᒪᐃᓐᓂᓕᒫᖅ 
ᓱᕈᓰᑦ ᐃᑲᔪᕐᓂᖃᓲᖑᓂᖏᓐᓄᑦ ᓱᕈᓰᑦ ᐃᓅᓯᖃᕐᓗᑎᑦ 
ᐃᑉᐱᒋᔭᐅᑦᑎᐊᓇᖅᑐᒃᑯᑦ ᐊᒻᒪᓗ ᐱᕈᖅᐸᓪᓕᐊᑦᑎᐊᖁᓪᓗᒋᑦ.  
ᑲᓇᑕ ᐊᑎᓕᐅᓚᐅᖅᓯᒪᔪᖅ ᐊᖏᕈᑎᒥ 1991-ᖑᑎᓪᓗᒍ.

e ᖃᓄᖅ ᓄᓇᕐᔪᐊᕐᒥ ᑲᑎᒪᔩᑦ ᓱᕈᓯᑉ 			
	 ᐱᔪᓐᓇᐅᑎᖏᓐᓄᑦ ᑐᑭᒧᐊᑦᑎᑦᑎᓲᖑᒻᒪᖔᖅ 	
	 ᐃᖅᑲᓇᐃᔮᑦᑎᓐᓂ
ᐊᑐᓂ ᐱᔾᔪᑎᒥᒃ ᐊᓪᓚᕕᑦᑎᓐᓅᖅᑐᖃᕋᐃᖕᒪᑦ ᐅᖃᐅᑕᐅᓪᓗᓂ, 
ᐃᖅᑲᓇᐃᔭᖅᑎᕗᑦ ᑕᑎᖃᓲᖅ ᓄᓇᕐᔪᐊᕐᒥ ᑲᑎᒪᔩᑦ 
ᓱᕈᓯᑉ ᐱᔪᓐᓇᐅᑎᖏᓐᓄᑦ ᓇᓗᓇᐃᖅᓯᓪᓗᑎᑦ ᓄᓇᕗᑦ 
ᒐᕙᒪᖏᑦ ᒪᓕᒃᑲᓗᐊᕐᒪᖔᕐᒥᒃ ᒪᒃᑯᑦᑐᑉ ᐱᔪᓐᓇᐅᑎᖏᓐᓂᑦ. 
ᐃᖅᑲᓇᐃᔭᖅᑏᑦ ᐱᓕᕆᐊᖃᕆᐊᙵᖅᑐᑎᑦ ᐃᓱᒪᒋᔭᖃᓲᑦ 
ᓱᕈᓯᑉ ᑕᐅᑦᑐᖓ ᒪᓕᑦᑐᒍ ᐊᑐᓂ ᐱᔾᔪᑕᐅᔪᒧᑦ 
ᐊᐱᖅᓱᓕᕋᐃᒐᒥᒃ ᓇᓕᐊᑐᐃᓐᓇᖅ ᐱᔪᓐᓇᐅᑎᐅᔪᖅ 
ᓯᖁᒥᑕᒥᓂᐅᒻᒪᖔᖅ. ᐆᑦᑑᑎᒋᓗᒍ, ᒐᕙᒪᒃᑯᑦ 
ᐱᔨᑦᑎᕋᕈᑎᖓ ᒪᒃᑯᑦᑐᑉ ᐃᓱᒪᒋᔭᖓᓂᒃ ᑐᓴᕋᓱᐊᕐᓂᑰᕙ 
ᐱᔾᔪᑎᒧᑦ ᒪᒃᑯᑦᑐᑉ ᐃᓅᓯᖓᓄᑦ ᐊᑦᑐᐃᓂᖃᕐᓗᓂ? 
ᑐᓴᕆᐊᓚᐅᙱᒃᑯᑎᓪᓕ, ᖃᓄᖅ ᐃᖅᑲᓇᐃᔭᖅᑎᕗᑦ 
ᐱᓕᕆᔪᓐᓇᖅᐸ ᖃᐅᔨᒪᓇᑦᑎᐊᖁᓪᓗᒍ ᐱᔨᑦᑎᕋᖅᑎᑦᑎᔨᐅᔪᖅ 
ᖃᐅᔨᒪᓕᕐᓂᐊᕐᒪᑦ ᓱᕈᓯᑉ ᐱᔪᓐᓇᐅᑎᖓᓂᒃ 
ᐱᔪᓐᓇᐅᑎᖃᖅᑎᓪᓗᒋᑦ ᐃᓱᒪᒋᔭᖏᑦ ᑐᓴᖅᑕᐅᔭᕆᐊᖃᕐᒪᑕ 
ᐊᒻᒪᓗ ᐃᓱᒪᒃᓴᖅᓯᐅᕈᑕᐅᓗᑎᑦ, ᐊᒻᒪᓗ ᖃᓄᖅ ᑕᒪᓐᓇ 
ᐱᒻᒪᕆᐅᔪᖅ ᑐᑭᓯᒋᐊᕈᑎ ᑐᓴᖅᑕᐅᑎᒍᓐᓇᖅᐱᑎᒍᑦ 
ᐱᔨᑦᑎᕋᖅᑎᒧᑦ ᐊᒻᒪᓗ ᒪᒃᑯᑦᑐᒧᑦ?  

ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ  

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ 
ᓱᖅᑯᐃᓇᑦᑎᐊᖅᑐᑯᓗᒃᑯᑦ ᐅᖃᖅᓯᒪᕗᖅ ᑭᒡᒐᖅᑐᐃᔨᐅᔪᖅ 
ᐊᑐᕆᐊᖃᕐᒪᑦ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᒃ 
ᐱᒻᒪᕆᒋᔭᖏᓐᓂᒃ ᐊᓪᓚᕝᕕᑉ ᐃᖅᑲᓇᐃᔮᖏᓐᓂᒃ 
ᑲᒪᑎᓪᓗᒍ. ᐃᖅᑲᓇᐃᔭᖅᑎᕗᑦ ᒪᓕᓲᑦ ᑎᓴᒪᐅᔪᖅᑐᓂᑦ 
ᑕᐃᒃᑯᓂᖓᒃᓴᐃᓐᓇᖅ ᐱᒻᒪᕆᒋᔭᐅᔪᓂᑦ ᑐᑭᒧᐊᒍᑎᖏᑦ 
ᓄᓇᕗᑦ ᒐᕙᒪᖏᑕ ᐊᑐᖃᖃᑦᑕᓕᖅᑕᖏᓐᓂᒃ. ᑖᒃᑯᐊ 
ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ 
ᐊᒻᒪᓗ ᐃᖅᑲᓇᐃᔮᕗᑦ ᑎᑎᕋᖅᓯᒪᔪᖃᐅᖅᑐᑦ ᑕᕝᕙᓂ 
ᐅᓂᒃᑳᕐᒥ ᑐᑭᓯᒋᐊᒃᑲᓐᓂᖁᓪᓗᑎᑦ ᖃᓄᖅ ᐊᓪᓚᕝᕕᕗᑦ 
ᐊᑐᓕᖅᑎᑦᑎᓲᖑᒻᒪᖔᕐᒥᒃ ᑕᒪᒃᑯᓂᖓ ᐱᒻᒪᕆᒋᔭᐅᔪᓂᑦ 
ᐃᖅᑲᓇᐃᔮᖃᖅᑐᒥᓂᐅᑎᓪᓗᑕ ᑕᒫᓂ ᐊᕐᕌᒍᒥ.

ᑭᓱᑦ ᑐᑭᒧᐊᕈᑎᒋᓲᕆᒻᒪᖔᑦᑎᒍᑦ

ᓱᕈᓯᖅ ᐊᒥᓱᓂᑦ ᐱᔭᕆᐊᓕᒃ ᐃᑲᔪᖅᑕᐅᓗᓂ ᐋᖅᑭᒃᓯᒪᐅᖅᑐᓂᑦ ᐱᔨᑦᑎᕋᕈᑎᓂᑦ ᐱᔨᑦᑎᖅᑕᐅᓪᓗᓂ 
ᐊᒥᓱᓂᑦ ᐱᔨᑦᑎᕋᖅᑎᓄᑦ

ᑭᒡᒐᖅᑐᐃᓂᖅ ᖃᓄᐃᑦᑑᒻᒪᖔᖅ ᑕᐅᑦᑐᖓ

ᓱᕈᓯᑉ ᓂᐱᖓ 
ᑐᙵᕕᐅᓪᓗᓂ ᐱᔪᓐᓇᐅᑎᖓ ᑲᑎᒪᔩᑦ ᓱᕈᓰᑦ 
ᐱᔪᓐᓇᐅᑎᖏᓐᓄᑦ ᓱᕈᓯᑉ ᐱᔪᓐᓇᐅᑎᖓ ᐅᖃᐅᓯᖃᕐᓗᑎᑦ 
ᓇᒻᒥᓂᖅ ᐃᓅᓯᖏᓐᓄᑦ ᐊᑦᑐᐃᓂᖃᖅᑐᓄᑦ. ᑕᐃᒪᓲᖑᕗᑦ 
ᐊᓪᓚᕝᕕᕗᑦ ᑕᐃᓯᓲᖑᓪᓗᑎᑦ ᓱᕈᓯᑉ ᓂᐱᖓᐅᓂᕋᖅᑐᓂᐅᒃ.  
ᑲᑎᒪᔩᑦ ᓱᕈᓰᑦ ᐱᔪᓐᓇᐅᑎᖏᓐᓄᑦ ᐅᖃᖅᓯᒪᒋᕗᑦ ᒐᕙᒪᒃᑯᑦ 
ᐃᓱᒪᒃᓴᖅᓯᐅᕈᑎᖃᕆᐊᓖᑦ ᓱᕈᓯᑉ ᐃᓱᒪᒋᔭᖓᓂᒃ, ᒪᓕᓪᓗᒍ 
ᓱᕈᓯᑉ ᐅᑭᐅᖓ ᐊᒻᒪᓗ ᓯᓚᑐᓂᖓ.

ᑲᓇᑕᒥ ᑭᒡᒐᖅᑐᐃᓗᓂ ᐊᔭᐅᕆᓂᕐᒧᑦ 
ᒪᓕᑦᑕᐅᓲᑦ
ᑲᓇᑕᒥ ᑲᑎᒪᔨᖏᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔩᑦ 
ᐊᔭᐅᕆᔩᑦ ᐋᖅᑮᓯᒪᕗᑦ ᑲᓇᑕᒥ ᐊᔭᐅᕆᓂᕐᒧᑦ 
ᒪᓕᑦᑕᐅᓲᓂᑦ ᓱᕈᓯᕐᓂᒃ ᑭᒡᒐᖅᑐᐃᓗᓂ ᐊᔭᐅᕆᓂᕐᒥᒃ 
ᒪᓕᑦᑕᐅᔭᕆᐊᖃᓲᖑᓪᓗᑎᑦ ᐃᖅᑲᓇᐃᔭᖅᑎᓪᓗᒋᑦ. ᑖᒃᑯᐊ 
ᒪᓕᑦᑕᐅᓲᑦ ᓲᕐᓗᒃ ᑲᙳᓇᖅᑐᒦᑎᑦᑎᓂᖅ, ᐊᑐᕈᓐᓇᕐᓂᒃ 
ᐱᔨᑦᑎᕋᕈᑎᓂᒃ ᐊᒻᒪᓗ ᓵᑕᐅᓯᒪᔪᓐᓇᕐᓂᒃ. ᐃᑲᔪᓲᑦ 
ᐊᔭᐅᕆᔨᓂᑦ ᓵᑕᐅᓯᒪᓗᑎᑦ ᐱᔨᑦᑎᕋᖃᑦᑕᕆᐊᖃᕐᓂᕐᒥᓂᒃ 
ᐊᒻᒪᓗ ᐊᖅᑯᓯᐅᕈᑕᐅᓲᖑᓪᓗᑎᑦ ᖃᐅᔨᓴᕐᓗᑎᒍᑦ ᐊᓪᓚᕕᑦᑕ 
ᐊᔭᐅᕆᓂᕐᒧᑦ ᐱᔨᑦᑎᕋᕈᑎᑦᑎᓐᓂᑦ.

e ᖃᓄᖅ ᑲᓇᑕᒥ ᑲᑎᒪᔨᖏᑦ ᓱᕈᓯᕐᓄᑦ 
	 ᒪᒃᑯᑦᑐᓄᓪᓗ ᑭᒡᒐᖅᑐᐃᔩᑦ ᐊᔭᐅᕆᔩᑦ
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐋᖅᑮᓯᒪᕗᑦ ᒪᒃᑯᑦᑐᓅᖓᔪᓂᑦ, ᓄᓇᕗᒻᒥ ᐊᔭᐅᕆᓂᕐᒧᑦ 
ᓇᒻᒥᓂᖅ ᑭᒡᒐᑐᕐᓗᓂ ᐊᔭᐅᕆᓂᕐᒧᑦ ᐃᓕᓐᓂᐊᒐᒃᓴᓂᑦ 
ᐃᓕᓐᓂᐊᖅᑎᑕᐅᖁᓪᓗᒋᑦ ᓄᓇᕗᒻᒥᐅᑦ ᒪᒃᑯᑦᑐᖏᑦ 
ᐱᔪᓐᓇᐅᑎᒥᓂᒃ ᐊᒻᒪᓗ ᑲᒪᒋᔭᕆᐊᓕᒻᒥᓂᒃ ᖃᐅᔨᓂᐊᕐᒪᑕ, 
ᐊᒻᒪᓗ ᐱᕈᖅᐸᓪᓕᐊᑎᑕᐅᖁᓪᓗᒋᑦ ᐃᒻᒥᓂᓪᓗ ᐅᑉᐱᕆᓗᑎᑦ 
ᐱᓕᕆᐊᖃᕈᓐᓇᕐᓂᕐᒥᓂᒃ ᖃᐅᔨᑎᑉᐹᓪᓕᖅᑎᓪᓗᒋᑦ ᓇᒻᒥᓂᖅ 
ᑭᒡᒐᖅᑐᐃᓗᓂ ᐊᔭᐅᕆᔪᓐᓇᖅᓯᓂᐊᕐᒪᑕ. ᐋᖅᑭᓱᖅᑕᐅᓂᖓ 
ᐊᒻᒪᓗ ᐃᓕᓐᓂᐊᑎᑦᑎᓂᖏᑦ ᓂᐱᖅᑯᖅᑐᕆᐊᕐᓗᑎᑦ: 
ᓇᒻᒥᓂᖅ ᑭᒡᒐᖅᑐᐃᓗᓂ ᐊᔭᐅᕆᓂᕐᒧᑦ ᐃᓕᓐᓂᐊᒐᒃᓴᖅ 
ᐃᑲᔪᖅᑐᐃᔪᖅ ᑲᓇᑕᒥ ᑲᑎᒪᔨᖏᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔩᑦ ᐊᔭᐅᕆᔩᑦ ᑲᓇᑕᒥ ᐊᔭᐅᕆᓂᕐᒧᑦ ᒪᓕᑦᑕᐅᓲᑦ 
ᐱᖓᓱᑦ − ᓇᒻᒥᓂᖅ ᐱᓕᕆᓇᓱᒍᓐᓇᖅᑐᒋᓕᕐᓂᖅ. ᑕᒪᓐᓇ 
ᒪᓕᑦᑕᐅᓲᖅ ᑲᔪᖏᖅᓴᐃᔾᔪᑎᒋᔭᐅᕗᖅ ᐊᔭᐅᕆᔨᒃᑯᑦ 
ᐊᓪᓚᕝᕕᖏᑦ ᒪᑭᒪᓂᖅᓴᐅᓕᖅᑎᑦᑎᓗᑎᑦ ᒪᒃᑯᑦᑐᓂᑦ 
ᐃᓱᒪᓕᐅᕈᓐᓇᓂᐊᕐᒪᑕ ᐊᒻᒪᓗ ᐋᖅᑭᒃᓱᐃᒍᑎᖃᕐᓗᑎᑦ 
ᐃᓱᒪᓕᐊᒥᓂᕐᒥᓂᒃ ᐱᔪᒪᔭᒥᓂᒃ ᖃᓄᐃᓕᐅᕈᑎᖃᕐᓗᑎᑦ 
ᐊᒻᒪᓗ ᓴᖅᑮᓗᑎᑦ ᖃᓄᐃᓕᖓᖁᔭᒥᓂᒃ. ᑕᐃᒪᐃᑦᑎᓪᓗᒋᑦ, 
ᐊᔭᐅᕆᔨᒃᑯᑦ ᑭᒡᒐᖅᑐᐃᔩᑦ ᐃᖅᑲᓇᐃᔭᖅᑎᖏᑦ ᒪᒃᑯᑦᑐᓂᑦ 
ᖃᐅᔨᒪᕚᓪᓕᖅᑎᑦᑎᐊᓂᖅᓴᐅᓲᑦ ᐊᒻᒪᓗ ᑐᑭᓯᐅᒪᓕᖅᑎᑦᑎᓗᑎᑦ 
ᒪᒃᑯᑦᑐᑉ ᐱᔪᓐᓇᐅᑎᖏᓐᓂᑦ, ᐊᔪᙱᓐᓂᖏᓐᓂᑦ, ᐊᒻᒪᓗ 
ᓴᙱᓂᖏᓐᓂᑦ ᓇᒻᒥᓂᖅᓱᕈᓐᓇᖅᓯᑦᑎᐊᕐᓂᐊᕐᒪᑕ ᐊᒻᒪᓗ 
ᓴᙱᓂᖅᑖᕐᓗᑎᑦ ᐃᓅᓯᖏᓐᓄᑦ.

e ᖃᓄᖅ ᓱᕈᓯᑉ ᓂᐱᖓ 				  
	 ᑐᑭᒧᐊᑦᑎᑦᑎᓲᖑᒻᒪᖔᖅ 				  
	 ᐃᖅᑲᓇᐃᔮᕆᕙᑦᑕᑎᓐᓂ 
ᓱᕈᓯᑉ ᓂᐱᖓ ᑐᑭᒧᐊᑦᑎᑦᑎᓲᖅ ᐃᖅᑲᓇᐃᔮᑦᑎᓐᓂ 
ᐱᓕᕆᑎᓪᓗᒋᑦ ᖃᐅᑕᒫᑦ. ᐆᑦᑑᑎᒋᓗᒍ, ᐱᔪᓐᓇᕋᐃᖕᒪᑕ, 
ᐃᖅᑲᓇᐃᔭᖅᑎᕗᑦ ᒪᒃᑯᑦᑐᑉ ᐃᓱᒪᒋᔭᖓᓂᒃ ᑐᓴᕋᓱᐊᓲᖅ 
ᐃᖅᑲᓇᐃᔭᖃᑎᒋᔭᖓᓂᒃ ᐊᑐᓂ ᐃᓄᐃᑦ ᑭᒡᒐᑐᕐᓗᒋᑦ 
ᐊᔭᐅᕆᓇᓱᓕᕋᐃᒐᑦᑕ. ᑕᐃᒪᐃᑦᑎᓪᓗᑕ, ᖃᐅᔨᒪᑦᑎᐊᓲᖑᕗᒍᑦ 
ᓂᐱᖏᑦ ᐃᖅᑲᓇᐃᔮᕆᔾᔪᑎᒋᒐᓗᐊᕐᒪᖔᑦᑎᒍᑦ ᐊᒻᒪᓗ 
ᑐᑭᒧᐊᖅᑎᑦᑎᒍᑕᐅᓪᓗᓂ ᒪᒃᑯᑦᑐᑉ ᓇᒻᒥᓂᖅ ᑭᒡᒐᑐᕐᓗᓂ 
ᐱᓕᕆᐊᖃᕋᓱᐊᕐᓂᐊᕈᑎᖓᑕ ᐸᕐᓇᐅᑎᖓᓂᒃ.
ᐃᖅᑲᓇᐃᔭᖅᑏᑦ ᐃᖅᑲᓇᐃᔮᖃᓲᖑᒻᒥᔪᑦ ᖃᐅᔨᒪᑦᑎᐊᖅᑐᑎᑦ 
ᒪᒃᑯᑦᑐᑉ ᓂᐱᖓ ᑲᒪᒋᔭᐅᒐᓗᐊᕐᒪᖔᕐᒥᒃ ᑕᒪᐃᓐᓂ 
ᐊᓪᓚᕕᒻᒥ ᐱᓕᕆᐊᕆᔭᐅᓲᓂᑦ, ᓲᕐᓗᒃ ᐃᓄᐃᑦ ᐊᒥᓱᑦ 
ᐊᑦᑐᖅᑕᐅᓂᖃᖅᑎᓪᓗᒋᑦ ᐊᔭᐅᕆᔾᔪᑎᒋᓂᐊᖅᑕᑎᓐᓄᑦ 
ᕿᒥᕐᕈᓇᑦᑎᓪᓗᑕ. 

e ᖃᓄᖅ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ 		
	 ᐱᒻᒪᕆᒋᔭᖏᑦ ᑐᑭᒧᐊᑦᑎᑦᑎᓲᖑᒻᒪᖔᑕ 		
	 ᐃᖅᑲᓇᐃᔮᑦᑎᓐᓂᑦ
ᐋᖅᑮᒍᑎᖃᕋᓱᐊᖅᑎᓪᓗᑕ ᐱᔾᔪᑎᒧᑦ ᐊᑦᑐᐃᓂᓕᒻᒧᑦ 
ᒪᒃᑯᑦᑐᒥᒃ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐃᖅᑲᓇᐃᔭᖅᑎ ᐃᖅᑲᓇᐃᔭᖃᑎᖃᕋᓱᐊᓲᖅ ᒐᕙᒪᒃᑯᑦ 
ᐱᔨᑦᑎᕋᖅᑎᖏᓐᓂᑦ ᐱᐅᓛᕐᒥᒃ ᓯᕗᒧᐊᒍᑎᒥᒃᖃᐅᔨᓇᓱᐊᖅᑐᑎᑦ 
− ᐱᓕᕆᖃᑎᒌᖕᓂᖅ. ᑕᐃᒪᓐᓇᐃᓕᐅᓲᖑᔪᒍᑦ 
ᐊᓯᐊᑎᒍᑦ ᓇᓂᓯᓇᓱᐊᖅᑐᑕᓗ ᖃᓄᖅᑑᕐᓂᒃᑯᑦ 
ᐋᖅᑭᒍᑎᒃᓴᓂᒃ ᐊᑲᐅᙱᓕᐅᕈᑎᓄᑦ ᐱᔭᕆᐊᑐᔪᓄᑦ 
ᐱᓕᕆᖃᑎᒋᓪᓗᐊᓲᑦᑎᓐᓂ ᐊᐃᑉᐸᖃᖅᑐᑕ − ᖃᓄᖅᑑᕐᓂᖅ. 
ᐃᓛᓐᓂᒃᑯᑦ ᒪᒃᑯᑦᑐᑦ ᐊᒻᒪᓗ ᐃᓚᖏᑦ ᖃᐃᓲᖑᕗᑦ 
ᐃᑲᔪᖅᑐᖅᑕᐅᓇᓱᐊᖅᑐᑎᑦ ᐋᓐᓂᕈᓐᓇᕐᓂᐊᕋᓱᒋᓪᓗᑎᑦ 
ᐊᒻᒪᓘᓐᓃᑦ ᖃᓄᖅᑑᒃᑲᓂᕐᕕᒃᓴᖃᖅᑑᔮᕋᑎᑦ. ᐃᓕᓴᖅᓯᓲᖑᕗᒍᑦ 
ᑐᙵᓇᖅᑎᓪᓗᑕ ᐊᒻᒪᓗ ᐊᑦᑕᓇᙱᑦᑐᒦᑎᑦᑎᓪᓐᓗᑕ 
ᐱᒻᒪᕆᐅᕗᖅ ᐃᖅᑲᓇᐃᔭᖃᑎᒋᓲᑦᑎᓐᓄᑦ − ᑐᙵᓇᕐᓂᖅ.



ᑭᒡᒐᖅᑐᐃᔨᑉ  
ᖁᕕᐊᓲᑎᖃᕐᓂᖓ

      

ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥ 
ᐅᓪᓗᕈᕐᒥᑕᕐᓇᖅ ᐱᓕᕆᐊᖓ 

 
ᐃᓄᒃᓱᒃ ᐃᓕᓐᓂᐊᕐᕕᐊᓗᒃ ᐅᓪᓗᕈᕐᒥᑕᕐᓇᖅᑐᓂᕐᒧᑦ 
ᐱᓕᕆᐊᖓ ᖃᓚᑦᑎᑐᐃᓐᓇᓲᖑᙱᑦᑐᖅ ᓂᕿᓂᒃ. 
ᓂᕿᓕᕆᓂᕐᒧᑦ ᐃᓕᓐᓂᐊᑎᑦᑎᔨ ᓚᐃᔪᓪ ᑯᕉᓂᒃ, 
ᐊᒻᒪᓗᑦᑕᐅᖅ ᓂᕿᓕᕆᓂᕐᒧᑦ ᐃᓕᓐᓂᐊᖅᑎᖏᑦ, 

ᖃᑦᑏᓐᓇᐅᔪᓪᓗ ᐊᑭᓕᖅᓱᖅᑕᐅᓪᓗᑎᑦ ᐅᓪᓗᑉ ᐃᓚᖓᒍᑦ 
ᐃᓕᓐᓂᐊᖅᑏᑦ, ᐊᒻᒪᓗ ᐊᒥᓱᑦ ᐃᓕᓐᓂᐊᖅᑏᑦ ᐃᓕᓴᐃᔩᓪᓗ 
ᐊᑭᓕᖅᓱᖅᑕᐅᒐᑎᑦ ᐱᓕᕆᕙᑦᑐᑦ ᐃᖅᑲᓇᐃᔭᖃᑎᒌᑦᑐᑎᑦ 
ᓂᖅᑎᐅᖅᑐᑎᑦ ᐆᓇᖅᑐᓂᑦ ᓂᕿᓂᒃ, ᓂᕿᑦᑎᐊᕙᐅᓪᓗᑎᑦ, 
ᐊᒻᒪᓗ ᐊᑭᖃᙱᑦᑐᓂᑦ ᐅᓪᓗᕈᕐᒥᑕᕐᓇᖅᑐᖅᑎᑎᓪᓗᑎᑦ 
100-150−ᐸᓗᓐᓄᑦ ᐃᓕᓐᓂᐊᖅᑎᓄᑦ ᒪᕐᕉᒃ ᐅᓪᓘᒃ 
ᐊᓂᒍᕋᐃᒻᒪᑎᒃ. ᓂᕆᔭᒃᓴᑦ ᓂᕿᑦᑎᐊᕙᐅᑎᑕᐅᓲᑦ, 
ᐃᓚᐅᕈᑎᖃᙱᑦᑐᑦ ᓂᖀᑦ ᐃᓄᐃᑦ ᓂᕿᖏᓐᓂᑦ 
ᐊᒻᒪᓗ ᓄᓇᕐᔪᐊᕐᒥᐅᑦ ᓂᕿᖏᓐᓂᑦ ᓂᕆᔭᐅᓲᖑᕗᑦ, 

ᐃᑉᐱᒋᔭᐅᑦᑎᐊᖁᓪᓗᒋᒃ ᑕᒪᒃᑮᒃ ᐱᖅᑯᓯᕆᔭᐅᔪᑦ ᐊᒻᒪᓗ 
ᐊᔾᔨᒌᙱᓐᓂᖏᑦ ᐃᓄᐃᑦ ᐃᖃᓗᓐᓂ. 

ᖄᖓᒍᒃᑲᓐᓂᖅ ᐊᒡᒐᖏᓐᓂᒃ ᐊᑐᕐᓗᑎᑦ 
ᐃᓕᓐᓂᐊᕐᓂᖏᓐᓂᑦ ᓂᕿᓕᕆᔪᓐᓇᓂᕐᒥᒃ, 

ᐃᓕᓐᓂᐊᖅᑏᑦ ᐃᓕᓐᓂᐊᖅᑐᑦ ᓂᕿᖃᑦᑎᐊᓂᕐᒥᒃ, 
ᓂᕿᖃᕈᓐᓇᓂᕐᒥᒃ ᓇᒻᒥᓂᕆᓗᒋᑦ, ᐊᒻᒪᓗ ᖃᓄᖅ 
ᐱᕈᖅᓴᐃᔪᓐᓇᕐᒪᖔᕐᒥᒃ ᐊᒻᒪᓗ ᐱᓗᑎᑦ ᓇᒻᒥᓂᖅ 
ᐱᕈᖅᓯᐊᒥᓂᒃ ᓂᕿᓂᑦ ᐊᑐᖅᑐᑎᑦ ᑎᓴᒪᐅᔪᖅᑐᓂᑦ 
ᐱᕈᖅᓰᕕᓂᑦ ᓂᕿᓂᑦ ᐃᓕᓐᓂᐊᕐᕕᑉ ᓂᕆᕕᖓᓂ. 
ᑖᓐᓇ ᐃᓄᖕᓄᑦ ᐃᖅᑲᑐᖅᑕᐅᓇᙱᑦᑐᖅ ᐊᑐᕐᓗᒍ 

ᐱᓕᕆᐊᖅ ᐃᓕᓐᓂᐊᖅᑎᐅᖃᑕᐅᓂᖓᓂᒃ 
ᐃᑉᐱᓐᓂᐊᓕᖅᑎᑦᑎᓂᖃᓕᖅᑐᖅ ᐃᓕᓐᓂᐊᕐᕕᒻᒥ 

ᑲᔪᖏᖅᓴᐃᓂᖏᓐᓄᑦ ᑭᒃᑯᓕᒫᓂᑦ ᑲᑎᓪᓗᑎᑦ ᐊᒻᒪᓗ 
ᓂᕆᖃᑎᒌᑦᑎᐊᕐᓗᑎᑦ, ᑕᐃᒃᑯᐊᑐᐊᙳᙱᑦᑐᖅ 

ᓂᕿᖃᙱᑦᑐᑦ ᐱᖃᑕᐅᓲᖑᓪᓗᑎᑦ.

ᑖᓐᓇ ᐱᓕᕆᐊᖅ ᐱᓕᕆᐊᖃᓗᐊᖅᑎᑦᑎᔪᖅ 
ᑕᑯᒃᓴᐅᑎᑦᑎᓪᓗᓂᓗ ᐱᒻᒪᕆᐅᓂᖓᓂᒃ 

ᐃᖅᑲᓇᐃᔭᖃᑎᒌᖕᓂᕐᒥᒃ ᑲᒪᒋᔭᐅᖁᓪᓗᒍ ᐱᒻᒪᕆᐅᔪᖅ 
ᐱᔾᔪᑎ ᐊᑦᑐᐃᓂᓕᒃ ᓄᓇᕗᒻᒥᐅᓂᒃ ᒪᒃᑯᑦᑐᓂᑦ, 

ᓂᕿᖃᑦᑎᐊᕈᓐᓇᓂᕐᒥᓪᓗ, ᐃᓕᓐᓂᐊᖅᑏᑦ ᓂᕿᓂᑦ 
ᖃᐅᔨᒪᕚᓪᓕᖅᑎᑕᐅᓂᖅᓴᐅᕙᑦᑐᓂᓗ ᐊᒻᒪᓗ 

ᐋᓐᓂᐊᓕᕐᓇᙱᑦᑐᓂᑦ ᓂᕆᖃᑦᑕᕆᐅᖅᓴᑎᑕᐅᓪᓗᑎᓪᓗ. 
ᐅᐱᒋᕙᕗᑦ ᐃᓕᓴᕕᒃ ᐊᒻᒪᓗ ᐃᓕᓐᓂᐊᖅᑏᑦ 

ᐱᓕᕆᐊᖃᖃᑦᑕᕐᓂᖏᓐᓄᑦ ᐊᒻᒪᓗ ᑲᔪᖏᖅᓴᖅᑐᒋᑦ 
ᐱᓕᕆᖃᑎᒌᑦᑐᓕᒫᑦ ᐃᖅᑲᓇᐃᔮᖃᑎᒌᑦᑎᐊᕐᓗᑎᑦ 

ᐃᑲᔪᖅᑐᐃᓗᑎᑦ ᑖᔅᓱᒥᖓ ᐱᒻᒪᕆᐅᔪᒥᒃ ᐱᓕᕆᐊᕐᒥᒃ.

8

ᐊᔾᔨᓕᐅᖅᓯᔪᒥᓂᖅ: ᓚᐃᔪᓪ ᑯᕉᓂᒃ

ᑭᓱᓕᕆᓲᖑᖕᒪᖔᑦᑕ

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐃᖅᑲᓇᐃᔮᖃᓲᖅ ᑎᓴᒪᐅᓪᓗᐊᖅᑐᓂᑦ: ᐊᑐᓂᑦ ᐃᓄᐃᑦ 
ᐊᑐᓂᑦ ᐱᔭᕆᐊᓕᖏᑦ ᒪᓕᑦᑐᒋᑦ ᐊᔭᐅᕈᑎᒋᓪᓗᒋᑦ, 
ᐃᓄᐃᑦ ᐊᒥᓱᑦ ᑭᒡᒐᑐᖅᑐᒋᑦ ᐊᔭᐅᕆᔾᔪᑎᓪᓗᒋᑦ, 
ᕿᒥᕐᕈᓲᕆᓪᓗᒋᑦ ᐋᓐᓂᕐᔪᐊᖅᑐᒥᓃᑦ ᑐᖁᔪᒥᓃᓪᓗ, 
ᐊᒻᒪᓗ ᑐᓴᐅᒪᖃᑎᒌᖕᓂᖅ ᐊᒻᒪᓗ ᐃᓄᐃᑦ 
ᑭᒃᑯᑐᐃᓐᓇᐃᑦ ᑐᓴᐅᒪᑎᓐᓂᖅᓴᕆᓇᓱᐊᓲᕆᓪᓗᒋᑦ.  ᐅᑯᐊ 
ᓇᓗᓇᐃᔭᐃᒐᓚᒃᓯᒪᔪᑦ ᑎᓴᒪᓂᑦ ᐱᓕᕆᐊᕆᓲᑦᑎᓐᓂ. 

ᐃᓄᐃᑦ ᐊᑐᓂ ᑭᒡᒐᖅᑐᐃᓪᓗᑕ ᐊᔭᐅᕆᓂᕗᑦ
ᓄᓇᕗᑦ ᒐᕙᒪᖏᑦ ᐱᓕᕆᐊᖃᐅᖅᑎᑦᑎᓲᑦ ᐊᒥᓱᓂᑦ 
ᐱᓕᕆᐊᕐᓂᑦ ᐱᔨᑦᑎᕋᕈᑎᓂᓪᓗ ᐃᑲᔪᖅᑐᐃᒍᑎᒋᔭᐅᓲᑦ 
ᓄᑕᖅᑲᓄᑦ ᒪᒃᑯᒃᑐᓄᓪᓗ. ᑭᓯᐊᓂᓕ, 
ᐱᓇᓱᐊᒐᖃᕋᓗᐊᖅᑎᓪᓗᒋᑦ ᐱᐅᔪᓂᑦ, ᐊᑲᐅᙱᓕᐅᕈᑏᑦ 
ᓴᖅᑭᓲᖑᔪᑦ. ᓱᕈᓯᖅ, ᒪᒃᑯᒃᑐᖅ ᐅᕝᕙᓘᓐᓃᑦ ᐃᓚᒋᔭᐅᔪᖅ 
ᖃᐅᔨᒪᙱᑐᐃᓐᓇᕆᐊᓕᒃ ᑭᓇᒥᒃ ᖃᐅᔨᒃᑲᐃᔭᕆᐊᖃᕐᒪᖔᕐᒥᒃ 
ᐱᓕᕆᐊᑉ ᒥᒃᓵᓄᑦ ᐅᕝᕙᓘᓐᓃᑦ ᐊᐱᖅᓱᕐᓗᑎᑦ 
ᐊᑲᐅᒃᓴᙱᒍᓐᓇᖅᑐᑦ ᐱᔨᑦᑎᕋᖅᑎᐅᔪᓄᑦ.  ᓲᕐᓗᖃᐃ 
ᐱᔨᑦᑎᕋᖅᑎᐅᔪᖅ ᐅᖄᓚᓚᐅᙱᑦᑐᖅ ᐊᖓᔪᖅᑳᕆᔭᐅᔪᑉ 
ᐅᖄᓚᒐᓱᐊᖃᑦᑕᖅᑐᒥᓂᐅᒐᓗᐊᖅᑎᓪᓗᒍ ᐅᕝᕙᓘᓐᓃᑦ 
ᖃᓄᐃᓕᐅᓕᕐᒪᖔᕐᒥᒃ ᐅᖃᕐᓂᐊᖅᑐᒥᓂᐅᒐᓗᐊᖅᑎᓪᓗᒍ 
ᐅᖃᕐᕕᖃᒃᑲᓐᓂᓚᐅᙱᑦᑐᖅ. ᓲᕐᓗᖃᐃ ᒪᒃᑯᑦᑐᖅ ᐸᖅᑭᔭᐅᔪᖅ 
ᑐᑭᓯᐅᒪᙱᑦᑐᖅ ᓱᒻᒪᑦ ᐃᓚᖓᓂᒃ ᐳᓛᕆᐊᕈᓐᓇᙱᒻᒪᖔᕐᒥᒃ.  
ᑕᐃᒪᐃᑦᑎᓪᓗᒋᑦ, ᐊᓪᓚᕝᕕᕗᑦ ᓱᕈᓯᕐᒥᒃ ᒪᒃᑯᒃᑐᒥᓪᓘᓐᓃᑦ 
ᐃᑲᔪᖅᑐᐃᔪᓐᓇᖅᑐᑦ ᐊᑐᓂ ᐃᓄᖕᓂᒃ, ᐃᑲᔪᕐᓗᑎᑦ 
ᖃᓄᐃᓕᐅᕈᓐᓇᓂᕐᒥᓂᒃ ᓇᒻᒥᓂᖅ ᐊᔭᐅᕆᓗᑎᑦ, ᐅᕝᕙᓘᓐᓃᑦ 
ᐃᓄᖕᓂᒃ ᐊᑐᓂ ᑭᒡᒐᖅᑐᐃᓗᑕ ᐊᔭᐅᕆᔾᔪᑎᒋᓗᒋᑦ.

ᑕᒪᐃᓐᓂ ᐊᑐᓂ ᑲᒪᒋᔭᐅᔪᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓄᐊᖅᑐᖅ ᐊᔾᔨᐅᕙᙱᒻᒪᑦ 
ᐊᒻᒪᓗ ᖃᓄᐃᓕᐅᕈᑎᒋᒋᐊᙵᕐᓂᐊᖅᑕᕗᑦ ᐋᖅᑭᒃᓱᓲᕗᑦ 
ᐊᔾᔨᐅᙱᑦᑐᒃᑯᑦ ᒪᓕᑦᑐᒋᑦ ᐃᓄᑉ ᖃᓄᐃᓐᓂᖓᑕ. 
ᑕᒪᓐᓇ ᐅᖃᐅᓯᕆᓪᓗᒍ, ᐊᑐᓂ ᐃᓄᐃᑦ ᑭᒡᒐᑐᖅᑕᐅᓗᑎᑦ 
ᐊᔭᐅᕈᑎᖃᕐᓂᑦᑕ ᐊᐅᓚᓂᖓ ᐱᖓᓱᐃᓕᖅᑲᖓᓲᖅ 
ᑲᒪᒋᓂᕗᑦ: ᐱᔨᑦᑎᕋᖅᑕᐅᓂᐊᖅᑐᓂᒃ ᑲᒪᔪᑦ ᐊᒻᒪᓗ ᑭᓇᒧᑦ 
ᐃᑲᔪᖅᑕᐅᓂᐊᕐᒪᖔᕐᒥᒃ ᑐᕌᖅᑎᑕᐅᔪᖅ, ᖃᐅᔨᓴᕐᓂᖅ ᐊᒻᒪᓗ 
ᐊᑲᐅᙱᓕᐅᕈᑎᒥᒃ ᐋᖅᑮᓂᖅ, ᐊᒻᒪᓗ ᐃᓱᒪᓕᐅᕈᑎᖃᕐᓂᖅ 
ᐊᒻᒪᓗ ᖃᓄᐃᓕᐅᖅᑕᐅᔭᕆᐊᓕᖕᓂᒃ ᖃᐅᔨᒋᐊᕐᓂᖅ 
(ᐊᔾᔨᙳᐊᖅ 2).

e ᓇᒻᒥᓂᖅ ᑭᒡᒐᖅᑐᕋᓱᐊᖅᑐᑦ ᐃᑲᔪᖅᑐᖅᑐᒋᑦ 
ᐊᒥᓱᑦ ᐃᑲᔪᖅᑕᐅᔭᕆᐊᓖᑦ ᐊᓪᓚᕕᑦᑎᓐᓅᖅᑐᑦ 
ᑭᒡᒐᑐᖅᑕᐅᔭᕆᐊᖃᖅᑐᑎᑦ ᐃᑲᔪᖅᑐᖅᑕᐅᔭᕆᐊᖃᓲᖑᕗᑦ. 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᐅᔪᑦ ᖃᐅᔨᒪᔨᒻᒪᕆᐅᔪᖅ 
ᐃᖅᑲᓇᐃᔭᖃᑎᖃᓕᓲᑦ ᒪᒃᑯᑦᑐᒥᒃ ᐊᒻᒪᓗ ᒐᕙᒪᒃᑯᑦ 
ᐱᔨᑦᑎᕋᖅᑎᐅᔪᒥᒃ(ᓂᑦ) ᐋᖅᑮᓇᓱᐊᖅᑐᑎᑦ ᐱᔾᔪᑎᒥᒃ. ᒐᕙᒪᒃᑯᑦ 
ᐱᔨᑦᑎᕋᖅᑎᖏᑦ ᐅᑯᐊᖑᔪᓐᓇᖅᑐᑦ ᐃᓕᓴᐃᔨᐅᔪᓐᓇᖅᑐᖅ, 
ᐋᓐᓂᐊᓯᐅᖅᑎ, ᐃᓱᒪᓕᕆᔨ, ᐃᓄᓕᕆᔨ, ᐅᕝᕙᓘᓐᓃᑦ 
ᐃᖅᑲᖅᑐᐃᔨᒧᑦ ᒪᓕᒐᒃᓴᖃᖅᑎᑕᐅᔪᓕᕆᔨ, ᐊᓯᖏᓪᓗ 
− ᓇᓕᐊᑐᐃᓐᓇᖅ ᐃᓄᒃ ᐃᖅᑲᓇᐃᔮᓕᒃ ᓄᓇᕗᑦ 
ᒐᕙᒪᖏᓐᓄᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᑦᑎᒍᑎᖃᓲᖅ 
ᐱᓕᕆᐊᖃᖅᑎᑦᑎᔪᕐᓘᓐᓃᑦ ᓱᕈᓯᕐᓄᑦ ᒪᒃᑯᑦᑐᓄᓪᓘᓐᓃᑦ.

ᐃᓚᖏᓐᓂᑦ ᐱᔾᔪᑎᓂᑦ ᐋᖅᑮᒍᓐᓇᓲᖑᔪᒍᑦ ᐅᓪᓗᑦ 
ᖃᑦᑏᓐᓇᐅᒐᓗᐊᕐᓂᑦ ᐅᕝᕙᓘᓐᓃᑦ ᐱᓇᓱᐊᕈᓯᕐᓂᑦ, ᐊᓯᖏᓪᓕ 
ᐊᒥᓱᓄᑦ ᑕᖅᑭᓄᑦ ᐋᖅᑭᒍᑎᒋᔭᐅᓲᖑᓪᓗᑎᑦ ᐊᒻᒪᓗ 
ᐊᒥᓱᓄᑦ ᐱᔨᑦᑎᕋᖅᑎᐅᔪᓂᑦ ᐱᓕᕆᖃᑎᖃᕆᐊᖄᓲᖑᓪᓗᑕ 
ᐊᒥᓱᓂᑦ ᐱᓕᕆᕝᕕᐅᔪᓂᑦ. ᑕᐃᒪᐃᓗᐊᓲᖅ, ᐊᔭᐅᕆᓂᕐᒧᑦ 
ᑭᒡᒐᖅᑐᐃᓗᓂ ᐃᑲᔪᖅᑐᐃᔪᓐᓇᕆᓪᓗᑕ ᓲᕐᓗ 
ᐃᖅᑲᓇᐃᔭᖃᑎᒋᓗᒋᑦ ᐱᔨᑦᑎᕋᖅᑎᑦᑎᔨᐅᔪᑦ, ᑲᑎᒪᖃᑎᒋᓗᒋᑦ 
ᓱᕈᓯᖅ ᐅᕝᕙᓘᓐᓃᑦ ᒪᒃᑯᑦᑐᖅ ᐊᒻᒪᓗ ᐊᖓᔪᖅᑳᖓ(ᖏᒃ) 
ᐅᕝᕙᓘᓐᓃᑦ ᒥᐊᓂᖅᓯᔨᖓ(ᖏᒃ), ᐊᒻᒪᓗ ᑲᒪᒋᔭᐅᔭᕆᐊᓖᑦ 
ᖃᓄᐃᓕᐅᕈᑕᐅᓂᐊᕐᒪᖔᕐᒥᒃ ᑲᑎᒪᔾᔪᑎᒋᔭᐅᓲᖑᓪᓗᑎᑦ. 
ᐱᔪᓐᓇᕋᓱᐊᖏᓐᓇᓲᖑᕗᒍᑦ, ᓱᕈᓯᑉ ᓂᐱᖓ ᓯᕗᒧᐊᑦᑎᑦᑎᓲᖅ 
ᐊᔭᐅᕆᔾᔪᑎᒋᓗᒍ ᑭᒡᒐᑐᕐᓗᒍ.

e ᓇᒻᒥᓂᖅ ᑭᒡᒐᖅᑐᕋᓱᐊᖅᑐᑦ ᐃᑲᔪᖅᑐᖅᑐᒋᑦ 
ᐱᔭᕆᐊᑭᑉᐸᙱᒻᒥᒻᒪᑦ ᓱᕈᓯᕐᒧᑦ ᒪᒃᑯᒃᑐᒧᓪᓘᓐᓃᑦ ᐅᖃᐅᓯᖃᕐᓗᑎᑦ 
ᑕᐅᑦᑐᒋᔭᒥᓂᒃ ᒐᕙᒪᒃᑯᑦ ᐱᔨᑦᑎᕋᖅᑎᖏᓐᓄᑦ.  ᖃᖓᑐᐃᓐᓇᒃᑯᑦ 
ᐊᔭᐅᕆᑎᓪᓗᑕ ᑭᒡᒐᖅᑐᐃᓪᓗᑕ, ᓄᑕᖅᑲᓄᑦ ᒪᒃᑯᒃᑐᓄᓪᓗ 
ᑭᒡᒐᖅᑐᐃᔨ ᖃᐅᔨᒪᔨᒻᒪᕆᐅᔪᖅ ᑲᔪᖏᖅᓴᐃᔪᓐᓇᓲᖑᒻᒥᔪᖅ 
ᓱᕈᓯᕐᒥᒃ ᒪᒃᑯᒃᑐᒥᓪᓘᓐᓃᑦ ᓇᒻᒥᓂᖅ ᑭᒡᒐᑐᕐᓗᓂ ᐊᔭᐅᕆᒋᐊᕐᓗᓂ, 
ᐱᓕᕆᔪᒪᓂᖅᓴᐅᓂᐊᕐᒪᑦ ᑕᐅᑦᑐᖏᓐᓂᒃ ᐅᖃᐅᓯᖃᓕᕐᓗᓂ. 

e ᑐᑭᓯᒋᐊᖅᑎᑦᑎᓂᖅ 
ᓄᓇᕗᒻᒥᐅᑦ ᖃᐅᔨᒃᑲᐃᔪᓐᓇᖅᑐᑦ ᐊᓪᓚᕕᑦᑎᓐᓂ ᑐᑭᓯᒋᐊᕐᓗᑎᑦ 
ᓱᕈᓰᑦ ᐱᔪᓐᓇᐅᑎᖏᓐᓂᑦ ᐊᒻᒪᓗ/ᐅᕝᕙᓘᓐᓃᑦ ᒐᕙᒪᒃᑯᑦ 
ᐱᔨᑦᑎᕋᕈᑎᖏᓐᓂᑦ ᐊᒻᒪᓗ ᐱᓕᕆᐊᖏᓐᓂᑦ ᐃᑲᔪᖅᑐᐃᓂᖃᖅᑐᑦ 
ᓄᑕᖅᑲᓂᑦ ᒪᒃᑯᒃᑐᓂᓪᓗ. ᑐᒃᓯᕋᕐᕕᐅᔭᕋᐃᒐᑦᑕ ᑕᒪᒃᑯᓂᖓ, 
ᐱᓕᕆᐊᖃᕆᐊᙵᓲᖑᔪᒍᑦ ᑐᑭᓯᒋᐊᖅᑎᑦᑎᑦᑎᐊᖅᑐᑕ.  
ᐃᓛᓐᓂᒃᑯᑦ, ᐊᓪᓚᕝᕕᕗᑦ ᐃᑲᔪᖁᔭᐅᓲᖅ ᑭᒡᒐᖅᑐᐃᔨᑉ 
ᐱᓇᓱᐊᒐᕆᙱᑕᕋᓗᐊᖏᓐᓂᑦ. ᑕᐃᒪᐃᑦᑐᖃᕋᐃᒻᒪᑦ, 
ᐃᑲᔪᖅᑐᓲᕆᔭᕗᑦ ᓱᕈᓯᖅ, ᒪᒃᑯᒃᑐᖅ, ᐃᓚᒋᔭᐅᔪᖅ ᐱᔨᑦᕋᖅᑎᓘᓐᓃᑦ 
ᐊᓯᐊᓄᑦ ᐃᑲᔪᕈᓐᓇᖅᑐᑉ ᑐᑭᓯᒋᐊᕈᑎᖏᑦ ᑐᓂᓪᓗᒋᑦ.

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 2017-2018 ᐊᕐᕌᒍᑕᒫᑦ ᐅᓂᒃᑳᓕᐊᖅ  9



ᐊᔾᔨᙳᐊᖅ 2: ᐃᓄᐃᑦ ᐊᑐᓂ ᑭᒡᒐᑐᖅᑕᐅᓗᑎᑦ 
ᐊᔭᐅᕆᔾᔪᑎᑦᑕ ᐊᐅᓚᓂᖓ

ᐱᔨᑦᑎᕋᖅᑕᐅᓂᐊᖅᑐᓂᒃ 
ᑲᒪᔪᑦ ᐊᒻᒪᓗ ᑭᓇᒧᑦ 
ᐃᑲᔪᖅᑕᐅᓂᐊᕐᒪᖔᕐᒥᒃ 
ᑐᕌᖅᑎᑕᐅᔪᖅ
e 	 ᐃᓄᒃ ᖃᐃᓪᓗᓂ 			 
	 ᐃᑲᔪᖅᑐᖅᑕᐅᔪᒪᓪᓗᓂ. 			
	 ᓱᕈᓯᐅᔪᓐᓇᖅᑐᖅ ᒪᒃᑯᑐᕐᓘᓐᓃᑦ, 		
	 ᐊᖓᔪᖅᑳᕆᔭᐅᔪᖅ ᕿᑐᕐᖓᓕᒃ, 		
	 ᒥᐊᓂᖅᓯᔨ, ᐱᔨᑦᑎᕋᖅᑎ  
	 ᐅᕝᕙᓘᓐᓃᑦ ᓄᓇᓕᒻᒥᐅᑕᐅᔪᖅ.

e 	 ᓇᓗᓇᐃᖅᓯᓲᖑᔪᒍᑦ ᑕᒪᓐᓇ 		
	 ᐱᔾᔪᑎᐅᔪᖅ ᐃᖅᑲᓇᐃᔮᑦᑎᓐᓄᑦ  
	 ᑐᕌᖓᒻᒪᖔᕐᒥᒃ.

e 	 ᑕᐃᒪᐃᒃᑯᓂ, ᓄᑕᖅᑲᓄᑦ 	  
	 ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 	  
	 ᐊᔭᐅᕆᔨᒻᒪᕆᖓᓅᖅᑎᑦᑐᒍ  
	 ᑲᒪᒋᔭᐅᓂᐊᕐᒪᑦ.

ᐃᓱᒪᓕᐅᕈᑎᖃᕐᓂᖅ ᐊᒻᒪᓗ 
ᖃᓄᐃᓕᐅᖅᑕᐅᔭᕆᐊᓕᖕᓂᒃ 
ᖃᐅᔨᒋᐊᕐᓂᖅ
e 	 ᐊᔭᐅᕆᔨᐅᔪᖅ 			 
	 ᖃᓄᐃᓕᐅᕈᑎᒋᔭᐅᓕᕋᓗᐊᕐᒪᖔᖅ 	
	 ᐃᑲᔪᖅᑕᐅᒐᓱᐊᕐᓂᖓ 		   
	 ᐱᔨᑦᑎᖅᑕᐅᔪᑉ ᖃᐅᔨᒋᐊᓲᖅ  
	 ᖃᐅᔨᒪᓇᑦᑎᐊᖁᓪᓗᒍ  
	 ᐋᖅᑭᒍᑎᒃᓴᓕᐊᕆᔭᒥᓂᐅᔪᖅ  
	 ᑲᒪᒋᔭᐅᓐᓂᕋᓗᐊᕐᒪᖔᕐᒥᒃ  
	 ᐊᒻᒪᓗ ᓱᕈᓯᑉ ᐱᔪᓐᓇᐅᑎᖏᑦ  
	 ᐃᑲᔪᖅᑐᖅᑕᐅᒐᓗᐊᕐᒪᖔᕐᒥᒃ.

e	 ᓈᒻᒪᒐᐃᒻᒪᑦ, ᐊᔭᐅᕆᔨᐅᔪᖅ  
	 ᑐᓴᖅᑎᑦᑎᓲᖅ ᐃᓄᖕᓂᒃ  
	 ᐊᒥᓱᓂᒃ ᐊᑦᑐᐃᓯᒪᔪᖃᖅᑎᓪᓗᒍ  
	 ᖃᐅᔨᓴᖅᑎᒥᒃ/ᖃᐅᔨᓴᖅᑎᒥᒃ  
	 ᐋᖅᑭᒍᑎᒃᓴᖅᑕᖃᙱᑦᑎᓪᓗᒍ  
	 ᐱᔾᔪᑎᑕᖃᑐᐃᓐᓇᕆᐊᖃᕐᓂᖓᓂᒃ.

ᖃᐅᔨᓴᕐᓂᖅ ᐊᒻᒪᓗ 
ᐊᑲᐅᙱᓕᐅᕈᑎᒥᒃ ᐋᖅᑮᓂᖅ
	 ᐊᔭᐅᕆᔨᒻᒪᕆᐅᔪᖅ ᑭᒡᒐᖅᑐᐃᔨ:

e 	 ᐃᓕᑉᐹᓪᓕᓲᖅ ᓱᕈᓯᑉ ᒪᒃᑯᑐᓪᓘᓐᓃᑦ  
	 ᐱᔾᔪᑎᖓᓂᒃ ᐊᒻᒪᓗ ᑭᓱᑦ  
	 ᐱᔪᓐᓇᐅᑏᑦ ᓯᖁᒥᑕᐅᓯᒪᒻᒪᖔᕐᒥᒃ. 

e 	 ᐊᐱᖅᓱᖅᑕᐅᓪᓗᑎᑦ ᐃᓄᐃᑦ  
	 ᐃᓚᐅᖃᑕᐅᔪᑦ ᐊᒻᒪᓗ ᕿᒥᕐᕈᓪᓗᑎᑦ  
	 ᑎᑎᕋᖅᓯᒪᔪᓂᑦ ᓇᓗᓇᐃᕋᓱᐊᕐᓗᓂ  
	 ᖃᓄᐃᓕᐅᕈᑕᐅᓯᒪᓂᑯᓂᑦ.

e 	 ᐃᖅᑲᓇᐃᔭᖃᑎᖃᓲᑦ 			 
	 ᐱᔨᑦᑎᕋᖅᑕᐅᔪᒥᒃ  
	 ᐋᖅᑭᒃᓱᐃᓪᓗᑎᑦ ᑭᒡᒐᖅᑐᐃᓂᕐᒧᑦ  
	 ᐸᕐᓇᐅᑎᒥᒃ ᑐᑭᒧᐊᒍᑎᖃᕐᓂᐊᕐᒪᑕ  
	 ᐋᖅᑭᒍᑎᒃᓴᐅᓂᐊᖅᑐᒥᒃ.

ᐊᒥᓱᑦ ᐃᓄᐃᑦ ᐊᑦᑐᖅᑕᐅᓯᒪᑎᓪᓗᒋᑦ 
ᑭᒡᒐᑐᖅᑐᒋᑦ ᐊᔭᐅᕆᔾᔪᑎᒋᓪᓗᒋᑦ 
ᐃᓛᓐᓂᒃᑯᑦ ᐊᒥᓱᑦ ᒪᒃᑯᑦᑐᑦ ᑖᒃᑯᓂᖓᒃᓴᐃᓐᓇᖅ ᑕᒪᐃᓐᓂ 
ᐅᕝᕙᓘᓐᓃᑦ ᑲᒪᒋᔭᓗᐅᐊᓲᖑᒻᒪᑕ ᓈᒻᒪᙱᑦᑐᒃᑯᑦ 
ᐱᔾᔪᑎᒋᔭᐅᖃᑦᑕᓕᖅᑐᓂ. ᑕᐃᒪᐃᒐᐃᒻᒪᑕ, ᑕᐃᓲᕗᑦ 
ᐱᔾᔪᑎ “ᐊᒥᓱᓂᒃ ᐃᓄᖕᓂᒃ ᐊᑦᑐᐃᓂᖃᖃᑦᑕᕐᓂᑰᓂᖓ.”  
ᑕᐃᒪᐃᓗᐊᓲᑦ ᐊᒥᓱᓂᒃ ᐃᓄᖕᓂᒃ ᐊᑦᑐᐃᓂᖃᖃᑦᑕᕐᓂᑰᓂᖏᑦ 
ᐱᔾᔪᑏᑦ ᐊᑦᑐᐃᓂᖃᓲᖑᒻᒪᑕ ᐊᒥᓱᓂᑦ ᓱᕈᓯᕐᓂᑦ 
ᒪᒃᑯᑦᑐᓂᓪᓘᓐᓃᑦ, ᒐᕙᒪᒃᑯᑦ ᐊᑐᐊᒐᖏᑦ ᐱᔨᑦᑎᕋᕈᑎᖏᓪᓘᓐᓃᑦ 
ᑲᔪᓯᓂᖃᑦᑎᐊᖃᑦᑕᐸᙱᑦᑐᑦ ᑕᐃᒪᐃᒐᓱᐊᙱᒃᑲᓗᐊᖅᑎᓪᓗᒋᑦ, 
ᑕᐃᒪᓐᓇᐃᒃᑲᓐᓂᕋᔭᖅᑐᑎᓪᓗ ᑲᒪᒋᔭᐅᙱᒃᑯᑎᑦ ᐊᒻᒪᓗ 
ᒐᕙᒪᒃᑯᓐᓂᑦ ᐊᓯᔾᔩᒋᐊᖃᓕᖅᑎᑦᑎᓲᑦ ᐊᑐᐊᒐᖏᓐᓂᑦ, 
ᐃᓕᖅᑯᓯᖏᓐᓂᑦ ᐱᖁᔭᖏᓐᓂᓘᓐᓃᑦ. 

ᐊᒥᓱᑦ ᐃᓄᐃᑦ ᐊᑦᑐᖅᑕᐅᓯᒪᑎᓪᓗᒋᑦ ᐱᔾᔪᑏᑦ 
ᐊᓪᓚᕕᑦᑎᓐᓅᕈᓐᓇᕐᒥᔪᑦ ᐊᒥᓱᑎᒍᑦ. ᐃᖅᑲᓇᐃᔭᖅᑎᕗᑦ 
ᑕᑯᔪᓐᓇᓲᖑᔪᑦ ᑖᒃᑯᓂᖓᒃᓴᐃᓐᓇᖅ ᐱᔾᔪᑎᒥᒃ 
ᓴᖅᑮᓐᓇᖅᑐᓂᑦ ᐊᔾᔨᒌᙱᑦᑐᓄᑦ ᐃᓄᖕᓄᑦ ᐊᒻᒪᓗ ᑕᒪᓐᓇ 
ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᕋᓲᕆᓪᓗᓂᐅᒃ. ᒪᓕᒐᓕᐅᖅᑏᑦ 
ᐅᕝᕙᓘᓐᓃᑦ ᒪᒃᑯᑦᑐᑦ ᒪᓕᒐᓕᐅᖅᑎᙳᐊᓪᓘᓐᓃᑦ ᐱᔾᔪᑎᒥᒃ 
ᐅᖃᐅᓯᖃᕆᐊᙵᕈᓐᓇᓲᑦ ᓄᓇᕗᑉ ᒪᓕᒐᓕᐅᕐᕕᖓᓂ.  
ᐱᕙᓪᓕᐊᔪᓪᓗ ᐱᔾᔪᑎᒥᒃ ᐃᓄᖕᓂᒃ ᑭᒃᑯᑐᐃᓐᓇᕐᓂᒃ 
ᖃᐅᔨᒪᓕᖅᑎᑦᑎᒍᓐᓇᕐᒥᔪᑦ. ᒪᒃᑯᑦᑐᑦ ᐃᓄᐃᑦ ᐊᒻᒪᓗ 
ᐃᓐᓇᐃᑦ ᖃᐅᔨᒃᑲᕈᓐᓇᕐᒥᔪᑦ ᐊᓪᓚᕕᑦᑎᓐᓂᑦ ᐊᒥᓱᑦ ᐃᓄᐃᑦ 
ᐊᑦᑐᖅᑕᐅᓯᒪᔾᔪᑎᖓᓂᒃ ᑲᒪᒋᔭᖃᖁᔨᓗᑎᑦ.

ᐊᓪᓚᕝᕕᕗᑦ ᖃᐅᔨᒪᓕᕋᐃᒻᒪᑕ ᐊᒥᓱᑦ ᐃᓄᐃᑦ 
ᐊᑦᑐᖅᑕᐅᓯᒪᓪᓗᑎᑦ ᐱᔾᔪᑎᑕᖃᕐᓂᖓᓂᒃ, ᓂᕈᐊᕈᓐᓇᓲᖑᔪᒍᑦ 
ᖃᐅᔨᓴᕐᓂᐊᕐᒪᖔᑦᑎᒍᑦ. ᑕᐃᒪᐃᒍᓐᓇᓲᖑᔪᒍᑦ  

 
 
 
ᐅᖃᖃᑎᖃᕐᓗᑕ ᐅᕝᕙᓘᓐᓃᑦ ᑎᑎᖅᑲᓕᐅᖃᑦᑕᕐᓗᑕ. 
ᐊᔭᐅᕆᒋᐊᙵᕈᑎᒋᓲᕗᑦ ᐅᖃᖃᑎᖃᓕᖅᑐᑕ 
ᐃᖅᑲᓇᐃᔭᖃᑎᖃᕆᐊᙵᖅᑐᑕᓗ ᐊᓯᔾᔩᖁᔨᓪᓗᑕ. 
ᐅᑉᐱᕈᓱᒃᑲᑦᑕ ᑕᒪᓐᓇ ᐊᒥᓱᓂᑦ ᐊᑦᑐᐃᓂᖃᐅᖅᑐᓂᑦ 
ᑭᒡᒐᖅᑐᐃᓪᓗᑕ ᓇᓕᒧᓐᓂᖃᑦᑎᐊᕕᐅᑎᖕᒪᑦ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᓐᓂᒃ ᐱᒻᒪᕆᒋᔭᖏᓐᓂᑦ, ᐱᓗᐊᖅᑐᒥᒃ 
ᐅᑉᐱᕆᔭᐅᔪᒧᑦ ᐱᓕᕆᖃᑎᒌᖕᓂᖅ, ᐃᖅᑲᓇᐃᔭᖃᑎᒌᑦᑐᑕ 
ᑭᒃᑯᓕᒫᓄᑦ ᐱᔭᐅᔪᒪᔪᒥᒃ ᐊᒻᒪᓗ ᐋᔩᖃᑎᒌᖕᓂᕐᒧᑦ 
ᑐᕌᖓᓪᓗᓂ, ᐃᓱᒪᓕᐅᖃᑦᑕᕐᓂᖅ ᐊᖏᖃᑎᒌᖕᓂᒃᑯᑦ 
ᐊᒻᒪᓗ ᐅᖃᖃᑎᒌᖕᓂᒃᑯᑦ. ᐱᔾᔪᑏᑦ ᕿᒥᕐᕈᓇᑦᑕᐅᔪᓐᓇᓲᑦ 
ᐃᖅᑲᓇᐃᔭᖅᑎᑎᓐᓄᑦ ᐱᔭᕆᐊᑭᓐᓂᖅᓴᐅᓲᖑᕗᑦ. 
ᕿᓚᒥᐅᓂᖅᓴᕐᓗ ᐋᖅᑭᒍᑎᐅᔪᓐᓇᓲᖑᓪᓗᑎᑦ. 
ᐃᖅᑲᓇᐃᔭᖅᑎᕗᑦ ᕿᒥᕐᕈᓇᑐᐃᓐᓇᖅᑐᑎᑦ 
ᓴᖅᑮᑎᑦᑎᒍᓐᓇᓲᖑᕗᖅ ᓴᒃᑯᑕᐅᙱᓪᓗᑎᓪᓘᓐᓃᑦ ᐅᓂᒃᑳᕐᒥᒃ 
ᓇᓗᓇᐃᔭᐃᓯᒪᔪᓂᑦ ᐊᑐᓕᖁᔭᑦᑎᓐᓂᑦ. 

ᖃᐅᔨᓴᕐᓂᖅᓴᑎᓪᓗᑕ ᕿᒥᕐᕈᓇᒍᑎᒋᓪᓗᒋᑦ 
ᐱᓕᕆᐊᖃᓗᐊᓲᖑᔪᒍᑦ ᐱᔭᕆᐊᑐᓂᖅᓴᓂᑦ ᐱᔾᔪᑎᓂᑦ. 
ᐃᓱᒪᒃᓴᖅᓯᐅᕈᑎᒋᔭᐅᓂᖅᓴᐅᔭᕆᐊᖃᓲᑦ ᕿᒥᕐᕈᓇᓐᓂᐊᕈᑦᑎᒍᑦ 
ᐅᑯᐊ: ᐱᕐᔪᐊᖑᓂᖓ ᐱᔾᔪᑎ, ᐋᓐᓂᕈᑎᖃᕈᓐᓇᕐᓂᖓ 
ᐱᔾᔪᑎ ᑲᒪᒋᔭᐅᙱᒃᑯᓂ, ᑐᐊᕕᕐᓇᕐᓂᖓ ᐱᔾᔪᑎ, ᐊᒻᒪᓗ 
ᐃᑲᔫᑎᖃᕈᓐᓇᕐᓂᖓ ᐃᓄᓕᒫᓄᑦ ᕿᒥᕐᕈᓇᓚᐅᖅᑎᓪᓗᑕ. 

ᖃᐅᔨᓴᕐᓂᖅᓴᐅᔾᔪᑎᒋᒋᐊᖃᓲᕗᑦ ᕿᒥᕐᕈᓇᒍᑎᒋᓗᒋᑦ 
ᐊᒥᓱᓂᑦ ᐱᔾᔪᑎᓂᑦ ᖁᓕᕇᒍᓐᓇᓲᑦ. ᑕᒪᓐᓇ ᐱᓪᓗᒍ, 
ᖃᐅᔨᓴᕐᓂᖅᓴᐅᓪᓗᑕ ᕿᒥᕐᕈᓇᓪᓗᑕ ᐊᐱᖅᓱᕆᐊᖃᓲᖑᕗᒍᑦ, 
ᑐᒃᓯᕋᕐᓗᑕ ᕿᒥᕐᕈᓇᓪᓗᒋᓪᓗ ᑎᑎᖅᑲᑦ, ᐊᒻᒪᓗ 

ᒪᒃᑯᑦᑐᖅ ᐃᒻᒥᓃᕈᒪᔪᖅ ᑐᕌᖅᑎᑕᐅᓗᓂ ᐃᓱᒪᒃᑯᑦ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᐃᑲᔪᖅᑐᐃᔨᓄᑦ

ᑭᒡᒐᖅᑐᐃᓂᖅ ᖃᓄᐃᑦᑑᒻᒪᖔᖅ ᑕᐅᑦᑐᖓ

ᖃᐅᔨᓴᖅᑐᒻᒪᕆᐅᓪᓗᑕ ᐊᒻᒪᓗ ᐱᐅᔫᓂᖏᓐᓂᒃ 
ᐱᐅᙱᑦᑑᓂᖏᓐᓂᓪᓗ ᖃᐅᔨᓴᖅᑐᑕ ᑐᑭᓯᐅᒪᑦᑎᐊᑐᒃᑯᑦ 
ᐃᓱᒪᓕᐅᕈᓐᓇᖁᓪᓗᑕ ᐊᑐᓕᖁᔨᓕᐅᕐᓗᑕᓗ.

ᖃᐅᔨᓴᕐᓂᖅᓴᐅᔾᔪᑕᐅᔭᕆᐊᓖᑦ ᕿᒥᕐᕈᓇᓪᓗᒋᑦ ᑖᒃᑯᓄᖓ 
ᐃᓄᖕᓄᑦ ᐊᒥᓱᓄᑦ ᐊᑦᑐᐃᓂᖃᕈᑎᖃᓲᖑᓂᖏᓐᓄᑦ 
ᑭᒡᒐᖅᑐᖅᑐᒋᑦ ᐊᑐᓕᖁᔭᓕᐅᓕᓲᖑᕗᒍᑦ ᒐᕙᒪᒃᑯᑦ 
ᐱᓕᕆᕝᕕᖓᓄᑦ ᐱᓕᕆᔾᔪᓯᖏᑦ ᐋᖅᑭᒋᐊᕆᐊᓖᑦ 
ᐱᐅᓯᕚᓪᓕᖁᓪᓗᒋᑦ. ᐊᑐᓕᖁᔭᕗᑦ ᐃᓄᖕᓄᑦ 
ᑭᒃᑯᑐᐃᓐᓇᕐᓄᑦ ᐅᓂᒃᑳᓕᐅᕈᑎᒋᓲᕆᓗᐊᖅᑕᕗᑦ. ᑕᒫᓂ 
ᐊᕐᕌᒍᒥ, ᐃᖅᑲᓇᐃᔭᖅᑎᕗᑦ ᓯᕗᓪᓕᖅᐹᒥ ᐃᓄᐃᑦ ᐊᒥᓱᑦ 
ᐊᑦᑐᖅᑕᐅᓂᖏᓐᓄᑦ ᐱᔾᔪᑎᓂᑦ ᕿᒥᕐᕈᓇᓚᐅᖅᑐᒍ, 
ᐱᓗᐊᙳᐊᖅᑐᒥᒃ ᐊᑐᐃᓐᓇᐅᒪᓲᖑᓂᖏᓐᓂᒃ 
ᐊᒻᒪᓗ ᐊᑐᕋᒃᓴᐅᓂᖏᓐᓂᑦ ᐃᓱᒪᒃᑯᑦ ᐋᓐᓂᐊᕈᑎᓖᑦ 
ᐱᔨᑦᑎᕋᖅᑕᐅᓂᖏᓐᓄᑦ ᓱᕈᓰᑦ ᒪᒃᑯᑐᓪᓗ ᐱᓪᓗᒋᑦ.

ᕿᒥᕐᕈᔭᐅᓂᖏᑦ ᐋᓐᓂᕐᔪᐊᖅᑐᒥᓃᑦ 
ᑐᖁᔪᒥᓃᓪᓗ
ᑕᒪᓐᓇ ᐱᓕᕆᐊᕈᑎᒋᓲᕗᑦ ᖃᐅᔨᓴᖅᑐᑕ ᓱᕈᓯᖅ 
ᒪᒃᑯᑐᕐᓘᓐᓃᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑕᐅᔪᒥᓂᐅᑎᓪᓗᒍ 
ᐋᓐᓂᕐᔪᐊᖅᑐᒥᓂᐅᒍᓂ ᑐᖁᔪᒥᓂᐅᒍᓂᓘᓐᓃᑦ. 
ᑕᒪᒃᑯᐊ ᕿᒥᕐᕈᓂᐅᔪᑦ ᐱᕕᖃᖅᑎᑦᑎᒍᓐᓇᑦᑎᐊᓲᑦ 
ᐃᓕᑉᐹᓪᓕᕈᑎᒋᔭᐅᓗᑎᑦ ᑕᒻᒪᕐᓂᑯᒥᓂᐅᔪᓂᑦ.  
ᐸᓯᑦᑎᕆᑐᐃᓐᓇᓇᐅᙱᑦᑐᖅ.  ᑭᓯᐊᓂᓕ, 
ᑐᑭᓯᐅᒪᓕᖅᑎᑦᑎᐊᓲᑦ ᑭᓱᑦ ᑕᒻᒪᕈᑕᐅᓚᐅᒻᒪᖔᕐᒥᒃ ᐊᒻᒪᓗ 
ᐊᓯᔾᔩᓇᓱᐊᓕᕐᓗᑕ ᓯᕗᓂᒃᓴᒥ ᑕᒻᒪᕈᑕᐅᒃᑲᓐᓂᕐᓂᐊᙱᒻᒪᑕ.

ᐃᓕᓴᖅᓯᓯᒪᒐᑦᑕ ᑕᒪᒃᑯᐊ ᕿᒥᕐᕈᓂᐅᔪᑦ 
ᐃᑉᐱᓐᓂᐊᓂᕐᒧᑦ ᐋᓐᓂᖅᓴᕋᐃᒍᑕᐅᔪᓐᓇᕐᓂᖏᓐᓂᒃ.  
ᖃᐅᔨᒪᓂᖃᑦᑎᐊᕆᐊᖃᖅᑎᑦᑎᔪᑦ ᐊᒻᒪᓗ 
ᖃᐅᔨᓴᑦᑎᐊᕆᐊᖃᖅᑎᑦᑎᔪᑦ.  ᑕᐃᒪᓐᓇᐃᓐᓂᖏᓐᓄᑦ, 
ᒫᓐᓇᐅᔪᖅ ᐋᖅᑭᒃᓱᐃᔪᒍᑦ ᑖᔅᓱᒥᖓ ᐱᓕᕆᐊᕐᒥᒃ 

ᐅᔾᔨᕈᓱᑦᑎᐊᖅᑐᑕ ᑲᒪᑦᑎᐊᖅᑐᑕᓗ ᐊᒻᒪᓗ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ ᑎᑎᕋᖅᓯᒪᔪᖅ 
ᑐᕌᖓᓪᓗᑎᑦ ᕿᒥᕐᕈᓂᐅᔪᓂᑦ ᐋᓐᓂᕐᔪᐊᖅᑐᒥᓂᕐᓂᑦ ᐊᒻᒪᓗ 
ᑐᖁᔪᒥᓂᕐᓂᑦ ᓱᓕ ᐊᑐᓕᖅᑎᑕᐅᓯᒪᙱᑦᑐᑦ.

ᑐᓴᐅᒪᖃᑎᒌᖕᓂᖅ ᐊᒻᒪᓗ ᐃᓄᐃᑦ 
ᑭᒃᑯᑐᐃᓐᓇᐃᑦ ᐅᔾᔨᕈᓱᓕᖅᑎᑕᐅᓂᖏᑦ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐱᖁᔭᖅᑎᒍᑦ 
ᑲᒪᒋᔭᖃᕆᐊᓕᒃ ᓄᓇᕗᒻᒥᐅᑦ ᐅᔾᔨᕈᓱᓕᖅᑎᑕᐅᓗᑎᑦ ᓱᕈᓯᑉ 
ᐱᔪᓐᓇᐅᑎᖏᓐᓂᒃ ᐊᒻᒪᓗ ᐊᓪᓚᕝᕕᑦᑕ ᐱᓇᓱᐊᒐᖏᓐᓂᑦ 
ᐱᖁᔭᖅᑎᒍᑦ. ᑭᓯᐊᓂᓕ ᐱᒻᒪᕆᐅᑎᒋᒻᒥᔪᖅ ᑕᒪᔅᓱᒥᖓ 
ᐱᓕᕆᐊᖃᖅᑎᓪᓗᑕ ᓈᓚᑦᑕᐅᒍᓐᓇᖅᓯᓲᑦ ᓄᓇᕗᒻᒥᐅᑕᐅᔪᑦ 
ᐊᒻᒪᓗ ᐃᓕᕝᕕᒋᓗᒋᑦ ᐃᓄᐃᑦ ᐱᔾᔪᑎᖏᑦ ᐊᑦᑐᐃᓂᓖᑦ 
ᒪᒃᑯᑦᑐᓂᑦ.

ᑭᒃᑯᑐᐃᓐᓇᐃᑦ ᐃᓄᐃᑦ ᐅᔾᔨᕈᓱᓕᖅᑎᓲᕆᕙᕗᑦ 
ᖃᓄᕈᓘᔮᓗᒃ, ᐃᒪᓐᓇᐃᓕᐅᕈᓐᓇᓲᖑᔪᒍᑦ: ᐅᓂᒃᑳᖃᑦᑕᖅᑐᑕ, 
ᑐᑭᓯᒋᐊᖅᑎᑦᑎᖃᑦᑕᖅᑐᑕ ᑲᑎᒪᑎᑦᑎᓂᑎᒍᑦ, ᓄᓇᓖᑦ 
ᐅᖃᕐᕕᒋᒋᐊᕋᓱᐊᖃᑦᑕᖅᑐᒋᑦ, ᐊᑭᑦᑐᕋᐅᑎᑎᑦᑎᓪᓗᑕ, 
ᑐᑭᓯᒋᐊᕈᑎᓂᑦ ᐅᖃᓕᒫᒐᓕᐅᖅᑐᑕ, ᐃᓄᐃᑦ ᑭᒃᑯᑐᐃᓐᓇᐃᑦ 
ᖃᓄᐃᓕᐅᕈᓘᔭᖅᑎᓪᓗᒋᑦ ᐃᓚᐅᖃᑕᐅᕙᑦᑐᑕ ᐊᒻᒪᓗ 
ᐋᖅᑭᐅᒪᑎᑦᑐᒍ ᐊᓪᓚᕕᑦᑕ ᐃᑭᐊᖅᑭᕕᖓ  
(www.rcynu.ca). ᑕᒪᒃᑯᐊᓕᒫᑦ ᖃᓄᐃᓕᐅᕈᑕᐅᔪᑦ ᐊᑕᐅᓯᕐᒥᒃ 
ᑎᑭᓐᓇᓱᐊᖅᑕᑎᓐᓂᑦ ᐊᔾᔨᖃᐅᖅᑐᑦ ᐱᓕᕆᐊᖃᕈᑎᕗᑦ: 
ᐃᖅᑲᓇᐃᔭᖃᑎᒋᒋᐊᙵᖅᑐᒋᑦ ᓴᙵᑎᑦᑐᒋᓪᓗ 
ᐃᖅᑲᓇᐃᔭᖃᑎᖃᓲᕗᑦ ᓱᕈᓯᕐᓂᒃ, ᒪᒃᑯᑦᑐᓂᑦ, ᐃᓚᒌᓂᒃ 
ᐊᒻᒪᓗ ᐊᒥᓱᓂᒃ ᓄᓇᕗᒻᒥᐅᑕᐅᔪᓂᑦ ᐱᓕᕆᐊᖃᓲᑦ ᓄᓇᑦᑕ 
ᒪᒃᑯᑦᑐᖁᑎᖏᓐᓂᒃ.

ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐱᕐᔪᐊᖑᓪᓗᑎᑦ 
ᐱᓕᕆᓕᕋᐃᒐᑦᑕ ᐊᑐᖃᑦᑕᓲᕗᑦ ᐊᒻᒪᓗ ᐊᑐᖅᑐᒋᑦ 
ᐱᓕᕆᐊᖃᕈᑎᒋᓲᕗᑦ. ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓ ᐅᖃᖅᓯᒪᓪᓚᕆᖕᒪᑦ ᐊᑐᑦᑎᐊᕐᓗᒋᑦ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐃᑲᔪᖅᑐᐃᓂᖃᕈᓐᓇᕐᒪᑦ 
ᐱᕙᓪᓕᐊᓂᖃᑦᑎᐊᕐᓗᑎᑦ ᖃᓄᐃᙱᑦᑑᓗᑎᑦ ᒪᒃᑯᑦᑐᑦ ᐃᓚᒌᓪᓗ. 
ᐱᖁᔭᖅ ᐅᖃᖅᓯᒪᒋᕗᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᐊᑐᕆᐊᖃᕆᓪᓗᓂ ᑕᒪᒃᑯᓂᖓ ᐱᒻᒪᕆᒋᔭᐅᔪᓂᑦ 
ᐱᓕᕆᐊᕆᓲᖏᓐᓄᑦ ᓴᙱᓂᖏᓐᓂᓪᓗ ᑲᒪᑎᓪᓗᒋᑦ.

ᑕᒪᓐᓇ ᐃᓱᒪᒋᒋᐊᖅᑐᒍ, ᐊᓪᓚᕝᕕᕗᑦ ᐱᖃᓯᐅᔾᔩᓐᓇᓲᖑᕗᖅ 
ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᑦ ᐱᒻᒪᕆᒋᔭᖏᓐᓂᑦ 
ᑲᑎᒪᔾᔪᑎᑦᑎᓃᙱᓐᓇᖃᑦᑕᓚᐅᖅᑐᓂ 2017-2018−ᖑᑎᓪᓗᒍ 
ᑕᖅᑭᑕᒫᑦ ᐃᖅᑲᓇᐃᔭᖅᑎᕗᑦ ᑲᑎᒪᓂᖃᓕᕋᐃᒻᒪᑕ. ᑕᒪᓐᓇ 
ᐊᐅᓚᓂᖃᑦᑎᐊᖅᓯᒪᕗᖅ ᖃᐅᔨᒪᓇᑦᑎᐊᖅᑎᑦᑐᒍ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᑐᑭᒧᐊᑦᑎᓐᓂᐊᕐᒫᑎᒍᑦ 
ᐃᖅᑲᓇᐃᔮᑦᑎᓐᓂᑦ ᑲᒪᑎᓪᓗᑕ. ᐊᒻᒪᓗᒃᑲᓐᓂᖅ, ᑕᒫᓂ 
ᑮᓇᐅᔭᓕᕆᓐᓇᑉ ᐊᕐᕌᒍᕆᓚᐅᖅᑕᖓᓂᒃ ᐃᑲᔪᖅᑐᖃᑦᑕᓚᐅᕐᒥᔭᕗᑦ 
ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ 
ᐃᖅᑲᓇᐃᔮᖃᖅᑎᓪᓗᑕ ᑐᓴᕆᐊᕐᕕᒋᕙᑦᑐᒋᑦ ᐃᓐᓇᑐᖃᐃᑦ 
ᐅᖃᐅᔾᔨᒋᐊᖅᑎᕗᑦ ᐊᒻᒪᓗ ᐃᓕᖅᑯᓯᕐᒥᒃ ᐱᓕᒻᒪᒃᓴᕋᒃᓴᓂᑦ 
ᕿᓂᖅᐸᑦᑐᑕ ᐊᑐᕐᓂᐊᖅᑕᑎᓐᓂᑦ.

ᐊᑐᓕᖅᑎᑕᐅᖏᓐᓇᕐᓂᖏᑦ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐊᑐᓕᖅᑎᑦᑏᓐᓇᓲᖑᕗᖅ ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᒃ 
ᐱᒻᒪᕆᒋᔭᖏᓐᓂᒃ ᖃᐅᑕᒫᑦ ᐃᖅᑲᓇᐃᔮᑦᑎᓐᓂ ᐊᒥᓱᑎᒍᑦ. 
ᐃᓱᒪᒋᒋᐊᖏᓐᓇᓲᕗᑦ ᒪᓕᑦᑎᐊᕋᓗᐊᕐᒪᖔᑦᑎᒍᑦ ᐱᒻᒪᕆᒋᔭᐅᔪᖅ 
ᐅᑉᐱᕆᔭᖅ ᐋᔩᖃᑎᒌᖕᓂᖅ. ᑕᒪᓐᓇ ᐅᑉᐱᕆᔭᐅᔪᖅ 
ᐱᒻᒪᕆᒋᔭᐅᓪᓗᓂ ᑐᑭᓕᒃ ᐃᓱᒪᓕᐅᖃᑦᑕᓂᕐᒥᒃ ᐅᖃᖃᑎᒌᖕᓂᒃᑯᑦ 
ᐊᒻᒪᓗ ᐊᖏᖃᑎᒌᖕᓂᒃᑯᑦ. ᐱᔪᓐᓇᕐᓂᓕᒫᑦᑎᓐᓂᑦ, ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐱᖃᓯᐅᔾᔩᓐᓇᕋᓱᐊᓲᖅ 
ᓱᕈᓰᑦ ᓂᐱᖏᓐᓂᒃ ᐊᒻᒪᓗ ᒪᒃᑯᑦᑐᓂᒃ ᑭᒡᒐᖅᑐᐃᓪᓗᑕ 
ᐊᔭᐅᕆᓇᓱᐊᖅᑐᑕ. ᓈᓚᓲᕆᒐᑦᑎᒍᑦ ᐊᒻᒪᓗ ᑲᔪᖏᖅᓴᖅᑐᒋᑦ 
ᐱᓕᕆᖃᑕᐅᓂᐊᕐᒪᑕ ᐃᓱᒪᓕᐅᕈᑎᒋᔭᐅᑎᓪᓗᒋᑦ ᐃᓅᓯᖏᑕ 
ᒥᒃᓵᓄᑦ ᐊᒻᒪᓗ ᐋᖅᑭᒍᑎᖃᕋᓱᐊᖅᑐᑕ ᐱᔾᔪᑎᓂᑦ ᒐᕙᒪᒃᑯᓐᓄᑦ.

ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔭᖃᑎᖃᓚᐅᕐᒥᔪᑦ ᒪᒃᑯᑦᑐᓂᑦ 
ᒪᓕᑦᑐᑎᑦ ᐱᓕᒻᒪᒃᓴᕐᓂᕐᒥᒃ. ᑖᓐᓇ ᐱᒻᒪᕆᒋᔭᐅᔪᖅ 
ᐅᑉᐱᕆᔭᖅ ᑲᔪᖏᖅᓴᐃᕗᖅ ᐃᓕᓐᓂᐊᓂᕐᒥᒃ 
ᐊᔪᕈᓐᓃᖅᓴᓂᕐᒥᓪᓗ ᓄᑖᕐᒥᒃ ᐃᓕᓐᓂᐊᖅᑐᖃᕐᓗᓂ 
ᑕᐅᑐᓐᓂᒃᑯᑦ, ᐃᓕᓐᓂᐊᖅᑎᑕᐅᓂᒃᑯᑦ, ᐆᑦᑐᕋᕐᓂᒃᑯᑦ, 
ᐊᒻᒪᓗ ᐱᓇᓱᐊᖃᑦᑕᓂᒃᑯᑦ. ᑕᐃᒪᐃᓕᐅᕈᓐᓇᓲᖑᔪᒍᑦ 
ᑲᔪᖏᖅᓴᖃᑦᑕᖅᑐᒋᑦ ᐱᓇᓱᓐᓂᖏᓐᓂ ᒪᒃᑯᑦᑐᑦ ᖃᓄᖅ 
ᑭᒡᒐᖅᑐᕐᓗᑎᑦ ᓇᒻᒥᓂᖅ ᐊᔭᐅᕆᔫᒥᒍᓐᓇᕋᔭᕐᒪᖔᕐᒥᒃ. ᑕᒪᓐᓇ 
ᑕᐃᔭᐅᕗᖅ ᓇᒻᒥᓂᖅ ᑭᒡᒐᑐᕐᓗᓂ ᐊᔭᐅᕆᓂᖅ. 2017-2018−
ᖑᑎᓪᓗᒍ, ᐃᖅᑲᓇᐃᔮᖃᕆᐊᒃᑲᓐᓂᓚᐅᖅᑐᒍᑦ ᑕᒪᓐᓇ ᐊᑐᖅᑐᒍ 
ᓄᓇᕗᒻᒥ ᓴᓇᔭᐅᓯᒪᔪᖅ ᓂᐱᖅᑯᖅᑐᓯᒋᐊᓕᕆᑦ ᐃᓕᓐᓂᐊᕋᒃᓴᖅ: 
ᓇᒻᒥᓂᖅ ᑭᒡᒐᑐᕐᓗᓂ ᐊᔭᐅᕆᓂᖅ, ᐃᑲᔪᖅᑐᖅ ᒪᒃᑯᑦᑐᓂᑦ 
ᐊᔪᕈᓐᓃᕐᓗᑎᑦ ᐃᓱᒪᓕᐅᖃᑕᐅᔫᒥᓂᖏᑎᒍᑦ ᐊᑦᑐᐃᓂᖃᐅᖅᑐᓂᑦ 

ᐃᓅᓯᖏᓐᓂ. ᐊᒻᒪᓗᒃᑲᓐᓂᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᖁᕕᐊᓱᑦᑐᑦ ᐃᑲᔪᖅᑐᐃᖏᓐᓇᕐᓂᕐᒥᓂᒃ 
ᓯᕗᓕᖅᑎᒃᓴᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᕐᓂᕐᒧᑦ ᐱᓕᕆᐊᕐᒥᒃ 
ᐊᔪᕈᓐᓃᖅᓴᐃᖏᓐᓇᑎᑦᑎᔪᖅ ᐊᔾᔨᒌᙱᑦᑐᑎᒍᑦ ᐃᓕᓐᓂᐊᕐᓂᒃᑯᑦ, 
ᓲᕐᓗᒃ ᐃᓕᓐᓂᐊᑎᑦᑎᔪᑦ ᑕᐅᑐᑦᑕᐅᓂᒃᑯᑦ ᐊᒻᒪᓗ 
ᐃᓕᓐᓂᐊᑎᑦᑎᓪᓗᑎᑦ ᐊᓪᓚᕝᕕᑎᓐᓂ.

ᐱᒻᒪᕆᒋᔭᐅᔪᖅ ᐅᑉᐱᕆᔭᐅᓪᓗᓂᓗ ᑐᙵᓇᕐᓂᖅ − 
ᑐᙵᓇᕐᓗᓂ ᐊᒻᒪᓗ ᑭᒃᑯᓕᒫᓂᑦ ᐃᓚᓕᐅᔾᔨᖃᑦᑕᕐᓗᓂ 
ᐱᒻᒪᕆᐊᓗᖕᒥᒃ ᐊᑐᖅᑕᐅᓚᐅᖅᑐᖅ ᑐᑭᒧᐊᑦᑎᑦᑎᒍᑕᐅᓪᓗᓂ 
ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔭᖃᑎᒌᓚᐅᕐᓂᖏᓐᓂᑦ 
ᐊᒻᒪᓗ ᐊᒥᓱᓂᑦ ᐃᖅᑲᓇᐃᔭᖃᑎᖃᓚᐅᕐᓂᖏᓐᓂᑦ 
ᐊᒥᓱᓂᑦ ᐊᑦᑐᖅᑕᐅᓯᒪᔪᓂᑦ. ᐊᑐᐊᒐᕗᑦ ᐊᒻᒪᓗ ᐊᐅᓚᔾᔪᓰᑦ 
ᒪᓕᒐᖏᑦ ᓱᖅᑯᐃᓇᑦᑎᐊᖅᑐᑯᓗᖕᒥᒃ ᓇᓗᓇᐃᖅᓯᓯᒪᕗᑦ 
ᐱᓕᕆᐊᖃᕆᐊᙵᕆᐊᖃᕋᑦᑕ ᐃᓅᖃᑎᑦᑎᓐᓂ ᑕᒪᓐᓇ 
ᐱᒻᒪᕆᒋᔭᐅᔪᖅ ᐅᑉᐱᕆᔭᖅ ᐃᓱᒪᒋᒋᐊᖏᓐᓇᕐᓗᒍ. 
ᐱᓕᕆᐊᖃᐃᓐᓇᕐᓂᐊᖅᐳᒍᓪᓗ ᐃᓄᖕᓂᒃ 
ᐅᖃᖃᑎᖃᖃᑦᑕᕐᓂᐊᕋᑦᑕ ᒪᑐᐃᖓᓗᑕ, ᐊᑐᐃᓐᓇᐅᒪᑎᓪᓗᑕ, 
ᐊᒻᒪᓗ ᐊᕙᑎᖃᖅᑎᑦᑎᓗᑕ ᓱᕈᓰᑦ, ᒪᒃᑯᑦᑐᑦ, ᐊᒻᒪᓗ ᐃᓚᒌᑦ 
ᐊᑲᐅᒐᓗᐊᕐᒪᖔᕐᒥᒃ ᐃᑲᔪᖅᑕᐅᓇᓱᐊᖅᑎᓪᓗᒋᑦ. ᑕᒫᓂ 
ᐊᕐᕌᒍᒥ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐃᓚᓕᐅᔾᔨᓚᐅᕐᒥᔪᖅ ᐊᒥᓱᓂᑦ ᐊᒥᐊᓕᓐᓂᒃ ᐊᔭᒍᑕᕐᒥᒃ 
ᓴᒻᒪᑎᒥᒃ ᐃᑭᐊᖅᑭᕕᑦᑎᓐᓄᑦ ᐊᒻᒪᓗ ᐊᓪᓚᕕᑦᑕ ᒪᑐᖏᓐᓄᑦ. 
ᑖᒃᑯᓄᖓ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ, 
ᑖᓐᓇ ᓴᐃᒻᒪᑎ ᑭᒡᒐᖅᑐᐃᔪᖅ ᐱᓕᕆᐊᖃᐃᓐᓇᓂᐊᕐᓂᕗᑦ 
ᐊᑦᑕᓇᙱᑦᑐᒥᒃ ᓇᔪᒐᖃᖅᑎᑦᑎᓗᑕ ᐊᒻᒪᓗ 
ᐃᑲᔪᖅᑐᐃᓇᖅᑐᒥᒃ ᐃᓄᓕᒫᑦ ᐃᑉᐱᒋᔭᐅᑦᑎᐊᕐᓂᐊᖅᑐᑎᑦ, 
ᓇᒻᒥᓂᖅ ᐅᖃᐅᓯᕆᔪᒪᔭᒥᓂᒃ ᒪᑐᐃᖓᑦᑎᐊᓂᒃᑯᑦ 
ᓂᓪᓕᐊᒍᓐᓇᕐᓗᑎᑦ ᐃᖅᑲᑐᖅᑕᐅᓂᐊᕋᓱᒋᙱᓪᓗᑎᑦ 
ᐅᕝᕙᓘᓐᓃᑦ ᑲᑕᑦᑎᑕᐅᑐᐃᓐᓇᕐᓂᐊᕋᓱᒋᙱᓪᓗᑎᑦ, ᐊᒻᒪᓗ 
ᓂᕆᐅᓐᓂᖃᕐᓗᑎᑦ ᐃᓱᒫᓘᑎᖏᑦ ᑲᒪᒋᔭᐅᓂᐊᕋᒥᒃ ᐊᒻᒪᓗ 
ᑭᙴᒪᒋᔭᖏᑦ ᐃᑲᔪᖅᑐᖅᑕᐅᓗᑎᑦ ᑲᑐᔾᔨᖃᑎᒌᑦᑎᓐᓄᑦ, 
ᖃᓄᐃᑦᑑᒐᓗᐊᕈᓂ ᐊᕐᓇᐅᓂᖓ, ᐊᖑᑕᐅᓂᖓᓗ, ᐅᕕᓂᖓᑕ 
ᐊᒥᐊᖓ, ᐃᓕᖅᑯᓯᖓ, ᐅᑉᐱᕐᓂᖓ, ᐅᕝᕙᓘᓐᓃᑦ ᐊᕐᓇᒥᒃ 
ᐊᖑᑎᒥᓪᓘᓐᓃᑦ ᐊᐃᑉᐸᖃᖃᑦᑕᕐᓂᖓ. ᐊᓪᓚᕝᕕᕗᓪᓗ 
ᑭᒃᑯᓕᒫᓂᒃ ᐱᓕᕆᖃᑎᖃᕋᓱᐊᖏᓐᓇᓂᐊᖅᑐᖅ ᒪᑐᐃᖓᓂᒃᑯᑦ 
ᐅᖃᖃᑎᖃᖃᑦᑕᕐᓗᓂ ᑕᒪᐃᓐᓄᓕᒫᑦᑎᐊᖅ ᐊᑦᑐᖅᑕᐅᓯᒪᔪᓄᑦ 
ᐊᒻᒪᓗ ᐃᓄᑐᐃᓐᓇᕐᓄᑦ.

ᑭᖑᓪᓕᖅᐹᒥᓗ, ᐱᒻᒪᕆᐅᓪᓗᓂᓗ, ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᐳᒍ  
ᒐᕙᒪᒃᑯᑦ ᐱᓕᕆᕝᕕᖏᓐᓂᑦ ᐱᐅᓛᕐᒥᒃ ᓴᖅᑮᔪᖃᕐᓂᐊᕐᒪᑦ ᓱᕈᓯᕐᓄᑦ 
ᒪᒃᑯᑦᑐᓄᓪᓗ. ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ  
ᐃᖅᑲᓇᐃᔭᖃᑎᖃᑦᑎᐊᖅᐸᓚᐅᖅᑐᖅ ᐃᓅᓯᓕᕆᔨᒃᑯᓐᓂᑦ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ, ᐃᓕᓐᓂᐊᕐᓂᓕᕆᔨᒃᑯᓐᓂᑦ, ᐊᒻᒪᓗ  
ᒪᓕᒐᓕᕆᔨᒃᑯᓐᓂᑦ ᑎᑎᕋᕆᐊᙵᖅᑐᑎᑦ 
ᐃᓕᖅᑯᓯᕆᔭᐅᖃᑦᑕᓂᐊᖅᑐᓂᑦ ᐋᖅᑮᓯᒪᔪᑦ ᓱᖅᑯᐃᓇᑦᑎᐊᖅᑐᑯᓗᖕᓂᒃ 
ᐊᐅᓚᔾᔪᓯᐅᓂᐊᖅᑐᓂᒃ ᑲᑐᔾᔨᖃᑦᑕᕐᓂᐊᕋᑦᑕ ᑐᑭᓯᒋᐊᕈᑎᓂᑦ 
ᐊᒻᒪᓗ ᑲᑎᒪᖃᑎᒌᖃᑦᑕᕐᓗᑕ ᐃᖅᑲᓇᐃᔭᖃᑎᒌᑦᑎᐊᕐᓂᐊᕋᑦᑕ. 
ᓂᕆᐅᓐᓂᖃᖅᐳᒍᑦ ᑕᒪᒃᑯᐊ ᐃᓕᖅᑯᓯᕆᔭᐅᖃᑦᑕᓂᐊᖅᑐᑦ 
ᐱᓕᕆᖃᑎᒌᖕᓂᕐᒧᑦ ᐱᔭᕇᖅᑕᐅᓛᕐᓂᐊᕆᐊᖏᓐᓂᒃ ᐱᒋᐊᓕᕈᓂ 
2018-2019. ᑕᒪᓐᓇ ᐱᓕᕆᐊᖃᕆᐊᕐᓂᖅ ᐃᓱᒪᒋᔭᖃᕆᐊᖅᑐᖅ 
ᐱᒻᒪᕆᒋᔭᐅᔪᒥᒃ ᐅᑉᐱᕆᔭᒥᒃ ᐱᓕᕆᖃᑎᒌᕐᓂᕐᒥᒃ − 
ᐃᖅᑲᓇᐃᔭᖃᑎᒌᖕᓂᖅ ᐊᑕᐅᓯᕐᒥᒃ ᑎᑭᑦᑎᓇᓱᐊᕐᓗᑕ ᐊᔾᔨᒌᑦᑐᒥᒃ.

ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐃᖅᑲᓇᐃᔮᑦᑎᓐᓂ 
ᐊᑐᓲᕗᑦ

ᑭᒡᒐᖅᑐᐃᔨᑉ  

ᖁᕕᐊᓲᑎᖃᕐᓂᖓ 
     

ᐋᓐᓂᐊᖅᑐᓕᕆᓂᕐᒥᒃ 
ᐃᓕᓐᓂᐊᑎᑦᑎᓂᖅ

ᕖᕝᕗᐊᕆ 2018-ᖑᑎᓪᓗᒍ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᑦ, ᐃᑲᔪᖅᑐᖅᑕᐅᓪᓗᑎᑦ 

ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᓄᓇᕗᑦ 
ᓯᓚᑦᑐᓴᕐᕕᒃᑯᓐᓄᑦ, ᐊᒻᒪᓗ ᐊᓯᖏᓐᓄᑦ ᐃᓕᓐᓂᐊᕐᕕᓄᑦ, 

ᐱᓇᓱᐊᕈᓯᓕᒫᕐᒥᒃ, ᒪᒃᑯᑦᑐᓂᑦ ᐋᓐᓂᐊᖅᑕᐃᓕᒪᔪᓕᕆᓂᕐᒥᒃ 
ᐃᖅᑲᓇᐃᔮᒃᓴᐅᔪᓂᑦ ᐃᓕᓐᓂᐊᖅᑎᑕᐅᓚᐅᖅᑐᑦ 

ᐃᖃᓗᓐᓂ. ᐃᓕᓐᓂᐊᑎᑦᑎᑎᓪᓗᒋᑦ, ᐋᖅᑭᓱᖅᑕᐅᓯᒪᔪᖅ 
ᐊᔾᔨᐸᓗᐊᓂ ᐱᓕᕆᐊᖅ ᐊᑐᐃᓐᓇᐅᒪᑎᑕᐅᓚᐅᖅᓯᒪᓪᓗᓂ 

ᐋᓐᓂᑎᐅᕆᔪᒥ ᐅᐊᖕᓇᖓᓂ ᐃᓕᓐᓂᐊᕐᕕᒃ 
ᓘᒃᑖᕈᕆᐅᖅᓴᓂᕐᒧᑦ, 18−ᓂᑦ ᖁᑦᑎᓂᖅᐹᓃᑦᑐᓂᑦ 

ᐃᓕᓐᓂᐊᖅᑎᓂᑦ, ᓄᓇᕗᓕᒫᕐᒦᙶᖅᑐᓂᑦ, 
ᐱᕕᖃᖅᑎᑕᐅᒍᓐᓇᓚᐅᖅᑐᑦ ᖃᐅᔨᓴᕐᓗᑎᑦ 

ᐊᔾᔨᒌᙱᑦᑐᓂᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 
ᐃᖅᑲᓇᐃᔮᕆᔭᐅᔪᓐᓇᕋᔭᖅᑐᓂᑦ. 

ᐃᓕᓐᓂᐊᑎᓪᓗᒋᑦ, ᐃᓕᓐᓂᐊᖅᑏᑦ ᐊᒡᒐᒥᓄᑦ 
ᐊᑐᖅᑐᑎᑦ ᐃᓕᓐᓂᐊᓚᐅᖅᑐᑦ ᓲᕐᓗᒃ ᒥᖅᓱᖅᑐᑎᑦ 
ᐅᕕᓂᙳᐊᕐᒥᒃ, ᐃᒻᒥᓱᖅᑕᐅᓂᐊᖅᑐᒥᒃ ᑲᐱᓯᓪᓗᑎᑦ, 

ᐊᓂᖅᓵᓕᒃᑲᓂᖅᑎᑦᑎᒍᓐᓇᓯᓪᓗᑎᑦ, ᐊᒻᒪᓗ 
ᓴᐅᓂᒃᑯᑦ ᓱᒡᒋᑦᑐᒥᓂᐅᔪᓄᑦ ᓅᑦᑕᐃᓕᒪᔾᔪᑎᖓᓂᒃ 

ᐋᖅᑭᓯᓪᓗᑎᑦ. ᐃᓕᓐᓂᐊᖅᑏᓪᓗ ᐃᓛᒃᑯᑦ 
ᐊᔾᔨᒌᙱᑦᑐᓄᑦ ᐋᓐᓂᐊᕐᕕᒻᒥ ᐃᖅᑲᓇᐃᔭᖅᑎᓄᑦ 
ᐃᓕᓐᓂᐊᖅᑎᑕᐅᕙᓚᐅᖅᑐᑦ ᐃᓕᓐᓂᐊᕐᓂᐊᕋᒥᒃ 

ᐃᖅᑲᓇᐃᔮᖏᓐᓂᑦ. ᐃᓕᓐᓂᐊᖅᑎᑕᐅᓚᐅᖅᑐᑦ ᓄᓇᕗᑦ 
ᓯᓚᑦᑐᓴᕐᕕᖓᓂ ᐊᒻᒪᓗ ᕿᑭᖅᑕᓂ ᐋᓐᓂᐊᕐᕕᒻᒥ 

ᐃᓕᓐᓂᐊᖅᑏᑦ ᖃᐅᔨᒪᓕᕐᓂᐊᕐᒪᑕ ᐃᓕᓐᓂᐊᕐᕕᖏᓐᓂ 
ᐃᖅᑲᓇᐃᔭᕐᕕᐅᔪᓂᓪᓗ. ᐃᓕᓐᓂᐊᖅᑏᑦ ᐋᖅᑮᓚᐅᕐᒥᔪᑦ 

ᐃᖅᑲᓇᐃᔮᕆᔭᐅᔪᒪᓛᕐᓂᖏᑕ ᐸᕐᓇᐅᓯᐅᖅᑐᑎᑦ 
ᖃᓄᐃᑦᑑᒐᔭᕐᓂᖏᓐᓂᑦ, ᓇᓕᒧᓐᓂᖃᖅᑐᑦ ᓄᓇᕗᒻᒥ 
ᖁᑦᑎᓂᖅᐹᒥ ᐃᓕᓐᓂᐊᕈᑎᒃᓴᓂᑦ ᐊᒻᒪᓗ ᐊᑐᓂ 

ᐃᓕᓐᓂᐊᖅᑎ ᐃᓐᓇᕐᒥᒃ ᐊᐃᑉᐸᖃᖅᑎᑕᐅᓚᐅᖅᑐᖅ 
ᓄᓇᓕᖓᓃᙶᑐᒥᒃ ᐃᖅᑲᓇᐃᔮᒃᓴᕆᔭᐅᔪᒪᔪᓂᑦ 

ᐃᑲᔪᖅᑐᐃᔨᒋᓂᐊᖅᑐᓂᐅᒃ.

ᒪᒃᑯᑦᑐᑦ ᓄᓇᕗᒻᒥᐅᑕᐅᔪᑦ ᐱᒻᒪᕆᐅᔪᒥᒃ ᐊᒡᒐᒃᑯᑦ 
ᐆᑦᑐᕋᖃᑦᑕᕐᓗᑎᑦ ᐃᓕᓐᓂᐊᖅᑎᑕᐅᒍᓐᓇᖃᑦᑕᖅᑐᑎᑦ 

ᐱᕕᖃᕈᑎᑦᑎᐊᕙᐅᕗᑦ ᐱᐅᔪᒻᒪᕆᐅᓪᓗᑎᓪᓗ ᓯᕗᓂᐊᒍᑦ 
ᐃᖅᑲᓇᐃᔮᖅᑖᕆᔭᐅᔪᒪᒐᔭᖅᑐᓂᑦ ᖃᐅᔨᓴᕐᓗᑎᑦ. 

ᑕᒪᓐᓇ ᐆᑦᑑᑎᑦᑎᐊᕙᐅᕗᖅ ᐃᖅᑲᓇᐃᔭᖃᑎᒌᓐᓂᒃᑯᑦ 
ᐱᓕᕆᐊᕆᔭᐅᔪᖅ ᐊᑦᑐᐃᓂᖃᓲᖅ ᒪᒃᑯᑦᑐᓂᑦ.



ᐃᓐᓇᒻᒪᕇᑦ ᐅᖃᐅᔾᔨᒋᐊᖅᑏᑦ

ᒪᒃᑯᑦᑐᑉ ᐃᓱᒪᒋᔭᖓ ᐃᓱᒪᒋᔭᒥᓂᖅ ᓴᒃᑯᑕᐅᓂᖓᓄᑦ ᐸᕐᓇᐅᑎᖓᓂᒃ ᒪᒃᑯᑦᑐᑦ ᐃᖅᑲᖅᑐᐃᕕᓕᕆᔨᖓᓂᒃ14

ᒦᑲ ᐸᖕᓂᖅᑑᕐᒦᙶᕐᓂᑰᕗᖅ ᕿᑭᖅᑖᓗᖕᒥ. ᓄᓇᓕᒻᒥ ᓯᕗᓕᖅᑎᐅᓪᓗᓂ ᐃᓕᓴᕆᔭᐅᓯᒪᔪᖅ 
ᐋᖅᑭᒃᓱᐃᖃᑦᑕᕐᓂᖓᓄᑦ ᒪᒥᓴᕐᓂᕐᒧᑦ ᐱᓕᕆᐊᓂᑦ ᐃᓄᖕᓄᑦ. ᐃᓚᐅᖃᑕᐅᖃᑦᑕᓲᖅ ᓄᓇᓕᒻᒥ 
ᑐᒃᓯᐊᕐᕕᖓᓂ ᐊᒻᒪᓗ ᐃᓕᓐᓂᐊᑎᑦᑎᖃᑦᑕᓲᖑᓪᓗᓂ ᐃᓅᓯᕐᒥᒃ ᐃᓅᓗᓂ ᐊᔪᙱᓐᓂᕐᒥᒃ ᐊᒻᒪᓗ 
ᐃᓄᒃᑎᑐᑦ ᐃᓕᓐᓂᐊᑎᑦᑎᖃᑦᑕᕐᓂᑰᓪᓗᓂ ᓄᓇᕗᑦ ᓯᓚᑦᑐᓴᕐᕕᖓᓂ 30 ᐊᕐᕌᒍᑦ ᐅᖓᑖᓂᐅᓕᖅᑐᖅ. 
ᓄᓇᓕᖓᑕ ᓯᓚᑖᓂ, ᐃᖅᑲᓇᐃᔭᖃᑎᖃᖃᑦᑕᕐᓂᑰᕗᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᓲᕐᓗᒃ 
ᑐᙵᓱᕝᕕᖓᑦ ᐃᓄᐃᑦ ᐊᒻᒪᓗ ᒪᒥᓴᕐᕕᒃ ᐸᓂᖅᓰᕕᒃ ᐋᑐᕚᒥ. ᒪᒥᓴᕐᕕᒻᒥ, ᐱᓕᕆᐊᖃᓗᐊᓚᐅᖅᑐᖅ 
ᒪᒥᓴᕐᓂᕐᒥᒃ ᐋᓐᓂᓗᐊᖅᓯᒪᔪᓂᑦ ᐊᒻᒪᓗ ᐋᙵᔮᕐᓇᖅᑐᓂᑦ ᐊᔪᕈᑎᖃᐅᖅᑐᓄᑦ ᐃᓄᐃᑦ ᐱᖅᑯᓯᖏᑦ 
ᐊᑐᖅᑐᓂᒋᑦ ᐊᒻᒪᓗ ᐃᓕᖅᑯᓯᖏᑦ. ᑎᑎᕋᓲᖑᒻᒥᔪᖅ ᓇᒻᒥᓂᖅ ᐃᙱᒐᖏᓐᓂᑦ.

ᒦᑲ ᐱᔾᔪᓯᐊᖅᑖᓚᐅᖅᓯᒪᔪᖅ ᐊᕐᓇᖅ ᓯᓚᑐᔪᖅ ᐃᓕᓴᕆᔭᐅᔾᔪᑎᒥᒃ 1994-ᖑᑎᓪᓗᒍ ᐊᒻᒪᓗ 
ᓯᓚᑦᑐᓴᕐᕕᕐᔪᐊᕐᒥ ᓇᓗᓇᐃᒃᑯᑕᖅᑖᖅᑎᑕᐅᓪᓗᓂ ᑲᑎᒪᔨᖏᓐᓂᒃ ᓄᓇᕗᑦ ᓯᓚᑦᑐᓴᕐᕕᖓᓂᒃ 2009−
ᖑᑎᓪᓗᒍ. ᒦᑲ ᐃᓐᓇᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᓐᓂᒃ ᑲᑎᒪᔨᐅᖃᑕᐅᓚᐅᖅᓯᒪᓪᓗᓂ ᑲᓇᑕᒥ 
ᐋᙵᔮᕐᓇᖅᑐᓄᑦ ᐊᔪᕈᑎᓕᖕᓄᑦ ᐃᑲᔪᖅᑎᖏᓐᓂᑦ (CCSA).

ᒦᑲ ᑕᓪᓕᒪᓂᒃ ᕿᑐᕐᖓᓕᒃ, ᖁᓕᓂᑦ ᐃᕐᖑᑕᖃᖅᑐᓂ, ᐊᒻᒪᓗ ᐱᖓᓱᓂᑦ ᐃᓗᓕᖃᖅᑐᓂ.

ᒦᑲ ᐊᕐᓇᒃᑲᖅ 
ᐸᖕᓂᖅᑑᖅ

ᑭᒡᒐᖅᑐᐃᓂᖅ ᖃᓄᐃᑦᑑᒻᒪᖔᖅ ᑕᐅᑦᑐᖓ

ᕕᐊᓯ ᐱᕈᖅᓴᑎᓪᓗᒍ ᐊᔾᔨᒌᙱᑦᑐᓂᑦ ᓄᓇᓕᕋᓛᕐᒥᐅᑕᐅᕙᓚᐅᖅᓯᒪᔪᖅ ᕇᑦ ᕿᑭᖅᑕᖓᓂᒃ, ᕋᐃᒧᑉ 
ᑎᑭᕋᕐᔪᐊᖓᓂ ᐃᖃᓗᒃᑑᑦᓯᐊᑉ ᕿᑭᖅᑖᓗᐊᓂ, ᐊᒻᒪᓗᑦᑕᐅᖅ ᕙᐃᕋᓐ ᑕᕆᐅᖓᓂ ᐊᓈᓇᑦᑎᐊᒃᑯᖏᑦ 
ᓄᓇᓕᕋᓛᖃᓚᐅᖅᓯᒪᔪᑦ ᓄᓇᕗᑦ ᐱᖓᓐᓇᖓᓂᒃ. ᐃᖅᑲᐅᒪᑦᑎᑦᑎᐊᓲᖅ ᐱᕈᖅᓴᓂᒥᓂᕐᒥᓂᒃ ᐊᒻᒪᓗ 
ᐅᖃᖅᑐᓂ ᐃᓚᒌᑦ ᐱᖅᑯᓯᑐᖃᒃᑯᑦ ᐃᓅᓯᖃᖃᑦᑕᓚᐅᖅᓯᒪᖕᒪᑕ ᓄᓇᑐᐃᓐᓇᕐᒥ ᖁᕕᐊᓇᖅᑑᓪᓗᓂ 
ᐊᒻᒪᓗ ᐱᓕᕆᐊᒃᓴᐃᓐᓇᖅᑐᑎᑦ.

ᕕᐊᓯ ᐃᓕᓐᓂᐊᕆᐊᖅᑎᑕᐅᓕᓚᐅᖅᓯᒪᔪᖅ. ᐊᐅᓪᓚᖅᓯᒪᑎᓪᓗᒍ ᐃᓚᒥᓃᒍᓐᓃᖅᑎᓪᓗᒍ, ᕕᐊᓯ 
ᐅᖃᖅᑐᖅ ᐅᖃᐅᓯᑐᖃᖓᓂᒃ ᐊᓯᐅᔨᔪᒥᓂᐅᒋᐊᖓᓂᒃ ᐊᒻᒪᓗ ᐊᒥᓱᓂᑦ ᐳᐃᒍᖅᑐᒥᓂᐅᓪᓗᓂ 
ᐃᓕᖅᑯᓯᑐᖃᖏᓐᓂᑦ. ᐃᓚᖏᓪᓕ ᐅᐊᑦᑎᐊᕈ ᐃᑲᔪᓕᓚᐅᖅᓯᒪᔪᑦ ᐃᓕᖅᑯᓯᖓᑕ ᐱᖅᑯᓯᖏᓐᓂᑦ ᐊᒻᒪᓗ 
ᐅᓪᓗᒥᐅᓕᖅᑐᖅ ᐅᑉᐱᕈᓱᑦᑐᓂ ᐃᓕᓐᓂᐊᖅᑎᒍᓐᓇᕋᒥᒋᒃ ᓱᕈᓯᕐᓄᑦ ᒪᒃᑯᑦᑐᓄᓪᓗ.

ᕕᐊᓯ ᐃᖅᑲᓇᐃᔭᓚᐅᖅᓯᒪᔪᖅ ᒪᓕᒐᓕᕆᔨᒃᑯᓐᓂᑦ ᖁᕕᐊᒋᔭᖃᖅᐸᓚᐅᖅᑐᓂ ᐃᑲᔪᖅᑐᓂ ᐃᓄᖕᓂᒃ 
ᐊᒃᓱᕈᕐᓇᑐᒃᑰᖅᓯᒪᔪᑦ ᐱᕈᖅᓴᑎᓪᓗᒋᑦ. ᕕᐊᓯ ᐃᖅᑲᓇᐃᔭᕈᓐᓃᖅᑐᖅ, ᑭᓯᐊᓂᓕ ᐃᓚᐅᖃᑕᐅᖏᓐᓇᖅᑐᖅ 
ᓱᓕ ᓄᓇᓕᒻᒥ ᐱᓕᕆᖃᑕᐅᕙᑦᑐᓂ ᐊᒻᒪᓗ ᐃᑲᔪᓲᖅ ᓴᙵᑦᑎᕆᓪᓗᓂ ᐃᓄᐃᑦ ᐃᓕᖅᑯᓯᖓᓂᒃ ᐊᒻᒪᓗ 
ᐅᖃᐅᓯᖓᓂᒃ.

ᕕᐊᓯ ᓯᑕᑕᒃ  
ᖁᕐᓗᖅᑐᖅ

ᕼᐃᐊᓚ ᐱᕈᖅᓴᓚᐅᖅᓯᒪᔪᖅ ᐊᐅᓪᓚᖃᑦᑕᖅᑐᓂ ᐃᓚᒌᓪᓗ ᐃᖃᓗᒃᑑᑦᓯᐊᕐᒥ ᒋᐅᕆ ᑕᓯᖓᓂᓪᓗ. 
ᖃᑕᙳᑎᒌᑦ ᓅᓕᓚᐅᖅᓯᒪᔪᑦ ᖃᒪᓂ’ᑐᐊᕐᒧᑦ ᐊᒻᒪᓗ ᑲᖏᖅᖠᓂᕐᒧ, ᓄᓇᓕᒻᒥ ᐅᔭᕋᓐᓂᐊᕐᕕᖓ 
ᓴᓇᔭᐅᒐᒥ. 7−ᓂᑦ ᐅᑭᐅᓚᖃᓕᖅᑎᓪᓗᒍ, ᐃᓕᓐᓂᐊᕆᐊᖅᑎᑕᐅᓚᐅᖅᓯᒪᔪᖅ ᐃᒡᓗᓕᒑᕐᔪᖕᒧᑦ. 
ᐅᓪᓗᒥᐅᔪᖅ, ᕼᐃᐊᓚᓐ ᐱᖓᓱᓂᑦ ᐸᓂᓕᒃ, ᐊᒻᒪᓗᑦᑕᐅᖅ ᐃᕐᓂᖃᓚᐅᖅᓯᒪᓪᓗᓂ ᐃᓅᒍᓐᓃᕐᓂᑰᓪᓗᓂ. 
16-ᓂᑦ ᐃᕐᖑᑕᓕᒃ ᐊᒻᒪᓗ ᖁᓕᓂᑦ ᐃᓗᓕᖃᖅᑐᓂ.

ᕼᐃᐊᓚᓐ ᐃᖅᑲᓇᐃᔭᖃᑦᑕᕐᓂᑯ ᐃᓕᓴᕕᒻᒥ ᐃᓕᓐᓂᐊᑎᑦᑎᓪᓗᓂ ᓱᕈᓯᕐᓂᑦ ᒥᑭᔫᑕᐅᓂᖅᐹᓂᑦ 
ᑎᑭᑦᑐᒍ ᖁᑦᑎᓐᓂᓖᑦ ᑎᓴᒪᐅᔪᖅᑐᑦ ᐊᑕᐅᓯᕐᓗ ᐃᓕᓴᐃᔨᐅᓯᒪᓕᖅᑐᓂ ᐅᑭᐅᑦ 40 ᐅᖓᑖᓄᑦ. ᒫᓐᓇ 
ᓄᖅᑲᖓᓕᖅᑐᖅ ᑭᓯᐊᓂᓕ ᐅᖃᖅᑐᖅ ᐃᖅᑲᓇᐃᔭᖃᑎᖃᖃᑦᑕᕐᓂᖓ ᓱᕈᓯᓛᓂᑦ ᐱᕙᓪᓕᐊᒍᑎᒋᓯᒪᔭᖓ 
ᐃᑲᔪᕐᓗᓂᒋᑦ. ᐱᒻᒪᕆᐅᓱᒋᑦᑎᒻᒪᑦ ᓱᕈᓯᕐᓄᑦ ᐃᓐᓇᖅᑕᖃᕐᓗᓂ ᓈᓚᒍᓐᓇᖅᑐᒥᒃ ᐊᒻᒪᓗ 
ᐃᑲᔪᖅᑐᐃᒍᓐᓇᖅᑐᒥᒃ ᓂᐱᖏᓐᓂᒃ ᓱᕈᓯᐅᑎᓪᓗᒋᑦ.

ᐱᕕᖃᖅᑎᓪᓗᒍ ᐃᓅᔭᓕᐅᕈᒪᓲᖅ, ᓄᕕᖅᓴᖅᑐᓂ, ᐊᒻᒪᓗ ᒥᖅᓱᖅᑐᓂ ᐃᓄᐃᑦ ᐊᓐᓄᕌᖏᓐᓂᒃ. ᐃᓄᐃᑦ 
ᐊᐱᕆᓲᑦ ᕼᐃᐊᓚᓐᒥᒃ ᓴᓇᔾᔪᔾᔭᐅᔪᒪᓪᓗᑎᑦ ᒥᖅᓱᒐᕐᓂᒃ.

ᕼᐃᐊᓚᓐ ᐃᒍᑉᑕᖅ 
ᑲᖏᖅᖠᓂᖅ

ᓘᓯ ᐃᓅᓚᐅᖅᓯᒪᔪᖅ ᐱᕈᖅᓴᓪᓗᓂᓗ ᑲᖏᖅᖠᓂᕐᒥ. ᑭᕙᓪᓕᒥᐅᑕᐅᓪᓗᓂ ᖁᕕᐊᒋᔭᖓ 
ᐃᓅᓯᖃᖅᑐᓂ ᐊᒻᒪᓗ ᐅᐱᒍᓱᑦᑐᒻᒪᕆᐅᕗᖅ ᐊᖏᕐᕋᖓᓂᒃ. ᐃᖅᑲᓇᐃᔭᖅᑐᖅ ᐃᓄᐃᑦ 
ᑭᒃᑯᑐᐃᓐᓇᐃᑦ ᐃᓕᓐᓂᐊᕐᕕᖓᓂᒃ ᐃᓅᓯᓕᕆᔨᐅᓪᓗᓂ ᐊᒻᒪᓗ ᖁᕕᐊᒋᔭᓕᒃ ᐃᑲᔪᖅᑐᓂ ᓱᕈᓯᕐᓂᑦ 
ᐃᑲᔪᖅᑐᖅᑕᐅᔭᕆᐊᖃᓕᕋᐃᒻᒪᑕ. ᓘᓯ ᖃᐅᔨᒪᓂᓕᒻᒪᕆᐊᓕᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ 
ᐱᕕᖃᖅᑎᓪᓗᒍ ᖁᕕᐊᒋᔭᓕᒃ ᐃᓕᓐᓂᐊᑎᑦᑎᓪᓗᓂ ᓱᕈᓯᕐᓂᒃ ᒪᒃᑯᑦᑐᓂᓪᓗ ᖃᐅᔨᒪᔭᒥᓂᒃ.

ᓘᓯ ᖁᕕᐊᒋᔭᓕᒃ ᓯᓚᒦᒋᐊᒃᓴᖅ. ᐅᑭᐊᒃᓵᒃᑯᑦ, ᖁᕕᐊᒋᔭᖃᕐᒥᔪᖅ ᑐᒃᑐᓯᐅᖅᑐᓂ ᐊᒥᖏᑦ ᐱᐅᓛᖑᖕᒪᑕ 
ᐊᖑᓪᓗᒋᑦ ᐅᑭᐊᒃᓵᒃᑯᑦ. ᐅᐱᕐᖓᒃᓵᒃᑯᓪᓕ, ᖁᕕᐊᒋᔭᓕᒃ ᐅᐱᕐᖏᓪᓗᓂ ᐊᒻᒪᓗ ᐱᑦᑎᓕᐅᖅᑐᓂ ᐊᒻᒪᓗ 
ᓂᒃᑯᓕᐅᖅᑐᓂ, ᐊᒻᒪᓗᑦᑕᐅᖅ ᕿᓯᕐᓂᒃ ᓄᐊᑦᑎᓪᓗᓂ ᐅᐃᖓᓗ, ᐃᕐᓂᖓᓗ, ᐊᒻᒪᓗ ᐱᖓᓱᑦ ᓂᖓᐅᖏᑦ. 
ᐊᕐᕌᒍᓗᒃᑖᕐᒥ, ᓘᓯ ᐃᖅᑲᓇᐃᔮᖃᓲᖅ ᐅᐸᓗᖓᐃᔭᐃᓪᓗᓂ ᐊᖑᔭᒥᓂᕐᒥᓂᒃ ᐃᓚᒥᓄᑦ ᐅᑭᐅᒃᑯᑦ 
ᐊᑐᖅᑕᐅᓛᕋᒥᒃ.

ᐃᕐᓂᖓᓗ, ᓘᓯ ᐱᖓᓱᓂᑦ ᐸᓂᓕᒃ ᐊᒻᒪᓗ 15-ᓂᒃ ᐃᕐᖑᑕᖃᖅᑐᓂ.

ᓘᓯ ᒪᒃᑭᒐᖅ  
ᑲᖏᖅᖠᓂᖅ

ᕋᐃᒡᒋᓕ ᖃᐅᔨᒪᔭᐅᑦᑎᐊᖅᑐᖅ ᐃᓐᓇᑐᖃᖅ ᐃᓅᓚᐅᖅᓯᒪᓪᓗᓂ ᐃᒡᓗᓕᖕᒥ ᑭᓯᐊᓂᓕ ᐅᐱᕐᖔᒥ ᐊᒻᒪᓗ 
ᐊᐅᔭᒃᑯᑦ ᑎᑭᕋᕐᒥᐅᑕᐅᕙᓚᐅᖅᑐᓂ. ᐃᖅᑲᐅᒪᑦᑎᑦᑎᐊᖅᑐᖅ ᐱᕈᖅᓴᓂᕐᒥᓂᒃ ᑕᐅᕙᓂ. ᕋᐃᒡᒋᓕ ᒫᓐᓇ 
ᒥᑦᑎᒪᑕᓕᖕᒥᐅᑕᐅᓕᖅᑐᖅ ᐃᓚᖏᓪᓗ, ᐱᖓᓲᔪᖅᑐᑦ ᐊᑕᐅᓯᕐᓗ ᕿᑐᕐᖓᖏᓪᓗ, ᐊᒥᓱᑦ ᐃᕐᖑᑕᖏᑦ, 
ᐊᒻᒪᓗ ᖃᑦᑏᓐᓇᓪᓗ ᐃᓗᓕᖏᑦ.

ᐱᖅᑯᓯᑐᖃᖓᒍᑦ ᐃᓅᓯᓕᕆᓂᒃᑯᑦ ᒥᖅᓱᓂᒃᑯᓪᓗ, ᕋᐃᒡᒋᓕ ᐃᑲᔪᖃᑦᑕᕐᓂᑯ ᐊᒥᓱᓂᑦ ᐃᓄᖕᓂᑦ 
ᐊᕐᕌᒍᓕᖅᑐᓂᑦ. ᐊᒥᓱᓄᑦ ᓄᓇᓕᖕᓅᖃᑦᑕᕐᓂᑰᔪᖅ ᓄᓇᕗᒻᒥ ᐃᑲᔪᕆᐊᖅᑐᖅᑐᓂ ᒪᒥᓴᕐᓂᕐᒧᑦ 
ᐱᓕᕆᐊᕐᓂᒃ ᐊᒻᒪᓗ ᐃᓄᐃᑦ ᐅᖃᐅᓯᕆᕙᑦᑕᖓ ᓇᓪᓕᒍᓱᓲᖑᓪᓗᓂ, ᑐᙵᓇᖅᑑᓪᓗᓂ, ᐊᒻᒪᓗ 
ᐃᑉᐱᒍᓱᑦᑎᐊᓂᒃᑯᑦ ᐃᓅᖃᑎᖃᑦᑎᐊᓲᖑᓪᓗᓂ.

ᕋᐃᒡᒋᓕ ᐆᑦᑐᖅ 
ᒥᑦᑎᒪᑕᓕᒃ

ᒪᒃᑯᑦᑐᖅ ᓇᒻᒥᓂᖅ ᑭᒡᒐᖅᑐᐃᓗᓂ ᐊᔭᐅᕆᓂᕐᒧᑦ ᐃᓕᓐᓂᐊᖅᑎᑕᒥᓂᖅ ᐅᖃᖃᑎᖃᖁᓪᓗᒍ 
ᐊᕕᓯᒪᔫᓐᓂᒃ ᐊᖓᔪᖅᑳᖏᓐᓂᒃ ᐳᓛᕆᐊᖃᑦᑕᕐᓂᐊᕐᓂᖓᓄᑦ

ᑭᒡᒐᖅᑐᐃᓂᖅ ᖃᓄᐃᑦᑑᒻᒪᖔᖅ ᑕᐅᑦᑐᖓ

ᐃᖅᑲᓇᐃᔭᖃᑎᖃᕐᓂᖅ ᐃᓐᓇᒻᒪᕇᑦ 
ᐅᖃᐅᔾᔨᒋᐊᖅᑎᑎᓐᓂᒃ
ᐃᓐᓇᑐᖃᐃᑦ ᐱᕐᔪᐊᕌᓗᒻᒥᒃ ᓯᓚᑐᓂᖃᐅᕐᒪᑕ 
ᐃᑲᔪᕈᓐᓇᐅᑎᒋᓪᓗᓂᒋᑦ ᐊᒻᒪᓗ ᑕᐅᑦᑐᖃᖅᑐᑎᑦ 
ᒪᓕᑦᑐᒋᑦ ᐃᓅᓯᕆᕙᓚᐅᖅᓯᒪᔭᖏᑦ ᐊᒻᒪᓗ ᐃᓕᖅᑯᓯᕐᒥᒃ 
ᐃᓕᓐᓂᐊᑎᑦᑎᒍᓐᓇᖅᑐᑎᑦ. ᐊᑐᓕᖅᑎᑕᐅᒍᓐᓇᖁᓪᓗᒍ ᑕᒪᓐᓇ 
ᖃᐅᔨᒪᓂᕆᔭᐅᔪᖅ ᐃᖅᑲᓇᐃᔮᑦᑎᓐᓄᑦ, ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᐃᖅᑲᓇᐃᔭᖃᑎᖃᓲᖅ ᑕᓪᓕᒪᓂᒃ 
ᐃᓐᓇᒻᒪᕇᑦ ᐅᖃᐅᔾᔨᒋᐊᖅᑎᓂ ᓄᓇᕘᒦᙶᖅᑐᓯᒪᔪᓂᑦ. 
ᐃᓐᓇᑐᖃᐃᑦ ᐃᓐᓇᒻᒪᕇᑦ ᐅᖃᐅᔾᔨᒋᐊᖅᑏᑦ ᐃᓕᕋᒋᔭᐅᑦᑎᐊᖅᑐᑦ 
ᐊᖏᕐᕋᖏᓐᓂ ᓄᓇᓕᖏᓐᓂ ᐊᒻᒪᓗ ᐃᓱᒪᒋᔭᐅᓪᓗᓂ 
ᐱᓕᕆᔨᒻᒪᕆᐅᒋᐊᖏᓐᓂᒃ ᐃᓄᐃᑦ ᐃᓕᖅᑯᓯᖏᓐᓂᑦ ᐊᒻᒪᓗ 
ᐃᓄᐃᑦ ᐃᓕᖅᑯᓯᑦᑎᐊᕚᓗᖏᓐᓂᑦ.

ᒪᓕᑦᑐᒍ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓ, 
ᐊᓪᓚᕝᕕᐅᔪᖅ ᐅᖃᐅᔾᔭᐅᒋᐊᕈᓐᓇᕐᒪᑕ ᐃᖅᑲᓇᐃᔭᖅᑎᖏᑦ 
ᑖᒃᑯᓄᖓ ᐃᓐᓇᒻᒪᕆᖕᓄᑦ ᐊᐃᕙᐅᑎᔪᖃᖅᑎᓪᓗᒍ 
ᐋᖅᑮᑎᑦᑎᓇᓱᐊᖅᑎᓪᓗᒋᑦ, ᐃᓄᐃᑦ ᐃᓕᖅᑯᓯᖓ ᐊᒻᒪᓗ ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᓐᓄᑦ ᑐᕌᖓᑎᓪᓗᒋᑦ.  ᑕᒫᓂ 
ᐊᕐᕌᒍᒥ, ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔭᖃᑎᖃᖃᑦᑕᓚᐅᖅᑐᑦ 
ᐃᓐᓇᒻᒪᕇᑦ ᐅᖃᐅᔾᔨᒋᐊᖅᑎᑎᓐᓂᑦ ᑐᑭᒧᐊᑦᑎᑕᐅᓪᓗᑕ ᐊᒻᒪᓗ 
ᐃᑲᔪᖅᑐᖅᑕᐅᓪᓗᑕ ᐱᖓᓱᓪᓗᐊᓂᑦ ᐱᓕᕆᐊᖃᕈᑎᒋᓲᑦᑎᓐᓂᑦ: 
ᐃᓄᐃᑦ ᐊᑐᓂ ᑭᒡᒐᑐᕐᓗᒋᑦ ᐊᔭᐅᕆᒋᐊᕐᓂᖅ, ᐃᓄᐃᑦ ᐊᒥᓱᑦ 
ᐊᑦᑐᖅᑕᐅᓂᖏᓐᓄᑦ ᑭᒡᒐᖅᑐᐃᓗᑕ ᐊᔭᕆᒋᐊᕐᓂᖅ, ᐊᒻᒪᓗ 
ᑐᓴᐅᒪᖃᑎᒌᖕᓂᖅ ᐊᒻᒪᓗ ᐃᓄᓕᒫᓂᑦ ᐅᔾᔨᕈᓱᓕᖅᑎᑦᑎᓂᕐᒥᒃ.

ᐊᑐᓂ ᐃᓄᐃᑦ ᐊᑐᓂ ᑭᒡᒐᑐᕐᓗᒋᑦ ᐊᔭᐅᕆᔾᔪᑎᒋᒋᐊᓕᕗᑦ 
ᐃᑲᔪᕐᓂᖃᕈᓐᓇᖅᑐᖅ ᑐᓴᕐᕕᒋᓗᒋᑦ ᐃᓐᓇᑐᖃᐃᑦ ᐊᒻᒪᓗ ᑐᓵᓗᒋᑦ 
ᐊᑐᖅᑕᐅᖁᔭᖏᑦ ᖃᓄᖅ ᐃᓐᓇᒻᒪᕆᐅᔪᖅ ᑲᒪᒐᔭᕐᒪᖔᕐᒥᒃ 
ᐋᖅᑮᓇᓱᐊᕐᓗᓂ ᐊᔭᐅᕆᔾᔪᑎᖃᕆᐊᖃᕐᓂᑦᑎᓐᓂ ᑭᒡᒐᖅᑐᐃᓗᑕ 
ᐃᓱᒫᓘᑎᒋᔭᐅᔪᒥᒃ. ᐅᓇ ᐆᑦᑑᑎᐅᕗᖅ ᐃᓄᐃᑦ ᐊᑐᓂ 
ᑭᒡᒐᑐᕐᓗᒋᑦ ᐊᔭᐅᕆᔾᔪᑎᖃᕐᓂᐊᓂᕐᒧᑦ ᐅᖃᐅᔾᔨᒋᐊᕈᑎᒥᓂᐅᕗᖅ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᑐᓴᖅᑎᑕᒥᓂᖅ ᐃᓐᓇᒻᒪᕆᒃ ᐅᖃᐅᔾᔨᒋᐊᖅᑎᒥᒃ. ᒪᒃᑯᓐᓂᖅᓴᖅ 
ᐊᖓᔪᖅᑳᕆᔭᐅᔪᖅ ᕿᑐᕐᖓᓕᒃ ᖃᐅᔨᒃᑲᐃᔪᒥᓂᐅᕗᖅ 
ᐊᓪᓚᕕᒻᒥ ᐃᑲᔪᖅᑕᐅᔪᒪᓪᓗᓂ ᐃᑲᔪᖅᑕᐅᔪᒪᓪᓗᓂ ᕿᑐᕐᖓᒥᓂᒃ 
ᐱᓯᒪᑦᑎᖃᑦᑕᕈᒪᒐᒥ ᐊᐃᑉᐸᕇᒃ ᐊᕕᑦᑐᒥᓂᐅᑎᓪᓗᒋᒃ. ᐃᓐᓇᑐᖃᖅ 
ᐅᖃᐅᔾᔨᒋᐊᖅᑎ ᐊᑐᖁᔨᓚᐅᖅᐳᖅ ᐃᓚᒌᑦ ᐋᔩᕋᖅᑎᑕᐅᓂᖏᓐᓄᑦ 
ᐊᖅᑯᑕᐅᔪᓐᓇᕋᔭᕐᓂᖓᓂᒃ ᐋᖅᑭᒍᑎᒋᔭᐅᓗᓂ ᐊᐃᕙᔾᔪᑕᐅᔪᖅ. 
ᐃᓐᓇᑐᖃᖅ ᓇᓗᓇᐃᔭᐃᓚᐅᖅᑐᖅ ᐋᔩᖃᑎᒌᒃᑯᑎᑦ ᐱᐅᓛᕐᒥᒃ 
ᓱᕈᓯᕐᒧᑦ ᐱᓇᓱᐊᕐᓂᖅᓴᐅᒐᔭᕐᒪᑕ ᐋᖅᑭᒍᑎᖃᕋᔭᕐᒪᑕ 
ᐱᖃᓯᐅᔾᔭᐅᓗᑎᑦ ᐊᖓᔪᖅᑳᕆᔭᐅᔫᒃ ᕿᑐᕐᖓᓖᒃ 
ᐊᒻᒪᓗ ᓂᖏᐅᒃᑯᖏᒃ ᓱᕈᓯᑉ ᐃᓅᓯᖓᓃᑦᑐᑦ. ᑭᓯᐊᓂᓕ, 
ᐃᖅᑲᖅᑐᐃᕕᑎᒎᕈᑎᑦ ᑕᐅᑐᑦᑕᐅᓚᐅᒪᕐᑦ ᐊᕕᑦᑎᑦᑎᑐᐃᓐᓇᕈᓐᓇᕐᓗᓂ 
ᐊᒻᒪᓗ ᐋᓐᓂᖅᓯᓂᖅᓴᐅᒐᔭᕋᒥᒃ ᐃᓅᖃᑎᒌᒍᓐᓇᕐᓂᖏᓐᓂᒃ 
ᐊᖓᔪᖅᑳᕆᔭᐅᔫᒃ ᐊᒻᒪᓗ ᓂᖏᐅᒃᑯᖏᑦ. ᐃᓐᓇᑐᖃᕗᑦ 
ᐅᑉᐱᕈᓱᓚᐅᖅᑐᑦ ᐋᔩᖃᑎᒌᖕᓂᖅ ᐊᑐᖅᑕᐅᖔᖁᔭᐅᓲᖑᒻᒪᑦ  
ᑭᒃᑯᓕᒫᓂᑦ ᐃᓱᒪᒋᔭᖃᖅᑎᑦᑎᓂᖅᓴᐅᓲᖑᓂᖓᓄᑦ 
ᓱᕈᓯᕐᒥᒃ, ᐊᐃᕙᑎᓂᖏᓐᓂᑑᙱᑦᑐᖅ ᐊᖓᔪᖅᑳᕆᔭᐅᔫᑉ 
ᐊᒻᒪᓗ ᓂᖏᐅᕆᔭᐅᔪᑦ, ᐊᒻᒪᓗ ᐋᖅᑮᑎᑦᑎᓂᖅᓴᐅᓲᖑᒻᒪᑦ 
ᓱᕋᐃᔭᐃᒃᑲᓐᓂᑐᐃᓐᓇᙱᓪᓗᓂ ᐃᓄᖕᓂᑦ.

ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖃᖅᑎᓪᓗᒋᑦ ᑭᒡᒐᖅᑐᐃᔩᑦ 
ᑐᓴᕆᐊᕐᕕᖃᓚᐅᕐᒥᔪᑦ ᐃᓐᓇᒻᒪᕇᑦ ᐅᖃᐅᔾᔨᒋᐊᖅᑎᖏᓐᓂᑦ 
ᐊᒥᓱᓂᑦ ᐊᐱᖅᑯᑕᐅᔪᓂᑦ ᑐᑭᓯᑎᑕᐅᒍᓐᓇᖁᓪᓗᒋᑦ ᐃᓄᐃᑦ 
ᐊᒥᓱᑦ ᐊᑦᑐᖅᑕᐅᓂᖃᖅᑎᓪᓗᒋᑦ ᕿᒥᕐᕈᓇᑦᑕᐅᓂᖓᓂᒃ ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐱᔨᑦᑎᕋᕈᑎᖏᓐᓄᑦ. ᐊᐱᖅᑯᑕᐅᓚᐅᖅᑐᑦ 
ᐃᓚᖓ ᐊᐱᕆᔭᐅᓪᓗᑎᑦ ᐃᓐᓇᒻᒪᕇᑦ ᐃᓕᖅᑯᓯᑎᒍᑦ 

ᓈᒻᒪᓛᖑᒐᔭᕐᓂᖓᓂᒃ ᑐᑭᖓ ᐊᑐᖅᑕᐅᒐᔭᕐᓂᖓᑕ ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᓂᖅ ᕿᒥᕐᕈᓇᑦᑎᓪᓗᑕ, ᖃᓄᖅ ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᓂᖅ ᐃᓱᒪᒋᔭᐅᕙᓐᓂᕐᒪᖔᕐᒥᒃ ᐅᐊᑦᑎᐊᕈ 
ᐊᐱᕆᔭᐅᓪᓗᑎᓪᓗ, ᐊᒻᒪᓗ ᖃᓄᖅ ᑕᐅᑦᑐᖃᕋᔭᕐᒪᖔᕐᒥᒃ ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᓕᕆᓂᖅ ᓱᕈᓯᕐᒧᑦ ᒪᒃᑯᑦᑐᓄᓪᓗ. ᐃᓐᓇᒻᒪᕆᕗᑦ 
ᐅᖃᐅᔾᔨᒋᐊᖅᑎᕗᑦ ᒪᑐᐃᖓᕙᓚᐅᖅᑐᑦ ᐅᖃᖅᑕᐃᓕᒐᑎᓪᓗ 
ᐅᖃᐅᓯᒃᓴᒥᓂᒃ, ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖃᖅᑎᓪᓗᒋᑦ 
ᑭᒡᒐᖅᑐᐃᔨᑦᑎᓐᓂᑦ ᐱᒻᒪᕆᐅᔪᒥᒃ ᑐᑭᓯᒋᐊᖅᑎᑎᓪᓗᑎᑦ 
ᐃᑲᔪᖅᑐᐃᓂᖃᐅᖅᑐᓂᑦ ᐃᖅᑲᓇᐃᔮᕐᒥᓄᑦ.

ᑐᓴᐅᒪᖃᑎᒌᑦᑐᓕᕆᓂᕗᑦ ᐊᒻᒪᓗ ᐃᓄᖕᓂᒃ 
ᐅᔾᔨᕈᓱᓕᖅᑎᑦᑎᑎᓪᓗᑕᓗ ᐱᓕᕆᐊᑦᑎᓐᓂᑦ, ᐃᓐᓇᒻᒪᕇᑦ 
ᐅᖃᐅᔾᔨᒋᐊᖅᑎᕗᑦ ᐊᐱᕆᔭᐅᓚᐅᕐᒥᔪᑦ ᖃᓄᖅ 
ᐅᖃᐅᓯᒃᓴᖃᕐᒪᖔᕐᒥᒃ ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᔪᓐᓇᐅᑎᖏᑦ 
ᐅᖃᓕᒫᒐᓕᐊᕆᔭᐅᔪᒧᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐋᖅᑭᒃᓱᕆᐊᓕᓚᐅᖅᓯᒪᔭᖓ 2017-2018−
ᖑᑎᓪᓗᒍ. ᐃᓐᓇᒻᒪᕆᕗᑦ ᐅᖃᐅᔾᔨᒋᐊᖅᑏᑦ ᐅᖃᐅᓯᒃᓴᒥᓂᒃ 
ᑐᓴᖅᑎᑦᑎᓚᐅᖅᑐᑦ ᐅᓂᒃᑳᖅᑐᐊᕆᔭᐅᓪᓗᐊᓂᐊᕐᓂᖓᓂᒃ, 
ᐊᒻᒪᓗᑦᑕᐅᖅ ᒪᒃᑯᓐᓂᖅᓴᐃᑦ ᑐᑭᓯᐅᒐᔭᕐᒪᖔᕐᒥᒃ 
ᐃᓱᒪᒋᔭᐅᓪᓗᐊᖅᑐᓂᑦ ᐅᖃᐅᑕᐅᒐᔭᖅᑐᑦ ᐅᖃᓕᒫᒐᕐᒥᒃ.

ᐃᓕᖅᑯᓯᕐᒥᒃ ᐃᓕᓐᓂᐊᕐᓂᖅ
ᐱᓕᒻᒪᒃᓴᐃᓐᓇᕆᐊᖃᓲᖑᕗᑦ ᑭᓱᑐᐃᓐᓇᕐᓂᑦ ᑐᕌᖓᑐᐊᕈᑎᑦ 
ᐃᓄᐃᑦ ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ ᐊᒻᒪᓗ ᐃᓄᐃᑦ 
ᐃᓕᖅᑯᓯᖏᓐᓂᒃ ᑖᒃᑯᐊ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᓂ ᐃᖅᑲᓇᐃᔭᖅᑐᑦ. ᐊᕐᕌᓂᐅᓚᐅᖅᑐᖅ, ᐊᔾᔨᒌᙱᑦᑐᑦ 
ᐃᖅᑲᓇᐃᔭᖅᑏᑦ ᐅᑯᓂᖓ ᐃᓕᓐᓂᐊᖃᑦᑕᓚᐅᖅᑐᑦ:

	 e 	 ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖏᓐᓂᒃ ᖃᐅᔨᒪᓂᖅ

	 e 	 ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᖅᑐᑎᑦ 		
		  ᐃᓐᓇᑐᖃᕐᓂᒃ, ᐊᕐᓇᐃᑦ, ᐊᖑᑏᑦ, ᓄᑲᑉᐱᐊᑦ  
		  ᐊᒻᒪᓗ ᓂᕕᐊᖅᓯᐊᑦ

	 e 	 ᐃᓄᙳᐃᓂᖅ ᐃᓕᓐᓂᐊᕋᒃᓴᖅ

	 e 	 ᐱᒋᐊᕐᕕᒃ (ᐃᓄᒃᑎᑐᑦ ᐅᖃᐅᓯᕆᔭᐅᒃᑲᓐᓂᕐᓂᐊᕐᓗᓂ  
		  ᐃᓕᓐᓂᐊᕐᓂᖅ, ᖁᑦᑎᓂᖓ ᓯᕗᓪᓕᖅ)

	 e 	 ᐅᖅᑲᕆᑦᓴᐅᑎᑦ: ᐱᒡᒐᓇᕐᓂᖅᓴᑦ ᐊᒻᒪᓗ  
		  ᐅᖃᐅᓯᑐᖃᐅᓂᖅᓴᓂᑦ ᑕᐃᒎᓯᕐᓂᒃ ᐃᓕᓐᓂᐊᕋᒃᓴᑦ

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓗ 
ᐅᖃᐅᓯᕐᒧᑦ ᖁᕕᐊᓲᑎᖃᕐᓂᕐᒧᑦ ᐃᓚᐅᖃᑕᐅᖏᓐᓇᓚᐅᖅᑐᑦ, 
ᓄᓇᕗᒻᒥ ᐊᕐᕌᒍᑕᒫᑦ ᓇᓪᓕᐅᓂᖅᓯᐅᕐᓂᖏᑦ ᐃᓄᒃᑐᑦ 
ᐅᖃᐅᓯᖓᓂᒃ ᐊᒻᒪᓗ ᐃᓄᐃᑦ ᐃᓕᖅᑯᓯᖏᓐᓂᒃ. ᑖᓐᓇ 
ᑕᖅᑭᓕᒫᕐᒥ ᓇᓪᓕᐅᓂᖅᓯᐅᓂᖃᓲᖅ ᕖᕝᕗᐊᕆᐅᓕᕋᐃᒻᒪᑦ 
ᐊᒻᒪᓗ ᐃᖅᑲᓇᐃᔭᖅᑎᑎᓐᓂᑦ ᐱᕕᖃᖅᑎᑦᑎᒃᑲᓐᓂᕈᑕᐅᓲᖅ 
ᐊᑐᕐᔫᒥᓇᓱᑦᑕᐅᖃᑦᑕᕐᓗᓂ ᐅᖃᐅᓯᖅ ᐃᓄᒃᑐᑦ ᐊᒻᒪᓗ 
ᐃᓕᖅᑯᓯᕐᒥᒃ ᖃᐅᔨᕚᓪᓕᕐᓂᖅᓴᐅᓗᑎᑦ ᐃᖅᑲᓇᐃᔭᕐᕕᑎᓐᓂ. 
2018-ᖑᑎᓪᓗᒍ ᑐᙵᕕᒋᔭᐅᓚᐅᖅᑐᑦ ᐃᓄᐃᑦ ᐅᑉᐱᕆᔭᖏᑦ 
ᐅᓂᒃᑳᖅᑐᐊᑐᖃᖏᓪᓗ. ᐅᖃᓕᒫᒐᑦ ᑕᒪᒃᑯᐊ ᑐᙵᕕᒋᔭᐅᔪᑦ 
ᐃᓕᓐᓂᐊᕈᑎᒋᔭᐅᓂᖅᓴᐅᒐᓱᐊᖅᑐᑦ ᓴᖅᑭᑕᐅᓚᐅᖅᑐᑦ 
ᐃᓕᖅᑯᓯᓕᕆᔨᒃᑯᓐᓄᑦ ᑲᑐᔾᔭᐅᓚᐅᖅᑐᑦ ᐊᒻᒪᓗ ᐅᖃᐅᑕᐅᓪᓗᓂ 
ᐃᖅᑲᓇᐃᔭᖅᑎᓄᑦ ᐅᖃᐅᓯᓕᕆᓂᖃᖅᑎᓪᓗᑕ ᑕᖅᑭᒥ.

ᑭᒡᒐᖅᑐᐃᔨᑉ  

ᖁᕕᐊᓲᑎᖃᕐᓂᖓ 
     

ᓂᕈᐊᙳᐊᖅᑎᑕᐅᔪᑦ
2017−ᒥ ᓂᕈᐊᖅᑐᖃᖅᑎᓪᓗᒍ ᓄᓇᕗᒻᒥ, 

ᐃᓕᓐᓂᐊᕐᓂᓕᕆᔨᒃᑯᑦ ᑲᔪᖏᖅᓴᐃᓚᐅᕐᒪᑕ 
ᓄᓇᕗᒻᒥ ᐃᓕᓐᓂᐊᕐᕕᓂ ᐊᑎᓕᐅᖁᔭᐅᓪᓗᑎᑦ 

ᐃᓕᓐᓂᐊᖅᑏᑦ ᓂᕈᐊᕐᓂᖏᑦ ᐱᓕᕆᐊᖅ 
ᐊᑐᐃᓐᓇᐅᒪᑎᑕᐅᔪᖅ ᓯᕕᒃᔅ−ᒃᑯᓐᓄᑦ.ᐃᓕᓐᓂᐊᖅᑏᑦ 

ᓂᕈᐊᖅᑎᑕᐅᓂᖏᓐᓄᑦ ᐱᓕᕆᐊᖅ ᒪᒃᑯᑦᑐᓂᑦ 
ᓂᕈᐊᕈᓐᓇᙱᑦᑐᓂᑦ, ᐱᕕᖃᖅᑎᑦᑎᒍᑕᐅᓲᖅ 
ᐊᑐᕐᓗᑎᑦ ᓂᕈᐊᕐᓂᕐᒧᑦ ᐊᐅᓚᓂᖏᓐᓂᑦ. 

ᐃᓕᓐᓂᐊᓚᐅᖅᑎᓪᓗᒋᑦ ᓄᓇᕗᒻᒥ ᒐᕙᒪᒃᑯᑦ 
ᒥᒃᓵᓄᑦ, ᓂᕈᐊᕐᓂᕐᒧᑦ ᐊᐅᓚᓂᖏᓐᓂᑦ, ᐊᒻᒪᓗ 

ᐊᑐᓂ ᓂᕈᐊᕋᒃᓴᐅᔪᑦ, ᐃᓕᓐᓂᐊᖅᑏᑦ 
ᑲᔪᖏᖅᓴᖅᑕᐅᓚᐅᖅᑐᑦ ᖃᐅᔨᓴᕐᓗᑎᑦ ᐱᔾᔪᑎᓂᑦ 
ᐱᒻᒪᕆᐅᓂᕋᖅᑕᖏᓐᓂᑦ ᐊᒻᒪᓗ ᐅᖃᐅᓯᖃᕐᓗᑎ 

ᑦᓂᕈᐊᕐᓂᕐᒥᒃ ᐃᓚᒥᓄᑦ ᐊᒻᒪᓗ 
ᐱᖃᑎᒥᓄᑦ, ᑐᑭᓯᐅᒪᓂᖃᕐᓗᑎᑦ ᐃᓱᒪᓕᐅᕈᓐᓇᕋᔭᕐᒪᑕ 

ᓂᕈᐊᖅᑎᓪᓗᒋᑦ.

ᓇᒡᒐᔾᔭᐅᒥ, ᐊᒃᑑᕝᕙ 30, 2017−ᖑᑎᓪᓗᒍ, 
ᑕᐃᑲᓂᒃᓴᐃᓐᓇᖅ ᐅᓪᓗᖓᓂ ᓄᓇᕗᒻᒥ 
ᓂᕈᐊᖅᑐᖃᖅᑎᓪᓗᒍ, ᐃᓕᓐᓂᐊᖅᑏᑦ 

ᓂᕈᐊᓚᐅᖅᑐᑦ ᓂᕈᐊᕋᒃᓴᐅᔪᓄᑦ ᑭᒡᒐᑐᖅᑕᒥᓄᑦ. 
25-ᖑᔪᑦ ᐃᓕᓐᓂᐊᕐᕖᑦ 17-ᓂᑦ ᓂᕈᐊᕐᕕᐅᔪᓂᑦ 

ᓄᓇᕗᒥ ᓂᕈᐊᙳᐊᖃᑕᐅᓚᐅᖅᑐᑦ,  
2,146−ᖑᓪᓗᑎᑦ ᓂᕈᐊᖅᑐᑦ ᒥᑭᔫᑕᐅᓂᖅᓴᓂᑦ 

ᖁᑦᑎᓂᖅᓴᓂᓪᓗ ᐃᓕᓐᓂᐊᖅᑎᐅᔪᑦ. 

ᑖᓐᓇ ᐱᓕᕆᐊᖅ ᑲᔪᖏᖅᓴᐃᕗᖅ 
ᐃᓚᐅᖃᑕᐅᑦᑎᐊᕆᐊᖃᕐᓂᖏᓐᓂᑦ ᐊᒻᒪᓗ 

ᐃᓅᖃᑎᒋᔭᐅᓂᕐᒥᒃ ᐱᓕᕆᖃᑕᐅᓗᑎᑦ ᐊᒻᒪᓗ 
ᐃᑲᔪᖅᑐᐃᓂᖃᕆᓪᓗᓂ ᒪᒃᑯᑦᑐᑉ ᐱᔪᓐᓇᐅᑎᖓᓂᒃ 
ᐃᓱᒪᒋᔭᒥᓂᒃ ᐅᖃᐅᓯᖃᕐᓗᓂ − ᑎᑎᕋᖅᓯᒪᓂᖓ 

ᐊᕕᑦᑐᖅᓯᒪᔪᖅ 12 ᑲᓇᑕᒥ ᓱᕈᓯᑉ ᐱᔪᓐᓇᐅᑎᖏᓐᓂᑦ. 
ᑲᔪᖏᖅᓴᖅᑕᕗᑦ ᐃᓕᓐᓂᐊᕐᓂᓕᕆᔨᒃᑯᑦ 

ᐃᑲᔪᖅᑐᐃᖏᓐᓇᕐᓂᐊᕐᓗᑎᑦ ᐃᓕᓐᓂᐊᕋᒃᓴᐅᔪᓂᑦ ᓲᕐᓗᒃ 
ᑖᔅᓱᒥᖓᑎᑐᑦ ᐃᑲᔪᖅᑕᐅᒐᔭᕐᒪᑕ ᐅᐸᓗᖓᐃᔭᕐᓗᑎᑦ 

ᒪᒃᑯᑦᑐᑦ ᓄᓇᕗᒻᒥᐅᑕᐅᔪᑦ ᓯᕗᓂᒃᓴᖏᓐᓄᑦ.



ᒪᒃᑯᑦᑐᖅ ᓈᒻᒪᑦᑐᒥᒃ ᐃᓄᓕᕆᔨᒃᑯᑎᒍᑦ ᐸᖅᑭᔨᒋᓂᐊᖅᑕᖏᓐᓅᖅᑕᐅᑦᑎᐊᖅᐳᖅ

ᑭᒡᒐᖅᑐᐃᓂᖅ ᖃᓄᐃᑦᑑᒻᒪᖔᖅ ᑕᐅᑦᑐᖓ

ᐅᓂᒃᑲᐅᓯᖃᕐᓂᖅ ᖃᓄᐃᓕᐅᕈᑎᒋᓚᐅᖅᑕᑎᓐᓂᒃ

ᐱᔭᕆᐊᑭᑦᑐᑦ ᑭᒡᒐᑐᕐᓗᒋᑦ ᐃᑲᔪᖅᑕᐅᔪ = 27 
ᐱᔭᕆᐊᑐᓂᖅᓴᑦ ᐊᒥᓱᓂᑦ  
ᐱᓕᕆᖃᑎᖃᕆᐊᖃᕈᑎᕗᑦ ᐃᑲᔪᖅᑕᐅᔪᑦ = 56
ᐃᓄᐃᑦ ᐊᑐᓂ ᑭᒡᒐᑐᖅᑕᐅᔪᑦ ᐃᑲᔪᖅᑕᐅᔪᑦ = 83

ᐊᔾᔨᙳᐊᖅ 3: ᐃᓄᐃᑦ ᐊᑐᓂ ᑭᒡᒐᑐᖅᑕᐅᔪᑦ ᑲᒪᒋᔭᑦ 
ᐊᒻᒪᓗ ᖃᓄᐃᑦᑑᓂᖏᑦ ᑭᒡᒐᖅᑐᖅᑕᐅᔭᕆᐊᓖᑦ 
ᐱᔨᑦᑎᖅᑕᐅᓗᑎᑦ

ᐃᓄᐃᑦ ᐊᑐᓂ ᑭᒡᒐᑐᕐᓗᒋᑦ 
ᐊᔭᐅᕆᔾᔪᑎᒋᓚᐅᖅᑕᑦᑕ ᐅᓂᒃᑳᖏᑦ
ᐊᓪᓚᕝᕕᕗᑦ ᒪᑐᐃᖅᓯᓕᓚᐅᖅᑐᖅ 83-ᓂᒃ ᐃᓄᐃᑦ ᐊᑐᓂ 
ᑭᒡᒐᑐᕐᓗᒋᑦ ᐊᔭᐅᕆᔾᔪᑎᒋᓂᐊᖅᑐᒋᑦ ᐄᐳᕈᓪ 1, 2017-ᒥ, ᐊᒻᒪᓗ 
ᒫᑦᓯ 31, 2018-ᒧᑦ.  ᒪᕐᕈᒃᑲᓐᓃᒃ ᐅᖃᐅᑕᐅᓚᐅᖅᑐᑦ ᐊᓪᓚᕝᕕᑎᓐᓂ, 
ᑭᓯᐊᓂᓕ ᐃᖅᑲᓇᐃᔭᖅᑏᑦ ᑖᒃᑯᐊ ᐱᔾᔪᑏᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐱᖁᔭᖅᑎᒍᑦ ᐱᓇᓱᐊᒐᖏᓐᓄᑦ 
ᑐᕌᖓᓚᐅᙱᒻᒪᑎᒃ. ᐱᖃᓯᐅᔾᔨᓚᐅᖅᑐᑦ ᐃᓚᒌᑦ ᐊᐃᕙᐅᑎᓂᖏᑦ 
ᒐᕙᒪᒃᑯᑦ ᐱᔨᑦᑎᕋᕐᓂᖓᓄᑦ ᑐᕌᖓᙱᑦᑐᓂ ᐊᒻᒪᓗ ᐱᔨᑦᑎᖅᑕᐅᔪᖅ 
ᐅᑭᐅᖃᓚᐅᙱᓐᓂᖓᓄᑦ ᐱᔨᑦᑎᕋᕈᓐᓇᑕᑦᑎᓐᓄᑦ ᒪᓕᒋᐊᖃᓲᕗᑦ. 
ᖄᖓᒍᒃᑲᓐᓂᖅ 83-ᖑᔪᑦ ᑲᒪᒋᔭᕗᑦ ᒪᑐᐃᓚᐅᖅᑕᑎᓐᓂ 
ᑕᒫᓂ ᑮᓇᐅᔭᓕᕆᓐᓇᑉ ᐊᕐᕌᒍᖓᓂ, ᐃᖅᑲᓇᐃᔭᖅᑎᕗᑦ 
ᐱᓕᕆᐊᖃᐃᓐᓇᓚᐅᖅᑐᑦ 58−ᖑᔪᓂᑦ ᑲᒪᒋᒋᐊᓕᑦᑎᓐᓂ 
ᒪᑐᐃᖅᑕᐅᓚᐅᖅᓯᒪᔪᓂᑦ ᑮᓇᐅᔭᓕᕆᓐᓇᑉ ᐊᕐᕌᒎᓚᐅᖅᓯᒪᔪᓂᑦ. 
ᐃᓱᓕᑦᑎᒃᑲᒥ 2017-2018, ᐃᖅᑲᓇᐃᔭᖅᑎᕗᑦ ᐱᔭᕇᖅᓯᓚᐅᖅᑐᑦ 
ᒪᑐᓯᓪᓗᑎᓪᓗ 92−ᖑᔪᓂᑦ ᑲᒪᒋᒋᐊᓕᑦᑎᓐᓂᑦ.

ᑭᒡᒐᖅᑐᖅᑕᐅᔭᕆᐊᓖᑦ ᐊᔾᔨᒌᙱᑦᑐᓂᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂᒃ 
ᐃᑲᔪᖅᑐᖅᑕᐅᔭᕆᐊᖃᓲᑦ, ᐊᑯᓂᐅᓂᖏᓪᓗ ᑲᒪᒋᓇᓱᓪᓗᒋᑦ 
ᐊᔾᔨᒌᙱᑐᒡᒍᑕᐅᔭᕆᐊᖃᓲᖑᓪᓗᑎᑦ ᐊᓪᓚᕝᕕᑦᑕ 
ᐃᖅᑲᓇᐃᔭᖅᑎᖏᑦ ᑲᒪᑎᓪᓗᒋᑦ. ᑕᒪᐃᓐᓂᓕ, ᐊᓪᓚᕝᕕᕗᑦ 
ᐊᕕᑦᑐᐃᓲᖅ ᑭᒡᒐᖅᑐᐃᓂᕐᒧᑦ ᐃᑲᔪᖅᑐᖅᑕᐅᔭᕆᐊᓕᖕᓂᒃ 
ᒪᕐᕈᐃᓕᖓᔪᖅᑎᒍᑦ: ᐱᔭᕆᐊᑭᑦᑐᖅ ᐊᒻᒪᓗ ᐱᔭᕆᐊᑐᔪᖅ. 
ᐱᔭᕆᐊᑭᑦᑐᒥᒃ ᑭᒡᒐᖅᑐᐃᓗᑕ ᐃᑲᔪᖅᑐᐃᔭᕆᐊᖃᖅᑎᓪᓗᑕ 
ᐱᖃᓯᐅᔾᔨᔪᓐᓇᕐᒪᑦ ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ ᐅᑯᓂᖓ: 
ᑲᔪᖏᖅᓴᐃᓗᑕ ᓇᒻᒥᓂᖅ ᑭᒡᒐᖅᑐᐃᓂᕐᒥᒃ; ᐃᑲᔪᕐᓗᒍ ᐃᓄᒃ 
ᐅᕝᕙᓘᓐᓃᑦ ᐃᓚᒌᑦ ᐱᔨᑦᑎᕋᖅᑎᓅᕆᐊᙵᖅᑐᒥᓂᐅᓂᖏᓐᓂᑦ 
ᐅᕝᕙᓘᓐᓃᑦ ᐊᓯᐊᓄᑦ ᑎᒥᐅᔪᒧᑦ ᐃᑲᔪᖅᑕᐅᖁᓪᓗᒋᑦ 
ᐱᔨᑦᑎᕋᕈᓐᓇᑦᑎᐊᓂᖅᓴᒧᑦ; ᐅᕝᕙᓘᓐᓃᑦ ᑐᓴᕆᐊᕐᕕᒋᓗᒍ 
ᐱᔨᑦᑎᕋᖅᑎ ᒪᒃᑯᑦᑐᖅ ᑭᒡᒐᑐᕐᓗᒍ. 2017-2018−ᖑᑎᓪᓗᒍ, 
33%-ᖑᔪᑦ ᑕᒪᐃᓐᓂ ᑲᒪᒋᔭᑦᑕ ᒪᑐᐃᖅᑕᒥᓂᖅᐳᑦ ᐱᔭᕆᐊᑭᑦᑐᒥᒃ 
ᑲᒪᒋᒋᐊᖃᓚᐅᖅᑕᕗᑦ.

ᐊᒥᓱᓂᑦ ᐱᓕᕆᖃᑎᖃᕈᑎᒋᒋᐊᓕᕗᑦ ᑭᒡᒐᖅᑐᐃᓂᑦᑎᓐᓂ 
ᐃᑲᔪᖅᑐᐃᓗᑕ ᐱᔭᕆᐊᑐᓂᖅᓴᐅᕗᖅ ᐊᒻᒪᓗ ᐱᔭᕆᐊᑭᑦᑐᒃᑯᑦ 
ᑭᒡᒐᖅᑐᐃᓗᓂ ᓈᒻᒪᙱᑦᑐᒥᓂᐅᑎᓪᓗᒍ ᑲᒪᒐᓱᐊᕐᓗᓂ ᐱᔾᔪᑕᐅᔪᒥᒃ. 
ᑕᐃᒪᐃᓗᐊᓲᖑᕗᖅ ᐃᒪᓐᓇ, ᐊᒥᓱᑦ ᐱᓕᕆᖃᑎᖃᕈᑎᒋᒋᐊᓕᕗᑦ 
ᑭᒡᒐᖅᑐᐃᓂᑦᑎᓐᓂ ᐅᖃᖃᑎᖃᕆᐊᙵᕆᐊᖃᓲᖑᕗᒍᑦ 
ᐅᕝᕙᓘᓐᓃᑦ ᑲᑎᒪᖃᑎᖃᖃᑦᑕᕐᓗᑕ ᐊᒥᓱᓂᑦ ᐱᔨᑦᑎᕋᖅᑎᐅᔪᓂᑦ 
ᐊᒻᒪᓗ ᓱᕈᓯᕐᒥᒃ ᐅᕝᕙᓘᓐᓃᑦ ᒪᒃᑯᑦᑐᒥᒃ, ᐊᒻᒪᓗ/ᐅᕝᕙᓘᓐᓃᑦ 
ᐃᓚᖏᓐᓂᑦ; ᑎᑎᕋᖅᓯᒪᔪᓂᑦ ᕿᒥᕐᕈᓇᑦᑐᒻᒪᕆᐅᓗᑕ; ᐊᒻᒪᓗ/
ᐅᕝᕙᓘᓐᓃᑦ ᐋᖅᑮᓗᑕ ᐊᒥᓱᓂᑦ ᐱᓕᕆᔨᓂᑦ ᑲᑎᒪᖃᑎᖃᕐᓂᒃᑯᑦ 
ᖃᓄᐃᓕᐅᕈᑎᒋᓂᐊᖅᑕᑎᓐᓂᑦ ᐸᕐᓇᐅᑎᖃᕐᓗᑕ 
ᐋᖅᑮᓇᓱᐊᕈᑎᒋᓗᒋᑦ ᐱᔭᕆᐊᑐᔪᑦ ᐱᔾᔪᑏᑦ. ᐊᒻᒪᓗᒃᑲᓐᓂᖅ, 
ᓇᒻᒥᓂᖅ ᑭᒡᒐᑐᕐᓗᓂ ᐊᔭᐅᕆᓂᕐᒧᑦ ᐃᓕᓐᓂᐊᑎᑦᑎᓲᖑᕗᒍᑦ 
ᓱᕈᓯᕐᒧᑦ ᒪᒃᑯᑦᑐᒧᓪᓘᓐᓃᑦ ᐊᒻᒪᓗ/ᐅᕝᕙᓘᓐᓃᑦ ᐃᓚᖏᓐᓄᑦ 

ᑕᐃᒪᐃᒋᐊᖃᕋᐃᒐᑦᑕ. ᑕᐃᒪᓐᓇᐃᓐᓂᖏᓐᓄᑦ, ᑖᒃᑯᐊ ᑲᒪᒋᔭᕗᑦ 
ᑲᒪᒋᔭᐅᓂᖅᓴᐅᔭᕆᐊᖃᓲᑦ ᐊᑯᓂᐅᓂᖅᓴᐅᓲᖑᓪᓗᑎᓪᓗ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ 
ᐃᖅᑲᓇᐃᔭᖅᑎᖏᓐᓄᑦ. 2017-2018−ᖑᑎᓪᓗᒍ, ᐊᒥᓱᓂᑦ 
ᐱᓕᕆᖃᑎᖃᕐᓗᓂ ᑭᒡᒐᖅᑐᐃᓗᑕ ᐃᑲᔪᖅᑐᐃᕙᓚᐅᖅᑐᒍᑦ 
ᐊᒥᓲᓂᖅᓴᐅᔪᓂᑦ ᑲᒪᒋᒋᐊᖃᖅᑐᒋᑦ ᑕᒪᐃᓐᓂ ᑲᒪᒋᓲᑦᑎᓐᓂ 
(67%) ᒪᑐᐃᖓᔪᓕᒫᓂᑦ ᑲᒪᒋᔭᑦᑎᓐᓂᑦ.

ᑲᒪᒋᔭᑦᑕ ᐆᑦᑑᑎᖓ
ᓇᒻᒥᓂᖅ ᑭᒡᒐᖅᑐᐃᓂᕐᒧᑦ ᐊᔭᐅᕆᓗᑎᑦ 
ᐃᓕᓐᓂᐊᑎᑦᑎᓂᖅ

ᓄᓇᓕᒻᒧᑦ ᓂᐅᕐᕈᓪᓗᑕ, ᑭᒡᒐᖅᑐᐃᓗᓂ 
ᐊᔭᐅᕆᔨᒻᒪᕆᐅᔪᖅ ᐅᐸᑦᑕᐅᓚᐅᕐᒪᑦ ᒪᒃᑯᑦᑐᒧᑦ 
ᐃᑲᔪᖅᑕᐅᔪᒪᓪᓗᓂ ᐊᔭᐅᕆᓂᖓᓄᑦ ᐸᐃᕆᕕᑦᑖᕐᓗᑎᑦ 
ᓄᓇᓕᖓᓂ. ᐅᖃᖅᓯᒪᒐᒥ ᒪᒃᑯᑦᑐᖅ, ᐸᐃᕆᕕᒃ 
ᐱᒻᒪᕆᐊᓘᒐᒥ ᓄᓇᓕᐅᔪᒧᑦ ᐊᖓᔪᖅᑳᕆᔭᐅᔪᑦ 
ᐃᖅᑲᓇᐃᔭᕋᓱᐊᖃᑦᑕᕈᓐᓇᕐᓂᐊᕐᒪᑕ ᐃᑲᔪᖅᑐᐃᔪᓐᓇᕐᓗᑎᑦ 
ᐃᓚᒥᓂᒃ ᖃᐅᔨᒪᑦᑎᐊᓯᓐᓈᕐᓗᑎᓪᓗ ᓱᕈᓯᓛᑦ 
ᐸᖅᑭᔭᐅᑦᑎᐊᕐᒪᑕ ᐃᖅᑲᓇᐃᔭᖅᑎᓪᓗᒋᑦ ᐅᓪᓗᒃᑯᑦ. 
ᐊᖓᔪᑦᑎᐅᓂᖅᓴᓂᓪᓗ ᑕᑎᖃᙱᓂᖅᓴᐅᓕᕋᔭᖅᑐᑦ 
ᐸᖅᑭᓗᑎᑦ ᓄᑲᖅᑎᐅᓂᖅᓴᓂᑦ ᐊᒻᒪᓗ 
ᐃᓕᓐᓂᐊᕆᐊᕐᓂᖅᓴᐅᖃᑦᑕᕋᔭᖅᑐᑎᑦ.

ᒪᒃᑯᑦᑐᖅ ᐊᒻᒪᓗ ᑭᒡᒐᖅᑐᐃᓗᓂ ᐊᔭᐅᕆᔨᒻᒪᕆᐅᔪᖅ 
ᐋᖅᑭᒃᓱᐃᓚᐅᖅᑑᒃ ᐊᔭᐅᕆᓂᕐᒧᑦ ᐸᕐᓇᐅᑎᒥᒃ 
ᐱᖃᓯᐅᔾᔨᓯᒪᔪᖅ ᑲᒪᒋᔭᕆᐊᓕᖏᑦ ᐊᑐᓂ: ᒪᒃᑯᑦᑐᖅ 
ᓄᐊᑦᑎᒐᔭᕐᒪᑦ ᑐᑭᓯᒋᐊᕈᑎᓂᑦ ᐊᓯᖏᓐᓂᑦ ᒪᒃᑯᑦᑐᓂᑦ 
ᓄᓇᓕᐅᔪᒥᒃ ᐊᑦᑐᐃᓂᖃᓲᖑᓂᖓᓂᒃ ᐸᐃᕆᕕᖃᙱᑦᑐᑎᑦ 
ᐊᒻᒪᓗ ᓱᒻᒪᑦ ᐸᐃᕆᕕᖃᕐᓗᓂ ᓄᓇᓕᐅᔪᒥᒃ 
ᐱᒻᒪᕆᐅᒐᔭᕐᒪᖔᕐᒥᒃ; ᑭᒡᒐᖅᑐᐃᓗᓂ ᐊᔭᐅᕆᔨᒻᒪᕆᐅᔪᖅ 
ᓄᐊᑦᑎᒐᔭᖅᑐᖅ ᑐᑭᓯᒋᐊᕈᑎᓂᑦ ᑮᓇᐅᔭᖅᑖᕐᓂᕐᒨᖓᔪᓂᑦ, 
ᐃᖏᕐᕋᑎᑦᑎᓂᕐᒧᑦ ᒪᓕᑦᑕᐅᔭᕆᐊᓕᖕᓂᑦ, ᐊᒻᒪᓗ 
ᑕᒪᐃᓐᓂᓕᒫᖅ ᐱᓕᕆᔩᑦ ᐃᓚᐅᖃᑕᐅᔭᕆᐊᖃᕋᔭᖅᑐᑦ 
ᒪᑐᐃᖅᑕᐅᓂᖓᓂᒃ ᓚᐃᓴᓐᓯᓕᒃ ᐸᐃᕆᕕᒃ.

ᐊᓪᓕᕐᒥ ᐆᑦᑑᑎᐅᕗᖅ ᐃᓚᖏᑦ ᓱᒻᒪᑦ ᒪᒃᑯᑦᑐᑦ ᓄᓇᓕᒻᒥ 
ᐸᐃᕆᕕᖃᕐᓗᓂ ᐱᒻᒪᕆᐅᓱᒋᑦᑎᒐᔭᕐᒪᖔᕐᒥᒃ:

	 e 	 ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ/ᒥᐊᓂᖅᓯᔩᑦ 		
		  ᐃᖅᑲᓇᐃᔭᕆᐊᖃᕐᒪᑕ

	 e 	 ᐱᐊᕋᑦ ᐃᓕᓐᓂᐊᕆᐊᓖᑦ ᐊᒻᒪᓗ  
		  ᐱᕕᖃᕐᓗᑎᑦ ᖃᐅᑕᒫᖅᓯᐅᑎᓂᑦ  
		  ᐊᑐᖅᑕᐅᕙᑦᑐᓂᑦ ᐃᓕᓐᓂᐊᕆᐊᓚᐅᙱᓐᓂᕐᒥᓂᒃ

	 e 	 ᖃᑕᙳᑎᒌᑦ ᐃᓕᓐᓂᐊᕆᐊᖃᑦᑕᕆᐊᓖᑦ,  
		  ᐸᐃᕆᑐᐃᓐᓇᖃᑦᑕᙱᓪᓗᑎᑦ

	 e 	 ᓱᕈᓰᑦ ᓇᔪᒐᖃᕆᐊᓖᑦ ᐊᖓᔪᖅᑳᖏᑦ  
		  ᐃᖅᑲᓇᐃᔭᖅᑎᓪᓗᒋᑦ

	 e 	 ᐱᐊᕋᐃᑦ ᐊᓯᖏᓐᓂᑦ ᐃᓄᖕᓂᒃ 			 
		  ᐃᓅᖃᑎᖃᖃᑦᑕᕆᐊᓖᑦ

 
 
 
ᑭᒡᒐᖅᑐᐃᔨ ᐊᔭᐅᕆᔨᖕᒪᕆᒃ ᐃᓕᓚᐅᕐᒪᑦ 
ᐸᐃᕆᕕᑐᖃᒥᓂᖅ ᐊᑐᐃᓐᓇᐅᒪᒐᒥ 
ᓱᓕ ᐊᑐᖅᑕᐅᒍᓐᓇᖅᑐᓂ, ᑭᓯᐊᓂᓕ 
ᓴᓇᔭᐅᑦᑎᐊᕆᐊᓕᒻᒪᕆᐅᖕᒪᑦ. ᐊᑐᐃᓐᓇᖅᑕᖃᓚᐅᕆᓪᓗᓂ 
ᐃᒡᓗᒥᒃ ᐊᑐᖅᑕᐅᑲᐃᓐᓇᕈᓐᓇᖅᑐᒥᒃ ᐸᐃᕆᕕᐅᓗᓂ 
ᐸᐃᕆᕕᒋᔭᐅᓂᐊᖅᑐᖅ ᓴᓇᔭᐅᑦᑎᐊᕋᓱᐊᕐᓂᖓᓂᒃ. 
ᐱᓕᕆᐊᖃᕆᐊᓚᐅᙱᑦᑎᓪᓗᒋᓪᓕ, ᐸᐃᕆᕕᒃ 
ᑲᑐᔾᔨᖃᑎᒌᖏᑦ ᐋᖅᑭᑦᑕᐅᔭᕆᐊᖃᖅᐳᖅ. ᒪᒃᑯᑦᑐᖅ 
ᐊᖏᓚᐅᖅᑐᖅ ᓄᓇᓕᒻᒥᐅᓂᑦ ᐅᖃᖃᑎᖃᕆᐊᕐᓂᐊᕋᒥ 
ᐃᓐᓇᖅᑕᖃᕐᒪᖔᖅ ᐃᓚᐅᖃᑕᐅᔪᒪᒐᔭᖅᑐᒥᒃ ᐸᐃᕆᕕᒃ 
ᑲᑐᔾᔨᖃᑎᒌᖓᓄᑦ. ᑭᒡᒐᖅᑐᐃᔨ ᐊᔭᐅᕆᔨᒻᒪᕆᒃ 
ᓄᐊᑦᑎᑲᓐᓂᕐᓂᐊᓚᐅᖅᑐᖅ ᑐᕌᖓᓂᖃᐅᑦᑎᐊᖅᑐᓂᒃ 
ᑐᑭᓯᒋᐊᕈᑎᓂᑦ ᐊᔾᔨᒌᙱᑦᑐᓂᑦ ᐱᔨᑦᑎᕋᖅᑎᓂᑦ. ᒪᒃᑯᑦᑐᖅ 
ᐃᖅᑲᓇᐃᔭᖃᑎᖃᓚᐅᕐᒥᔪᖅ ᓄᓇᓕᒻᒥ ᐱᔨᑦᑎᕋᖅᑎᐅᔪᒥ 
ᑎᑎᖅᑲᓕᐅᕐᓗᓂ ᒪᓕᒐᓕᐅᖅᑎᖓᓄᑦ. ᒪᒃᑯᑦᑐᖅ 
ᑐᓴᓚᐅᙱᓐᓇᒥ ᒪᓕᒐᓕᐅᖅᑎᒥᒃ ᐱᓇᓱᐊᕈᓰᑦ ᐊᒥᓱᑦ 
ᐊᓂᒍᖅᓯᒪᓕᖅᑎᓪᓗᒋᑦ, ᒪᒃᑯᑦᑐᖅ ᐃᓱᒪᓕᐅᓕᓚᐅᖅᑐᖅ 
ᖃᓄᐃᓕᐅᕈᑕᐅᓕᕐᒪᖔᖅ ᑐᓴᕆᐊᕋᓱᐊᖅᑐᓂ 
ᖃᕋᓴᐅᔭᒃᑯᑦ ᑎᑎᕋᖅᑐᓂ ᐊᒻᒪᓗ ᑭᐅᑭᔭᐅᓪᓗᓂ 
ᒪᓕᒐᓕᐅᖅᑎ ᐃᑲᔪᖅᑐᐃᔪᒻᒪᕆᐅᒐᒥ ᓄᓇᓕᒻᒥ 
ᐸᐃᕆᕕᑦᑖᖅᑐᖃᕋᓱᐊᕐᓂᖓᓂᒃ.

ᐃᓱᓕᑦᑎᒃᑲᒥ 2017-2018 ᑮᓇᐅᔭᓕᕆᓐᓇᑉ ᐊᕐᕌᒍᖓ, 
ᑭᒡᒐᖅᑐᐃᔨ ᐊᔭᐅᕆᔨᒻᒪᕆᒃ ᐃᓕᓐᓂᐊᕐᓂᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓂᑦ ᐱᓕᕆᖃᑎᖃᕆᐊᓯᓚᐅᖅᑐᖅ, 
ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᒃᑯᖏᓐᓄᑦ, 
ᕼᐊᒻᓚᒃᑯᓐᓄᑦ, ᐊᒻᒪᓗ ᓄᓇᓕᒻᒥ ᐃᓕᓐᓂᐊᕐᕕᖓᓂ 
ᐱᓕᕆᖃᑎᖃᕆᐊᓯᓪᓗᓂ. ᒪᒃᑯᑦᑐᖅ ᑐᓴᕆᐊᕐᕕᖃᓚᐅᖅᑐᖅ 
ᒪᒃᑯᓐᓂᖅᓴᓂᑦ ᐃᓄᖕᓂᒃ ᓄᓇᓕᐅᔪᒥᒃ, ᐊᒻᒪᓗ 
ᒪᓕᒐᓕᐅᖅᑎᒥᒃ ᐅᖃᖃᑎᖃᕆᐊᓯᓪᓗᓂ, ᐊᒻᒪᓗ 
ᖃᐅᔨᓴᓕᖅᑐᓂ ᐃᓐᓇᖅᑕᖃᕐᒪᖔᖅ ᓄᓇᓕᐅᔪᒥᒃ 
ᐃᑲᔪᕈᓐᓇᕋᔭᖅᑐᒥᒃ ᒪᑐᐃᖅᓯᔪᖃᕐᓂᖓᓂᒃ 
ᐸᐃᕆᕕᒻᒥ. ᐃᖅᑲᓇᐃᔮᕆᔭᐅᖏᓐᓇᕐᓂᐊᖅᑐᖅ 
ᑕᒪᓐᓇ ᑲᒪᒋᔭᖅ 2018-2019 ᐊᕐᕌᒍᖓᓂ. ᒪᒃᑯᑦᑐᖅ 
ᐃᖅᑲᓇᐃᔮᖃᐃᓐᓇᕐᓂᐊᖅᑐᖅ ᓯᕗᒃᑲᑕᖅᑎᐅᓗᓂ 
ᑲᒪᒋᔭᐅᔪᒥᒃ, ᓇᒻᒥᓂᖅ ᑭᒡᒐᖅᑐᐃᓗᓂ ᐊᔭᐅᕆᓂᕐᒧᑦ 
ᐃᓕᓐᓂᐊᖅᑎᑕᐅᓗᓂ, ᐊᒻᒪᓗ ᑭᒡᒐᖅᑐᐃᓂᕐᒧᑦ 
ᐃᑲᔪᖅᑐᖅᑕᐅᓗᓂ ᑲᓱᖅᑎᑕᐅᖃᑦᑕᕐᓗᓂ 
ᐃᑲᔪᕈᓐᓇᖅᑐᓂᑦ ᐊᒻᒪᓗ ᐱᔨᑦᑎᕋᖅᑎᓂᑦ ᑎᑭᑕᐅᖁᓪᓗᒍ 
ᑎᑭᑕᐅᓇᓱᐊᖅᑐᖅ ᐊᐅᓚᑦᑎᓗᑎᑦ ᐸᐃᕆᕕᒻᒥ ᓄᓇᓕᐅᔪᒥ.

ᒪᒃᑯᑦᑐᖅ ᐊᒻᒪᓗ ᐃᓚᖏᑦ ᑲᓱᖅᑎᑕᐅᔪᑦ ᐱᕋᔭᑦᑕᒥᓃᑦ ᐱᔨᑦᑎᕋᖅᑎᖏᓐᓄᑦ

ᑭᒡᒐᖅᑐᐃᓂᖅ ᖃᓄᐃᑦᑑᒻᒪᖔᖅ ᑕᐅᑦᑐᖓ

ᑲᒪᒋᕙᑦᑕᑦᑕ ᐆᑦᑑᑎᖓ
ᐊᒥᓱᑦ ᐃᓄᐃᑦ ᑕᐃᒫᒃᓴᐃᓐᓇᖅ 
ᐱᔾᔪᑎᓖᑦ ᑭᒡᒐᑐᖅᑕᐅᓂᖏᑦ

ᓯᑏᕝᕙ 2016-ᖑᑎᓪᓗᒍ, ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᑐᓴᖅᑎᑕᐅᓚᐅᖅᑐᖅ 
ᐃᓚᒌᑦᑐᒍᑦ ᒪᒃᑯᑦᑐᒃᑯᕕᒃ ᒪᑐᔭᐅᓛᓕᕐᓂᖓᓂᒃ 
ᑕᖅᑭᑉ ᐃᓱᓕᑉᐸᑦ. ᒪᑐᔭᐅᓂᖓ ᑖᔅᓱᒪᑉ ᒪᒃᑯᑦᑐᒃᑯᕕᑉ 
ᐱᔨᑦᑎᕋᕈᑎᖃᙱᓐᓂᖅᓴᐅᓕᖅᑎᑦᑎᓚᐅᖅᑐᓂ ᒪᒃᑯᑦᑐᓄᑦ 
ᓄᓇᕗᒻᒥᐅᑦ ᓄᓇᕘᒥ. ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᖃᐅᔨᒃᑲᐃᓕᓚᐅᖅᑐᖅ 
ᐃᓅᓯᓕᕆᔨᒃᑯᓐᓂᑦ ᑐᑭᓯᒋᐊᕈᑎᓂᑦ ᓄᐊᑦᑎᓪᓗᑎᑦ 
ᐸᕐᓇᐅᑕᐅᓂᖓᓂᒃ ᐊᒻᒪᓗ ᐊᐅᓚᑕᐅᓂᕆᒐᔭᖅᑕᖓᓂᒃ 
ᒪᑐᔭᐅᓂᒃᓴᖓᑕ ᐊᒻᒪᓗ ᑐᐃᖅᑕᐃᑲᓐᓂᕐᓗᓂ ᒪᒃᑯᑦᑐᒃᑯᕕᒃ. 
ᑭᒡᒐᖅᑐᐃᓗᓂ ᐊᔭᐅᕆᓂᖃᓚᐅᖅᑐᑦ ᐃᑲᔪᖅᑐᐃᓪᓗᑎᑦ 
ᒪᒃᑯᑦᑐᒃᑯᕕᒃ ᓇᔪᒐᕐᒥᐅᑕᐅᔪᑦ ᓇᒧᙵᕕᒃᓴᖃᕈᓐᓃᖅᑐᑎᑦ 
ᒪᑐᔭᐅᓂᖓᓂᒃ ᓂᐱᖏᑦ ᑐᓴᖅᑕᐅᒍᓐᓇᐃᓕᓪᓗᑎᑦ ᐊᒻᒪᓗ 
ᐃᓱᒪᒃᓴᖅᓯᐅᕈᑎᖃᖅᑐᑎᑦ ᐃᓱᒪᓕᐅᕈᑕᐅᓂᑯᒥᓂᖏᓐᓂᒃ 
ᐊᑦᑐᐃᓂᖃᖅᑐᓂᑦ ᐃᓅᓯᖏᓐᓂᑦ, ᑐᓴᖅᑎᑕᐅᓪᓗᑎᑦ 
ᐱᓕᕆᕝᕕᐅᔪᖅ ᓈᒻᒪᙱᑦᑐᒥᒃ ᑐᓴᖅᑎᑦᑎᔪᒥᓂᐅᓂᖓᓂᒃ 
ᓇᔪᒐᖃᕐᕕᒻᒦᓲᓄᑦ ᒪᑐᔭᐅᓂᒃᓴᕆᒐᔭᖅᑕᒥᓂᖓᓂᒃ, 
ᐱᕕᖃᙱᓗᐊᓕᖅᑐᑎᑦ ᑐᓴᕆᐊᕐᕕᖃᖅᑐᑎᑦ 
ᓇᔪᒐᖃᕐᕕᒻᒥᐅᑕᐅᔪᓄᑦ ᐊᒻᒪᓗ ᐱᖃᓯᐅᑎᓪᓗᒋᑦ 
ᐊᓯᐊᓅᕐᕕᒃᓴᕆᒐᔭᖅᑕᖏᑕ ᐸᕐᓇᐅᑎᖏᓐᓂᑦ; 
ᖃᐅᔨᒋᐊᖃᑦᑕᖅᑐᑎᓪᓗ ᐊᖓᔪᖅᑳᒡᒍᑕᐅᔪᓂᑦ 
ᐊᐅᓚᑦᑎᔨᓂᑦ ᐱᓕᕆᕝᕕᒻᒥ ᑐᓴᕆᐊᕐᕕᖃᕋᓱᐊᖅᑐᑎᑦ 

ᐱᕙᓪᓕᐊᒍᑎᒋᔭᐅᓂᖓᓂᒃ ᓄᑖᕐᒥᒃ ᑳᓐᑐᕌᒃᑦ−ᑖᕋᓱᐊᕐᓗᑎᑦ 
ᐊᐅᓚᑦᑎᒐᔭᖅᑐᒥᒃ ᒪᒃᑯᑦᑐᑦ ᓇᔪᒐᖃᕐᕕᖓᓂᒃ; 
ᑲᑐᔾᔨᒋᐊᓯᑎᑦᑎᓪᓗᑕ ᑐᑭᓯᒋᐊᕈᑎᓂᑦ 
ᓇᔪᒐᖃᕐᕕᒻᒦᖃᑦᑕᓚᐅᖅᑐᓄᑦ ᓄᑖᕐᒧᑦ ᑳᑐᓐᕌᒃᑦ−ᑖᕐᓂᐊᖅᑐᒧᑦ 
ᐃᓱᒪᒃᓴᖅᓯᐅᕈᑕᐅᓂᐊᕐᓂᖓᓂᒃ ᑎᑎᖅᑐᒐᐅᔭᖅᓯᒪᓂᖓᑕ 
ᐊᒻᒪᓗ ᐱᕙᓪᓕᐊᒍᑎᒋᔭᐅᓕᕐᓂᖓᑕ ᓴᓇᒋᐊᖅᓯᒪᔪᖅ 
ᐃᒡᓗᕐᔪᐊᖅ ᐊᒻᒪᓗ ᐊᑐᐃᓐᓇᐅᒪᓂᖏᑦᓂ 
ᐱᓕᕆᐊᒃᓴᐅᖓᔭᖅᑐᑦ; ᐊᒻᒪᓗ ᑲᔪᖏᖅᓴᖅᑐᑕ 
ᒪᑐᐃᖓᓂᒃᑯᑦ ᐅᖃᖃᑎᒌᖏᓐᓇᖃᑦᑕᕐᓂᐊᕐᒪᑕ ᓕᕆᕝᕕᒻᒥ 
ᐊᖓᔪᖅᑳᒡᒍᑕᐅᔪᑦ ᐊᐅᓚᑦᑎᔩᑦ ᐊᒻᒪᓗ ᐱᔨᑦᑎᕋᖅᑏᑦ, 
ᐊᒻᒪᓗᑦᑕᐅᖅ ᐱᓕᕆᕝᕕᐅᖃᑎᒌᑦᑐᑦ ᐅᖃᖃᑎᒌᒋᐊᓯᑎᑦᑐᒋᑦ 
ᐊᒻᒪᓗ ᓇᔪᒐᖃᕐᕕᒻᒦᑉᐸᓚᐅᖅᑐᑦ, ᖃᓄᐃᓕᐅᓕᕐᓂᖓᓂᒃ 
ᐊᒻᒪᓗ ᓂᕆᐅᒋᔭᐅᓂᖓᓂᒃ ᒪᑐᐃᓛᕐᓂᖓᑕ ᒪᒃᑯᑦᑐᒃᑯᕕᑉ 
ᓇᔪᒐᖃᕐᕕᑉ. ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᑕ ᐃᓚᐅᖃᑕᐅᓂᖓ ᒪᒃᑯᑦᑐᑦ ᓂᐱᖏᑦ 
ᑐᓴᖅᑕᐅᔪᓐᓇᓕᓚᐅᖅᑐᑦ ᐊᒻᒪᓗ ᐃᓱᒪᒋᔭᐅᒋᐊᕐᔫᒥᓪᓗᑎᑦ 
ᓴᓇᔭᐅᒋᐊᕐᓂᖓᑕ ᐃᒡᓗᕐᔪᐊᑉ ᐊᒻᒪᓗ ᐃᓱᒪᒋᔭᐅᓂᖏᑦ 
ᓯᕗᓂᒃᓴᒥ ᐱᓕᕆᐊᑦ ᐱᕙᓪᓕᐊᒍᑎᒋᔭᐅᓂᖏᑕ. 
ᐊᒻᒪᓗᒃᑲᓐᓂᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᐅᐊᑦᑎᓚᐅᕐᒥᔪᑦ ᖃᓄᑎᒋ ᐃᒡᓗᕐᔪᐊᖅ 
ᒪᑐᓯᒪᓂᖓᓂᒃ ᐊᒻᒪᓗ ᐊᔭᐅᕆᓪᓗᑎᑦ ᕿᓚᒥᐅᔪᒃᑯᑦ 
ᒪᑐᐃᖅᓴᕋᐃᓛᕐᓂᖓᓂᒃ ᓄᑖᖅ ᐃᒡᓗᕐᔪᐊᖅ ᓇᔪᒐᖃᕐᕕᒃ.

ᐃᓄᐃᑦ ᐊᑐᓂ ᑭᒡᒐᑐᕐᓗᒋᑦ ᐊᔭᐅᕆᓂᖅ ᐱᖃᓯᐅᔾᔨᔪᓐᓇᕐᒥᒻᒪᑦ 
ᑭᒡᒐᖅᑐᐃᓗᓂ ᒪᒃᑯᑦᑐᓂᑦ ᐊᒥᓱᓂᑦ, ᑕᐃᒃᑯᐊ ᐊᒥᓱᑦ ᒪᒃᑯᑦᑐᑦ 
ᑭᒡᒐᑐᖅᑕᐅᓗᑎᑦ ᐊᔭᐅᕆᔾᔪᑕᐅᔭᕆᐊᖃᕆᐊᖃᕐᒥᖕᒪᑕ 
ᑕᐃᒫᒃᓴᐃᓐᓇᖅ ᐃᓄᒃ ᐊᑕᐅᓯᖅ 
ᐃᑲᔪᖅᑕᐅᔭᕆᐊᖃᖅᑐᒥᓂᐅᑎᓪᓗᒍ, ᐊᑐᕈᓐᓇᖁᓪᓗᒋᑦ 
ᒐᕙᒪᒃᑯᓐᓄᑦ ᐱᔨᑦᑎᕋᕈᑎᒥᒃ ᐊᒻᒪᓗ ᐃᑲᔪᖅᑐᖅᑕᐅᔾᔪᑎᖏᓐᓂᑦ.

ᐆᑦᑑᑎ ᐊᒥᓱᓂᑦ ᒪᒃᑯᑦᑐᓂᑦ ᑭᒡᒐᖅᑐᐃᓗᓂ ᐊᔭᐅᕆᓂᖅ 
ᑲᒪᒋᔭᐅᓲᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᓄᑦ ᐃᖅᑲᓇᐃᔭᖅᑎᖏᑦ ᒪᑐᐃᓚᐅᖅᑕᖏᑦ 
ᐅᑯᐊᖑᕗᑦ: ᐅᐊᑦᑎᓪᓗᑎᑦ ᐃᖅᑲᓇᐃᔮᒃᓴᒥᒃ ᒪᑐᐃᖓᔪᒥᒃ 

ᐱᔨᑦᑎᕋᖅᑎᓪᓗᐊᑕᖅᑕᖃᕋᓗᐊᕐᒪᖔᖅ ᐃᖅᑲᓇᐃᔮᒃᓴᒥᒃ 
ᐃᖅᑲᓇᐃᔮᖅ ᐃᓐᓄᒃᓯᒪᙱᑦᑐᒥᓂᐅᑎᓪᓗᒍ 
ᐱᔨᑦᑎᕋᖅᑐᖃᕈᓐᓇᐃᓕᓪᓗᓂ ᓱᕈᓯᕐᒧᑦ ᒪᒃᑯᑦᑐᓄᓪᓗ, 
ᓲᕐᓗᒃ ᓄᓇᓕᓐᓂ ᐃᓄᓕᕆᔨ (CSSW) ᐅᕝᕙᓘᓐᓃᑦ 
ᓄᓇᓕᒻᒥ ᐃᓅᓯᓕᕆᔨ; ᑐᓴᕆᐊᕐᕕᖃᕐᓗᓂ ᐃᓕᓐᓂᐊᕐᕕᒻᒥ 
ᐊᑐᓕᖅᑎᑕᐅᓂᖓᓂᒃ ᐱᓂᕐᓗᐊᕿᔪᖃᖅᑎᓪᓗᒍ 
ᖃᓄᐃᓕᐅᕈᑎᒋᔭᐅᓂᐊᖅᑐᑦ ᐃᓕᖅᑯᓯᕆᔭᐅᓗᑎᑦ 
ᐃᒻᒥᓃᖅᑐᖃᓗᐊᖃᑦᑕᖅᑐᒥᓂᐅᒍᓂ ᐊᒻᒪᓗ 
ᐃᒻᒥᓃᖅᑐᖃᕋᓱᐊᖃᑦᑕᖅᑐᒥᓂᐅᓗᐊᕈᓂ ᒪᒃᑯᑦᑐᓄᑦ ᓄᓇᓕᒻᒥ; 
ᐊᒻᒪᓗ ᑲᒪᒋᔭᖃᕋᓱᐊᕐᓗᑎᑦ ᒪᒃᑯᑦᑐᓄᑦ ᓇᔪᒐᖃᕐᕕᐅᔪᖅ 
ᐸᖅᑭᕕᖓ ᒪᑐᔪᒥᓂᐅᑎᓪᓗᒍ.

2020

ᓴᖅᑭᖃᑦᑕᐃᓐᓇᖅᑐᖅ ᑖᓐᓇᓴᐃᓐᓇᖅ ᐃᓄᐃᑦ 
ᐊᑐᓂ ᑭᒡᒐᑐᖅᑐᒋᑦ ᐊᔭᐅᕆᔾᔪᑎᑦᑎᓐᓂ: 
ᓈᒻᒪᙱᑦᑐᓂᑦ ᐱᔨᑦᑎᕋᕈᑏᑦ ᐋᖅᑭᓱᖅᑕᐅᓯᒪᓂᖏᑦ
ᒫᑦᓯ 31, 2018−ᖑᑎᓪᓗᒍ, ᒪᕐᕉᒃ ᐊᕐᕌᒎᒃ ᐊᕝᕙᖓᓗ 
ᐊᑕᐅᓯᖅ ᐊᓂᒍᖅᓯᒪᓕᖅᑐᑦ ᐃᓄᐃᑦ ᐊᑐᓂ ᑭᒡᒐᑐᖅᑕᐅᓪᓗᑎᑦ 
ᐊᔭᐅᕆᔾᔪᑎᒋᖃᑦᑕᖅᓯᒪᓕᖅᑕᕗᑦ ᐱᔨᑦᑎᕋᕈᑎᒋᓪᓗᒋᑦ 
ᐊᓪᓚᕕᑦᑎᓐᓂ. ᑕᒫᓂ ᐊᓂᒍᖅᐸᓪᓕᐊᑎᓪᓗᒍ ᐊᑐᖅᑕᐅᓂᖓ, 
ᐋᖅᑭᓱᖅᓯᒪᑦᑎᐊᙱᓐᓂᖏᑦ ᐱᔨᑦᑎᕋᕈᑎᖏᑦ ᓄᓇᕗᑦ ᒐᕙᒪᖏᑕ 
ᐱᓕᕆᕝᕕᖏᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐊᕝᕕᐊᕈᑕᐅᓪᓗᐊᓲᖅ 
ᓱᓕ ᒪᒃᑯᑦᑐᓄᑦ ᓄᓇᕗᒻᒥᐅᑕᓂᑦ ᐊᒻᒪᓗ ᐃᓚᖏᓐᓂᑦ 
ᐱᔨᑦᑎᕋᕈᑎᓂᑦ ᐊᑐᕋᓱᐊᕐᓂᖏᓐᓂᑦ. ᒪᑐᐃᓚᐅᖅᓯᒪᒐᑦᑕᓂᑦ, 
ᐊᓪᓚᕝᕕᕗᑦ ᐃᖅᑲᓇᐃᔮᖃᖅᓯᒪᓕᖅᑐᖅ 200−ᖑᔪᓂᑦ ᐃᓄᐃᑦ 
ᐊᑐᓂ ᑭᒡᒐᑐᖅᑐᒋᑦ ᐊᔭᐅᕆᔾᔪᑎᒋᓪᓗᒋᑦ, ᐊᒻᒪᓗ ᐃᓱᒫᓗᒃᑲᑦᑕ 
ᑕᑯᔭᒃᓴᓂᑦ ᐱᐅᓯᕚᓪᓕᖅᓯᔪᖃᓚᐅᖅᓯᒪᙱᒻᒪᑦ ᑕᒪᓐᓇ 
ᑲᒪᒋᔭᐅᓗᓂ ᐊᕝᕕᐊᕈᑕᒻᒪᕆᐅᓲᖅ.

ᓈᒻᒪᙱᑦᑐᑦ ᐱᔨᑦᑎᕋᕈᑏᑦ ᐋᖅᑭᓱᖅᓯᒪᙱᓗᐊᕐᓂᖏᑦ 
ᑕᑯᒃᓴᐅᓲᑦ ᐅᑯᑎᒎᓇ:

	 e 	 ᑐᓴᐅᒪᖃᑎᒌᑦᑎᐊᙱᓗᐊᓲᑦ: ᐱᔨᑦᑎᕋᖅᑏᑦ  
		  ᖃᐅᔨᒪᙱᒻᒪᑕ ᑐᑭᓯᒋᐊᕈᑕᐅᔪᓂᑦ ᑲᑐᔾᔨᓂᕐᒧᑦ  
		  ᐃᓕᖅᑯᓯᕆᔭᐅᔭᕆᐊᖃᓲᑦ ᐊᒻᒪᓗ ᓇᓗᓪᓗᑎᑦ  
		  ᖃᓄᐃᑦᑐᑦ ᓈᒻᒪᑦᑐᑦ ᑐᑭᓯᒋᐊᕈᑏᑦ  
		  ᑲᑐᔾᔭᐅᔭᕆᐊᖃᕐᒪᖔᕐᒥᒃ ᐋᖅᑭᓱᑦᑎᐊᖅᓯᒪᖁᓪᓗᒋᑦ  
		  ᐱᔨᑦᑎᕋᕈᑎᖏᑦ. ᑐᓴᐅᒪᖃᑎᒌᒍᓐᓃᓗᐊᓲᑦ  
		  ᐱᓕᕆᕝᕕᐅᔪᓂᑦ ᐊᒻᒪᓗ ᐱᔨᑦᑎᕋᖅᑎᓂ ᐊᔾᔨᒌᙱᑦᑐᓂᑦ  
		  ᐱᓕᕆᕝᕕᓂᑦ.

	 e 	ᐊᑯᓂᐅᔪᒧᑦ ᐸᕐᓇᐅᓯᐅᖅᓯᒪᙱᓗᐊᖅᑐᑦ:  
		  ᐱᔨᑦᑎᕋᖅᑏᑦ ᐱᔭᒃᓴᖃᓗᐊᓲᖑᒻᒪᑕ  
		  ᐊᐅᓚᑦᑎᓇᓱᑦᑐᑎᑦ ᑐᐊᕕᕐᓇᖅᑐᓂᑦ,  
		  ᐊᑑᑎᖃᙱᓗᐊᖅᑐᓂᑦ 			    
		  ᐊᑑᑎᒃᓴᖅᑕᖃᙱᓗᐊᓕᖅᑐᓂᓪᓘᓐᓃᑦ  
		  ᐊᑐᐃᓐᓇᐅᒪᔪᖃᕈᓐᓃᖅᑐᓂ ᐊᑯᓂᐅᔪᒧᑦ  
		  ᐸᕐᓇᐅᓯᐅᕈᓐᓇᕐᓗᑎᑦ, ᐃᓚᒌᑦ  
		  ᐃᑲᔪᖅᑐᖅᑕᐅᔾᔪᑎᖏᓐᓂᑦ, ᐅᕝᕙᓘᓐᓃᑦ  
		  ᖃᓄᐃᑦᑕᐃᓕᒪᑎᑦᑎᓂᕐᒧᑦ ᐱᔨᑦᑎᕋᕈᓐᓇᐃᓕᓪᓗᑎᑦ.

	 e	 ᖃᓄᐃᓕᐅᕐᕕᒃᓴᖅᑕᖃᒃᑲᓐᓂᖅᑑᔮᕈᓐᓃᖅᑐᑦ  
		  ᓱᕈᓯᕐᒧᑦ ᒪᒃᑯᑦᑐᒧᓪᓘᓂᓃᑦ ᐊᒻᒪᓗ  
		  ᐃᓚᒥᓄᑦ, ᐊᒻᒪᓗᑦᑕᐅᖅ  ᐱᔨᑦᑎᕋᖅᑎᒧᑦ: ᓱᕈᓯᖅ  
		  ᒪᒃᑯᑐᕐᓘᓐᓃᑦ ᐊᑯᓂᐅᔪᒥᒃ ᐅᖓᕙᕆᐊᖅᑕᐅᓯᒪᔪᓂᑦ  
		  ᐱᔨᑦᑎᕋᖅᑕᐅᓇᓱᐊᓲᑦ, ᑕᑯᓂᐊᕋᓱᐊᖅᑐᑎᑦ  
		  ᑖᒃᑯᓄᖓᐅᙱᑦᑐᖅ ᐱᔨᑦᑎᕋᖅᑎᓂᑦ  
		  ᐃᑲᔪᕈᓐᓇᕋᔭᖅᑐᓂᑦ, ᐅᕝᕙᓘᓐᓃᑦ  
		  ᐱᔨᑦᑎᖅᑕᐅᙱᑦᑎᐊᒻᒪᕆᑦᑐᑎᑦ, ᐱᔨᑦᑎᕋᖅᑎᐅᔪᓪᓕ  
		  ᐊᕝᕕᐊᕈᑎᖃᖔᓲᖑᓪᓗᑎᑦ ᐊᐅᓚᔾᔪᓯᕐᒥᒃ ᐊᑐᖅᑎᓪᓗᒋᑦ  
		  ᐊᒻᒪᓗ ᖃᐅᔨᒪᙲᓐᓇᓲᑦ ᐱᔨᑦᑎᕋᖅᑕᐅᒃᑲᓐᓂᕈᑎᓂᑦ  
		  ᓇᒻᒥᓂᖅ ᐱᓕᕆᕝᕕᖏᓐᓂ ᐅᕝᕙᓘᓐᓃᑦ ᐊᓯᖏᓐᓂᑦ  
		  ᓄᑕᖅᑲᓄᑦ ᒪᒃᑯᑦᑐᓄᓪᓗ ᐱᔨᑦᑎᕋᖅᑎᐅᖃᑦᑕᖅᑐᓂᑦ  
		  ᐱᓕᕆᕝᕕᒻᒥ.

ᖃᐅᔨᒪᒐᑦᑕ ᓈᒻᒪᙱᑦᑐᓂᑦ ᐱᔨᑦᑎᕋᕈᑏᑦ 
ᐋᖅᑭᓱᖅᓯᒪᐅᕐᓂᖃᖅᑎᓪᓗᒋᑦ ᐱᐅᙱᑦᑐᒥᒃ ᐊᑦᑐᐃᓂᖃᓲᑦ 
ᓱᕈᓯᕐᓄᑦ, ᒪᒃᑯᑦᑐᓄᑦ, ᐊᒻᒪᓗ ᐃᓚᒌᓄᑦ. ᖃᑦᑏᓐᓇᐅᓂᖅᓴᐅᓪᓗᑎᑦ 

ᐱᔨᑦᑎᕋᕈᑏᑦ ᓄᓇᕗᒻᒥ ᐊᓯᖏᑦ ᑲᓇᑕᒥ ᐊᕕᑦᑐᖅᓯᒪᐅᕐᓂᖏᑦ 
ᐱᖃᕐᓂᖅᓴᐅᑎᓪᓗᒋᑦ, ᐱᒻᒪᕆᐅᓂᖅᓴᐅᓕᓲᖅ ᖃᐅᔨᒪᑦᑎᐊᕐᓗᓂ 
ᐱᔨᑦᑎᕋᕈᑏᑦ ᐊᑐᐃᓐᓇᐅᒪᔪᑦ ᐋᖅᑭᓱᖅᓯᒪᐅᕐᓂᖃᑦᑎᐊᕈᑎᑦ. 
ᓈᒻᒪᙱᑦᑐᑦ ᐱᔨᑦᑎᕋᕈᑏᑦ ᐋᖅᑭᓱᖅᓯᒪᓂᖏᑦ ᐱᐅᙱᑦᑐᒥᒃ 
ᐊᑦᑐᐃᓂᖃᕈᓐᓇᖅᑐᑦ ᕿᓚᒥᐅᔪᒃᑰᒐᓗᐊᖅ ᐊᑯᓂᐅᔪᒃᑯᓪᓗ 
ᓱᕈᓯᑉ ᐱᕙᓪᓕᐊᓂᖓᓂᒃ ᐊᒻᒪᓗ ᐊᓐᓇᐅᒪᔪᓐᓇᕐᓂᖓᓂᒃ. 
ᐱᐅᓂᖅᓴᓂᑦ ᐋᖅᑭᓱᖅᓯᒪᐅᕐᓂᖃᕈᑎᑦ ᓂᕆᐅᒋᔭᐅᓲᖅ 
ᓴᖅᑮᒐᔭᕆᐊᖏᓐᓂᒃ: ᐊᑐᕋᒃᓴᐅᓴᕋᐃᓐᓂᖅᓴᐅᓗᑎᑦ ᓱᑲᓐᓂᖅᓴᒃᑯᑦ 
ᐱᔨᑦᑎᕋᕈᑏᑦ, ᐱᐅᓂᖅᓴᒥᒃ ᐋᓐᓂᐊᖅᑕᐃᓕᒪᓂᖅᓴᐅᓕᕐᓗᑎᑦ 
ᐱᕙᓪᓕᐊᒍᑎᖃᕐᓂᖅᓴᐅᓕᕐᓗᑎᓪᓗ ᓱᕈᓰᑦ ᐊᒻᒪᓗ ᒪᒃᑯᑦᑐᑦ; 
ᐱᐅᓂᖅᓴᒥᒃ ᐃᓄᓕᒫᓄᑦ ᐅᑉᐱᕆᔭᐅᓂᖅᓴᐅᓕᕐᓗᑎᑦ 
ᐊᔾᔨᒌᙱᑦᑐᓂᑦ ᐊᑐᖅᑕᐅᓲᓂᑦ ᐱᐅᓂᖅᓴᓂᑦ ᐱᔨᑦᑎᕋᖅᑕᐅᔪᑦ 
ᐱᔨᑦᑎᕋᖅᑕᐅᓕᕐᓂᖏᓐᓄᑦ; ᐊᒥᓱᓕᐅᕆᓯᒪᙱᓐᓂᖅᓴᐅᓕᕐᓗᑎᑦ 
ᐱᓇᓱᐊᒐᕆᔭᐅᓂᖏᑦ ᐊᒥᓱᓄᑦ ᐱᔨᑦᑎᕋᖅᑎᓄᑦ ᑲᑐᔾᔨᔪᑦ 
ᐱᔨᑦᑎᕋᖅᑕᐅᔪᒥᒃ ᐃᑲᔪᕋᓱᐊᖅᑕᒥᓂᒃ; ᐱᐅᓂᖅᓴᒥᒃ 
ᐃᖅᑲᓇᐃᔮᕐᒥᓂᒃ ᓈᒻᒪᓴᕐᓂᖅᓴᐅᓕᖅᑐᑎᑦ ᐃᓄᐃᑦ; ᓈᒻᒪᑦᑐᓂᒃ 
ᓄᖅᑲᑎᑦᑎᒍᓐᓇᓂᖅᓴᐅᓕᕐᓗᑎᑦ ᐊᒻᒪᓗ ᐱᔨᑦᑎᕋᑦᑎᐊᕐᓗᑎᑦ 
ᑐᐊᕕᕐᓇᖅᑐᖅᑕᖃᖅᑎᓪᓗᒍ ᐊᐅᓚᑕᐅᔾᔪᑎᖏᑦ

ᐊᔾᔨᙳᐊᖅ 4: ᑲᒪᒋᕙᑦᑕᕗᑦ ᓱᑯᑦᑎᐊᓃᙶᖓᓂᖏᑦ

ᒪᒃᑯᑦᑐᖅ ᑎᒥᒃᑯᑦ ᐊᔪᕈᑎᓕᒃ ᐃᑲᔪᖅᑕᐅᓪᓗᓂ ᐃᓛᒃᑰᖓᔪᒃᑯᑦ ᐃᓅᓯᖃᑦᑎᐊᕐᓂᐊᕋᒥ

ᑭᒡᒐᖅᑐᐃᓂᖅ ᖃᓄᐃᑦᑑᒻᒪᖔᖅ ᑕᐅᑦᑐᖓ

ᐱᔨᑦᑎᕋᙱᓂᖅᓴᐅᓕᕐᓗᑎᑦ; ᐊᒻᒪᓗ ᐃᑲᔪᖅᑐᖅᑕᐅᓂᖅᓴᐅᓕᕐᓗᑎᑦ 
ᐱᐅᓛᕐᓂᑦ ᐱᑎᓐᓇᓱᐊᕐᓗᒋᑦ ᐱᔭᕆᐊᓕᖏᑦ ᒪᓕᓪᓗᒋᑦ ᓱᕈᓰᑦ 
ᐊᒻᒪᓗ ᒃᑯᑦᑐᑦ. ᑕᐃᒪᐃᒃᑯᑎᑦ, ᐅᑎᒧᑦ, ᐃᑲᔪᖅᑐᐃᓂᖅᓴᐅᓕᕋᔭᖅᑐᖅ 
ᓴᙱᓂᖅᓴᒥᒃ ᒪᓕᓕᕐᓗᑎᑦ ᑲᓇᑕᒥ ᓱᕈᓯᑉ ᐱᔪᓐᓇᐅᑎᖏᓐᓄᑦ 
ᐊᒻᒪᓗ ᐱᓕᕆᖃᑎᒌᖕᓂᕐᒧᑦ/ᐃᑲᔪᖃᑎᒌᖕᓂᕐᒧᑦ.

ᒪᑐᐃᕋᑖᓚᐅᖅᑎᓪᓗᒍ ᐊᓪᓚᕝᕕᕗᑦ, ᐃᓕᓴᖅᓯᓚᐅᕋᑦᑕ 
ᐊᑦᑐᐃᓂᖃᖅᑐᒻᒪᕆᐅᓲᖑᓂᖏᓐᓂᑦ ᓈᒻᒪᙱᑦᑐᓂᑦ ᐱᔨᑦᑎᕋᕈᑏᑦ 
ᐋᖅᑭᓱᖅᓯᒪᑎᓪᓗᒋᑦ ᒪᒃᑯᑦᑐᓄᑦ ᓄᓇᕗᒻᒥᐅᑕᓄᑦ. ᐱᐅᓂᖅᓴᓂᑦ 
ᓴᖅᑮᑎᑦᑎᒍᒪᓪᓗᑕ ᒪᒃᑯᑦᑐᓄᑦ ᐊᒻᒪᓗ ᐃᓚᖏᓐᓄᑦ, ᐊᒻᒪᓗ 
ᐃᖅᑲᓇᐃᔭᖃᑎᒌᓐᓂᒃᑯᑦ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᐊᓪᓚᕝᕕᐊ 
ᑲᑎᒪᖃᑎᖃᓚᐅᖅᑐᑦ ᒥᓂᔅᑕᐃ ᑐᖏᓕᖏᓐᓂᑦ ᐃᓅᓯᖃᑦᑎᐊᓂᕐᒧᑦ 
ᑲᑎᒪᔨᕋᓛᖏᓐᓂᒃ ᓯᑏᕝᕙ 2016-ᖑᑎᓪᓗᒍ. ᐱᔾᔪᑎᒋᓚᐅᖅᑕᖓ 
ᑲᑎᒪᓂᑦᑕ ᐅᖃᐅᓯᖃᕐᓗᑕ ᐱᔾᔪᑎᒥᒃ ᓇᓗᓇᐃᔭᐃᑦᑎᐊᖅᓯᒪᔪᒃᑯᑦ 
ᐊᒻᒪᓗ ᐅᖃᐅᑕᐅᓗᐊᕐᓗᓂ ᐊᑦᑐᐃᓂᖃᕐᓂᖏᓐᓂᑦ ᐅᓂᒃᑳᖅᑐᑕ 
ᑲᑎᒪᔨᕋᓛᓄᑦ ᐊᒥᓱᓂᑦ ᐃᓄᐃᑦ ᐊᑐᓂ ᑭᒡᒐᑐᖅᑐᒋᑦ 
ᐊᔭᐅᕆᔾᔪᑎᒋᓇᓱᐊᖅᑕᕗᑦ ᐆᑦᑑᑎᒋᓪᓗᒋᑦ. 2015-2016-ᒥ 
ᐊᕐᕌᒍᑕᒫᑦ ᐅᓂᒃᑳᑦᑎᓐᓂ ᓇᓗᓇᐃᖅᓯᓯᒪᓚᐅᕐᒥᔪᑦ 
ᓈᒻᒪᙱᑦᑐᒥᒃ ᐸᖅᑭᔭᐅᔪᑦ ᐋᖅᑭᓱᑦᑎᐊᖅᓯᒪᙱᓗᐊᓲᖑᒻᒪᑕ 
ᓴᖅᑭᐸᓪᓕᐊᑐᐃᓐᓇᖃᑦᑕᖅᑐᓂ ᐱᓕᕆᐊᖃᖅᐸᓪᓕᐊᓕᕋᑖᖅᑎᓪᓗᑕ. 
ᑕᒪᔅᓱᒪᑉ ᐊᕝᕕᐊᕈᑎᒻᒪᕆᐊᓗᐊ ᓇᓗᓇᕈᓐᓃᓚᐅᕐᒪᑦ 
ᐅᕙᑦᑎᓐᓄᑦ ᐱᖓᓲᔪᖅᑐᑦ ᑕᖅᑮᑦ ᒪᑐᐃᕋᑖᑐᐃᓐᓇᑎᓪᓗᑕ 
ᓴᖅᑭᖃᑦᑕᓗᐊᑲᐅᑎᒋᓚᐅᕐᒪᑦ. ᑲᑎᒪᖃᑎᒋᓪᓗᒋᑦ 
ᐃᓕᓐᓂᐊᕐᓂᓕᕆᔨᒃᑯᑦ, ᐃᓅᓯᓕᕆᔨᒃᑯᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, 
ᐊᒻᒪᓗ ᒪᓕᒐᓕᕆᔨᒃᑯᑦ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᐅᖃᐅᓯᖃᐃᓐᓇᖅᑐᑦ ᓈᒻᒪᙱᑦᑐᓂᑦ ᐱᔨᑦᑎᕋᕈᑏᑦ 
ᐋᖅᑭᓱᖅᓯᒪᓂᖃᐅᓗᐊᕐᒪᑕ ᐃᓱᒫᓘᑕᐅᖏᓐᓇᖅᑐᓂᓗ. 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 2016-2017−
ᖑᑎᓪᓗᒍ ᐊᕐᕌᒍᑕᒫᑦ ᐅᓂᒃᑳᖓᓂᓪᓗ ᐅᖃᐅᓯᖃᒃᑲᓐᓂᓚᐅᕐᒥᔪᑦ 
ᑖᒃᑯᓂᖓᒃᓴᐃᓐᓇᖅ ᐃᓱᒫᓘᑎᒥᓂᑦ ᓈᒻᒪᙱᑦᑐᓂᑦ ᐱᔨᑦᑎᕋᕈᑏᑦ 
ᐋᖅᑭᓱᖅᓯᒪᓗᐊᖅᑐᐊᓘᖃᑦᑕᕐᓂᖏᓐᓂᑦ.

ᐃᖅᑲᓇᐃᔭᖃᑎᒌᓐᓇᕋᓱᒃᑲᓗᐊᖅᑐᒋᑦ ᓄᑕᖅᑲᓄᑦ ᒪᒃᑯᑦᑐᓂᓪᓗ 
ᐱᔨᑦᑎᕋᖅᑎᐅᓪᓗᐊᓲᑦ ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᓐᓂ 
ᐱᐅᓯᕚᓪᓕᖁᓪᓗᒋᑦ ᐱᔨᑦᑎᕋᕈᑏᑦ ᐋᖅᑭᓱᑦᑎᐊᖅᓯᒪᓂᖅᓴᐅᓗᑎᑦ, 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᑕᑯᓚᐅᖅᓯᒪᙱᓚᖅ ᓱᓕ ᐱᐅᓯᕚᓪᓕᖅᓯᒪᔪᓂᑦ ᐅᕝᕙᓘᓐᓃᑦ 
ᓴᖅᑭᖅᑐᖃᓚᐅᖅᓯᒪᙱᑦᑐᖅ. ᐅᐊᑦᑎᓪᓗᒍ ᑕᒪᓐᓇ ᐱᔾᔪᑕᐅᔪᖅ, 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖓ 
ᑲᑎᒪᖃᑎᖃᖃᑦᑕᕈᒪᓯᒪᕗᖅ ᒥᓂᔅᑕᐃᑦ ᑐᖏᓕᖏᓐᓂᑦ 
ᐃᓅᓯᖃᑦᑎᐊᓂᕐᒧᑦ ᑲᑎᒪᔨᕋᓛᖏᓐᓂᑦ ᐅᐱᕐᖔᖑᑎᓪᓗᒍ 2018−ᒥ 
ᑐᑭᓯᒋᐊᒃᑲᓐᓂᕈᒪᓪᓗᑕ ᖃᓄᐃᓕᐅᖅᑐᖃᖅᓯᒪᓕᕐᒪᖔᖅ ᐅᓪᓗᒧᑦ 
ᑎᑭᑦᑐᒍ ᑲᒪᒋᔭᐅᖁᓪᓗᒋᑦ ᐃᓱᒫᓘᑎᒋᔭᐅᔪᑦ ᐱᔨᑦᑎᕋᕈᑏᑦ 
ᐋᖅᑭᓱᖅᓯᒪᙱᓗᐊᖅᑐᐊᓘᓂᖏᓐᓄᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ.

ᓇᑭᙶᖓᓲᖑᒻᒪᖔᑕ ᑲᒪᒋᕙᑦᑕᕗᑦ  
ᐊᒥᓱᑦ ᐅᖓᑖᓃᑦᑐᑦ ᐊᕝᕙᖏᑦ 2017-2018−ᖑᑎᓪᓗᒍ 
ᓄᓇᓕᓐᓃᙶᖅᓯᒪᓚᐅᖅᑐᑦ ᐃᖃᓗᐃᑦ ᓯᓚᑖᓂ 
(ᐊᔾᔨᙳᐊᖅ 4). ᓄᓇᓕᓐᓄᑦ ᓂᐅᕐᕈᖃᑦᑕᐃᓐᓇᖅᑐᑕ 
ᐊᒻᒪᓗ ᐃᓄᓕᒫᑦ ᐃᓚᐅᖃᑕᐅᑎᓐᓇᓱᐊᖃᑦᑕᖅᑐᒋᑦ, 
ᐅᔾᔨᕈᓱᓐᓂᖅᓴᐅᓕᖅᑐᑦ ᓄᓇᕗᓕᒫᕐᒥ ᑲᒪᒋᒋᐊᖃᓲᑦᑎᓐᓂ 
ᐱᖁᔭᖅᑎᒍᑦ ᐊᒥᓲᓂᖅᓴᐅᓕᖅᑎᑦᑎᓪᓗᑎᓪᓗ ᑲᒪᒋᒋᐊᓕᑦᑎᓐᓂ 
ᓄᓇᓕᓐᓃᙶᖅᑐᓂᑦ ᐃᖃᓗᐃᑦ ᓯᓚᑖᓂ. 

ᓇᑭᙶᖓᓂᖏᑦ ᐊᓪᓚᕕᑦᑕ ᐃᖅᑲᓇᐃᔭᖅᑎᖏᑦ 
ᐅᖃᖃᑎᒋᓲᖏᑦ
ᒐᕙᒪᒃᑯᑦ ᐱᔨᑦᑎᕋᖅᑎᖏᑦ ᐃᖅᑲᓇᐃᔭᖃᑎᒋᓪᓗᐊᓲᕗᑦ 
ᑕᐃᑲᙶᖓᓪᓗᑎᑦ ᑭᒡᒐᖅᑐᕆᐊᓕᑦᑎᓐᓂ 
ᑲᒪᒋᒋᐊᙵᓕᓚᐅᖅᓯᒪᓪᓗᒋᑦ 2017-2018−ᖑᑎᓪᓗᒍ 
(ᐊᔾᔨᙳᐊᖅ 5). ᐊᕐᕌᒍᑕᒫᑦ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 
ᐃᓄᖕᓂᒃ ᐱᓕᕆᖃᑎᖃᓲᑦ, ᑲᒪᒋᐊᖃᓲᖑᓪᓗᑎᑦ 
ᐃᑲᔪᖅᑐᐃᓗᑎᑦ ᑭᙴᒪᒋᔭᖏᓐᓂᑦ ᒪᒃᑯᑦᑐᑦ ᓄᓇᕗᒻᒥᐅᑕᐅᔪᓂᑦ, 
ᑲᑐᔾᔩᓐᓇᓲᑦ ᖃᓄᐃᓕᐅᕈᑎᖃᕈᓐᓇᙱᓐᓂᖏᓐᓂᑦ 
ᓄᓇᕗᒻᒥ ᓄᑕᖅᑲᓂᑦ ᒪᒃᑯᑦᑐᓂᓪᓗ ᐱᔨᑦᑎᕋᕈᑎᖏᓐᓂᑦ 
ᐊᓪᓚᕝᕕᑦᑎᓐᓄᑦ ᐅᖃᐅᓯᖃᐃᓐᓇᖅᑐᑎᑦ. ᑕᒪᓐᓇ 
ᖃᓄᐃᓕᐅᕈᑎᖃᕆᐊᙵᕈᓐᓇᐃᓕᔪᕐᔫᔮᖅᑐᒋᖃᑦᑕᕐᓂᖅ 
ᑐᙵᕕᖃᓲᖅ ᑐᑭᓯᒋᐊᕈᑎᖃᐅᙱᓗᐊᕐᓂᖏᓐᓄᑦ, 
ᐅᖓᕙᕆᐊᖅᑎᑦᑎᑎᓕᓲᖑᓪᓗᓂ, ᐃᓚᑰᓕᖅᑎᑎᓪᓗᓂ, ᐊᒻᒪᓗ 
ᐃᓛᓐᓂᒃᑯᑦ ᐱᔨᑦᑎᕋᖅᑕᐅᙱᑦᑎᐊᒻᒪᕆᑦᑐᑎᑦ ᒪᒃᑯᑦᑐᑦ 
ᓄᓇᕗᒻᒥᐅᑕᐅᔪᑦ. ᑕᒫᓂ ᐊᕐᕌᒍᒥ, ᑕᑯᓚᐅᖅᑐᒍ ᐊᒥᓲᓂᖅᓴᓂᑦ 
ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᐅᕝᕙᓘᓐᓃᑦ ᐃᓚᖏᑦ ᐱᔾᔪᑎᓂᑦ 
ᐅᖃᐅᓯᖃᖅᑐᓂᑦ ᐊᓪᓚᕕᑦᑎᓐᓄᑦ, ᐊᒥᓲᓂᖏᑦ ᐱᔾᔪᑏᑦ 
ᐅᖃᐅᓯᕆᔭᐅᔪᑦ ᒪᒃᑯᑦᑐᓄᑦ ᐅᖃᐅᑕᐅᕙᓚᐅᖅᑐᑎᑦ ᐅᕝᕙᓘᓐᓃᑦ 
ᐃᓄᓕᕆᔨᒃᑯᑎᒍᑦ ᓱᕈᓯᕐᓂᑦ ᐸᖅᑭᔨᐅᔪᓄᑦ ᐊᒥᓲᓂᖏᑦ 
ᐊᓯᔾᔨᓗᐊᕌᓗᓚᐅᖅᓯᒪᒐᑎᑦ.

ᐊᔾᔨᙳᐊᖅ 5: ᓇᑭᙶᖓᓂᑦ ᐊᓪᓚᕕᒻᒥ ᐃᖅᑲᓇᐃᔭᖅᑏᑦ 
ᐅᖃᖃᑎᒋᓲᖏᑦ

33 ᐃᖃᓗᐃᑦ

15 ᕿᑭᖅᑖᓗᒃ

 9 ᑭᕙᓪᓕᖅ

5 ᓄᓇᕗᑦ ᓯᓚᑖᓂ

21 ᕿᑎᕐᒥᐅᑦ

25% ᐊᖓᔪᖅᑳᕆᔭᐅᔪᑦ 
ᕿᑐᕐᖓᓖᑦ/ᐃᓚᒌᑦ 

55% ᐱᔨᑦᑎᕋᖅᑏᑦ

8% ᒪᒃᑯᑦᑐᑦ

8% ᐊᓯᖏᑦ

4% ᐃᓄᓕᕆᔨᒃᑯᑎᒍᑦ 
ᓱᕈᓯᕐᓂᑦ ᐸᖅᑭᑎᑕᐅᔪᑦ 

ᑲᒪᒋᕙᑦᑕᑦᑕ ᐆᑦᑑᑎᖓ
ᓈᒻᒪᙱᑦᑐᓂᑦ ᐱᔨᑦᑎᕋᕈᑏᑦ ᐋᖅᑭᓱᖅᓯᒪᓂᖏᑦ

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᓂᕐᒧᑦ ᖃᐅᔨᓴᖁᔨᓚᐅᕐᒪᑕ 
ᓱᕈᓯᕐᒧᑦ ᐃᒻᒥᓃᖃᑦᑕᕈᒪᔪᒥᒃ ᐃᓕᓐᓂᐊᕐᕕᒻᒥ, ᓱᕈᓯᖅ 
ᐅᑎᖅᑎᑕᐅᓚᐅᙱᓐᓂᖓᓂᒃ ᐃᓕᓐᓂᐊᕐᕕᒻᒧᑦ. ᓱᕈᓯᖅ 
ᑎᒍᒥᐊᖅᑕᐅᓚᐅᖅᑐᖅ ᑐᑭᒧᐊᑦᑎᑦᑎᔨᒧᑦ ᓱᕈᓯᕐᓂᑦ ᐃᓚᒌᓂᓪᓗ 
ᐱᔨᑦᑎᕋᖅᑎᖏᓐᓄᑦ ᐊᒻᒪᓗ ᑐᓴᐅᒪᖃᑎᒌᑦᑎᐊᙱᓗᐊᓚᐅᕐᒪᑕ 
ᓄᓇᓕᓐᓂ ᐃᓄᓕᕆᔨᐅᔪᖅ ᐊᒻᒪᓗ ᐃᓄᓕᕆᔨᒃᑯᑎᒍᑦ 
ᓱᕈᓯᕐᒥᒃ ᐸᖅᑭᑎᑕᐅᔪᒥᒃ ᑭᓇ ᑲᒪᒐᔭᕐᒪᖔᕐᒥᒃ 
ᐃᓂᒃᓴᓕᐅᕐᓗᓂ ᓱᕈᓯᑉ ᖃᐅᔨᓴᖅᑕᐅᓂᒃᓴᖓᓂᒃ. 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐱᓕᕆᖃᑕᐅᓕᓚᐅᖅᓯᒪᔪᖅ ᑕᒪᔅᓱᒧᖓ ᓱᕈᓯᖅ ᒪᕐᕉᖕᓂᒃ 
ᐱᓇᓱᐊᕈᓰᓐᓂᒃ ᐃᓕᓐᓂᐊᕆᐊᖃᑦᑕᙱᓕᕐᒪᑦ. ᐱᓇᓱᐊᕈᓯᖅ 
ᐊᓂᒍᖅᓯᒪᓕᖅᑎᓪᓗᒍ ᑖᒃᑯᐊ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᑲᒪᖃᑕᐅᓕᓚᐅᖅᑎᓪᓗᒋᑦ, 
ᐃᓱᒪᓕᕆᔨᒻᒪᕆᖕᒧᑦ ᖃᐅᔨᓴᖅᑕᐅᓂᒃᓴᖓᑕ ᓱᕈᓯᑉ 
ᐃᓂᒃᓴᓕᐅᖅᑕᐅᓕᓚᐅᖅᑐᖅ. ᖃᐅᔨᓴᖅᑕᐅᓂᖓ 
ᐱᔭᕇᖅᑕᐅᓯᒪᙱᓐᓂᖅᕋᖅᑕᐅᓕᖅᑐᓂ ᑭᕿᖑᓪᓕᕐᒥ 
ᐃᓂᒃᓴᓕᐅᖅᑕᐅᓕᖅᑐᓂ. ᓱᕈᓯᖅ ᐱᖓᓱᓂᑦ ᐱᓇᓱᐊᕈᓯᕐᓂᑦ 
ᐃᓕᓐᓂᐊᕆᐊᙲᓐᓇᖅᓯᒪᓕᖅᑐᓂ ᑕᐃᒪᐃᓕᖅᑎᓪᓗᒋᑦ. 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᖃᐅᔨᒋᐊᒃᑲᓐᓂᓕᓚᐅᖅᑐᖅ ᓄᓇᓕᓐᓂ ᐃᓄᓕᕆᔨᒥᒃ, 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ, ᐃᓕᓴᕕᒻᒥ, 
ᐃᓱᒪᒃᑯᑦ ᐋᓐᓂᐊᖅᑕᐃᓕᒪᔪᓕᕆᔨᖏᓐᓂᑦ, ᐊᒻᒪᓗ ᓱᕈᓯᕐᒥᒃ 
ᖃᐅᔨᓇᓱᐊᖅᑐᑎᑦ ᓱᕈᓯᖅ ᐃᓕᓐᓂᐊᕐᕕᒻᒧᑦ ᐅᑎᕈᓐᓇᕐᒪᖔᕐᒥᒃ 
ᖃᐅᔨᓴᖅᑕᐅᒐᓚᒃᓯᒪᓕᖅᑎᓪᓗᒍ, ᐊᒻᒪᓗ ᖃᖓ ᑭᖑᓪᓕᕐᒥ 
ᑕᑯᔭᐅᕝᕕᒃᓴᖃᓕᕐᒪᖔᕐᒥᒃ ᐃᓂᒃᓴᓕᐅᕈᑕᐅᒐᔭᕐᒪᖔᖅ 
ᐱᔭᕇᖅᑕᐅᖁᓪᓗᒍ ᖃᐅᔨᓴᖅᑕᐅᓂᖓ ᐃᓱᒪᓕᕆᔨᒃᑯᓐᓄᑦ. 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᐊᓯᔾᔩᓚᐅᙱᑦᑐᑦ ᐃᓱᒪᓕᐊᒥᓂᕐᒥᓂᒃ ᓱᕈᓯᖅ 
ᐅᑎᕆᐊᖃᙱᓐᓂᖓᓂᒃ ᐃᓕᓴᕕᒻᒧᑦ ᑭᓯᐊᓂ 
ᖃᐅᔨᓴᖅᑕᐅᒌᓚᐅᖅᑎᓪᓗᒍ. ᑕᒪᓐᓇ ᐃᓱᒪᓕᐅᕐᓂᖓ 
ᐊᑲᐅᙱᓕᐅᕈᑎᖃᓚᐅᖅᑐᖅ ᐃᓱᒪᓕᕆᔨᒃᑯᑦ 
ᐱᔨᑦᑎᕋᖅᑕᐅᔾᔪᑏᑦ ᓇᒻᒥᓂᖅ ᑭᓯᐊᓂ ᐃᑲᔪᖅᑕᐅᔪᒪᔪᓄᑦ 
ᐃᑲᔪᕈᓐᓇᕐᒪᑕ ᑭᓯᐊᓂ ᐃᓄᒃ ᐃᓱᒪᓕᐅᕈᓐᓇᐅᑎᒥᓂᒃ 
ᐊᖅᓵᖅᑕᐅᓯᒪᒍᑎᑦ ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ 
ᐱᖁᔭᖅᑎᒍᑦ, ᑕᕝᕙᓂᓕ ᑕᐃᒪᐃᓚᐅᕋᓂ. 
ᐊᒻᒪᓗᒃᑲᓐᓂᖅ, ᐃᓱᒪᓕᐅᕈᑎᖓ ᓯᖁᒥᑦᑎᓚᐅᕐᒥᔪᖅ 
ᓱᕈᓯᑉ ᐱᔪᓐᓇᐅᑎᖓᓂᒃ ᐃᓕᓐᓂᐊᕆᐊᕈᓐᓇᕐᓗᓂ 
ᐸᕐᓇᐅᓯᐅᕐᕕᐅᓚᐅᙱᓐᓂᖓᓂᒃ ᓱᕈᓯᖅ ᐊᖏᕐᕋᒥ 
ᐃᓕᓐᓂᐊᕈᑎᒃᓴᓂᑦ ᐃᓕᓐᓂᐊᖅᑎᑕᐅᖃᑦᑕᕐᓗᓂ 
ᐃᓕᓐᓂᐊᕐᕕᒻᒥ ᐃᓕᓐᓂᐊᙱᑲᐃᓐᓇᕐᓂᖓᓂᒃ 
ᐊᖑᒻᒪᑦᑎᒍᓐᓇᖁᓪᓗᒍ ᐅᑕᖅᑭᓂᖓᓂᒃ ᖃᐅᔨᓴᖅᑕᐅᓂᖓ 
ᐱᔭᕇᕋᓱᓪᓗᓂ. ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 
ᐊᓪᓚᕝᕕᐊ ᐊᔭᐅᕆᓚᐅᖅᑐᖅ ᑭᒡᒐᖅᑐᖅᑐᓂ ᓱᕈᓯᕐᒥᒃ 
ᖃᐅᔨᒪᓇᑦᑎᐊᖁᓪᓗᒍ ᐃᓕᓐᓂᐊᕐᕕᒃ ᐃᓕᓐᓂᐊᕈᑎᒃᓴᓂᑦ 
ᐊᖏᕐᕋᐅᔾᔨᔪᓐᓇᓂᐊᕐᒪᑦ ᐃᑲᔪᖅᑐᖅᑕᐅᓗᓂ ᓱᕈᓯᑉ 

ᐱᔪᓐᓇᐅᑎᓂᖓᓂᒃ ᐃᓕᓐᓂᐊᕆᐊᕈᓐᓇᓂᕐᒧᑦ.
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᖃᐅᔨᒋᐊᕋᒥ ᖃᓄᐃᓕᐅᖅᓯᒪᓕᕐᓂᖓᓂᒃ ᓄᓇᓕᓐᓂ 
ᐃᓄᓕᕆᔨᒧᑦ ᐊᐱᕆᓪᓗᑎᑦ ᐃᓂᒃᓴᓕᐅᒃᑲᓐᓂᕐᓂᕐᒪᖔᑕ, 
ᖃᐅᔨᓚᐅᖅᑐᒍᑦ ᓄᓇᓕᓐᓂ ᐃᓄᓕᕆᔨᑉ ᐅᐊᑦᑎᔨᖓ 
ᐃᖅᑲᓇᐃᔮᖃᕐᒪᑦ ᐃᓄᓕᕆᔨᑉ ᐱᓕᕆᐊᖓᓂᒃ 
ᑕᒪᔅᓱᒥᖓ ᒪᕐᕉᓐᓄᑦ ᐱᓇᓱᐊᕈᓰᓐᓄᒃ ᐊᑯᓂᐅᑎᒋᔪᖅ 
ᓄᓇᓕᓐᓂ ᐃᓄᓕᕆᔨ ᐃᖅᑲᓇᐃᔭᙱᑲᐃᓐᓇᕐᓂᖓᓂᒃ. 
ᐊᐱᕆᔭᐅᓚᐅᕋᓗᐊᖅᑎᓪᓗᒋᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ ᐃᖅᑲᓇᐃᔮᖃᖁᔭᐅᓪᓗᑎᑦ, 
ᐅᐊᑦᑎᔨᐅᔪᖅ ᐃᓂᒃᓴᓕᐅᓚᐅᙱᑦᑐᖅ ᑲᒪᒋᔭᐅᔭᕆᐊᓕᒥᒃ 
ᐃᖅᑲᓇᐃᔮᖃᑲᐃᓐᓇᕋᓗᐊᖅᑎᓪᓗᒍ. ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐃᖅᑲᓇᐃᔭᖅᑎᖏᑦ 
ᐃᓱᒪᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᖃᐅᔨᒋᐊᓚᐅᖅᑐᑦ 
ᐃᓂᒃᓴᓕᐅᕈᓐᓇᙱᒃᑲᓗᐊᕐᒪᖔᑕ ᑕᑯᔭᐅᕝᕕᒃᓴᒃᑲᓐᓂᖓᓂᒃ 
ᓱᕈᓯᑉ ᐃᓱᒪᓕᕆᔨᒻᒪᕆᒻᒧᑦ. ᓄᓇᓕᓐᓂ ᐃᓱᒪᓕᕆᔨᐅᔪᑦ 
ᐃᖅᑲᓇᐃᔭᖅᑎᖏᑦ ᐅᖃᓚᐅᖅᑐᑦ ᐋᓐᓂᐊᕐᕕᒃ 
ᓱᕈᓯᕐᓄᑦ ᐋᓐᓂᐊᔪᓄᑦ (SickKids), ᖃᐅᔨᓴᖅᑎᐅᔪᑦ, 
ᖃᐅᔨᒋᐊᕆᐊᖃᓚᐅᕋᓗᐊᕐᒪᑕ ᐱᔭᕇᖅᑕᐅᓯᒪᙱᑦᑐᒥᒃ 
ᖃᐅᔨᓴᖅᑕᐅᓂᖓᓂᒃ, ᑭᓯᐊᓂᓕ ᐃᓂᒃᓴᓕᐅᓚᐅᙱᑦᑐᑦ 
ᓱᓕ. ᓄᓇᓕᓐᓂ ᐃᓱᒪᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 
ᐅᖃᓚᐅᖅᑐᑦ ᑕᒪᔅᓱᒥᖓ ᖃᐅᔨᒋᐊᒃᑲᓐᓂᕐᓂᐊᕐᓂᕋᖅᑐᑎᑦ, 
ᐋᖅᑮᓚᐅᙱᑦᑐᑎᓪᓕ ᑕᐃᒪᐃᓕᐅᕋᓱᒃᑲᓗᐊᖅᑎᓪᓗᑕ.

ᓄᓇᓕᓐᓂ ᐃᓄᓕᕆᔨᐅᔪᖅ ᐅᑎᕋᒥ, 
ᐃᖅᑲᓇᐃᔮᖃᕆᐊᓯᓚᐅᖅᑐᑦ ᐃᓂᒃᓴᓕᐅᖅᑐᑎᑦ 
ᖃᐅᔨᓴᖅᑕᐅᓂᒃᓴᑲᓐᓂᐊᓂᒃ ᓱᕈᓯᑉ ᐃᓱᒪᓕᕆᔨᒻᒪᕆᒻᒧᑦ. 
ᐅᒡᒍᕐᓇᖅᑐᖅ, ᖃᐅᔨᓴᖅᑐᒥᓂᐅᔪᖅ ᐃᓱᒪᓕᕆᔨᒻᒪᕆᒃ 
ᐃᖅᑲᓇᐃᔭᙱᑲᐃᓐᓇᓕᓚᐅᕐᒥᖕᒪᑦ ᒪᕐᕉᓐᓄᒃ 
ᐱᓇᓱᐊᕈᓰᓐᓄᒃ ᐅᖓᕙᕆᐊᒃᑲᓐᓂᑐᐃᓐᓇᖅᑐᓂ 
ᑕᒪᓐᓇ, ᖃᐅᔨᓴᕐᓂᖅ ᐱᔭᕇᖅᑕᐅᔭᕆᐊᖃᓚᐅᕐᓂᖓᓄᑦ 
ᑕᐃᔅᓱᒧᖓᔅᓴᐃᓐᓇᖅ ᐃᓱᒪᓕᕆᔨᒻᒪᕆᒻᒧᑦ ᓯᕗᓪᓕᖅᐹᒥ 
ᖃᐅᔨᓴᖅᑕᐅᓂᕆᓚᐅᖅᑕᖓᓄᑦ ᖃᐅᔨᓴᓚᐅᕐᓂᖓᓄᑦ. 
ᖃᐅᔨᓴᕐᓂᖅ ᐱᔭᕇᖅᑕᐅᒐᒥ, ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᐊᔭᐅᕆᓚᐅᖅᑐᖅ 
ᓈᒻᒪᑦᑐᓂᑦ ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ 
ᐃᑲᔪᖅᑐᐃᔾᔪᑎᖏᑦ ᐋᖅᑭᑦᑕᐅᔭᕆᐊᖃᓕᕐᓂᕋᐃᓪᓗᑎᑦ 
ᐊᒻᒪᓗ ᐱᕙᓪᓕᐊᖑᑎᖃᕐᓗᑎᑦ ᐊᑐᓕᖅᑎᑕᐅᓗᓂᓗ 
ᐸᕐᓇᐅᑎᖓ ᐃᑲᔪᖅᑐᖅᑕᐅᓗᓂ ᓱᕈᓯᑉ ᐅᑎᕈᓐᓇᕐᓂᖓ 
ᐃᓕᓐᓂᐊᕐᕕᒻᒧᑦ ᒪᕐᕉᒃ ᑕᖅᑮᒃ ᐅᖓᑖᓄᑦ ᐊᓂᒍᓚᐅᖅᑎᓪᓗᒍ 
ᐃᓕᓐᓂᐊᕐᕕᒻᒥ ᐃᓕᓐᓂᐊᙱᑲᐃᓐᓇᖅᓯᒪᑎᓪᓗᒍ. ᓱᕈᓯᖅ 
ᐅᑎᓚᐅᖅᑐᖅ ᐃᓕᓐᓂᐊᕐᕕᒻᒧᑦ ᐃᑲᔪᖅᑐᐃᔨᖃᒃᑲᓐᓂᖅᑐᓂ 
ᐋᖅᑭᑦᑕᐅᓯᒪᓪᓗᑎᑦ ᑭᖑᓪᓕᕐᒥ ᑕᑯᔭᐅᓚᐅᖅᑎᓪᓗᒍ. ᑕᒪᐃᓐᓂ 
ᐃᓚᐅᖃᑕᐅᔪᑦ ᐱᔨᑦᑎᕋᖅᑏᑦ ᑲᔪᖏᖅᓴᖅᑕᐅᓚᐅᖅᑐᑦ 
ᐱᐅᓯᕚᓪᓕᖁᔭᐅᓪᓗᑎᑦ ᑐᓴᒪᐅᖃᑎᒌᒍᑎᖏᑦ ᓈᒻᒪᑦᑐᓂᑦ 
ᐋᖅᑭᓱᑦᑎᐊᖅᓯᒪᔪᓂᑦ ᐱᔨᑦᑎᕋᕈᓐᓇᕐᓂᐊᕐᒪᑕ.

ᐊᔾᔨᙳᐊᖅ 6: ᑲᒪᒋᔭᐅᔪᑦ ᒐᕙᒪᒃᑯᓐᓄᑦ 
ᐱᓕᕆᕝᕕᒃ ᐊᒻᒪᓗ ᐱᔨᑦᑎᕋᕐᓂᖏᑦ

ᑭᒡᒐᖅᑐᐃᔨᑉ  

ᖁᕕᐊᓲᑎᖃᕐᓂᖓ 
     

ᕿᓚᐅᑦ
ᕿᓚᐅᑦ ᓄᓇᕗᒻᒥ ᐊᕐᕌᒍᑕᒫᑦ ᐃᓄᒃᑐᑦ 

ᐃᙱᐅᓯᓕᐅᕐᓂᕐᒧᑦ ᐱᓂᑭᓴᐅᑎᑎᑦᑎᒍᑕᐅᓲᖅ ᑖᑯᐊ 
ᓵᓚᒃᓴᖅᑎᑦᑎᓇᓱᐊᖅᑐᑎᑦ ᐃᓕᖅᑯᓯᓕᕆᔨᒃᑯᑦ.

2017−ᖑᑎᓪᓗᒍ, ᐊᑭᑦᑐᕋᐅᑎᓂᖅ 
ᑲᔪᖏᖅᓴᐃᓚᐅᖅᑐᖅ ᓄᓇᕗᒻᒥᐅᑕᓂᑦ ᒪᒃᑯᑦᑐᓂ 

ᐃᙱᒐᐅᓯᓕᐅᕐᓗᑎᑦ ᐃᓄᒃᑐᑦ. 
ᑕᒪᐃᓐᓂ 17-ᖑᔪᑦ ᐃᙱᖅᑏᑦ, ᐅᑭᐅᓖᑦ 

ᐊᑯᕐᖓᖏᓐᓂ 16 ᑎᑭᑦᑐᒍ 29,  
ᑐᓂᓯᓚᐅᖅᑐᑦ 24-ᓂᑦ ᐃᙱᒐᕐᓂᑦ.  

ᓵᓚᒃᓴᖅᑐᑦ ᐊᑭᑐᕋᐅᑎᓂᕐᒧᑦ ᐱᕕᖃᓚᐅᖅᑐᑦ 
ᓂᐱᓕᐅᖅᑕᐅᓗᑎᑦ ᐃᙱᒐᓕᐊᒥᓂᖏᑦ 
ᓂᐱᓕᐅᕐᕕᒻᒥ ᐃᙱᖅᑎᓄᑦ ᐊᒻᒪᓗ 
ᐃᓚᓕᐅᔾᔭᐅᒐᔭᖅᑐᑎᑦ ᓵᓚᒃᓴᖅᑐᒥᓃᑦ 

ᑲᑎᖅᓱᖅᑕᐅᓯᒪᔪᑦ ᐃᙱᒐᖏᑦ ᕿᕐᓕᖅᑐᒧᑦ. 
ᑕᒫᓂ ᐊᕐᕌᒍᒥ ᓯᕗᓪᓕᖅᐹᕆᓚᐅᖅᐹ 

ᕿᕐᓕᖅᑐᒨᖅᑕᐅᓪᓗᓂ  
ᓵᓚᒃᓴᖅᑐᖅ ᒪᒃᑯᑦᑐᒧᑦ ᓴᒃᑯᑕᐅᓪᓗᓂ.

ᓵᓚᒃᓴᕋᓱᐊᖅᑐᑦ ᓇᓪᓕᐅᓂᖅᓯᐅᕈᑎᖃᕋᓱᐊᓚᐅᕐᓂᖏᓐᓄᑦ 
ᐃᓄᒃᑐᑦ ᐃᙱᖅᑎᖏᓐᓂᑦ, 

ᐱᓕᕆᔪᒪᓂᖃᓕᖅᑎᑕᐅᓪᓗᑎᑦ 
ᐃᙱᒐᓕᐅᕐᓂᖅᓴᐅᓗᑎᑦ ᐃᓄᒃᑐᑦ, ᐊᒻᒪᓗ 
ᐃᑲᔪᕐᓗᑎᑦ  ᐃᓄᐃᑦ ᐃᓕᖅᑯᓯᖓᓄᑦ 

ᑲᑐᔾᔨᓗᑎᑦ ᐃᓄᐃᑦ ᐃᙱᒐᖏᓐᓂᑦ, ᐅᐱᒋᕙᕗᑦ 
ᐃᓕᖅᑯᓯᓕᕆᔨᒃᑯᑦ ᑕᒪᔅᓱᒥᖓ 

ᐱᓕᕆᐊᖃᓚᐅᕐᓂᖏᓐᓄᑦ ᐊᒻᒪᓗ 
ᑲᔪᖏᖅᓴᖅᑐᒋᑦ ᑲᔪᓯᑎᓛᕐᒪᒍ. 

ᐊᔾᔨᖏᑦ ᕿᓚᐅᑦ 2017 ᓵᓚᒃᓴᖅᑐᒥᓃᑦ 
ᐃᙱᒐᓕᐅᖅᑐᑦ ᒪᒃᑯᑦᑐᓄᑦ ᐊᑐᐃᓐᓇᐅᒪᕗᑦ 

ᐱᓕᕆᕝᕕᒻᒥ ᐅᕝᕙᓘᓐᓃᑦ ᐅᕙᓂ  
https://soundcloud.com/nuvu-music.

ᓵᓚᒃᓴᓛᖑᓚᐅᖅᑐᖅ ᐃᙱᒐᓕᐊᖅ 
ᖃᐃᒋᐊᓚᐅᕆᑦ ᐃᙱᐅᓯᓕᐅᖅᑕᐅᓪᓗᓂ 

ᓖᑎᐊ ᑲᓪᓗᒻᒧᑦ, ᐊᔾᔨᙳᐊᒥ 
ᓴᐅᒥᐊᓃᑦᑐᖅ, ᐃᒃᐱᐊᕐᔪᖕᒥᐅᑕ.

ᑕᒪᐃᓐᓂ ᐳᓴᓐᑎᖏᑦ ᐅᖓᑕᐅᔨᔪᑦ 100% ᑲᒪᒋᔭᕆᐊᓕᕗᑦ 
ᐊᑕᐅᓯᑐᐊᑯᓗᒻᒨᙱᑦᑐᖅ ᐱᓕᕆᕝᕕᒻᒧᑦ ᑲᒪᒋᔭᐅᔭᕆᐊᖃᕐᓂᖏᓐᓄᑦ.

ᑲᒪᒋᔭᐅᔪᑦ ᒐᕙᒪᒃᑯᑦ ᐱᓕᕆᕝᕕᖓᓄᑦ
ᐃᓄᐃᑦ ᐊᑐᓂ ᑭᒡᒐᑐᖅᑐᒋᑦ ᐊᔭᐅᕆᓂᕗᑦ ᐱᖃᑕᐅᑎᑦᑎᓲᑦ 
ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᓐᓂ ᑲᒪᒋᔭᖃᓗᐊᓲᑦ 
ᐱᔨᑦᑎᕋᕈᑎᖃᕐᓗᑎᑦ ᐅᕝᕙᓘᓐᓃᑦ ᐱᓕᕆᐊᖃᕐᓗᑎᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑐᕌᖓᔪᓂᑦ. ᐱᖓᔪᐊᓐᓂ 
ᐊᕐᕌᒍᕆᓕᖅᑕᖓᓂᒃ, ᐱᓕᕆᕝᕕᐅᔪᑦ, ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐃᖅᑲᓇᐃᔮᖃᓗᐊᓚᐅᖅᑐᑦ ᐅᑯᓂᖓ 
ᑭᖑᓕᕇᑦᑐᑦ ᐊᔾᔨᒋᒃᓴᐃᓐᓇᖅᑐᓂᒋᑦ: 
1) ᐃᓅᓯᓕᕆᔨᒃᑯᑦ, 
2) ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, 
3) ᐃᓕᓐᓂᐊᕐᓂᓕᕆᔨᒃᑯᑦ, ᐊᒻᒪᓗ 
4) ᒪᓕᒐᓕᕆᔨᒃᑯᑦ. ᐱᓗᐊᖅᑐᒥᒃ 
ᐅᖃᐅᑕᐅᔪᓐᓇᒻᒪᕆᑦᑐᖅ 
ᖃᐅᔨᔭᒃᓴᐅᓗᐊᕐᓂᖓᓄᑦ, ᐊᒥᓲᓂᖏᑦ 
ᑲᒪᒋᔭᕗᑦ ᒪᓕᒐᓕᕆᔨᒃᑯᓐᓄᑦ ᑲᒪᒋᔭᐅᖃᑕᐅᓲᑦ 
ᓇᓕᒧᓐᓂᖃᓚᐅᕐᒥᔪᑦ ᐊᒥᓲᓂᖏᑦ ᑲᒪᒋᔭᕗᑦ 
ᐱᖓᓱᓂᑦ ᑎᒥᐅᔪᓂᑦ ᐱᔪᓐᓇᐅᑎᓕᓐᓄᑦ 
ᐱᔾᔪᑎᖃᐅᖅᑐᑎᑦ: ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᙵ, ᓚᐃᓴᓐᓯᓖᑦ ᐸᐃᕆᕖᑦ, ᐊᒻᒪᓗ 
ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐃᖅᑲᓇᐃᔮᖃᓚᐅᕐᒥᔪᑦ ᖃᑦᑏᓐᓇᐅᒐᓗᐊᓂᑦ ᑐᕌᖓᔪᑦ 
ᐱᖁᔭᓕᕆᔨᒃᑯᑦ ᐱᔨᑦᑎᕋᖅᑎᖏᑕ ᑲᑎᒪᔨᖏᑦ, ᐊᒥᓱᑦ 
ᑲᒪᒋᔭᕗᑦ ᐃᖅᑲᓇᐃᔭᖃᑎᖃᕆᐊᖃᖅᑎᑦᑎᓚᐅᖅᑐᑦ 
ᐊᒥᓱᓂᑦ ᐱᓕᕆᕝᕕᓂᑦ ᐊᒻᒪᓗ/ᐅᕝᕙᓘᓐᓃᑦ ᐊᒥᓱᓂᑦ 
ᐱᔨᑦᑎᕋᖅᑎᐅᔪᓂᑦ ᐊᑕᐅᓯᐅᒐᓗᐊᕐᒥᒃ ᐱᓕᕆᕝᕕᒻᒦᙶᖅᑐᒥᒃ. 
ᕿᒥᕐᕈᒍᑦᑎᒍᑦ ᑲᒪᒋᕙᑦᑕᕗᑦ ᐱᓕᕆᕝᕖᑦ ᐃᓚᐅᖃᑕᐅᓂᖏᑎᒍᑦ, 
ᓇᓗᓇᐃᖅᓯᒍᓐᓇᖅᑐᒍᑦ ᓇᓕᐊᓐᓂᒃ ᐱᔨᑦᑎᕋᖅᑏᑦ 
ᐱᓕᕆᕝᕕᒻᒥ ᐃᓱᒫᓘᑎᒋᔭᐅᓗᐊᕈᑕᐅᓯᒪᒻᒪᑕ. ᐱᔨᑦᑎᕋᕈᑏᑦ 
ᐃᓱᒫᓘᑕᐅᓗᐊᖅᑐᑦ ᐱᓕᕆᕝᕕᒻᒥ ᑎᑎᖅᑐᖅᓯᒪᕗᑦ 
ᑭᖑᓕᕇᑦᑐᑎᑦ ᑕᐃᒃᑯᓂᖓ ᒪᓕᑦᑐᑦ ᐅᖃᐅᑕᐅᓗᐊᖅᐸᓚᐅᖅᑐᑦ 
ᓴᖅᑭᖃᑦᑕᓛᖑᓪᓗᑎᑦ ᐃᓱᒫᓘᑕᐅᓂᖏᑎᒍᑦ ᐊᔾᔨᙳᐊᖅ 
6-ᒦᑦᑐᑎᑦ ᑎᑎᖅᑐᖅᓯᒪᓂᖏᑦ.

ᑐᑭᓯᒋᐊᕋᓱᐊᖅᑐᑦ ᑲᒪᒋᓲᕗᑦ
ᖄᖓᒍᒃᑲᓐᓂᖅ ᑭᒡᒐᖅᑐᐃᓗᑕ ᐊᔭᐅᕆᔾᔪᑎᒋᕙᑦᑕᕗᑦ 
ᐃᑲᔪᖅᑐᐃᓪᓗᑕ, ᓄᓇᓄᒻᒥᑕᐅᔪᑦ ᖃᐅᔨᒃᑲᐃᓗᐊᖅᐸᓚᐅᖅᑐᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ 
ᑐᑭᓯᒋᐊᕋᓱᐊᖅᑐᑎᑦ ᓱᕈᓯᕐᓄᑦ ᑐᕌᖓᔪᓂᑦ ᐱᔾᔪᑎᓂᑦ 
ᐊᔭᐅᕆᓂᕐᒨᖓᓗᐊᙱᑦᑐᓂᑦ. ᓈᓴᖅᐸᙱᓐᓇᑦᑎᒍᑦ ᑕᒪᒃᑯᐊ 
ᑐᑭᓯᒋᐊᕈᒪᓲᑦ ᐊᒥᓲᓂᖏᑦ ᐊᔾᔨᖓᑎᒍᑦ ᐃᓄᐃᑦ ᐊᑐᓂ 
ᑭᒡᒐᑐᖅᑕᐅᓂᖏᓐᓄᑦ ᐊᔭᐅᕆᔾᔪᑎᒋᓇᓱᐊᕐᓂᕋᕐᓗᒋᑦ. ᑭᐊᓂᓕ, 
ᑖᒃᑯᐊ ᑐᒃᓯᕋᐅᑎᒋᔭᐅᔪᑦ ᑕᐃᓲᕗᑦ ᑐᑭᓯᒋᐊᕋᓱᐊᖅᑑᓂᕋᖅᑐᒋᑦ 
ᐃᓄᐃᑦ ᑲᒪᒋᓲᑦᑎᓐᓂ. ᐄᐳᕈᓪ 1, 2017-ᖑᑎᓪᓗᒍ, ᐊᒻᒪᓗ 
ᒫᑦᓯ 31, 2018−ᖑᑎᓪᓗᒍ, ᒪᑐᐃᖅᓯᓚᐅᖅᑐᒍᑦ 37−ᓂᒃ 
ᑐᑭᓯᒋᐊᕋᓱᐊᖅᑐᑦ ᑲᒪᒋᔭᒥᓂᑦᑎᓐᓂᑦ.

27%
ᐃᓕᓐᓂᐊᕐᓂᓕᕆᔨᒃᑯᑦ

• ᒥᑭᔫᑕᐅᓂᖅᐹᓂ-12
ᐃᓕᓐᓂᐊᖅᑎᑕᐅᓂᖏᑦ

• ᐃᓕᓐᓂᐊᕈᑎᒃᓴᓕᐅᖅᑏᑦ ᐊᒻᒪᓗ 
ᐃᓕᓐᓂᐊᕐᕕᓄᑦ ᐱᔨᑦᑎᕋᖅᑏᑦ

• ᐊᕕᑦᑐᖅᓯᒪᔪᓂᑦ ᐃᓕᓐᓂᐊᕐᕕᓄᑦ 
ᐊᐅᓚᑦᑎᔨᖏᑦ

• ᐃᓕᓐᓂᐊᓕᓵᖅᑐᓕᕆᓂᕐᒧᑦ
ᐃᓕᓐᓂᐊᑎᑦᑎᓂᖅ

4%
ᒪᓕᒐᓕᕆᔨᒃᑯᑦ

• ᓄᓇᓕᓐᓂ 
ᐃᑲᔪᖅᑕᐅᕝᕖᑦ

• ᐸᓖᓯᒃᑯᑦ
• ᓄᓇᓕᓐᓂ 

ᐃᖅᑲᑐᖅᑕᐅᓂᖅ 
ᑲᑎᒪᕋᓛᓄᑦ

4%
ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᙵ

4%
ᓚᐃᓴᓐᓯᓖᑦ 
ᐸᐃᕆᕖᑦ

4%
ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ

2%
ᐱᖁᔭᓕᕆᓂᕐᒧᑦ 

ᐱᔨᑦᑎᕋᖅᑕᐅᓂᕐᒧᑦ 
ᑲᑎᒪᔨᖏᑦ

72%
ᐃᓅᓯᓕᕆᔨᒃᑯᑦ

• ᓱᕈᓰᑦ ᓴᐳᔾᔭᐅᓂᖏᓐᓄᑦ
• ᐊᖓᔪᖅᑳᕆᔭᐅᔪᑦ 

ᕿᑐᕐᖓᓖᑦ 
ᐃᑲᔪᖅᑐᖅᑕᐅᓂᖏᑦ

• ᑮᓇᐅᔭᖅᑎᒍᑦ 
ᐃᑲᔫᓯᐊᖅᑖᕈᑏᑦ

• ᑎᒍᐊᕐᓂᕐᒧᑦ

31% 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ

• ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᖅ
• ᐱᓕᕆᔨᒻᒪᕆᖕᓄᑦ ᐱᔨᑦᑎᕋᕈᑏᑦ

• ᐋᓐᓂᐊᖅᑕᐃᓕᒪᓂᕐᒧᑦ 
ᐱᔨᑦᑎᕋᕈᑏᑦ ᑕᒪᐃᓐᓄᑦ

• ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᖅᑐᑦ
• ᓄᓇᕗᑦ ᓯᓚᑖᓂ ᐸᖅᑭᔭᐅᔪᑦ

• ᐃᓅᓕᓴᕐᓂᕐᒧᑦ ᑎᒥᒃᑯᑦ/
ᐃᖃᐃᓕᓴᖃᑦᑕᓂᕐᒧᓪᓗ 

• ᐋᓐᓂᐊᖃᕐᓇᙱᑦᑐᓕᕆᔨᒃᑯᑎᒍᑦ 
ᓇᓪᓕᐅᒃᑯᒫᑦ

• ᑭᒍᑎᓕᕆᓂᕐᒧᑦ

“

”
ᐱᔨᑦᑎᕋᖅᑕᐅᔪᑦ ᓈᒻᒪᓴᕐᓂᖏᓐᓂᒃ ᖃᐅᔨᓴᕐᓂᕐᒧᑦ 
ᐊᐱᖅᓱᕐᓂᖅ
ᓇᓕᒧᓐᓂᖃᖅᑎᓐᓇᓱᐊᖅᑐᒋᑦ ᑲᓇᑕᒥ ᑲᑎᒪᔨᖏᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔩᑦ CCCYA ᑲᓇᑕᒥ ᐊᔭᐅᕆᓂᕐᒧᑦ 
ᑭᒡᒐᖅᑐᐃᔨᓄᑦ ᒪᓕᑦᑕᐅᓲᑦ ᑕᓪᓕᒪᑦ − ᓵᑕᐅᓯᒪᔪᓐᓇᕐᓂᖅ, 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐋᖅᑭᒃᓱᐃᓚᐅᖅᑐᑦ ᐊᒥᓱᓂᑦ ᖃᐅᔨᓴᓂᕐᒧᑦ ᐊᐱᖅᑯᑎᓂᑦ 
ᖃᐅᔨᓴᖅᑕᐅᖁᓪᓗᒍ ᐊᐅᓚᓂᖃᑦᑎᐊᕐᓂᖓ ᐃᓄᐃᑦ ᐊᑐᓂ 
ᑭᒡᒐᑐᖅᑐᒋᑦ ᐊᔭᐅᕆᔾᔪᑎᑦᑕ ᐱᓕᕆᐊᖓ. 2017-2018−ᖑᑎᓪᓗᒍ, 
ᑲᒪᓕᓚᐅᖅᑐᒍᑦ ᖃᐅᔨᓵᕐᒥᒃ ᒪᒃᑯᑦᑐᓄᑦ ᓄᓇᕗᒻᒥᐅᓄᑦ ᐊᐱᖅᓱᖅᑐᑕ, 
ᐊᖓᔪᖅᑳᕆᔭᐅᔪᓄᑦ ᕿᑐᕐᖓᓕᓐᓄᑦ, ᐱᔨᑦᑐᕋᖅᑎᐅᔪᓄᓪᓗ 
ᐊᓪᓚᕕᑦᑎᓐᓂ ᐃᖅᑲᓇᐃᔭᖃᑎᖃᓚᐅᖅᓯᒪᔪᓂᑦ.

ᖃᐅᔨᓴᕐᓂᕐᒧᑦ ᐊᐱᖅᑯᑎᖏᑦ ᑲᒪᒋᔭᐅᖃᑦᑕᓲᑦ ᑭᒡᒐᖅᑐᐃᓂᕐᒧᑦ 
ᐊᔭᐅᕆᔾᔪᑎᕗᑦ ᐱᔭᕇᕋᐃᒻᒪᑕ ᐃᑲᔪᖅᑐᑎᑦ. ᓈᒻᒪᑦᑐᓂᑦ 
ᑐᑭᓯᒋᐊᕈᑎᑕᖃᙱᒃᑲᓗᐊᖅᑎᓪᓗᒍ ᓱᓕ ᐅᓂᒃᑲᐅᓯᐅᕐᓗᑕ 
ᑭᐅᔾᔪᑎᒥᓂᖏᓐᓂᑦ ᒪᒃᑯᑦᑐᑦ ᓄᓇᕗᒻᒥᐅᑦ ᐅᕝᕙᓘᓐᓃᑦ 
ᐊᖓᔪᖅᑳᖏᑦ, ᓯᕗᓂᐊᒍᑦ ᖃᐅᔨᓴᖅᑐᒋᑦ ᓴᖅᑭᓐᓂᖏᑦ 
ᐱᔨᑦᑎᕋᖅᑎᐅᔪᓃᙶᖅᑐᑦ ᐊᑐᐃᓐᓇᐅᒪᕗᑦ. ᓴᖅᑭᕐᓂᖏᑦ 
ᐱᐅᔫᖃᑦᑕᕋᓗᐊᖅᑎᓪᓗᒋᑦ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᓇᓗᓇᐃᖅᓯᓯᒪᓕᖅᑐᖅ ᐱᐅᓯᕚᓪᓕᕆᐊᖃᕐᓂᖏᓐᓂᑦ. 
2018-2019−ᖑᓕᖅᐸᑦ, ᓄᐊᑦᑏᓐᓇᓛᖅᑐᒍᑦ ᓱᓕ ᑭᐅᔾᔪᑎᓂᑦ 
ᐊᒻᒪᓗ ᐊᑐᓕᖅᑎᓪᓗᒋᑦ ᐊᑐᖁᔭᐅᓯᒪᔪᑦ ᐱᐅᓯᕚᓪᓕᕈᓐᓇᖁᓪᓗᑕ. 
ᐊᓪᓕᕐᒥ ᐊᐱᖅᑯᑕᐅᓚᐅᖅᑐᑦ ᐊᐱᕆᔭᐅᓪᓗᑎᑦ ᐱᔨᑦᑎᕋᖅᑎᐅᔪᓄᑦ.

ᑭᒡᒐᖅᑐᐃᔨ ᐊᔭᐅᕆᔨᒻᒪᕆᒃ 
ᓇᓗᓇᐃᔭᐃᓚᐅᖅᐸ 
ᑭᓇᐅᒻᒪᖔᕐᒥᒃ ᐊᒻᒪᓗ 
ᐱᓕᕆᐊᖓᓂᒃ? 

97% ᐄ
3% ᐋᒡᒐ
ᓄᑖᖑᓪᓗᑕ ᐊᓪᓚᕝᕕᐅᓕᖅᑐᑕ 
ᖃᑦᑏᓐᓇᑯᓗᖕᓂᒃ ᐊᕐᕌᒍᓂᒃ 
ᐊᐅᓚᓂᖃᖅᓯᒪᓕᖅᑎᓪᓗᑕ, 
ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓂ 
ᐃᖅᑲᓇᐃᔭᖅᑏᑦ ᐃᓕᓴᖅᓯᓯᒪᕗᑦ 
ᐱᒻᒪᕆᐅᓂᖓᓂᒃ 
ᐃᓕᓐᓂᐊᖅᑎᑦᑏᓐᓇᕐᓗᑎᑦ 
ᓄᓇᕗᒻᒥᐅᑕᐅᔪᓂᑦ 
ᑎᒥᐅᓂᑦᑎᓐᓂᑦ ᐊᒻᒪᓗ 
ᐱᖁᔭᖅᑎᒍᑦ ᑲᒪᒋᔭᕆᐊᓕᑦᑎᓐᓂ 
ᐊᓪᓚᕝᕕᐅᔪᑉ, ᐊᒻᒪᓗᑦᑕᐅᖅ 
ᑲᑐᔾᔨᓗᑕ ᑐᑭᓯᒋᐊᕈᑎᓂᑦ 
ᐱᖁᔭᖅᑎᒍᑦ ᓴᙱᓂᑦᑎᓐᓂ ᐊᒻᒪᓗ 
ᑲᒪᒋᒋᐊᓕᑦᑎᓐᓂ ᐊᒻᒪᓗ ᖃᓄᖅ 
ᐃᖅᑲᓇᐃᔭᖃᑎᖃᓲᖑᒻᒪᖔᑦᑕ 
ᐱᔨᑦᑎᕋᖅᑎᐅᔪᓂᑦ. ᑖᔅᓱᒧᖓ 
ᑭᐅᔾᔪᑏᑦ ᐊᐱᖅᑯᑎᒧᑦ 
ᑕᑯᒃᓴᐅᑎᑦᑎᒐᓗᐊᖅᑎᓪᓗᒋᑦ 
ᑲᒪᒋᔭᖃᐃᓐᓇᕐᓂᐊᕐᓗᑕ 
ᐃᓕᓐᓂᐊᑎᑦᑎᓗᑕ 
ᐃᖅᑲᓇᐃᔮᑦᑎᓐᓂ, ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᐃᓕᓴᖅᓯᕗᖅ ᑕᒪᓐᓇ 
ᐅᖃᐅᑕᐅᖏᓐᓇᕆᐊᖃᕐᒪᑦ 
ᐅᖃᖃᑎᖃᕆᐊᙵᓕᕐᓗᓂ 
ᐱᔨᑦᑎᕋᖅᑎᐅᔪᒥᒃ, 
ᖃᐅᔨᒪᓇᑦᑎᐊᖁᓪᓗᒍ 
ᓱᖅᑯᐃᓇᑦᑎᐊᖅᑐᑯᓗᒻᒥᒃ 
ᑐᑭᓯᐅᒪᓂᐊᕐᒪᑕ 
ᐃᓚᐅᖃᑕᐅᓂᑦᑎᓐᓂᒃ ᐊᒻᒪᓗ 
ᐱᔾᔪᑎᒋᔭᑦᑎᓐᓂᒃ.

ᑭᒡᒐᖅᑐᐃᔨᑉ ᐊᔭᐅᕆᔨᒻᒪᕆᑉ ᐅᖃᖃᑎᒋᓚᐅᖅᐹᑎᑦ 
ᒪᒃᑯᑦᑐᑉ ᐱᔪᒪᔭᖏᓐᓂᑦ?

80% ᐄ 
17% ᐋᒡᒐ | 3% ᐃᖅᑲᐅᒪᙱᑦᑐᖓ
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᑐᑭᒧᐊᑦᑎᑕᐅᓲᖅ 
ᒪᒃᑯᑦᑐᑦ ᓂᐱᖏᓐᓄᑦ ᐊᒻᒪᓗ ᖃᐅᔨᒪᑦᑎᐊᖏᓐᓇᕋᓱᐊᓲᖅ 
ᐱᔨᑦᑎᕋᖅᑎᐅᔪᑦ ᐃᓱᒪᓕᐅᖅᑐᑦ ᐊᑦᑐᐃᓂᖃᕋᔭᖅᑐᓂᑦ ᒪᒃᑯᑦᑐᑉ 
ᐃᓅᓯᖏᓐᓂᑦ ᓈᓚᖃᑦᑕᕋᓗᐊᕐᒪᖔᒥᕐᒃ ᐃᓱᒪᒃᓴᖅᓯᐅᕈᑎᖃᕐᓗᑎᓪᓗ 
ᒪᒃᑯᑦᑐᑉ ᐅᖃᕈᒪᔭᖓᓂᒃ, ᑕᐃᒪᐃᒍᓐᓇᕋᐃᒻᒪᑕ. ᐱᔨᑦᑎᕋᖅᑎᐅᔪᑉ 
ᑭᐅᔾᔪᑎᖓ ᑕᒪᔅᓱᒧᖓ ᐊᐱᖅᑯᑎᒧᑦ ᑕᑯᒃᓴᐅᑎᑦᑎᕗᖅ ᓴᙱᔪᒥᒃ 
ᐱᓕᕆᐊᖃᕐᓂᐊᕋᒥ ᐱᓕᕆᐊᖃᖅᑎᓪᓗᒋᑦ. ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᓄᑕᖅᑲᓄᑦ ᒪᒃᑯᑦᑐᓪᓗ ᓂᐱᖏᓐᓂᑦ 
ᑐᓴᖅᓴᐅᑎᑦᑎᓇᓱᐊᕐᓂᖅᓴᐅᕙᒃᑲᓗᐊᖅᑎᓪᓗᒋᑦ ᐱᔪᓐᓇᕋᐃᒻᒪᑕ, 
ᐃᓕᓴᖅᓯᓯᒪᒋᕗᒍᑦ ᑕᒪᓐᓇ ᑕᐃᒪᐃᖏᓐᓇᕈᓐᓇᔾᔮᙱᒻᒪᑦ ᑕᒪᐃᓐᓄᓕᒫᖅ 
ᐊᑐᓂ ᐃᓄᐃᑦ ᑭᒡᒐᑐᖅᑐᒋᑦ ᐊᔭᐅᕆᔾᔪᑎᒋᓇᓱᐊᖅᑕᑎᓐᓂ ᑲᒪᒋᔭᑦᑎᓐᓂᑦ, 
ᒪᓕᑦᑐᒋᑦ ᐅᑭᐅᖏᑦ ᐊᒻᒪᓗ ᐱᔪᓐᓇᕐᓂᖏᑦ ᐃᓱᒫᓘᑎᖃᖅᑐᑉ ᒪᒃᑯᑦᑐᑉ.

         ᖁᔭᓐᓇᒦᒻᒪᕆᐊᓗᒃ ᑕᒪᐃᓐᓂ 
ᐃᑲᔪᕋᔅᓯ. [ᐅᕙᒍᑦ] ᑕᒪᓐᓇ 
ᐊᓂᒎᑎᒋᔪᓐᓇᓚᐅᙱᑕᕗᑦ 
ᐃᑲᔪᓚᐅᙱᒃᑯᔅᓯ.

ᑭᒡᒐᖅᑐᐃᔨ ᐊᔭᐅᕆᔨᒻᒪᕆᒃ ᐅᖃᐅᓯᖃᓚᐅᖅᐹ 
ᓱᕈᓯᑉ ᐱᔪᓐᓇᐅᑎᖏᓐᓂᒃ?

ᓯᕗᓂᐊᒍᑦ ᑭᐅᔾᔪᑏᑦ ᕿᒥᕐᕈᓪᓗᒋᑦ 
ᓇᓗᓇᕈᓐᓃᑎᑦᑎᓯᒪᕗᖅ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᑐᙵᕕᖃᕐᓂᕋᑦᑎᐊᕐᒪᑕ ᐃᓄᐃᑦ ᐊᑐᓂ 
ᑭᒡᒐᑐᖅᑐᒋᑦ ᐊᔭᐅᕆᓇᓱᓐᓂᕗᑦ ᓱᕈᓰᑉ 
ᐱᔪᓐᓇᐅᑎᖏᓐᓂᑦ ᒪᓕᒃᑲᑦᑕ. ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᖁᕕᐊᑦᑑᒐᓗᐊᖅ 92%-ᖑᔪᑦᒥᒃ, 
ᐱᓇᓱᐊᑦᑎᐊᓂᖅᓴᐅᒐᓱᐊᕐᓂᐊᖅᑐᑦ 
ᑭᐅᔾᔪᑎᖃᕋᓱᐊᑦᑎᐊᕐᓗᑎᑦ ᐱᔨᑦᑎᕋᖅᑎᓄᑦ 
100%−ᖑᓕᕐᓗᑎᑦ ᑭᐅᒐᔭᕐᒪᑕ ᐊᐱᕆᔭᐅᒍᑎᑦ 
ᐃᖅᑲᓇᐃᔭᖅᑎᕗᑦ ᐅᖃᐅᓯᖃᓚᐅᕐᒪᖔᕐᒥᒃ 
ᓱᕈᓰᑦ ᐱᔪᓐᓇᐅᑎᖏᓐᓂᒃ.

       [ᑭᒡᒐᖅᑐᐃᔨᒻᒪ] 
ᐊᑐᐃᓐᓇᐅᒪᕕᒌᓐᓇᖅᐹᖓ...

– ᒪᒃᑯᑦᑐᖅ

ᖁᔭᓕᕗᖓ 
ᐊᒃᓱᕈᖅᑐᑎᑦ 
ᐱᓕᕆᐊᖃᕋᕕᑦ 
ᑕᒪᔅᓱᒥᖓ. 
ᖃᐅᔨᒪᑦᑎᐊᖅᐳᖑ 

ᐃᕐᖑᑕᒃᑲ 
ᐃᑲᔪᖅᑕᐅᓯᒪᔪᒻᒪᕆᐅᓕᕐᒪᑕ 

ᐃᓚᐅᖃᑕᐅᓚᐅᕐᓂᖕᓄᑦ.

- ᓂᖏᐅᕆᔭᐅᔪᖅ
ᐃᑦᑐᕆᔭᐅᔪᖅ

”

“

”

“

– ᐊᖓᔪᖅᑳᖅ ᕿᑐᕐᖓᓕᒃ

92% 
ᐄ
8% ᐋᒡᒐ

ᐊᓪᓚᕝᕕᕗᑦ ᐃᑲᔪᖁᒐᔭᖅᐱᓯᐅᒃ 
ᐊᓯᖏᓐᓄᑦ ᐃᓄᓐᓄᑦ ᐃᑲᔪᖅᑕᐅᖁᔨᓗᓯ?

91% ᐄ | 9% ᐋᒡᒐ
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐱᐅᔪᒃᑯᑦ 
ᐃᖅᑲᓇᐃᔭᖃᑎᖃᐃᓐᓇᕋᓱᐊᕐᓂᐊᖅᑐᖅ ᐱᔨᑦᑎᕋᖅᑎᓄᑦ. ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᐱᔨᑦᑎᕋᖅᑎᑕᖃᕐᓂᖅᓴᐅᒍᓂ ᓄᓇᕗᒻᒥ ᐅᔾᔨᕈᓱᑦᑐᓂᑦ 
ᐊᓪᓚᕕᑦᑎᓐᓂ ᐊᒻᒪᓗ ᑕᑯᒍᓐᓇᕐᓗᓂ ᐱᒻᒪᕆᐅᓂᖓᓂᒃ ᐊᔭᐅᕆᓂᕐᒧᑦ 
ᐃᑲᔪᖅᑐᐃᔾᔪᑎᑕᖃᕐᒪᑦ ᐊᐅᓚᔾᔪᓯᕗᑦ ᐱᔨᑦᑎᕋᕈᑎᕗᓪᓗ ᑭᙴᒪᒋᔭᐅᔪᓂᑦ 
ᒪᓕᙱᑦᑐᒥᓂᐅᓕᖅᑎᓪᓗᒋᑦ ᐃᑲᔪᖅᑐᐃᓂᑦᑎᓐᓂᓘᓐᓃᑦ ᒪᒃᑯᑦᑐᓂᑦ, 
ᐱᐅᓂᖅᓴᐅᓂᐊᖅᐳᖅ.

ᑕᒪᐃᓐᓂ, ᓯᕗᓂᐊᒍᑦ ᖃᐅᔨᓴᖅᑕᐅᔾᔪᑏᑦ ᑭᐅᔾᔪᑎᒥᓂᕐᓄᑦ 
ᐊᐱᖅᑯᑎᑦᑎᓐᓄᑦ ᑕᑯᒃᓴᐅᑎᑦᑎᕗᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᑐᙵᕕᖃᑦᑎᐊᕐᒪᑦ ᑕᑯᒃᓴᐅᑎᑕᐅᓪᓗᓂ ᑕᒪᓐᓇ 
ᑭᐅᔾᔪᑎᒥᓂᐅᔪᓂᑦ ᐅᓪᓗᒧᑦ ᑎᑭᑦᑐᒍ ᑖᒃᑯᓇᙵᑦ ᐱᔨᑦᑎᕋᖅᑎᐅᔪᓂᑦ. 
ᐊᑐᕐᓂᐊᖅᑕᕗᑦ ᑕᒪᓐᓇ ᑐᙵᕕᕗᑦ ᓴᙵᑎᓐᓂᖅᓴᕆᓇᓱᐊᕐᓗᒋᑦ 
ᐱᓕᕆᐊᖃᕐᓂᖅᓴᐅᓇᓱᓐᓂᕗᑦ ᐃᖅᑲᓇᐃᔭᕐᓗᑕ ᐃᑲᔪᖅᑐᐃᓗᑕ 
ᓄᑕᖅᑲᓂᑦ ᒪᒃᑯᑦᑐᓂᓪᓗ ᐱᔪᓐᓇᐅᑎᖏᓐᓂᑦ ᐊᒻᒪᓗ 
ᐱᐅᓯᕚᓪᓕᖅᑎᓐᓇᓱᐊᕐᓗᒋᑦ ᐃᖅᑲᓇᐃᔭᖃᑎᖃᖃᑦᑕᕐᓂᕗᑦ ᐊᓯᑦᑎᓐᓂ.

      ᖁᔭᓐᓇᒦᒃᑲᓐᓂᖅᐸᔅᓯ 
ᖃᓄᐃᓕᐅᖅᑕᐃᓐᓇᓕᒫᕆᓚᐅᖅᑕᓯᖕᓄᑦ.  

ᐅᑉᐱᕈᓱᙱᑦᑐᖓ ᒫᓐᓇᐅᔪᖅ 
ᑕᒫᓃᒃᑲᔭᙱᓐᓇᑦᑕ 
ᐃᓚᐅᖃᑕᐅᓚᐅᙱᒃᑯᔅᓯ.

        ᐱᓕᕆᑦᑎᐊᑐᒻᒪᕆᐅᓲᖑᕗᓯ 
ᒪᒃᑯᑦᑐᖁᑎᑦᑎᓐᓄᑦ.

”
“

– ᐱᔨᑦᑎᕋᖅᑎ

– ᐱᔨᑦᑎᕋᖅᑐ“ ”

ᑭᒡᒐᖅᑐᐃᔨ
ᐊᔭᐅᕆᔨᒻᒪᕆᑉ
ᑲᔪᖏᖅᓴᓚᐅᖅᐹᑏᑦ,

ᐊᓯᖏᑦ
ᐱᔨᑦᑎᕋᖅᑎᐅᔪᑦ,

ᒪᒃᑯᑦᑐᖅ
ᐃᓚᒌᓪᓗ
ᑕᒪᐃᓐᓂ 
ᐃᖅᑲᓇᐃᔭᖃᑎᒌᑦᑎᐊᕐᓗᑎᑦ?

87%  
ᐄ
13% ᐋᒡᒐ
ᑭᐅᔾᔪᑎᒋᔭᐅᔪᑦ 
ᑕᒪᔅᓱᒧᖓ ᐊᐱᖅᑯᑎᒧᑦ 
ᑕᑯᒃᓴᐅᑎᑦᑎᒐᓗᐊᖅᑐᓂ 
ᓄᑕᖅᑲᓄᑦ ᒪᒃᑯᑦᑐᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᑕ 
ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖃ
ᑎᒌᑦᑎᐊᖏᓐᓇᑎᑦᑎᒐᓱᐊᓲᖑᒐᓗᐊ
ᖅᑎᓪᓗᒋᑦ, ᐱᐅᓯᕚᓪᓕᕈᓐᓇᖅᑐᒍᑦ 
ᑕᒪᔅᓱᒥᖓ ᐃᖅᑲᓇᐃᔮᑦᑎᓐᓂ. 
ᑲᔪᖏᖅᓴᐃᓂᖅᓴᐅᒍᑦᑕ 
ᐃᖅᑲᓇᐃᔭᖃᑎᒌᓐᓂᕐᒥᒃ 
ᐱᓕᕆᖃᑕᐅᔪᓂᑦ 
ᐊᑐᓕᖅᑎᑦᑏᓐᓇᙳᓱᑦᑐᖅ 
ᐊᓪᓚᕕᑦᑕ ᑐᓴᖅᑎᑦᑎᓇᓱᐊᕐᓂᖓᓂᒃ 
ᐱᒻᒪᕆᐅᓂᕐᒥᒃ ᐱᔨᑦᑎᕋᕈᑏᑦ 
ᐋᖅᑭᓱᑦᑎᐊᖅᓯᒪᖁᔨᖏᓐᓂᑦ 
ᐊᒻᒪᓗ ᑐᓴᐅᒪᖃᑎᒌᑦᑎᐊ- 
ᓂᖅᓴᐅᖃᑦᑕᖁᔨᓂᖏᓐᓂᑦ.

ᖃᓄᑎᒋ
ᓈᒻᒪᓴᖅᓯᒪᕕᓯ 
ᐃᖅᑲᓇᐃᔭᖃᑎᖃᖃᑦᑕᖅᑐᒥᓂᐅᓚᐅᖅᑐᓯ 
ᑭᒡᒐᖅᑐᐃᔨᒥᒃ
ᐊᔭᐅᕆᔨᒻᒪᕆᖕᒥᒃ?
 
19% ᓈᒻᒪᓴᖅᑐᖅᐹᓘᕗᖓ 

50% 

ᓈᒻᒪᓴᖅᑐᒻᒪᕆᐅᕗᖓ
28% ᓈᒻᒪᓴᖅᑐᒻᒪᕆᐅᕗᖓ 
3% ᓈᒻᒪᒃᓴᓗᐊᕌᓗᙱᓚᖓ
ᐊᒥᓲᓂᖅᓴᐃᑦ ᐱᔨᑦᑎᕋᖅᑏᑦ 
ᓈᒻᒪᓴᕐᓂᕋᖅᑐᒥᓂᐅᓚᐅᕋᓗᐊᖅᑎᓪᓗᒋ 
ᐃᖅᑲᓇᐃᔭᖃᑎᖃᕐᓗᑎᑦ ᑭᒡᒐᖅᑐᐃᔨᒥᒃ, 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᖃᐅᔨᓴᕐᓂᐊᖅᑐᖅ 
ᐃᖅᑲᓇᐃᔮᖃᖃᑦᑕᕐᓂᖓᓂᒃ 
ᐊᒥᓱᕈᕆᐊᖅᑎᓐᓇᓱᐊᕐᓗᒋᑦ ᐊᒥᓲᓂᖏᑦ 
ᓈᒻᒪᓴᖅᑐᒻᒪᕆᐅᑎᓐᓇᓱᓪᓗᒋᑦ 
ᐅᕝᕙᓘᓐᓃᑦ 
ᓈᒻᒪᓴᖅᑐᖅᐹᓘᑎᓐᓇᓱᓪᓗᒋᑦ 
ᐱᔨᑦᑎᕋᖅᑎᐅᔪᑦ 
ᐃᖅᑲᓇᐃᔭᖃᑎᖃᕐᓂᖏᓐᓂᑦ 
ᑭᒡᒐᖅᑐᐃᔨᒻᒪᕆᒻᒥᒃ. 
ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐃᖅᑲᓇᐃᔮᖃᖃᑦᑕᕋᓗᐊᖅᑎᓪᓗᒍ 
ᑭᒡᒐᑐᖅᑐᒋᑦ ᒪᒃᑯᑦᑐᑦ ᐃᓚᖏᓪᓗ 
ᐊᒻᒪᓗ ᑭᒡᒐᖅᑐᐃᒐᑎᑦ ᐱᔨᑦᑎᕋᖅᑎᒥᒃ, 
ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐱᒻᒪᕆᒋᔭᖃᖅᑐᖅ ᑕᒻᒪᓗ ᑕᑎᖃᓲᖅ 
ᐃᖅᑲᓇᐃᔭᖃᑎᖃᑦᑎᐊᕈᓐᓇᕐᓂᖏᓐᓂᑦ 
ᐱᔨᑦᑎᕋᖅᑎᓂᑦ ᐱᐅᓛᕐᒥᒃ 
ᓴᖅᑮᑎᑦᑎᓕᖁᓪᓗᒋᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ.

	    ᐱᐅᔫᕗᖅ ᐃᓄᑦᑕᖃᕐᓗᓂ ᓱᕈᓯᕐᓂᒃ 
ᐱᓕᕆᐊᖃᕈᓐᓇᖅᑑᔮᖅᑎᑦᑎᓇᓱᐊᕈᓐᓇᖅᑐᒥᒃ.“ ”– ᐱᔨᑦᑎᕋᖅᑎ

ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖃᖅᑎᓪᓗᒋᑦ 
ᑭᒡᒐᖅᑐᐃᓂᖅ
ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖃᖅᑎᓪᓗᒋ ᑭᒡᒐᖅᑐᐃᓂᖅ 
ᐱᓕᕆᐊᖃᓗᐊᙳᐊᖅᐳᖅ ᐊᑐᓕᖁᔭᓕᐅᕐᓗᓂ ᐋᖅᑭᑦᑕᐅᖁᓪᓗᒋᑦ 
ᐱᔾᔪᑏᑦ ᑐᙵᕕᖏᓐᓂᑦ, ᑐᑭᖃᓗᐊᖅᑐᖅ ᑕᒪᓐᓇ 
ᐊᔭᐅᕆᓇᓱᐊᖃᑦᑕᕐᓗᓂ ᐊᓯᔾᔩᔪᖃᕐᓂᐊᕐᒪᑦ ᐱᖁᔭᕐᓄᑦ, 
ᐱᓕᕆᐊᕐᓄᑦ, ᐊᒻᒪᓗ ᐊᑐᐊᒐᕐᓄᑦ.

ᐊᒥᓱᓄᑦ ᐃᓄᖕᓄᑦ ᐊᑦᑐᕐᓂᖃᓗᐊᖅᑎᑦᑎᒍᑏᑦ ᐱᔾᔪᑏᑦ 
ᐊᒥᓱᓂᑦ ᖁᓕᕇᑦᑐᓂᑦ ᐱᔾᔪᑎᖃᐅᓲᖑᓂᖏᓐᓄᑦ, ᐊᒥᓱᑦ 
ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖃᖅᑎᓪᓗᒋᑦ ᑭᒡᒐᖅᑐᐃᔩᑦ 
ᐃᖅᑲᓇᐃᔮᖏᑕ ᓄᐊᑦᑎᓗᐊᓲᑦ ᐊᒻᒪᓗ ᕿᒥᕐᕈᓪᓗᑎᑦ 
ᑐᑭᓯᒋᐊᕈᑎᓂᑦ ᐊᒃᓱᕈᕐᓇᕈᑎᒋᔭᐅᓲᓂᑦ ᓄᓇᕗᒻᒥᐅᑕᐅᔪᑦ 
ᒪᒃᑯᑦᑐᖏᑦ. ᑲᒪᒋᔭᕆᐊᖃᕐᒪᒍᓕ ᐃᓄᐃᑦ ᐊᒥᓱᑦ 
ᐊᑦᑐᖅᑕᐅᓂᖃᖅᑎᓪᓗᒋᑦ ᑭᒡᒐᖅᑐᐃᔩᑦ ᐱᓕᕆᖏᑦ ᐅᓪᓗᒥᐅᔪᖅ 
ᖃᓄᐃᓕᐅᓕᕐᒪᖔᑕ ᖃᐅᔨᒪᐃᓐᓇᕐᓗᑎᑦ ᐱᔾᔪᑎᓂᑦ 
ᐊᑐᖅᑕᐅᓲᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᖃᐅᔨᓴᖃᑦᑕᖅᑐᑎᑦ 
ᐱᕙᓪᓕᐊᔪᓂᑦ, ᐅᐊᑦᑎᓪᓗᑎᑦ ᓄᓇᕗᑦ ᒪᓕᒐᓕᐅᕐᕕᒻᒥ 
ᑲᑎᒪᔾᔪᑎᒋᔭᐅᔪᑦ; ᕿᒥᕐᕈᓇᑦᑐᑎᑦ ᐃᓄᑐᐃᓐᓇᕐᓄᑦ 
ᐅᓂᒃᑳᓕᐊᕆᔭᐅᓲᓂᑦ, ᓲᕐᓗᒃ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ 
ᐅᓂᒃᑳᖏᓐᓂᑦ; ᑐᓂᔭᒃᓴᒥᓂᒃ ᑎᑎᕋᖅᑐᑎᑦ ᑭᒡᒐᖅᑐᐃᓪᓗᑎᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ; ᐊᒻᒪᓗ 
ᐃᓄᓕᒫᑦ ᐅᔾᔨᕈᓱᓕᖅᑎᑕᐅᓇᓱᐊᖃᑦᑕᖅᑐᑎᑦ ᐊᒻᒪᓗ 
ᐃᓚᐅᖃᑕᐅᓪᓗᑎᑦ ᖃᓄᐃᓕᐅᕈᑎᓂᑦ; ᐊᒻᒪᓗᑦᑕᐅᖅ 
ᐃᓄᐃᑦ ᐊᒥᓱᑦ ᐊᑦᑐᖅᑕᐅᓗᐊᕐᓂᖏᓐᓄᑦ ᕿᒥᕐᕈᓇᑦᑐᑎᑦ 
ᖃᓄᐃᓕᐅᕈᑕᐅᓂᖏᓐᓂᑦ.

ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖃᖅᑎᓪᓗᒋᑦ ᐱᔾᔪᑏᑦ 
ᐅᖃᐅᓯᕆᔭᐅᔪᑦ ᓄᑕᖅᑲᓄ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ  

ᓯᕗᓂᐊᒍᑦ ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖃᖅᑎᓪᓗᒋᑦ 
ᑭᒡᒐᖅᑐᐃᓂᕗᑦ ᐱᓕᕆᐊᖅ ᓴᖅᑭᑕᐅᓚᐅᖅᑎᓐᓇᒍ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ, ᑐᖅᑯᐃᕕᒃ 
ᐋᖅᑭᓱᖅᑕᐅᓚᐅᖅᑐᖅ ᐃᑲᔪᕈᑕᐅᓂᐊᕋᒥ ᖃᐅᔨᓴᕐᓗᒋᑦ ᐃᓄᐃᑦ 
ᐊᒥᓱᑦ ᐊᑦᑐᖅᑕᐅᓂᖃᖅᑎᓪᓗᒋᑦ ᐱᔾᔪᑏᑦ ᐊᓪᓚᕕᑦᑎᓐᓄᑦ 
ᐅᖃᐅᓯᕆᔭᐅᕙᑦᑐᑦ. ᑐᑭᓯᒋᐊᕈᑏᑦ ᓄᐊᑕᐅᔪᑦ ᑐᖅᑯᐃᕕᒻᒥ 
ᐱᖃᓯᐅᔾᔨᔪᑦ ᖃᖓ ᐱᔾᔪᑎ ᓇᓗᓇᐃᖅᑕᐅᖅᑳᕐᓂᕐᒪᖔᕐᒥᒃ, 
ᐊᑦᑐᖅᑕᐅᓂᖃᖅᑐᑦ ᑎᒍᒥᐊᖅᑏᑦ ᑭᒃᑰᒻᒪᖔᕐᒥᒃ, ᑭᒃᑯᑦ 
ᖃᐅᔨᒋᐊᕐᕕᒃᓴᓪᓗᐊᑕᐅᒻᒪᖔᑕ, ᐊᒻᒪᓗ ᓴᖅᑭᓐᓂᖏᑦ ICP 
ᖃᕋᓴᐅᔭᒃᑯᑦ ᑐᖅᑯᐃᕕᒃ. ᐊᑐᖅᑕᐅᓗᐊᓲᖅ ᑕᐃᒃᑯᓇᒃᓴᐃᓐᓇᖅ 
ᐊᔾᔨᖏᓐᓄᑦ ᐊᔾᐸᓗᖏᓐᓄᓪᓗ ᐱᔾᔪᑏᑦ ᐅᓂᒃᑲᐅᑕᐅᓲᑦ 
ᐊᓪᓚᕕᑦᑎᓐᓄᑦ ᐊᒥᓱᓃᙶᖓᔪᓂᑦ ᐊᓂᒍᖅᐸᓪᓕᐊᑎᓪᓗᒍ. 
ᑕᐃᒪᐃᓐᓂᖓᓄᑦ, ᓴᖅᑭᖃᑦᑕᓗᐊᖅᑐᖅ ᐊᔾᔨᒌᐸᓗᑦᑐᓂᑦ 
ᐅᖃᐅᓯᖃᖅᑐᓂᑦ, ᑭᓯᐊᓂᓕ ᐊᔾᔨᓪᓚᕆᒋᓇᒋᑦ, ᓴᖅᑮᓐᓇᖃᑦᑕᓲᑦ 
ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖃᖅᑎᓪᓗᒋᑦ ᐱᔾᔪᑏᑦ 
ᓴᖅᑭᐸᓪᓕᐊᒍᓐᓇᕐᒪᑕ. ᑕᒪᓐᓇ ᑕᑯᒃᓴᐅᓕᖁᓪᓗᒍ ᑕᒪᐃᓐᓂ 
ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖃᖅᑎᓪᓗᒋᑦ ᐱᔾᔪᑎᐅᔪᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ ᐅᖃᐅᑕᐅᓲᖑᔪᑦ, 
ᓇᓗᓇᐃᖅᓯᓯᓐᓈᖅᑐᑎᑦ ᓇᓕᐊᓐᓂᑐᐃᓐᓇᖅ ᓴᖅᑭᖃᑦᑕᖅᑐᑦ 

ᐊᔾᔨᒌᓐᓂᖏᓐᓂᑦ, ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖃᖅᑎᓪᓗᒋᑦ 
ᑭᒡᒐᖅᑐᐃᔨᖏᑦ ᐊᑐᓕᓚᐅᖅᑐᑦ ᒪᕐᕉᓐᓂᒃ ᐃᓛᒃᑰᖓᔫᓐᓂᒃ 
ᑐᖅᑯᐃᕖᓐᓂᒃ; ᐊᑕᐅᓯᖅ ᖃᐅᔨᓴᓲᖅ ᑕᒪᐃᓐᓂ ᐱᔾᔪᑎᓂᑦ 
ᐅᖃᐅᑕᐅᔪᓂᑦ, ᐊᒻᒪᓗ ᐊᓯᐊ ᐅᖓᕙᕆᐊᖅᑕᐅᓯᒪᔪᖅ 
ᐊᔾᔨᐸᓗᖏᓐᓂᑦ ᐱᔾᔪᑎᖃᐅᖅᑐᓂᑦ ᑲᑎᑕᐅᓯᒪᓪᓗᑎᑦ 
ᓴᖅᑭᖃᑦᑕᖅᑐᑦ ᑭᓲᒻᒪᖔᕐᒥᒃ ᓇᓗᓇᐃᖅᑕᐅᖃᑦᑕᓂᐊᕐᒪᑕ. 
ᐊᔾᔨᙳᐊᖅ 7 ᑕᑯᒃᓴᐅᑎᑦᑎᔪᖅ ᐊᒥᓲᓂᖏᓐᓂᑦ ᐃᓄᐃᑦ 
ᐊᑐᓂ ᑭᒡᒐᖅᑐᕆᐊᓖᑦ ᐊᔭᐅᕆᔾᔪᑎᒋᓗᒋᑦ ᐅᓂᒃᑲᐅᑕᐅᔪᑦ, 
ᐅᖓᕙᕆᐊᖅᓯᒪᔪᑦ ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖃᖅᑎᓪᓗᒋᑦ 
ᐱᔾᔪᑏᑦ, ᐊᒻᒪᓗ ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖃᖅᑎᓪᓗᒋᑦ 
ᐊᔾᔨᒋᑦᑐᓪᓗᐊᑕᐃᑦ ᖃᐅᔨᔭᐅᔪᓐᓇᓚᐅᖅᑐᑦ 
ᑕᐃᑯᙶᖅᑲᖅᑕᐅᓪᓗᑎᓪᓗ ᖃᕋᓴᐅᔭᕐᒧᑦ ᑐᖅᑯᐃᕕᒻᒧᑦ ᒫᑦᓯ 31, 
2018 ᐱᒋᐊᖅᑐᒍ.

 
ᐊᔾᔨᙳᐊᖅ 7: ᐊᒡᒍᑐᖅᓯᒪᓂᖏᑦ ᐃᓄᐃᑦ ᐊᒥᓱᑦ 
ᐊᑦᑐᖅᑕᐅᓂᖃᖅᑎᓪᓗᒋᑦ ᑐᑭᓯᒋᐊᕈᑎᖏᑦ ᒪᓕᑦᑐᒋᑦ 
ᐊᑐᓂ ᐃᓄᑉ ᐱᔾᔪᑎᖓ, ᑲᑎᑕᐅᓯᒪᔪᑦ ᐱᔾᔪᑏᑦ, ᐊᒻᒪᓗ 
ᖃᓄᐃᑦᑑᓂᖏᑦ ᑐᙵᕕᒋᔭᐅᔪᑦ ᓴᖅᑭᖅᑐᑦ ᐱᔾᔪᑎᒋᔭᐅᓪᓗᑎᑦ

ᐊᑐᓂ ᐃᓄᐃᑦ ᐊᑐᓂ ᐊᑦᑐᖅᑕᐅᓯᒪᑎᓪᓗᒋᑦ ᐱᔾᔪᑕᐅᔪᓄᑦ, 
ᐊᑕᐅᓯᖅ ᒐᕙᒪᒃᑯᑦ ᐱᓕᕆᕝᕕᖓ ᓇᓗᓇᐃᖅᑕᐅᓯᒪᕗᖅ 
ᓯᕗᒃᑲᑕᖅᑎᐅᓂᐊᕐᓗᓂ ᐱᓕᕆᕝᕕᒃ ᑲᒪᒋᔭᖃᕐᓂᐊᖅᑐᖅ 
ᑲᒪᓗᓂ ᐱᔾᔪᑕᐅᔪᒥᒃ. ᑭᓯᐊᓂᓕ, ᐊᒥᓱᑦ ᐱᔾᔪᑏᑦ ᐅᖃᐅᑕᐅᔪᑦ 
ᐅᖓᑖᓂ ᐊᑕᐅᓯᕐᒥᒃ ᒐᕙᒪᒃᑯᑦ ᐱᓕᕆᕝᕕᖓᓄᑦ 
ᑲᒪᒋᔭᐅᔭᕆᐊᖃᕐᒪᑦ ᑕᒪᒋᔭᐅᑦᑎᐊᕈᓐᓇᖁᓪᓗᓂ ᐱᔾᔪᑎᒋᔭᐅᔪᖅ. 
ᓂᕆᐅᙱᓈᙱᓚᒍᓪᓗ, ᑎᓴᒪᑦ ᓄᓇᕗᑦ ᒐᕙᒪᖏᑕ 
ᐱᓕᕆᕝᕕᖏᑦ ᐊᒥᓲᓛᓂᑦ ᐳᓴᓐᑎᖃᓚᐅᖅᑐᑦ ᐃᓄᐃᑦ ᐊᒥᓱᑦ 
ᐊᑦᑐᐃᓂᖃᕈᑎᒋᔭᐅᓪᓗᑎᑦ ᑲᒪᒋᔭᐅᔭᕆᐊᖃᖅᑐᑎᓪᓗ 
2017-2018−ᒥ ᑕᐃᒃᑯᐊᓴᐃᓐᓇᐅᓪᓗᑎᑦ ᐱᓕᕆᕝᕖᑦ 
ᐊᕐᕌᒎᓚᐅᖅᑐᒥᒃ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐃᓅᓯᓕᕆᔨᒃᑯᑦ, 
ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ ᒪᓕᒐᓕᕆᔨᒃᑯᑦ (ᐊᔾᔨᙳᐊᖅ 
8). ᑕᒪᓐᓇ ᓂᕆᐅᒋᔭᐅᕗᖅ ᑎᓴᒪᑦ ᐱᓕᕆᕝᕖᑦ ᓄᑕᖅᑲᓂᑦ 
ᒪᒃᑯᑦᑐᓂᓪᓗ ᐱᔨᑦᑎᕋᕐᕕᐅᒻᒪᑕ ᐱᓕᕆᕝᕕᐅᓪᓗᑎᑦ ᓄᓇᕗᑦ 
ᒐᕙᒪᖏᓐᓂᑦ. ᑭᓯᐊᓂᓕ, ᑕᒫᓂ ᐊᕐᕌᒍᒥ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᖃᐅᔨᓚᐅᖅᑐᑦ ᐊᓯᔾᔨᕐᓂᖏᓐᓂᑦ 
ᑭᖑᓕᕇᓐᓂᖏᑕ ᒪᕐᕉᒃ ᐱᓕᕆᕝᕖᒃ ᐳᓴᓐᑎᖃᓛᖑᔪᑦ 
ᐃᓄᐃᑦ ᐊᑐᓂ ᐊᑦᑐᖅᑕᐅᓪᓗᑎᑦ ᐱᔾᔪᑎᖃᕐᕕᐅᔪᑦ 
ᐊᕐᕌᒎᔪᒻᒪᓂᑦ. ᑕᒫᓂ ᐊᕐᕌᒍᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᓇᓗᓇᐃᖅᑕᐅᓚᐅᖅᑐᑦ ᓯᕗᓪᓕᐅᓪᓗᓂ ᐱᓕᕆᕝᕕᒃ ᐊᖏᓛᓂᑦ 

ᐃᓚᒌᑦ ᐃᑲᔪᖅᑐᖅᑕᐅᔪᑦ ᓱᕈᓯᑉ ᐃᓕᖅᑯᓯᖃᑲᒻᒪᖃᑦᑕᕐᓂᖓᓄᑦ ᐃᓱᒫᓘᑕᐅᓪᓗᓂ

ᑭᒡᒐᖅᑐᐃᓂᖅ ᖃᓄᐃᑦᑑᒻᒪᖔᖅ ᑕᐅᑦᑐᖓ

162 ᐊᑐᓂ ᐃᓄᐃᑦ 
ᐊᑦᑐᖅᑕᐅᓂᖏᑕ ᐊᔾᔨᖏᑦ 

ᐱᔾᔪᑏᑦ ᐅᖃᐅᑕᐅᔪᑦ

69 ᑲᑎᑕᐅᓯᒪᔪᑦ ᐃᓄᐃᑦ 
ᐊᒥᓱᑦ ᐊᑦᑐᖅᑕᐅᓂᖃᖅᑐᑦ 

ᐱᔾᔪᑎᖏᑦ

37 ᐃᓄᐃᑦ ᐊᒥᓱᑦ 
ᐊᑦᑐᖅᑕᐅᓂᖃᖅᑎᓪᓗᒋᑦ 

ᐱᔾᔪᑏᑦ

ᐃᓄᐃᑦ ᐊᑐᓂ ᐊᑦᑐᖅᑕᐅᓯᒪᑎᓪᓗᒋᑦ ᐱᔾᔪᑎᖃᐅᓛᑦ, 
ᐃᓅᓯᓕᕆᔨᒃᑯᑦ ᑭᖑᓪᓕᐅᓪᓗᑎᑦ. ᐅᖃᐅᑕᐅᔭᕆᐊᓖᒃ 
ᐃᓄᐃᑦ ᐊᑐᓂ ᐊᑦᑐᖅᑕᐅᓯᒪᑎᓪᓗᒋᑦ ᑐᑭᓯᒋᐊᕈᑎᖏᑦ 
ᓄᐊᑉᐸᓪᓕᐊᓪᓗᑎᐅᓲᖑᒻᒪᑕ, ᑕᒪᐃᓐᓂᓕᒫᖅ ᑐᑭᓯᒋᐊᕈᑎᓂᑦ 
ᑐᙵᕕᖃᐅᖅᑐᑦ ᓄᐊᑕᐅᓲᑦ ᐊᕐᕌᒍᑕᒫᑦ.

ᐊᔾᔨᙳᐊᖅ 8: ᐳᓴᓐᑎᖏᑦ ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖏᑕ 
ᐱᔾᔪᑎᖏᑦ ᑲᒪᒋᔭᐅᔭᕆᐊᓖᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ

 
 
ᖃᓄᐃᓕᐅᖅᑐᖃᓲᖑᕙ ᐃᓄᐃᑦ ᐊᒥᓱᑦ 
ᐊᑦᑐᖅᑕᐅᓂᖃᖅᑎᓪᓗᒋᑦ ᐱᔾᔪᑕᐅᔪᒥᒃ 
ᐅᓐᓂᕐᓘᑕᐅᔭᕋᐃᖕᒪᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ?
ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖃᖅᑎᓪᓗᒋᑦ ᐱᔾᔪᑏᑦ 
ᑲᒪᒋᔭᐅᖁᔭᐅᓲᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᓐᓄᑦ ᑭᒡᒐᖅᑐᐃᔨᓄᑦ 
ᐊᔾᔨᒌᙱᑦᑐᑎᒍᑦ ᓲᕐᓗᒃ, ᓱᕈᓰᑦ, ᒪᒃᑯᑦᑐᑦ, ᐃᓚᒌᑦ, ᓄᓇᕗᑦ 
ᒐᕙᒪᖏᑕ ᐱᔨᑦᑎᕋᖅᑎᖏᑦ, ᕿᒥᕐᕈᔭᐅᓪᓗᑎᑦ ᐱᕙᓪᓕᐊᔪᑦ, 
ᐅᓂᒃᑳᑦ, ᒪᓕᒐᓕᐅᖅᑏᑦ ᑲᑎᒪᓂᖏᑦ, ᐊᒻᒪᓗ ᓴᖅᑭᑦᑐᒥᓂᐅᔪᑦ 
ᐃᖅᑲᓇᐃᔮᕆᔭᐅᑎᓪᓗᒋᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᓄᑦ ᑲᒪᒋᓲᖏᑦ ᐃᓄᐃᑦ ᐊᑐᓂ ᑭᒡᒐᑐᖅᑕᐅᓂᖏᑕ 
ᐊᔭᐅᕆᓂᕐᒧᑦ ᐱᓕᕆᐊᖓᑎᒍᑦ. ᐊᔾᔨᙳᐊᖅ 9 ᑕᑯᒃᓴᐅᑎᑦᑎᕗᖅ 
ᖃᓄᐃᓕᐅᓲᖑᒻᒪᖔᑦᑕ ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖃᖅᑎᓪᓗᒋᑦ 
ᐱᔾᔪᑎ ᐅᓂᒃᑲᐅᑕᐅᔭᕋᐃᖕᒪᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ.

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ 
ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖃᖅᑎᓪᓗᒋᑦ 
ᕿᒥᕐᕈᓇᓐᓂᖏᑕ ᐊᐅᓚᓂᖏᑦ ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐱᔨᑦᑎᕋᖅᑎᒃᑯᓐᓄᑦ
ᐊᒃᑑᕝᕙ 2017-ᖑᑎᓪᓗᒍ, ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᑐᓴᖅᑎᑦᑎᓚᐅᖅᑐᑦ ᐃᓄᐃᑦ ᐊᒥᓱᑦ 
ᐊᑦᑐᖅᑕᐅᖃᑦᑕᕐᓂᖏᓐᓄᑦ ᐱᔾᔪᑎᓂᒃ ᕿᒥᕐᕈᓇᒋᐊᓯᒐᔭᕐᒪᑕ 
ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ ᐱᔨᑦᑎᕋᕈᑎᓂᑦ ᐊᑐᕈᓐᓇᕐᓂᖏᑦ 

ᒪᒃᑯᑦᑐᑦ ᓄᓇᕗᒻᒥᐅᑕᐅᔪᑦ. ᑕᒪᓐᓇ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᓯᕗᓪᓕᖅᐹᑦᑎᐊᒥᒃ ᐃᓄᐃᑦ ᐊᒥᓱᑦ 
ᐊᑦᑐᖅᑕᐅᖃᑦᑕᑎᓪᓗᒋᑦ ᐱᔾᔪᑎᓂᑦ ᕿᒥᕐᕈᓇᒋᐊᓯᒍᑎᒋᓚᐅᕐᒪᒍ, 
ᐱᕐᔪᐊᖑᓪᓗᓂ ᓇᓗᓇᕈᓐᓃᑎᑦᑎᔪᖅ ᓴᖅᑭᕆᐊᙵᖅᑕᐅᓪᓗᓂ 
ᐊᓪᓚᕕᑦᑕ ᐃᓄᐃᑦ ᐊᒥᓱᑦ ᐊᑦᑐᖅᑕᐃᓂᖃᕐᓂᖏᓐᓄᑦ ᐱᔾᔪᑎᓂᑦ 
ᐊᔭᐅᕆᓂᕐᒧᑦ ᐱᓕᕆᐊᖓᓂᒃ.

ᑕᒪᐃᓐᓂᓕᒫᖅ ᐱᔾᔪᑕᐅᔪᖅ ᐅᖃᐅᓯᐅᓪᓗᓂ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ 
ᐱᒻᒪᕆᐅᓇᓱᒋᔭᐅᒐᓗᐊᖅᑎᓪᓗᒍ, ᓯᕕᑐᓂᖓ ᐃᑎᓂᖓᓗ 
ᐃᓄᐃᑦ ᐊᒥᓱᑦ ᐊᑦᑐᖅᑕᐅᖃᑦᑕᕐᓂᖏᓐᓄᑦ ᐱᔾᔪᑎᓂᒃ 
ᕿᒥᕐᕈᓇᓐᓂᐅᔪᖅ ᐊᑯᓂᐊᓗᒃ ᑲᒪᒋᔭᐅᔭᕆᐊᖃᓲᖑᒻᒪᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᓄᐃᑦ ᐊᒥᓱᑦ 
ᐊᑦᑐᖅᑕᐅᖃᑦᑕᕐᓂᖏᓐᓄᑦ ᐱᔾᔪᑎᓂᒃ ᕿᒥᕐᕈᓇᒍᑎᒋᓂᐊᖅᑕᖏᓐᓄᑦ, 
ᑕᐃᒪᐃᒻᒪᑦ ᓂᕈᐊᖅᓯᒋᐊᖃᓚᐅᖅᑐᒍᑦ ᖃᐅᔨᓴᕐᓂᐊᖅᑕᑦᑎᓐᓂᑦ 
ᖃᓄᖅᑑᖅᓯᒪᓪᓗᑕ ᐊᒻᒪᓗ ᐱᔮᕆᓯᒪᓪᓗᑕ. ᐃᓱᒪᒃᑯᑦ 
ᐋᓐᓂᐊᖅᑐᓕᕆᓂᕐᒧᑦ ᐱᔨᑦᑎᕋᕈᑏᑦ ᓱᕈᓯᕐᓄᑦ 
ᒪᒃᑯᑦᑐᓄᓪᓗ ᖃᐅᔨᔭᐅᓴᕋᐃᓛᖑᓚᐅᖅᑐᑦ ᐃᓄᐃᑦ 
ᐊᒥᓱᑦ ᐊᑦᑐᖅᑕᐅᔾᔪᑎᒋᔭᐅᓂᖓᓄᑦ ᖃᐅᔨᓴᖅᑕᐅᓪᓗᓂ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ, 
ᐅᖃᐅᑕᐅᒌᖅᓯᒪᓕᖅᑐᓂᓗ ᐊᓪᓚᕝᕕᕗᑦ ᒪᑐᐃᓚᐅᙱᒻᒪᕆᑦᑎᓪᓗᒍ 
ᓱᓕ. ᖃᐅᔨᒪᔭᒻᒪᕆᐅᓚᐅᖅᑐᖅ ᐱᔾᔪᑎ ᐅᖃᐅᑕᐅᕙᑦᑐᓂ ᐊᒥᓱᓄᑦ, 
ᓲᕐᓗᒃ ᒪᒃᑯᑦᑐᑦ ᒪᓕᒐᓕᐅᖅᑎᙳᐊᖑᓪᓗᑎᑦ, ᒪᓕᒐᓕᐅᕐᕕᒃ, 
ᐃᓄᐃᑦ ᐊᒥᓱᑦ ᐊᑦᑐᖅᑕᐅᖃᑦᑕᕐᓂᖏᓐᓄᑦ ᐱᔾᔪᑎᓂᒃ ᕿᒥᕐᕈᓇ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᓄᐃᑦ 
ᐊᑐᓂ ᑭᒡᒐᑐᖅᑐᒋᑦ ᐊᔭᐅᕆᓇᓱᒍᑎᑦᑎᓐᓂᑦ, ᐃᓄᑐᐃᓐᓇᕐᓂᒃ 
ᐃᓄᐃᑦ ᐊᒥᓱᑦ ᐊᑦᑐᖅᑕᐅᖃᑦᑕᕐᓂᖏᓐᓄᑦ ᐱᔾᔪᑎᓂᒃ ᕿᒥᕐᕈᓇ 
ᓂᐅᕐᕈᖃᑦᑕᑎᓪᓗᒍ ᓄᓇᓕᐅᔪᓄᑦ, ᐊᒻᒪᓗᑦᑕᐅᖅ ᐱᔨᑦᑎᕋᖅᑎᓄᑦ 
ᐊᒥᓱᓂᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᑦ. ᐱᔾᔪᑕᐅᔪᕐᓗ ᓯᕗᓪᓕᐅᔪᒥᒃ 
ᓈᓴᐅᑎᑖᖅᓯᒪᓚᐅᕐᒥᔪᖅ ᓯᕗᓪᓕᐅᔾᔭᐅᔭᕆᐊᖃᕐᓂᕋᖅᑕᐅᓕᖅᑐᓂ 
ᐊᓪᓚᕝᕕᕗᑦ ᖃᐅᔨᓴᖅᑎᓪᓗᒍ ᖃᓄᐃᑦᑑᓂᕆᔭᕆᐊᖃᕐᓂᖓᓂᒃ 
ᐱᔾᔪᑎ ᐊᒻᒪᓗ ᓯᕗᓪᓕᐅᔾᔭᐅᔭᕆᐊᖃᕐᓂᖓᓂ ᓈᓴᐅᓯᕆᔾᔪᑎ 
ᐊᑐᖅᑕᐅᓪᓗᓂ.

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᓚᐃᓴᓐᓯᑖᕆᐊᖃᓚᐅᙱᒃᑲᓗᐊᖅᑎᓪᓗᒍ, ᖃᐅᔨᓴᖅᑎᒻᒪᕇᑦ 
ᖃᐅᔨᓴᕈᓐᓇᕐᓂᖏᑦ ᓚᐃᓴᓐᓯ ᐱᓇᓱᐊᒐᖅ 
ᐋᓐᓂᐊᖅᑕᐃᓕᒪᓂᕐᒧᑦ ᖃᐅᔨᓴᕐᓂᕐᒧᑦ ᑐᓂᔭᐅᓚᐅᖅᑐᖅ 
ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᓐᓄᑦ ᓄᕖᕝᕙ 2017−ᖑᑎᓪᓗᒍ. 
ᖃᐅᔨᓴᕈᓐᓇᐅᑎ ᐱᔭᕇᖅᑕᐅᓚᐅᖅᑐᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᕿᒥᕐᕈᓇᓐᓂᖓᑦ ᕿᒥᕐᕈᔭᐅᒍᓐᓇᕋᔭᕐᒪᑦ 
ᐃᓕᖅᑯᓯᖃᑦᑎᐊᕐᓂᐊᕋᓗᐊᕐᒪᖔᑦ ᖃᐅᔨᓴᖅᑕᐅᓗᓂ ᑕᒪᓐᓇ 
ᐱᔾᔪᑎ ᐱᓪᓗᒍ ᐊᒻᒪᓗ ᒪᒃᑯᑦᑐᑦ ᐊᐱᖅᓱᖅᑕᐅᒐᔭᕋᒥᒃ. 
ᖃᐅᔨᓴᖅᑎᒻᒪᕆᓄᑦ ᖃᐅᔨᓴᕈᓐᓇᐅᑎᕗᑦ ᐱᓚᐅᖅᑕᕗᑦ ᔮᓐᓄᐊᕆ 
2018−ᖑᑎᓪᓗᒍ.

ᐃᓚᒋᔭᐅᓪᓗᓂ ᕿᒥᕐᕈᓇᓐᓂᐅᓂᐊᕐᓂᖓ ᐋᖅᑭᑦᑎᐊᖅᓯᒪᔪᒃᑯᑦ, 
ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖏᓐᓄᑦ ᐱᓕᕆᔩᑦ ᑲᑎᒪᖃᑎᖃᓚᐅᖅᑐᑦ 
ᐃᖅᑲᓇᐃᔭᖅᑎᓂᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ 
ᐊᒻᒪᓗ ᐊᒥᓱᓂᑦ ᑎᑎᕋᖅᓯᒪᔪᓂᑦ ᑐᒃᓯᕋᖅᑐᑎᑦ ᑐᕌᖓᔪᑦ 
ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ ᐱᔨᑦᑎᕋᕈᑎᓄᑦ. 
ᐊᒻᒪᓗᒃᑲᓐᓂᖅ, ᐱᕙᓪᓕᐊᔪᑦ ᕿᒥᕐᕈᔭᐅᓚᐅᕐᒥᔪᑦ ᐊᒻᒪᓗ 
ᑎᓴᒪᑦ ᐊᔾᔨᒌᙱᑦᑐᑦ ᖃᐅᔨᓵᑦ ᐋᖅᑭᓱᖅᑕᐅᓪᓗᑎᑦ 
ᖃᐅᔨᓇᓱᐊᖅᑐᑎᑦ ᐊᑦᑐᖅᑕᐅᓪᓗᐊᓲᓄᑦ ᐱᖃᓯᐅᑎᓪᓗᒋ 
ᒪᒃᑯᑦᑐᑦ, ᐊᒻᒪᓗ ᐃᓄᑐᐃᓐᓇᐃᑦ, ᓄᓇᕗᑦ ᒐᕙᒪᖏᑦ ᐃᓱᒪᒃᑯᑦ 
ᐋᓐᓂᐊᖅᑕᐃᓕᒪᔪᓕᕆᔨᖏᑦ, ᓄᓇᕗᑦ ᒐᕙᒪᖏᑕ ᐱᔨᑦᑎᕋᖅᑎᖏᑦ 
ᐃᖅᑲᓇᐃᔭᙱᑦᑐᑦ ᐃᓱᒪᒃᑯᑦ ᐋᓐᓂᐊᖅᑐᓕᕆᓂᕐᒥᒃ (ᓲᕐᓗᒃ 

10%  
ᒪᓕᒐᓕᕆᔨᒃᑯᑦ

3% 
ᑮᓇᐅᔭᓕᕆᔨᒃᑯᑦ29% 

ᐃᓅᓯᓕᕆᔨᒃᑯᑦ

1.5% 
ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᙵ 

1.5% 
ᓄᓇᓕᖕᓄᑦ ᒐᕙᒪᒪᓄᓪᓗ 

ᐱᔨᑦᑎᕋᖅᑏᑦ 

23% 
ᐃᓕᓐᓂᐊᕐᓂᓕᕆᔨᒃᑯᑦ

32% 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ

ᐊᔾᔨᙳᐊᖅ 9:

ᑲᒪᒋᔭᐅᔭᕆᐊᖃᖅᑐᖏᓐᓅᖓᙱᒃᑯᓂ

ᐋᒡᒐ

ᐱᓕᕆᐊᕆᓲᖏᓐᓅᖓᒍᓂ

ᐄ

ᓇᓗᓇᐃᖅᑕᐅᒍᓂ ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖏᓐᓄᑦ 
ᐱᔾᔪᑎᐅᔪᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ 

ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐱᓕᕆᐊᖓᓄᑦ 
ᑲᒪᒋᔭᐅᖃᑦᑕᕈᓐᓇᕐᓗᓂ, ᐱᔾᔪᑎᐅᔪᖅ ᑎᑎᕋᖅᑕᐅᓲᖅ 

ᓯᕗᓪᓕᖅᐹᖓᓄᑦ ᑐᖅᑯᐃᕕᖏᓐᓄᒃ.

ᑖᒃᑯᐊ ᐱᔾᔪᑏᑦ ᓈᓴᖅᑕᐅᕙᙱᑦᑐᑦ ᑕᐃᑯᖓ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᑭᒡᓕᓯᓂᐊᕈᑎᖏᓐᓄᑦ 

ᐅᓂᒃᑲᐅᑕᐅᔪᓂᑦ ᐃᓄᐃᑦ ᐊᒥᓱᑦ ᐊᑦᑐᖅᑕᐅᔾᔪᑎᖏᑕ 
ᐱᔾᔪᑎᒋᓂᕋᖅᑕᐅᓗᓂ, ᑐᑭᓯᒋᐊᕈᑎᓕ ᑭᓯᐊᓂ ᑎᑎᕋᖅᑕᐅᓲᖅ 
ᑐᑭᓯᒋᐊᕈᑎᑕᖃᒃᑲᓐᓂᓕᕈᓂ ᑲᒪᒋᔭᐅᒐᔭᕐᒪᑦ ᐱᔾᔪᑕᐅᔪᖅ 
ᐱᓕᕆᐊᕆᔭᐅᔭᕆᐊᖃᓕᕐᓂᕈᓂ ᑖᒃᑯᓄᖓ ᓄᑕᖅᑲᓄᑦ 

ᒪᒃᑯᑦᑐᓄᓪᓗ ᑭᒡᒐᖅᑐᐃᔨᒧᑦ.

ᓇᓗᓇᐃᖅᑕᐅᒍᓂᓕ ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖃᓲᑦ 
ᐱᔾᔪᑎᖓ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ

ᐊᓪᓚᕝᕕᐊᑕ ᐱᓕᕆᐊᒃᓴᖓᓄᑦ, ᐱᔾᔪᑎ ᑎᑎᕋᖅᑕᐅᓲᖅ 
ᓯᕗᓪᓕᖅᐹᖓᓄᑦ ᒪᕐᕉᓐᓂᒃ ᑐᖅᑯᐃᕕᖓᓂᒃ, ᐊᒻᒪᓗ ᑕᒪᐃᓐᓂ 

ᖃᐅᔨᒪᔭᐅᔪᓕᒫᑦ ᑐᑭᓯᒋᐊᕈᑏᑦ ᐃᓚᔭᐅᓗᑎᑦ. ᑐᖅᑯᐃᕕᒃ 
ᕿᒥᕐᕈᔭᐅᓕᖅᑐᓂ ᓇᓗᓇᐃᖅᓯᓪᓗᑎᑦ ᐃᓄᐃᑦ ᐊᒥᓱᑦ 

ᐊᑦᑐᖅᑕᐅᓂᖃᖅᑎᓪᓗᒋᑦ ᐱᔾᔪᑎ ᐅᖃᐅᑕᐅᓚᐅᖅᓯᒪᒻᒪᖔᖅ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ.

ᐱᔾᔪᑏᑦ ᖃᓄᐃᑦᑑᓂᖏᑦ ᓯᕗᓪᓕᐅᑎᔭᕆᐊᓖᓪᓗ ᑲᒪᒋᔭᐅᓂᖏᑦ 
ᐊᐱᖅᑯᑎᖃᐅᕈᓘᔭᕐᒪᑕ ᐊᑐᓂ ᐱᒻᒪᕆᐅᓂᕋᖅᑕᐅᔾᔪᑎᖏᓐᓂᑦ 
ᑲᑎᑕᐅᒐᐃᒻᒪᑕᓗ ᑕᒪᐃᓐᓂ ᓈᓴᐅᑎᑖᖅᑎᑕᐅᓲᖑᕗᑦ ᓈᓴᐅᑎᖏᑦ. 
ᓂᕈᐊᖅᑎᓪᓗᑕ ᐃᓄᐃᑦ ᐊᒥᓱᑦ ᐊᑦᑐᖅᑕᐅᓯᒪᓂᖏᓐᓄᑦ 
ᐱᔾᔪᑎᖏᓐᓂᒃ ᑲᒪᓂᐊᖅᑎᓪᓗᑕ ᖃᓄᐃᑦᑑᓂᖏᑦ 
ᓯᕗᓪᓕᐅᑎᔭᕆᐊᓖᓪᓗ ᑲᒪᒋᓂᐊᖅᑕᑎᓐᓄᑦ ᕿᒥᕐᕈᓇᓪᓗᒋᑦ, 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖓᓂ 
ᐃᖅᑲᓇᐃᔭᖅᑎᖏᑦ ᕿᒥᕐᕈᓇᓲᑦ ᑖᒃᑯᓂᖓ ᐱᔾᔪᑏᑦ 
ᖃᓄᐃᑦᑑᓂᖏᑦ ᓯᕗᓪᓕᐅᑎᔭᕆᐊᓖᓪᓗ ᑲᒪᒋᔭᐅᓂᖏᑕ 
ᓈᓴᐅᑎᖏᓐᓂᑦ. ᐆᑦᑑᑏᑦ ᐊᐱᖅᑯᑕᐅᓲᑦ ᐱᔾᔪᑏᑦ ᖃᓄᐃᑦᑑᓂᖏᑦ 
ᓯᕗᓪᓕᐅᑎᔭᕆᐊᓖᓪᓗ ᑲᒪᒋᔭᐅᓂᒃᓴᖏᑕ ᐱᓪᓗᒋᑦ ᐅᑯᐊᖑᕗᑦ:

	 e 	ᖃᓄᑎᒋ ᐱᓗᐊᕈᑎᒋᕚ ᐱᔾᔪᑎᒋᔭᐅᓪᓗᐊᖅᑐᕐᓗ  
		  ᐋᓐᓂᕈᑕᐅᓗᓂ ᐋᓐᓂᕈᑕᐅᔪᓐᓇᕐᓗᓂᓘᓐᓃᑦ  
		  ᓱᕈᓯᕐᒧᑦ ᐊᒻᒪᓗ/ᐅᕝᕙᓘᓐᓃᑦ ᒪᒃᑯᑦᑐᒧᑦ ᑕᒪᓐᓇ  
		  ᐱᔾᔪᑕᐅᔪᖅ ᑲᒪᒋᔭᐅᙱᑐᐊᕈᓂ?

	 e 	ᓯᖁᒥᑦᓯᒪᕚᓱᕈᓰᑦ ᐱᒧᓐᓇᐅᑎᖏᓂᑦ ᒪᓕᑦᑐᒍ ᑲᓇᑕᒥ  
		  ᓱᕈᓰᑦ ᐱᔪᓐᓇᐅᑎᖏᓐᓂᑦ?

	 e 	ᐃᑲᔫᑎᖃᖅᑐᒻᒪᕆᐅᒐᔭᖅᐹ ᐋᖅᑮᒋᐊᕈᑦᑕ ᐱᖁᔭᕐᒥᒃ,  
		  ᐊᑐᐊᒐᕐᒥᒃ, ᐅᕝᕙᓘᓐᓃᑦ ᐃᓕᖅᑯᓯᕐᒥᒃ?

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐃᖅᑲᓇᐃᔭᖅᑎᓂᖏᑦ ᓇᓗᓇᐃᖅᓯᓲᑦ ᐱᔾᔪᑎᐅᔪᖅ 
ᑲᒪᒋᔭᐅᔪᒃᓴᐅᒻᒪᖔᕐᒥᒃ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᑲᒪᒋᓲᖏᓐᓄᑦ ᐊᒻᒪᓗ ᒪᓕᑦᑕᐅᔭᕆᐊᓕᖕᓂᑦ 

ᒪᓕᒃᑯᑎᑦ ᐃᓄᐃᑦ ᐊᒥᓱᑦ ᐊᑦᑐᖅᑕᐅᖃᑦᑕᕐᓂᖏᓐᓄᑦ ᐱᔾᔪᑕᐅᒍᓂ ᖃᐅᔨᓴᖅᑕᐅᓲᖑᓪᓗᓂ.

ᐱᔾᔪᑏᑦ ᐃᓱᒪᒋᔭᐅᓲᑦ ᐅᑯᐊᖑᕗᑦ:
ᒐᕙᒪᒃᑯᑦ ᐱᔨᑦᑎᕋᕈᑎᖏᑦ ᐱᓪᓗᓂᐅᕚ? 

ᐊᑦᑐᐃᓂᖃᕈᓐᓇᖅᐸ ᐊᑕᐅᓯᑉ ᐅᖓᑖᓄᑦ ᓱᕈᓯᕐᒧᑦ ᒪᒃᑯᑦᑐᒧᓪᓗ? 
ᑕᐃᒪᐃᒃᓴᐃᓐᓇᕈᓐᓇᓂᐊᕋᓱᒋᔭᐅᕙ ᑲᒪᒋᔭᐅᙱᒃᑯᓂ ᐱᔾᔪᑎᐅᔪᖅ?

ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖃᖅᑎᓪᓗᒋᑦ ᐱᔾᔪᑎ ᐅᖃᐅᑕᐅᓪᓗᓂ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ

ᐃᓄᐃᑦ ᐊᒥᓱᑦ ᐊᑦᑐᖅᑕᐅᓯᒪᓂᖏᓐᓄᑦ ᖃᐅᔨᓴᖅᑏᑦ ᕿᒥᕐᕈᓇᓲᑦ
ᐃᓄᐃᑦ ᐊᒥᓱᑦ ᐊᑦᑐᖅᑕᐅᓯᒪᓂᖏᓐᓄᑦ ᐱᔾᔪᑎᓂᑦ
ᑭᖑᓪᓕᕐᒥ ᑐᖅᑯᐃᕕᖓᓃᑦᑐᓂᑦ ᖃᐅᔨᓇᓱᐊᖅᑐᑎᑦ

ᑖᒃᑯᐊᓴᐃᓐᓇᐃᑦ ᐱᔾᔪᑏᑦ ᓴᖅᑭᓲᖑᒻᒪᖔᕐᒥᒃ.

ᐱᔾᔪᑏᑦ ᖃᓄᐃᑦᑑᓂᖏᑦ 
ᓯᕗᓪᓕᐅᑎᔭᕆᐊᓖᓪᓗ 

ᑲᒪᒋᔭᐅᓂᖏᑦ 
ᓈᓴᐅᓯᖅᑐᖅᑕᐅᓂᖏᑦ 
ᐱᔭᕇᖅᓯᒪᓕᖅᑐᖅ

ᐱᔾᔪᑎᐅᔪᖅ 
ᐅᖃᐅᑕᐅᓚᐅᖅᓯᒪᙱᒃᑯᓂ 
ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓄ, 

ᐱᔾᔪᑎ ᐃᓚᔭᐅᓲᖅ 
ᐃᓕᔭᐅᓪᓗᓂ 

ᑭᖑᓪᓕᕐᒥ ᑐᖅᑯᐃᕕᒻᒧᑦ 
ᓄᑖᖑᓂᕋᖅᑕᐅᓪᓗᓂ 

ᐃᓄᐃᑦ ᐊᒥᓱᑦ 
ᐊᑦᑐᖅᑕᐅᓂᖃᖅᑎᓪᓗᒋᑦ 
ᐱᔾᔪᑕᐅᓂᕋᖅᑕᐅᓗᓂ 

ᐊᒻᒪᓗ ᓄᓇᕗᑦ 
ᒐᕙᒪᖏᑕ ᐱᓕᕆᕝᕕᖓ 

ᓇᓗᓇᐃᖅᑕᐅᓗᓂ 
ᓯᕗᓕᖅᑎᐅᓂᐊᕐᒪᑦ 
ᑲᒪᒋᔭᐅᓗᓂ ᑕᒪᓐᓇ.

ᐱᔾᔪᑕᐅᔪᖅ 
ᐅᖃᐅᓯᐅᓚᐅᖅᓯᒪᓐᓂᕈᓂ 
ᓄᑕᖅᑲᓄᑦ ᒪᒃᑯᑦᑐᓄᓪᓗ 

ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ,  
ᑎᑎᕋᖅᑕᐅᒐᔭᕐᒥᔪᖅ 
ᐅᓪᓗᒥᐅᔪᖅ ᐱᔾᔪᑎᒧᑦ 
ᑭᖑᓪᓕᕐᒥ ᑐᖅᑯᐃᕕᒻᒥ. 

ᐱᔾᔪᑏᑦ ᖃᓄᐃᑦᑑᓂᖏᑦ 
ᓯᕗᓪᓕᐅᑎᔭᕆᐊᓖᓪᓗ 

ᑲᒪᒋᔭᐅᓂᖏᑦ 
ᓈᓴᐅᓯᖅᑐᖅᑕᐅᓂᖏᑦ 
ᐱᔭᕇᖅᓯᒪᓕᖅᑐᖅ

ᐋᓐᓂᐊᓯᐅᖅᑏᑦ, ᐃᓄᓕᕆᔩᑦ, ᐃᓕᓴᐃᔩᑦ, ᐊᓯᖏᓪᓗ). ᖃᐅᔨᓴᕐᓂᕐᒧᑦ 
ᐊᐱᖅᓱᕆᐊᓯᓚᐅᖅᓯᒪᔪᑦ 2017-2018-ᒥ ᐊᒻᒪᓗ ᑲᔪᓯᓂᐊᖅᑐᓂ 
ᐊᕐᕌᒍᖓᓄᑦ 2018-2019.

ᖃᐅᔨᒪᑦᑎᐊᕈᓐᓇᖁᓪᓗᑕ ᒪᒃᑯᑦᑐᑦ 
ᐃᑲᔪᖅᑐᖅᑕᐅᓂᐊᕋᓗᐊᕐᒪᖔᕐᒥᒃ ᐱᔭᕇᖅᓯᓗᑎᑦ ᐊᐱᖅᑯᑎᓂᑦ 
ᖃᐅᔨᓵᑦᑎᓐᓄᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐊᐱᖅᓱᓚᐅᕐᒥᔪᑦ ᒪᒃᑯᑦᑐᓄᑦ ᖃᐅᔨᓵᕐᒥᒃ ᐃᓄᑦᑎᒍᑦ ᖁᑦᑎᓂᖅᐹᓂ 
ᐃᓕᓐᓂᐊᕐᕕᓂ, ᓂᕈᐊᖅᑕᒥᓂᐅᓪᓗᑎᑦ ᓄᓇᓕᐅᔪᑦ ᓄᓇᕗᒻᒥ 
ᐊᐱᖅᓱᕐᕕᐅᓂᐊᖅᑐᑦ. ᐃᓱᓕᑦᑎᒻᒪᑦ 2017-2018, 175-ᖑᔪᑦ 
ᒪᒃᑯᑦᑐᑦ ᐊᐱᖅᓱᖅᑕᐅᓚᐅᖅᑐᑦ ᓄᐊᑕᐅᓪᓗᑎᑦ ᑭᐅᔾᔪᑎᖏᑦ 
ᐱᖓᓱᓂᑦ ᐊᕕᑦᑐᖅᓯᒪᔪᓂᑦ ᓄᓇᕗᒻᒥ, ᐊᒻᒪᓗᒃᑲᓐᓂᖅ ᒪᒃᑯᑦᑐᓄᑦ 
ᐊᐱᖅᓲᑎ ᖃᐅᔨᓴᕐᓂᕐᒧᑦ ᐅᓪᓗᖏᑦ ᐋᖅᑭᓱᖅᓯᒪᐅᕆᓪᓗᑎᑦ 
ᐊᐱᖅᓱᓛᕐᓂᑦᑎᓐᓂ ᐅᐱᕐᖔᒥ 2018−ᖑᓕᖅᐸᑦ.

ᖄᖓᒍᒃᑲᓐᓂᖅ ᓄᐊᑦᑎᓪᓗᑕ ᑐᑭᓯᒋᐊᕈᑎᓂᑦ ᖃᐅᔨᓴᕐᓂᒃᑯᑦ, 
ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖏᓐᓄᑦ ᑭᒡᒐᖅᑐᐃᔨᖏᑦ ᐸᕐᓇᓯᒪᕗᑦ 
ᐃᖅᑲᓇᐃᔭᖃᑎᖃᓛᕐᒪᑕ ᖃᐅᔨᒋᐊᖅᑏᑦ ᐋᓐᓂᐊᖅᑕᐃᓕᒪᓂᕐᒧᑦ 
ᖃᐅᔨᓴᕐᕕᖓᓂᒃ ᓯᓚᑦᑐᓴᕐᕕᕐᔪᐊᕐᒥ ᑎᑎᕋᖅᑕᐅᓯᒪᔪᓂᑦ 
ᕿᒥᕐᕈᒐᔭᕐᓗᑎᑦ, ᐱᓗᐊᖅᑐᒥᒃ ᐱᐅᓛᕐᓂᑦ ᐃᓕᖅᑯᓯᕆᔭᐅᓲᑦ 
ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ ᐱᔨᑦᑎᕋᕈᑕᐅᓲᑦ 
ᓄᓇᖃᖅᑳᖅᓯᒪᔪᓄᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ. ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐅᐸᓗᖓᐃᔭᐃᒋᐊᓯᓚᐅᕐᒥᔪᑦ 
ᑐᑭᓯᒋᐊᕐᕕᐅᓪᓗᐊᕋᔭᖅᑐᓂᑦ ᐊᐱᖅᓱᖅᑕᐅᓗᑎ ᑦᓄᓇᕗᑦ 
ᒐᕙᒪᖏᓐᓄᑦ ᐃᖅᑲᓇᐃᔭᖅᑐᑦ ᐱᓕᕆᖃᑎᖃᓲᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᐱᔨᑦᑎᕋᕐᓂᖏᓐᓄᑦ ᐱᓕᕆᕝᕖᑦ ᐊᒻᒪᓗ ᓄᓇᕗᑦ 
ᒐᕙᒪᖏᓐᓄᑦ ᐃᖅᑲᓇᐃᔭᖅᑎᐅᙱᑦᑐᓂᑦ. ᐊᐱᖅᓱᖅᑕᐅᓛᖅᑐᑦ 
ᐅᐱᕐᖔᖑᓕᖅᐸᑦ 2018−ᒥ. ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᓂᕆᐅᒻᒥᔪᑦ ᐃᓄᓕᒫᓄᑦ ᑕᑯᔭᐅᔪᓐᓇᖅᑐᒥᒃ 
ᓴᒃᑯᐃᓛᕆᐊᕐᓂᖏᓐᓂᑦ ᖃᐅᔨᓵᖏᑕ ᓴᖅᑭᓯᒪᔭᖏᓐᓂᑦ 
2018-2019-ᖑᓕᖅᐸᑦ.

ᐅᐊᑦᑎᔭᐅᓂᖏᑦ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᑲᓇᑕᒥ 
ᐊᑐᓕᖁᔭᖏᓐᓂᒃ
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐃᓄᐃᑦ 
ᐊᒥᓱᑦ ᐊᑦᑐᖅᑕᐅᓂᖏᓐᓄᑦ ᑭᒡᒐᖅᑐᐃᓂᕐᒧᑦ ᐱᓕᕆᐊᖓ 
ᐅᐊᑦᑎᓲᖅ ᐊᒥᓲᓂᖏᓐᓂᑦ ᓱᕈᓯᕐᓂᑦ ᒪᒃᑯᑦᑐᓂᓪᓗ ᑐᕌᖓᔪᓂᑦ 
ᐅᓂᒃᑳᓕᐊᕆᔭᐅᓯᒪᔭᖏᓐᓂᒃ ᑕᒻᒪᖅᓯᒪᕐᔪᕐᓂᐊᖅᑎᒻᒪᕆᑉ ᑲᓇᑕᒥ, 
ᐱᓗᐊᖅᑐᒥᒃ:	  

 

	 e	 ᓄᑕᖅᑲᓄᑦ, ᒪᒃᑯᑦᑐᓄᑦ ᐊᒻᒪᓗ ᐃᓚᒌᑦ ᐱᓕᕆᐊᖏᑦ 		
		  ᐱᔨᑦᑎᕋᕈᑎᖏᓪᓗ ᓄᓇᕗᒻᒥ (ᒫᑦᓯ 2011)

	 e	ᐊᑦᑕᓇᖅᑕᐃᓕᒪᑎᑕᐅᓂᖏᑦ ᐃᓕᓐᓂᐊᕐᕖᑦ  
		  ᐸᐃᕆᕖᓪᓗ ᓄᓇᕗᒻᒥ (ᓄᕖᕝᕙ 2013)

	 e ᖃᐅᔨᒋᐊᕈᑎᖃᕐᓂᖅ ᐅᓂᒃᑳᓕᐊᕆᔭᐅᓯᒪᔪᒧᑦ ᓱᕈᓯᕐᓄᑦ  
		  ᐊᒻᒪᓗ ᐃᓚᒌᑦ ᐱᔨᑦᑎᕋᖅᑕᐅᓂᖏᓐᓄᑦ ᓄᓇᕗᒻᒥ 
		  (ᒫᑦᓯ 2014)

ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᑲᓇᑕᒥ ᑕᒻᒪᖅᓯᒪᔪᕐᓂᐊᖅᓯᒪᓂᖏᑦ 
ᑕᒪᒃᑯᓂᖓ ᓴᖅᑮᓯᒪᕗᖅ ᓇᓗᓇᐃᔭᐃᓯᒪᑦᑎᐊᖅᑐᓂᑦ 
ᐅᓂᒃᑳᓂᒃ ᐊᑐᖁᔨᓯᒪᓪᓗᑎᓪᓗ ᖃᓄᖅ ᒐᕙᒪᒃᑯᑦ 

ᐱᔨᑦᑎᕋᑦᑎᐊᓂᖅᓴᐅᒍᓐᓇᕋᔭᕐᒪᖔᕐᒥᒃ ᒪᒃᑯᑦᑐᓂᑦ ᓄᓇᕗᒻᒥ. 
ᑕᒪᒃᑯᓂᖓ ᐊᑐᓕᖁᓯᒪᔭᖏᓐᓂᑦ ᑲᒪᓗᑎᑦ ᐱᕐᔪᐊᖑᕗᖅ 
ᐱᒻᒪᕆᐅᔪᒃᑯᑦ ᐱᓕᕆᐊᖃᓲᖑᓂᖓᓄᑦ ᒐᕙᒪᒃᑯᑦ 
ᖃᐅᔨᒪᑦᑎᐊᕐᓗᑎᑦ ᓱᕈᓰᑦ ᒪᒃᑯᑐᓪᓗ ᐱᔭᕆᐊᖃᓪᓚᕆᑦᑕᖏᑦ 
ᐊᑐᐃᓐᓇᐅᒪᑎᑕᐅᔭᕆᐊᖃᕐᒪᑕ.

2017-2018−ᖑᑎᓪᓗᒍ, ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖃᖅᑎᓪᓗᒋᑦ 
ᐱᔾᔪᑎᓂᑦ ᕿᒥᕐᕈᔩᑦ ᑐᑭᓯᕋᓚᐅᖅᑐᑦ ᑐᑭᓯᒋᐊᕈᑎᓂᑦ 
ᐃᓅᓯᓕᕆᔨᒃᑯᓐᓂᑦ, ᐃᓕᓐᓂᐊᕐᓂᓕᕆᔨᒃᑯᓐᓂᑦ, ᐊᒻᒪᓗ 
ᓄᓇᓕᓐᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᖏᓐᓂᑦ ᐅᐊᑦᑎᔭᐅᓇᓱᑦᑐᑎᑦ 
ᓄᓇᕗᑦ ᒐᕙᒪᖏᑕ ᐱᕙᓪᓕᐊᒍᑎᖃᕐᓂᖏᑦ ᑕᒪᒃᑯᓂᖓ ᑲᒪᓗᑎᑦ 
ᐊᑐᓕᖁᔭᐅᓯᒪᔪᓂᑦ ᑖᔅᓱᒧᖓ ᑕᒻᒪᖅᓯᒪᔪᕐᓂᐊᖅᑎᒻᒪᕆᒻᒧᑦ 
ᑲᓇᑕᒥ ᐅᓂᒃᑳᖏᓐᓂᑦ. ᑕᒪᐃᓐᓂ ᐱᖓᓱᑦ ᐱᓕᕆᕝᕖᑦ 
ᑭᐅᓚᐅᖅᑐᑦ ᑕᒪᒃᑯᓄᖓ ᑐᒃᓯᕌᑦᑎᓐᓄᑦ, ᕿᒥᕐᕈᓇᑦᑕᐅᓚᐅᖅᑐᑎᑦ 
ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖏᓐᓄᑦ ᕿᒥᕐᕈᔩᑦ ᑭᒡᒐᖅᑐᐃᔨᖏᓐᓄᑦ 
ᐊᒻᒪᓗᒃᑲᓐᓂᖅ ᐊᓯᖏᑦ ᑐᕌᖓᔪᑦ ᑐᑭᓯᒋᐊᕈᑏᑦ 
ᕿᒥᕐᕈᔭᐅᓪᓗᑎᓪᓗ ᑕᒪᓐᓇ ᐱᓕᕆᐊᕆᔭᐅᓂᐊᖅᑐᖅ ᓱᓕ  
2018-2019−ᒥ.

ᐊᒻᒪᓗᒃᑲᓐᓂᖅ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᑲᑎᒪᖃᑎᖃᓚᐅᕐᒥᔪᖅ ᑕᒻᒪᖅᓯᒪᔪᕐᓂᐊᖅᑎᒻᒪᕆᖕᒥᒃ, 
ᒪᐃᑯ ᕘᒍᓴᓐᒥᒃ, ᐊᒻᒪᓗ ᐃᖅᑲᓇᐃᔭᖅᑎᖏᓐᓂᒃ ᒪᐃ 
2017-ᖑᑎᓪᓗᒍ. ᑭᖑᓪᓕᕐᒥ ᑲᑎᒪᓚᐅᖅᑐᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐃᖅᑲᓇᐃᔭᖅᑎᖏᑦ 
ᐊᒻᒪᓗ ᑕᒻᒪᖅᓯᒪᔪᕐᓂᐊᖅᑎᒻᒪᕆᒃ ᑲᓇᑕᒥ ᐃᖅᑲᓇᐃᔭᖅᑎᖏᓪᓗ 
ᒫᑦᓯ 2018−ᖑᑎᓪᓗᒍ. ᑕᒪᒃᑯᐊ ᑲᑎᒪᓂᖃᖅᑎᓪᓗᒋᑦ 
ᑲᑐᔾᔨᔪᓐᓇᓚᐅᖅᑐᑦ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ ᑲᓇᑕᒥ 
ᓇᓗᓇᐃᔭᐃᓯᒪᔭᖏᓐᓂᑦ ᐱᓕᕆᐊᕆᖃᑦᑕᕐᓂᑯᒥᓂᖏᑕ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐃᖅᑲᓇᐃᔭᖅᑏᑦ, 
ᐱᖃᓯᐅᑎᓪᓗᒋᑦ ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖏᓐᓄᑦ ᐱᔾᔪᑎᓂᑦ 
ᑭᒡᒐᖅᑐᐃᔩᑦ ᕿᒥᕐᕈᔨᖏᓐᓂᑦ ᐊᑦᑐᐃᓂᖃᐅᖅᑐᓄᑦ ᒪᒃᑯᑦᑐᓄᑦ. 
ᑲᔪᖏᖅᓴᓚᐅᕐᒥᔭᕗᑦ ᑕᒻᒪᖅᓯᒪᔪᕐᓂᐊᖅᑎᒻᒪᕆᒃ ᑲᓇᑕᒥ 
ᐃᓱᒪᒃᓴᖅᓯᐅᖁᓪᓗᒍ ᖃᓄᐃᓕᐅᖅᓯᒪᔪᖃᓕᕐᒪᖔᖅ ᐊᑐᓕᖁᔭᒥᓂᒃ 
ᖃᐅᔨᒋᐊᕐᓗᓂ ᑕᒻᒪᖅᓯᒪᔪᕐᓂᐊᕐᓗᒍ ᓱᕈᓯᕐᓄᑦ ᐊᒻᒪᓗ 
ᐃᓚᒌᓄᑦ ᐱᔨᑦᑎᕋᖅᑎᖏᓐᓂᑦ. ᑲᑎᒪᓂᖃᖅᑎᓪᓗᒋᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂᒃ ᐃᖅᑲᓇᐃᔭᖅᑎᖏᓐᓂᒃ 
ᐃᓕᑉᐹᓪᓕᖅᑎᑦᑎᒍᓐᓂᖅᓴᐅᓚᐅᕐᒥᔪᑦ ᑕᒻᒪᖅᓯᒪᔪᕐᓂᐊᖅᑎᒻᒪᕆᑉ 
ᑲᓇᑕᒥ ᐃᖅᑲᓇᐃᔮᖓᓂᒃ ᐅᑭᐅᖅᑕᖅᑐᖅ ᐱᓪᓗᒍ ᐊᒻᒪᓗ 
ᑕᒻᒪᖅᓯᒪᔪᖅᓯᐅᓂᑉ ᐊᐅᓚᓂᖓᓂᒃ.

ᖃᐅᔨᓴᕐᓂᖅ ᐊᒻᒪᓗ ᑐᓴᕆᐊᕐᕕᖃᓂᖅ

ᐅᔾᔨᖅᓱᖅᑕ 
ᓄᓇᕗᑦ ᒐᕙᒪᖏᑦ ᓴᖅᑮᒻᒪᑕ ᐅᔾᔨᖅᓱᖅᑕᒥᒃ, ᐃᒥᐊᓗᒻᒥᒃ 
ᐊᑐᑦᑎᐊᓂᖃᑦᑕᖁᔨᒐᓱᐊᖅᑐᑎᑦ ᑐᑭᓯᑎᑦᑎᒋᐊᖅᑐᒻᒪᕆᐅᓪᓗᑎᑦ, 
ᑎᑎᕋᖅᓯᒪᔪᑦ ᑐᑭᓯᒋᐊᕈᑏᓪᓗ ᐃᓄᑐᐃᓐᓇᕐᓅᖓᓚᐅᖅᑐᑦ, 
ᐸᕐᓇᒃᓯᒪᓪᓗᑎᓪᓗ ᒪᒃᑯᑦᑐᑦ ᐊᒻᒪᓗ ᐃᓐᓇᐃᑦ ᒪᒃᑯᓐᓂᖅᓴᑦ 
ᑐᑭᓯᑎᑕᐅᒋᐊᕐᔫᒥᓛᖅᑐᑎᑦ ᑭᖑᓪᓕᕐᒥ. 2017-2018−ᒥ, 
ᑮᓇᐅᔭᓕᕆᔨᒃᑯᑦ ᓯᕗᒧᐊᑦᑎᑦᑎᔭᓪᓕᐊᓚᐅᖅᑐᑦ ᐋᖅᑭᒃᓱᐃᓪᓗᑎᑦ 
ᑕᒪᒃᑯᓂᖓ ᑐᓴᖅᑕᐅᔭᕆᐊᓕᖕᓂᒃ ᒪᒃᑯᑦᑐᓄᑦ ᐃᓐᓇᓄᓪᓗ 
ᒪᒃᑯᓂᖅᓴᓄᑦ ᐊᒻᒪᓗ ᐅᖃᓕᒫᒐᑦ ᒪᒃᑯᑦᑐᓄᑦ ᖃᓄᖅᑑᕈᑎᒥᒃ, 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᖃᐅᔨᒃᑲᖅᑕᐅᓚᐅᖅᑐᖅ ᐃᓱᒪᒋᔭᒥᓂᒃ ᑐᓴᕐᕕᐅᓇᓱᐊᖅᑐᓂ 

ᖃᓄᐃᑦᑐᓂᑦ ᑐᓴᕆᐊᖃᕐᒪᖔᑕ ᒪᒃᑯᑦᑐᑦ, ᐊᒻᒪᓗᑦᑕᐅᖅ ᖃᓄᖅ 
ᓄᓇᕗᒻᒥᐅᑦ ᒪᒃᑯᑦᑐᖏᑦ ᐃᓚᐅᖃᑕᐅᓂᖅᓴᐅᒍᓐᓇᕆᐊᖏᓐᓂᒃ.

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᑮᓇᐅᔭᓕᕆᔨᒃᑯᓐᓄᑦ ᑭᐅᓚᐅᖅᑐᑦ ᐃᓱᒪᒃᓴᖅᓯᐅᕈᑎᒋᓂᐊᖅᑕᒥᓂᒃ 
ᑐᕌᖓᔪᑦ ᒪᒃᑯᑦᑐᓄᑦ ᖃᓄᖅᑑᕈᑎᒥᒃ ᐅᔾᔨᖅᓱᖅᑕᒥᒃ 
ᑐᑭᓯᑎᑦᑎᒋᐊᖅᑐᒻᒪᕆᐅᓂᕐᒧᑦ. ᑕᒪᓐᓇ ᑭᐅᔾᔪᑎᕗᑦ 
ᐱᖃᓯᐅᔾᔨᓚᐅᕐᒪᑦ ᑮᓇᐅᔭᓕᕆᔨᒃᑯᑦ ᑐᓴᕆᐊᕐᕕᖃᕐᓂᐊᕐᓗᑎᑦ 
ᓱᕈᓯᕐᓂᑦ ᒪᒃᑯᑦᑐᓂᓪᓗ ᓈᓚᓪᓗᑎᓪᓗ ᐊᑐᖃᑦᑕᕐᓂᑯᒥᓂᖏᓐᓂᒃ 
ᐃᒥᐊᓗᑉ ᐱᓪᓗᒍ. ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᑕ ᑭᐅᔾᔪᑎᒋᓚᐅᕐᒥᔭᖓ ᑐᓴᒐᒃᓴᐅᔪᑦ 
ᐊᑦᑕᓇᖅᑕᐃᓕᒪᓂᕐᒧᑦ ᐸᕐᓇᐅᑎᓕᐅᕆᐊᖃᕐᓂᕐᒥᒃ, 
ᐃᔾᔪᐊᖅᑕᐅᔪᒥᓇᕐᔫᒥᔭᕆᐊᖃᕐᓂᕐᒥᒃ, ᐱᖃᑎᒌᑦ ᐊᔭᐅᕆᓗᐊᕐᓂᖏᑦ, 
ᐊᒻᒪᓗ ᐋᓐᓂᓗᐊᖅᑕᐃᓕᒪᓃᑦ ᐱᖃᓯᐅᔾᔭᐅᔭᕆᐊᖃᕐᒪᑕ, ᐊᒻᒪᓗ 
ᑐᑭᓯᑎᑦᑎᒋᐊᖅᑐᒻᒪᕆᐅᓂᐊᕐᓂᖏᑦ ᓱᓕᔪᓂᑦ ᐅᖃᐅᓯᖃᕆᐊᓖᑦ 
ᖃᓄᐃᑦᑐᖃᕈᓐᓇᕐᓂᖓᓂᒃ ᐃᒥᐊᓗᓗᐊᖃᑦᑕᕈᑎᑦ. 
ᑭᖑᓪᓕᖅᐹᒥᒃ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐊᑐᖁᔨᓚᐅᕐᒥᔪᖅ ᑐᑭᓯᑎᑦᑎᒋᐊᖅᑐᒻᒪᕆᐅᓗᑎᑦ ᓱᕈᓯᕐᓂᒃ ᐊᒻᒪᓗ 
ᐃᓛᒃᑰᖓᔪᒥᒃ ᒪᒃᑯᑦᑐᓄᑦ ᑐᑭᓯᒋᐊᖅᑎᑦᑎᔪᒻᒪᕆᐅᒻᒥᓗᑎᑦ, ᑕᒪᒃᑮᒃ 
ᑐᓴᖅᑎᑦᑎᔭᕆᐊᖃᖅᑐᑎᑦ ᓱᕈᓰᑦ ᒪᒃᑯᑐᓪᓗ ᐊᒻᒪᓗ ᐃᓐᓇᐃᑦ 
ᒪᒃᑯᓐᓂᖅᓴᐃᑦ.

ᕿᒥᕐᕈᓚᐅᖅᑐᒍ ᐅᔾᔨᖅᓱᖅᑕ ᐃᑭᐊᖅᑭᕕᖓ, 
ᑐᑭᓯᒋᐊᖅᑎᑦᑎᓚᐅᖅᑐᒍᑦ ᐱᒻᒪᕆᐅᓂᖓᓂᒃ ᐅᖃᐅᓯᖃᕐᓗᓂ 
ᒪᑐᐃᖓᔪᒃᑯᑦ ᐃᒥᐊᓗᑉ ᐱᓪᓗᒍ ᐃᓕᑉᐹᓪᓕᕐᓂᐊᕐᒪᑕ 
ᐋᓐᓂᕈᑕᐅᔪᓐᓇᕐᓂᖓᓂᒃ, ᐃᓕᓐᓂᐊᖁᔨᓪᓗᑕ ᖃᓄᖅ ᐃᒥᐊᓗᒃ 
ᐊᑦᑐᐃᓂᖃᓲᖑᒻᒪᖔᕐᒥᒃ ᓱᕈᓯᕐᓂᑦ ᒪᒃᑯᑦᑐᓂᓪᓗ, ᐊᒻᒪᓗ 
ᐋᖅᑮᔪᖃᕋᓱᐊᕐᓗᓂ ᐊᑐᖅᑕᐅᔪᒃᓴᒫᓂᑦ ᐃᒥᖅᑐᖃᖅᑎᓪᓗᒍ 
ᑲᒪᑦᑎᐊᕐᓂᕐᒥᒃ. ᐃᓚᖓᓪᓕ ᐅᖃᐅᓯᖃᖅᑐᖅ ᖃᓄᖅ 
ᐃᓚᒌᑦ ᐅᖃᖃᑎᖃᕈᓐᓇᕐᒪᖔᕐᒥᒃ ᒪᒃᑯᑦᑐᓂᑦ ᐃᒥᐊᓗᒃ 
ᐱᓪᓗᒍ, ᑐᑭᓯᒋᐊᖅᑎᑦᑎᓗᐊᕆᐊᓖᑦ ᖃᐅᔨᒪᑎᓪᓗᒍ 
ᒪᒃᑯᑦᑐᖅ ᐃᑉᐱᓐᓂᐊᓂᖏᑦ ᑲᒪᒋᔭᐅᑦᑎᐊᓂᐊᕐᒪᑕ, ᐊᒻᒪᓗ 
ᓈᓚᑦᑕᐅᓂᐊᕐᒪᑕ ᑲᔪᖏᖅᓴᖅᑕᐅᓗᑎᓪᓗ ᒪᒃᑯᑦᑐᑦ 
ᐅᖃᐅᓯᖃᕐᓗᑎᑦ ᓱᓕᔪᒃᑯᑦ ᖃᓄᐃᓕᐅᓕᕐᒪᖔᕐᒥᒃ ᐃᓅᓯᖏᓐᓂᑦ, 
ᐊᒻᒪᓗᑦᑕᐅᖅ ᐊᑐᖃᑦᑕᕐᓂᑯᒥᓂᖏᑦ ᐃᒥᐊᓗᑦᑕᖃᖅᑎᓪᓗᒍ 
ᐅᖃᐅᓯᖃᖁᔭᐅᓪᓗᑎᑦ. ᐅᖃᖅᑕᐅᓯᒪᓪᓗᓂ ᐃᑭᐊᖅᑭᕕᖓᓂ, 
ᒪᒃᑯᑦᑐᑦ “ᓇᒻᒥᓂᖅ ᐅᓂᒃᑲᐅᓯᖃᕐᒪᑕ ᑐᓴᖅᑕᐅᔭᕆᐊᖃᖅᑐᑎᑦ.”3

ᑲᔪᖏᕐᓇᕈᑎᒋᔪᒥᓇᖅᑐᖅ ᑕᑯᓪᓗᒍ ᐅᔾᔨᖅᓱᖅᑕ 
ᑐᑭᓯᑎᑦᑎᒋᐊᕈᑎᒻᒪᕆᐅᔪᖅ ᐃᓄᑐᐃᓐᓇᕐᓄᑦ ᐱᖃᓯᐅᔾᔨᓂᖓᓄᑦ 
ᑐᑭᓯᒋᐊᕈᑎᓂᑦ ᑐᕌᖓᔪᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ. ᑭᓯᐊᓂᓕ, 
ᖃᐅᔨᔪᒪᓗᐊᖅᑕᖓ ᑐᓴᕈᒪᓛᕆᓪᓗᓂᐅᓪᓗ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐅᔾᔨᖅᓱᖅᑕ 
ᑐᑭᓯᑎᑦᑎᒋᐊᖅᑐᒻᒪᕆᐅᓂᖏᑦ ᒪᒃᑯᑦᑐᑦ ᖃᓄᖅᑑᕈᑎᖓᓄᑦ 
ᑮᓇᐅᔭᓕᕆᔨᒃᑯᑦ ᐸᕐᓇᓯᒪᓪᓗᓂᐅᒃ ᓴᒃᑯᓛᕐᒪᒍ ᑭᖑᓪᓕᕐᒥ 
ᑮᓇᐅᔭᓕᕆᓐᓇᑉ ᐊᕐᕌᒍᖓᓂ. ᒫᑦᓯ 13, 2018−ᖑᑎᓪᓗᒍ, 
ᒥᓂᔅᑕ ᑕᐃᕕᑎ ᐊᕿᐊᕈᖅ ᐅᖃᓚᐅᖅᑐᖅ ᒪᓕᒐᓕᐅᕐᕕᒻᒥ, 
“ᖃᐅᔨᒪᓇᑦᑎᐊᖁᓪᓗᒍ ᖃᓄᖅᑑᕈᑎ ᓈᒻᒪᑦᑎᐊᕋᓗᐊᕐᒪᖔᖅ 
ᐊᒻᒪᓗ ᓄᓇᕗᒻᒨᖓᒐᓗᐊᕐᒪᖔᖅ, ᑐᓴᕆᐊᕐᕕᖃᖅᓯᒪᔪᑦ ᒪᒃᑯᑦᑐᓂᑦ 
ᓄᓇᓕᑦᑎᓐᓂ.”4 ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᑕᑯᔪᒪᔪᒻᒪᕆᐅᕗᖅ ᑖᔅᓱᒥᖓ ᖃᓄᖅᑑᕈᑎᒥ ᓴᖅᑭᖅᑎᑕᐅᒍᓂ 
2018-2019-ᖑᓕᖅᐸᑦ, ᐃᓕᓐᓂᐊᕈᒪᓪᓗᑎᑦ ᖃᓄᖅ ᒪᒃᑯᑦᑐᑦ 
ᐃᓚᐅᖃᑕᐅᓚᐅᕐᒪᖔᕐᒥᒃ ᐋᖅᑭᓱᖅᑕᐅᑎᓪᓗᒍ ᐊᒻᒪᓗ ᖃᓄᖅ 

ᑭᐅᔾᔪᑎᒥᓂᖏᑦ ᑐᓴᕆᐊᕐᕕᐅᓗᑎᑦ ᐊᑐᖅᑕᐃᓂᕐᒪᖔᕐᒥᒃ 
ᖃᐅᔨᔪᒪᓪᓗᑎᑦ. 

ᐱᒻᒪᕆᐅᕗᖅ ᐅᖃᐅᓯᕆᓗᒍ ᒪᒃᑯᑦᑐᑦ ᐅᖃᖅᓯᒪᔭᕇᕐᒪᑕ 
ᐃᓱᒪᒋᔭᒥᓂᒃ ᐃᒥᐊᓗᑉ ᐱᓪᓗᒍ. ᐆᑦᑑᑎᒋᓗᒍ, 2016-ᒥ ᐊᕐᕌᒎᒃ 
ᒪᕐᕉᒃ ᐊᓂᒍᕋᐃᒻᒪᑎᒃ ᒪᒃᑯᑦᑐᑦ ᒪᓕᒐᓕᐅᖅᑎᙳᐊᖑᓪᓗᑎᑦ 
ᑲᑎᒪᑎᑕᐅᖃᑦᑕᕐᓂᖏᓐᓂᑦ, ᒪᒃᑯᑦᑐᖅ ᐅᖃᐅᓯᖃᓚᐅᖅᑐᖅ 
ᒪᓕᒐᓕᐅᖅᑏᑦ ᐅᖃᐅᓯᖏᓐᓃᑦᑎᓪᓗᒋᑦ ᖃᓄ 
ᖅᐸᓂᖅᓰᕕᒃ ᓄᓇᕗᒻᒥ ᐃᑲᔪᕋᔭᕐᒪᖔᕐᒥᒃ ᓄᖅᑲᑎᑦᑎᓗᓂ 
ᐃᒥᐊᓗᓗᐊᖃᑦᑕᓂᕐᒥᒃ, ᐃᑲᔪᕐᓗᑎᑦ ᓱᕈᓯᕐᓂᑦ ᓄᓇᕗᒻᒥ 
ᐊᑦᑕᓇᙱᑦᑐᒥᒃ ᐱᕈᖅᓴᒍᓐᓇᖃᑦᑕᕐᓂᐊᕋᒥᒃ.5 ᐊᓯᖏᑦ ᒪᒃᑯᑦᑐᑦ 
ᒪᓕᒐᓕᐅᖅᑎᙳᐊᖑᔪᑦ ᒪᒃᑯᑦᑐᑦ ᐱᕋᔭᓲᖑᓂᕋᖅᑐᓂᒋᑦ 
ᐃᒥᐊᓗᒃ ᐱᓪᓗᒍ, ᐊᒻᒪᓗ ᐅᖃᖅᑐᓂ ᐊᑐᐃᓐᓇᐅᒪᓂᖅᓴᐅᒍᑎ 
ᑦᓄᓇᓕᓐᓂ ᐊᒥᓲᓂᖅᓴᓂ ᒪᒃᑯᑦᑐᓄᑦ ᐱᓕᕆᐊᑦ ᒪᒃᑯᑦᑐᓂᑦ 
ᐃᒥᙱᓂᖅᓴᐅᑎᑦᑎᒍᓐᓇᕋᔭᕐᒪᑦ. ᐃᓕᓐᓂᐊᑎᑦᑎᓗᓂ ᓱᕈᓯᕐᓂᑦ 
ᒪᒃᑯᑦᑐᓂᓪᓗ ᐃᒥᐊᓗᑉ ᒥᒃᓵᓄᑦ ᐱᒻᒪᕆᐅᒐᓗᐊᖅᑎᓪᓗᒍ, 
ᑕᐃᒫᒃᓴᐃᓐᓇᕐᓗ ᐱᒻᒪᕆᐅᒋᕗᖅ ᓈᒻᒪᑦᑐᓂᒃ 
ᐱᔨᑦᑎᕋᕐᕕᐅᔭᕆᐊᖃᕐᒪᑕ ᐊᒻᒪᓗ ᐃᑲᔪᖅᑐᐃᔾᔪᑎᓂᑦ ᐋᖅᑭᒃᓯᒪᓗᑎᑦ 
ᒪᒃᑯᑦᑐᓄᑦ ᐊᒻᒪᓗ ᐃᓚᖏᓐᓄᑦ ᓄᓇᕗᒻᒥ.

ᐋᙵᔮᕐᓇᖅᑐᑦ ᑳᓇᕕᔅ ᐱᖁᔭᖓ
ᐄᐳᕈᓪ 2017−ᒥ, ᑲᓇᑕᒥ ᒐᕙᒪᖏᑦ ᓴᖅᑮᓚᐅᖅᑐᑦ 
ᐱᖁᔭᒃᓴᖅ C-54, ᐱᖁᔭᖅ ᐋᙵᔮᕐᓇᖅᑐᑦ ᐱᓪᓗᒍ ᐊᒻᒪᓗ 
ᐋᖅᑭᒋᐊᖅᑕᐅᓂᖏᑦ ᐋᙵᔮᕐᓇᖅᑐᑦ ᐊᐅᓚᑕᐅᓲᑦ ᐊᒻᒪᓗ 
ᐋᙵᔮᕐᓇᖅᑐᑦ ᐱᖁᔭᖓ, ᐱᕋᔭᑉᐸᑦᑐᑦ ᒪᓕᒐᖏᑦ ᐊᒻᒪᓗ ᐊᓯᖏᑦ 
ᐱᖁᔭᑦ (ᐋᙵᔮᕐᓇᖅᑐᓄᑦ ᐱᖁᔭᖅ). ᑖᓐᓇ ᐱᖁᔭᒃᓴᐅᖁᔭᐅᔪᖅ 
ᑐᙵᕕᓕᐅᖅᑐᖅ ᐱᖁᔭᖅᑎᒍᑦ ᓯᖁᒥᑦᑎᕕᒃᓴᐅᒍᓐᓃᕐᓗᓂ 
ᐋᙵᔮᕐᓇᖅᑐᖅ, ᑲᓇᑕᒥᐅᑕᐅᔪᑦ ᓂᐅᕕᕈᓐᓇᕐᓂᐊᕐᒪᑕ, 
ᐱᓯᒪᑦᑎᒍᓐᓇᕐᓗᑎᑦ, ᐊᒻᒪᓗ ᐱᔪᓐᓇᕐᓗᑎᑦ ᑳᓂᕕᔅᒥᒃ 
ᐋᙵᔮᕐᓇᖅᑐᒥᒃ ᐱᖁᔭᐅᓕᕐᓗᓂ.

ᑲᓇᑕᒥ ᒐᕙᒪᒃᑯᑦ ᑲᒪᒋᐊᖃᕋᓗᐊᖅᑎᓪᓗᒋ ᐊᑐᓕᖅᑎᑕᐅᓂᖓᓂᒃ 
ᐋᙵᔮᕐᓇᖅᑐᖅ ᐱᖁᔭᕐᒥᒃ, ᓄᓇᕗᑦ ᒐᕙᒪᖏᑦ 
ᐃᓱᒪᖅᓱᖅᑐᑦ ᓇᓗᓇᐃᖅᓯᓗᑎᑦ ᖃᓄᖅ ᐱᖁᔭᖅᑎᒍᑦ 
ᐋᙵᔮᕐᓇᖅᑐᑐᕈᓐᓇᓕᕐᓂᖅ ᐊᑐᓕᖅᑎᑕᐅᒐᔭᕐᒪᖔᕐᒥᒃ 
ᓄᓇᕗᒻᒥ. ᐅᓪᓗᖅ ᐱᖁᔭᖅᑎᒍᑦ ᖃᓄᐃᒍᓐᓃᕈᓐᓇᕐᓂᕆᒐᔭᖅᑕᖓ 
ᐋᙵᔮᕐᓇᖅᑐᑐᖃᑦᑕᕐᓗᓂ 2018-2019−ᒥᐅᒻᒪᑦ, ᑖᓐᓇ 
ᑮᓇᐅᔭᓕᕆᓐᓇᑉ ᐊᕐᕌᒍᖓ ᔮᓐᓄᐊᕆ 2018-ᒥ ᓴᒃᑯᑕᐅᓚᐅᖅᑐᖅ 

ᒪᒃᑯᑦᑐᖅ ᑐᑭᓯᒋᐊᖅᑎᑕᒥᓂᐅᕗᖅ ᖃᓄᖅ ᓴᐳᓐᓂᐊᖅᑎᑖᕈᓐᓇᕐᒪᖔᕐᒥᒃ 
ᕿᑐᕐᖓᒥᓄᑦ ᑮᓇᐅᔭᖅᑎᒍᑦ ᐃᑲᔫᓯᐊᖅᑖᖃᑦᑕᕐᓂᐊᕋᒥ ᐱᐊᕋᕐᒥᓄᑦ

ᑭᒡᒐᖅᑐᐃᓂᖅ ᖃᓄᐃᑦᑑᒻᒪᖔᖅ ᑕᐅᑦᑐᖓ

3 ᓄᓇᕗᑦ ᒐᕙᒪᖏᑦ, ᑮᓇᐅᔭᓕᕆᔨᒃᑯᑦ (2017). ᐃᑲᔫᑏᑦ ᐅᖃᖃᑎᒋᓗᒋᑦ 
ᒪᒃᑯᑦᑐᑦ. ᐱᔭᐅᔪᑦ ᐅᕙᙵᑦ https://www.responsiblenunavut.ca/
en/family/talking-youth-about-alcohol/tips-talking-youth

4 ᐊᕿᐊᕈᖅ, ᑕ. (2018, ᒫᑦᓯ 13). “ᐅᔾᔨᖅᓱᖅᑕ ᑐᑭᓯᑎᑦᑎᒋᐊᖅᑐᒻᒪᕆᐅᓂᖅ”. 
ᓄᓇᕗᑦ ᒪᓕᒐᓕᐅᕐᕕᖓ. ᓄᓇᕗᒻᒥ ᒪᓕᒐᓕᐅᖅᑏᑦ ᑲᑎᒪᔾᔪᑎᒥᓂᖏᑦ 
ᑕᒻᒪᖅᓯᒪᔪᕐᓂᐊᖅᑕᐅᓯᒪᙱᑦᑐᑦ ᑲᑎᒪᔾᔪᑎᒥᓃᑦ ᑎᑎᖅᑲᖏᑦ 028-5(1),  
ᒪ.5. 5th ᑲᑎᒪᔨᖏᑦ, 1st ᑲᑎᒪᑎᓪᓗᒋᑦ. ᐱᔭᐅᔪᑦ ᐅᕙᙵᑦ 
http://www.assembly.nu.ca/hansard

5 ᐋᓐᑐᓴᓐ, ᑭ. (2016, ᓄᕖᕝᕙ 23). “ᒪᒥᓴᕐᕕᒃ”. ᓄᓇᕗᑦ ᒪᓕᒐᓕᐅᕐᕕᖓ. 
ᓄᓇᕗᒻᒥ ᒪᓕᒐᓕᐅᖅᑏᑦ ᑲᑎᒪᔾᔪᑎᒥᓂᖏᑦ ᑕᒻᒪᖅᓯᒪᔪᕐᓂᐊᖅᑕᐅᓯᒪᙱᑦᑐᑦ 
ᑲᑎᒪᔾᔪᑎᒥᓃᑦ ᑎᑎᖅᑲᖏᑦ  011-6(1). ᒪᒃᑯᑦᑐᑦ ᒪᓕᒐᓕᐅᖅᑎᙳᐊᖏᑦ. 
ᐱᔭᐅᔪᑦ ᐅᕙᙵᑦ http://www.assembly.nu.ca/about-youth-parliament

ᓄᓇᕗᑦ ᒐᕙᒪᖏᑕ ᒪᓕᒐᕋᓛᖏᑦ ᐋᙵᔮᕐᓇᖅᑐᑦ ᐱᓪᓗᒋᑦ 
ᓄᓇᕗᒻᒥ − ᑐᒃᓯᕋᐅᑎ ᐃᓱᒪᒃᓴᖅᓯᐅᕈᑕᐅᖁᓪᓗᒍ ᐊᒻᒪᓗ 
ᐅᖃᐅᑕᐅᖁᓪᓗᒍ.

ᓇᓗᓇᙱᑐᒻᒪᕆᐅᒻᒪᑦ ᐱᖁᔭᖅᑎᒍᑦ ᖃᓄᐃᒍᓐᓃᖅᑎᑕᐅᒐᔭᕐᓂᖓ 
ᐋᙵᔮᕐᓇᖅᑐᑐᕈᓐᓇᖅᑐᖃᓕᕐᓗᓂ ᐊᑦᑐᐃᓂᖃᕋᔭᕐᓂᖓᓂᒃ 
ᓱᕈᓯᕐᓂᑦ ᒪᒃᑯᑦᑐᓂᓪᓗ. ᑕᒪᓐᓇ ᐱᓪᓗᒍ, ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐅᐊᑦᑎᑦᑎᐊᖅᓯᒪᕗᖅ 
ᐋᖅᑭᓱᖅᑕᐅᓂᖓᓂᒃ ᑲᓇᑕᒥ ᒐᕙᒪᒃᑯᑦ ᐱᖁᔭᖓᓂᒃ ᐊᒻᒪᓗ 
ᓄᓇᕗᑦ ᒐᕙᒪᖏᑕ ᐊᑐᐊᒐᕋᓛᖑᖁᔭᖓᓂᒃ ᐋᙵᔮᕐᓇᖅᑐᖅ 
ᑳᓂᕕᔅ ᐳᓪᓗᒍ ᓄᓇᕗᒻᒥ. ᖃᐅᔨᔪᒪᓗᐊᖅᑕᖓᓕ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᓄᓇᕗᑦ ᒐᕙᒪᖏᑦ 
ᐱᓇᓱᐊᒐᖃᕐᓂᖏᑦ ᐃᒪᓐᓇ, “ᓴᐳᑎᓗᒋᑦ ᐋᓐᓂᐊᖅᑕᐃᓕᒪᓂᖏᑦ 
ᐊᒻᒪᓗ ᐊᑦᑕᓇᖅᑕᐃᓕᒪᑎᑕᐅᓗᑎᑦ ᓄᓇᕗᒻᒥᐅᑕᐅᔪᑦ, ᐱᓗᐊᖅᑐᒥᒃ 
ᒪᒃᑯᑦᑐᑦ”.6 

ᓄᓇᕗᑦ ᒐᕙᒪᖏᑕ ᑲᒪᒋᔭᖃᕆᐊᕐᓂᖏᑦ ᐱᖁᔭᖅᑎᒍᑦ 
ᑳᓂᕕᔅ ᐋᙵᔮᕐᓇᖅᑐᖅ ᐱᔭᐅᔪᓐᓇᓕᕋᔭᕐᓂᖓᓂᒃ 
ᑐᒃᓯᕋᐅᑎᐅᒐᓗᐊᖅᑎᓪᓗᒍ ᐊᒻᒪᓗ ᑭᖑᓪᓕᖅᐹᒥ ᑕᐅᑦᑐᖏᓐᓂᒃ 
ᐃᓱᒪᓕᐊᖏᓐᓂᓪᓗ ᐊᔾᔨᖃᔅᓴᐃᓐᓇᙱᒃᑲᓗᐊᖅᑎᓪᓗᒋᑦ 
ᓄᓇᕗᑦ ᒐᕙᒪᖏᓐᓄᑦ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᐅᖃᐅᓯᒃᓴᖃᓚᐅᖅᑐᖅ ᑕᒪᒃᑮᓐᓂᒃ ᐊᒥᓱᓂᑦ 
ᐊᑦᑐᐃᓂᖃᖅᑐᓄᑦ ᑐᓴᕆᐊᕐᕕᖃᖅᑎᓪᓗᒋᑦ ᐊᒻᒪᓗ ᐃᓄᐃᑦ 
ᐊᑐᓂ ᑐᓴᕆᐊᕐᕕᐅᑎᓪᓗᒋᑦ ᓄᓇᕗᑦ ᒐᕙᒪᖏᓐᓄᑦ ᕖᕝᕗᐊᕆ 
2018−ᖑᑎᓪᓗᒍ. ᐅᖃᐅᓯᒃᓴᖃᓚᐅᖅᑐᒍᑦ ᑐᓴᖅᑕᐅᔪᒪᓪᓗᑕ 
ᐊᑭᕋᖅᑐᓂᑦᑎᓐᓂ ᓄᓇᕗᑦ ᒐᕙᒪᖏᑕ ᑐᒃᓯᕋᐅᑎᖓᓂᒃ 
ᐋᖅᑮᒍᒪᓪᓗᑎᑦ ᑐᖔᓂᐅᙱᑦᑐᖅ 19−ᓂᑦ ᐅᑭᐅᓖᑦ 
ᓂᐅᕕᕈᓐᓇᕋᔭᕐᓗᑎᑦ ᐋᙵᔮᕐᓇᖅᑐᒥᒃ, ᐊᑦᑎᓗᐊᕐᒪᑦ ᐅᑭᐅᓖᑦ 
ᓂᐅᕕᕈᓐᓇᖁᔭᐅᓲᑦ ᑲᓇᑕᒥ ᓘᒃᑖᑦ ᑲᑐᔾᔨᖃᑎᒌᖏᓐᓄᑦ.  
ᑲᓇᑕᒥ ᓘᒃᑖᑦ ᑲᑐᔾᔨᖃᑎᒌᖏᑦ 2016−ᒥ ᑐᓂᓯᓚᐅᖅᑎᓪᓗᒋᑦ 
ᑲᓇᑕᒥ ᒐᕙᒪᖏᑕ ᐱᓕᕆᔨᖏᑦ ᑲᑎᒪᔩᑦ ᐋᙵᔮᕐᓇᖅᑐᑦ 
ᐱᖁᔭᖅᑎᒍᑦ ᓂᐅᕕᐊᕆᔭᐅᔪᓐᓇᓕᕋᔭᕐᓂᖏᓐᓄᑦ ᐊᒻᒪᓗ 
ᐊᑐᐊᒐᕋᓛᓕᐅᕈᑕᐅᓗᑎᑦ ᐅᓂᒃᑲᐅᓯᖃᓚᐅᖅᑐᑦ ᓱᕈᓰᑦ 
ᐊᒻᒪᓗ ᒪᒃᑯᑦᑐᑦ ᐊᑦᑕᓇᖅᑐᒨᖅᑐᒻᒪᕆᐅᒍᓐᓇᕐᓂᖏᓐᓂᑦ 
ᐋᙵᔮᕐᓇᖅᑐᓄᑦ ᐋᓐᓂᕈᑕᐅᓲᓄᑦ, ᖃᕋᓴᖏᑦ ᓱᑲᑦᑐᒥᒃ 
ᐊᖏᔪᒥᓪᓗ ᐱᕙᓪᓕᐊᓂᖃᕐᓂᖏᓐᓄᑦ ᐊᒻᒪᓗ ᐋᙵᔮᕐᓇᖅᑐᖅ 
ᒥᐅᕈᐊᓇ ᐱᔾᔪᑕᐅᓯᒪᒻᒪᑦ ᐊᒥᓱᓄᑦ ᐋᓐᓂᐊᕈᑕᐅᓕᓲᖑᓪᓗᓂ, 
ᐱᖃᓯᐅᑎᓪᓗᒍ ᐆᒻᒪᑎᕐᓗᒍᑕᐅᓲᖅ ᐊᒻᒪᓗ ᐊᐅᑉ 
ᐊᐅᓚᓂᖓᓄᑦ, ᐃᓱᒪᒃᑯᑦ ᐋᓐᓂᐊᓕᕈᑕᐅᓲᖑᓂᖓᓄᑦ, ᐃᓱᒪᒃᑯᑦ 
ᑐᑭᓯᐅᒪᒍᓐᓇᕐᓂᖓᓄᑦ ᓱᕋᐃᓲᖅ, ᐊᒻᒪᓗ ᐃᓕᑦᑎᕇᑦᑑᕐᓇᖅᑐᓂ. 
ᑲᓇᑕᒥ ᓘᒃᑖᑦ ᑲᑐᔾᔨᖃᑎᒌᖏᑕ ᐊᑐᓕᖁᔭᖏᑦ ᐱᖃᓯᐅᔾᔨᔪᑦ 
ᐅᑭᐅᖃᖁᔨᓪᓗᑎᑦ ᑐᖔᓂᐅᙱᑦᑐᖅ ᓂᐅᕕᕈᓐᓇᕐᓗᑎᑦ ᐊᒻᒪᓗ 
ᐋᙵᔮᕐᓇᖅᑐᕈᓐᓇᕐᓗᑎᑦ 21-ᓂᑦ ᑭᓯᐊᓂ ᐅᑭᐅᖃᓕᕈᑎᑦ ᐊᒻᒪᓗ 
ᐋᖅᑮᓗᑎᑦ ᖃᑦᑎᓂᑦ ᐊᒻᒪᓗ ᓴᙱᓂᖏᓐᓂᑦ ᑭᒡᓕᖃᖅᑎᑦᑎᓗᑎᑦ 
ᐅᑭᐅᖃᖅᑐᓄᑦ 25 ᑐᖔᓂ.7 ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 

ᐊᓪᓚᕝᕕᐊ ᐅᖃᐅᓯᖃᖅᓯᒪᒋᕗᖅ ᑕᒪᔅᓱᒥᖓ ᐊᑐᓕᖁᔭᐅᓯᒪᔪᒥᒃ 
ᐊᓪᓚᕝᕕᕗᑦ ᑲᑎᒪᖃᑎᖃᖅᑎᓪᓗᒋᑦ ᓄᓇᕗᑦ ᒐᕙᒪᖏᓐᓂᑦ. 

ᐊᓯᖏᑦ ᓄᑕᖅᑲᓄ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᖏᑕ 
ᐅᖃᐅᔾᔨᒋᐊᕈᑎᖏᑦ ᐋᙵᔮᕐᓇᖅᑐᓂᑦ ᑐᓴᕆᐊᕐᕕᐅᑎᓪᓗᒋᑦ 
ᓄᓇᕗᑦ ᒐᕙᒪᖏᓐᓄᑦ ᐅᖃᐅᓯᖃᓗᐊᓚᐅᖅᑐᑦ ᐃᑲᔪᖅᑐᐃᓪᓗᑎᑦ 
ᐋᓐᓂᐊᖅᑕᐃᓕᒪᓂᒃᑯᑦ ᑐᑭᓯᐅᒪᓂᒃᑯᓪᓗ ᓂᕈᐊᕈᒪᓪᓗᑎᑦ 
ᐋᙵᔮᕐᓇᖅᑐᓕᕆᑎᓪᓗᒋᑦ ᒪᒃᑯᑦᑐᓄᑦ ᐅᔾᔨᕈᓱᓕᖅᑎᑦᑎᒋᐊᕐᔫᒥᓗᑎᑦ 
ᑐᑭᓯᑎᑦᑎᒋᐊᒻᒪᕆᓪᓗᑎᑦ ᐱᖃᓯᐅᔾᔨᓗᑎᑦ ᑐᑭᓯᒋᐊᕈᑎᓂᑦ 
ᐊᑦᑐᐃᓂᖃᕈᑎᖏᑦ ᐋᙵᔮᕐᓇᖅᑐᑦ ᑳᓂᕕᔅ ᒪᒃᑯᑦᑐᑦ 
ᖃᕋᓴᖏᓐᓄᑦ, ᑲᒪᑦᑎᐊᕐᓗᓂ ᐋᙵᔮᕐᓇᖅᑐᑐᖃᑦᑕᓂᕐᒥᒃ, ᐊᒻᒪᓗ 
ᐊᑦᑕᓇᖅᑕᐃᓕᒪᓂᕐᒧᑦ ᐸᕐᓇᐅᓯᐅᕐᓂᕐᒥᒃ ᐊᑐᖅᑐᖃᖅᑎᓪᓗᒍ 
ᐋᙵᔮᕐᓇᖅᑐᒥᒃ ᑳᓂᕕᔅᒥᒃ. ᐊᑐᒃᑲᓐᓂᖁᔨᓚᐅᕐᒥᔪᒍᑦ 
ᐃᓄᓐᓂᒃ ᑭᒃᑯᑐᐃᓐᓇᕐᓂᒃ ᐅᔾᔨᕈᓱᓕᖅᑎᑦᑎᓂᕐᒧᑦ 
ᑐᑭᓯᒋᐊᖅᑎᑦᑎᔪᒻᒪᕆᐅᓛᕐᓗᑎᑦ ᓯᕗᓂᒻᒪᕆᐊᒍᑦ ᐋᙵᔮᕐᓇᖅᑐᖅ 
ᑳᓂᕕᔅ ᐱᖁᔭᖅᑎᒍᑦ ᐊᑐᕋᒃᓴᐅᑎᑕᐅᒍᓐᓇᓕᖅᐸᑦ. ᐃᓱᒫᓘᑎᐅᔪᑦ 
ᐳᔪᖓᓂᒃ ᐊᓂᖅᓵᖅᑐᖅᑐᖃᖃᑦᑕᕋᔭᕐᓂᖏᓐᓂᒃ ᐊᖏᕐᕋᒥ 
ᑲᒪᒋᔭᐅᑦᑎᐊᕆᐊᖃᕋᔭᕐᒪᑦ ᐊᒻᒪᓗ ᖃᐅᔨᒪᑦᑎᐊᕐᓗᑎᑦ 
ᐊᐅᓚᔾᔪᑎᖃᕐᓗᓂ ᐃᓐᓇᐃᑦ ᖃᓄᐃᑕᐅᔪᓐᓇᐸᓪᓕᐊᓗᑎᑦ 
ᒪᒃᑯᑦᑐᓄᑦ ᐋᙵᔮᕐᓇᖅᑐᑖᖅᑎᑦᑎᖃᑦᑕᖅᑐᑦ ᐅᖃᐅᑕᐅᕙᓚᐅᕐᒥᔪᑦ. 
ᓄᑕᖅᑲᓄ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐊᑐᖁᔨᓚᐅᕐᒥᔪᑦ 
ᐴᖏᑦ ᑐᑭᓯᒋᐊᕈᑎᖃᕆᐊᓖᑦ ᓴᙱᓂᖏᓐᓂᑦ ᐊᒻᒪᓗ 
ᐋᓐᓂᕈᑎᖃᕈᓐᓇᕐᓂᖏᓐᓂᑦ ᐋᙵᔮᕐᓇᖅᑐᑉ ᑳᓂᕕᔅ ᐊᒻᒪᓗ 
ᓂᐅᕕᖅᑏᑦ ᒪᓕᒋᐊᖃᕋᔭᕐᒥᔪᑦ ᑭᒡᓕᖃᖅᑎᑦᑎᓂᖏᓐᓂᑦ 
ᓂᐅᕕᐊᒃᓴᖃᕐᓗᓂ ᐋᙵᔮᕐᓇᖅᑐᓂᑦ ᑳᓂᕕᔅᒥᒃ 
ᐱᔭᐅᔪᒪᓂᖅᓴᐅᙱᓪᓗᑎᑦ ᓱᕈᓯᕐᓄᑦ, ᓲᕐᓗᒃ ᐱᔭᐅᔪᒪᓂᖅᓴᐅᓲᖑᒻᒪᑕ 
ᐅᖁᒻᒥᐊᒐᑦ ᐃᐳᓖᑦ ᐊᒻᒪᓗ ᐊᓯᖏᑦ ᐅᖁᒻᒥᐊᒐᑦ. ᓄᑕᖅᑲᓄ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐊᑐᖁᔨᒃᑲᓐᓂᓚᐅᕐᒥᔪᑦ 
ᐳᓴᓐᑎᖏᑦ ᑖᒃᓯᖏᑕ ᓂᐅᕕᐊᕆᔭᐅᔪᑦ ᐋᙵᔮᕐᓇᖅᑐᑦ 
ᑳᓂᕕᔅ ᐊᑐᖅᑕᐅᖃᑦᑕᕋᔭᕐᓗᑎᑦ ᖃᐅᔨᓴᕐᓂᕐᒧᑦ, ᐃᓄᐃᑦ 
ᑭᒃᑯᑐᐃᓐᓇᐃᑦ ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ, ᐅᐊᑦᑎᖃᑦᑕᕐᓗᑎᑦ, 
ᐋᓐᓂᓗᐊᖅᑕᐃᓕᒪᑎᑦᑎᓗᑎᑦ, ᐊᒻᒪᓗ ᑲᒪᒋᔭᐅᓗᑎᑦ 
ᐋᙵᔮᕐᓇᖅᑐᓅᖓᔪᑦ ᑳᓂᕕᔅᒧᑦ ᐱᔾᔪᑏᑦ.

ᑐᓴᐅᒪᐃᓐᓇᖃᑦᑕᓂᐊᖅᑐᒍᑦ ᓄᓇᕗᑦ ᒐᕙᒪᖏᑕ ᑭᖑᓪᓕᕐᒥ 
ᖃᓄᐃᓕᐅᕈᑎᖃᕐᓂᐊᕐᓂᖏᓐᓂᑦ ᐊᑐᐊᒐᕋᓛᓕᐅᕐᓂᖏᓐᓂᑦ 
ᐋᙵᔮᕐᓇᖅᑐᑉ ᑳᓂᕕᔅ ᒥᒃᓵᓅᖓᔪᓂᑦ ᓄᓇᕗᒻᒥ 
ᓯᕗᓪᓕᐅᔾᔭᐅᓂᐊᖅᑐᓂ ᓄᑕᖅᑲᓄ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᓄᑦ 2018-2019-ᖑᓕᖅᐸᑦ.

ᕿᒥᕐᕈᔭᐅᓂᖏᑦ ᐋᓐᓂᕐᔪᐊᖅᑐᒥᓃᑦ ᑐᖁᔪᒥᓃᓪᓗ
ᐅᖃᐅᑕᐅᖅᑲᓪᓗᓂ ᐅᓂᒃᑳᕐᒥᒃ, ᐃᓚᖓ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐱᖁᔭᖓ ᕿᒥᕐᕈᓇᓐᓂᕐᒨᖓᔪᑦ ᐋᓐᓂᕐᔪᐊᖅᑐᒥᓃᑦ 
ᐊᒻᒪᓗ ᑐᖁᔪᒥᓃᑦ ᓱᓕ ᐊᑐᓕᖅᑎᑕᐅᓯᒪᙱᓐᓇᒥ, ᑭᓯᐊᓂᓕ 
ᖃᐅᔨᓴᖅᑕᐅᖏᓐᓇᓂᐊᖅᑐᖅ ᐱᕙᓪᓕᐊᒍᑎᒋᔭᐅᓇᓱᐊᕐᓗᓂᓗ 
ᐃᖅᑲᓇᐃᔮᑦᑎᓐᓂ ᑲᔪᓯᓚᐅᖅᑐᖅ 2017-2018−ᖑᑎᓪᓗᒍ.

ᐊᕐᕌᒎᔪᒥᒃ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᖃᐅᔨᒃᑲᐃᓚᐅᖅᑐᖅ ᑭᒡᒐᖅᑐᐃᔩᑦ ᐊᓪᓚᕝᕕᖏᓐᓂ ᓄᓇᕗᑦ 
ᓯᓚᑖᓃᑦᑐᓂᑦ ᒐᕙᒪᓂ ᑐᑭᓯᒋᐊᕋᓱᐊᖅᑐᑎᑦ ᐅᓪᓗᒥᐅᔪᖅ 
ᐊᑐᖅᑕᐅᓲᓂᑦ ᐋᓐᓂᕐᔪᐊᖅᑐᒥᓂᕐᓄᑦ ᑐᖁᔪᒥᓂᕐᓄᓪᓗ 
ᖃᐅᔨᓴᕐᓂᕐᒥᒃ ᐱᓕᕆᐊᕐᒥᒃ ᑲᓇᑕᒥ. ᑐᑭᓯᒋᐊᕈᑏᑦ ᑐᓂᔭᐅᔪᑦ 
ᐊᓯᖏᓐᓄᑦ ᒐᕙᒪᐅᔪᓄᑦ ᐃᑲᔪᓚᐅᖅᑐᑦ ᓯᕗᒧᐊᑦᑎᑎᓪᓗᑕ 
ᐱᕙᓪᓕᐊᒍᑎᒋᔭᐅᓂᖓᓂᒃ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 

6 ᓄᓇᕗᑦ ᒐᕙᒪᖏᑦ, ᑮᓇᐅᔭᓕᕆᔨᒃᑯᑦ (2018). ᐊᑐᐊᒐᓕᐅᕐᓂᖅ 
ᐋᙵᔮᕐᓇᖅᑐᒥᒃ ᑳᓃᕕᔅ ᓄᓇᕗᒻᒥ − ᑐᒃᓯᕋᐅᑎ ᐃᓱᒪᒃᓴᖅᓯᐅᕈᑕᐅᖁᓪᓗᒍ 
ᐊᒻᒪᓗ ᐅᖃᐅᑕᐅᖁᓪᓗᒍ. ᐱᔭᒥᓃᑦ ᐅᕙᙵᑦ https://www.gov.nu.ca/
sites/default/files/rpt_-_regulating_cannabis_in_nunavut-eng.pdf 

7 ᑲᓇᑕᒥ ᓘᒃᑖᑦ ᑲᑐᔾᔨᖃᑎᒌᖏᑦ (CMA) (2016). ᑲᓇᑕᒥ ᓘᒃᑖᑦ 
ᑲᑐᔾᔨᖃᑎᒌᖏᑕ ᑐᓂᔭᖏᑦ − ᐱᖁᔭᕈᖅᑎᑕᐅᓂᖏᑦ, ᐊᑐᐊᒐᕋᓛᓕᐅᕈᑕᐅᓂᖏᑦ 
ᐊᒻᒪᓗ ᑭᒡᓕᖃᖅᑎᑕᐅᓂᖏᑦ ᐊᑐᖅᑕᐅᔪᓐᓇᕐᓂᖏᑕ ᐋᙵᔮᕐᓇᖅᑐᑦ ᑳᓂᕕᔅ. 
ᐱᔭᒥᓃᑦ ᐅᕙᙵᑦ https://www.cma.ca/Assets/assets-library/
document/en/advocacy/submissions/2016-aug-29-cma-
submission-legalization-and-regulation-of-marijuana-e.pdf

ᐊᓪᓚᕝᕕᐊᑕ ᐱᓕᕆᐊᖓᓂᒃ ᐊᒻᒪᓗ ᑕᑯᒃᓴᐅᑎᑦᑎᓚᐅᖅᑐᑎᑦ 
ᐊᔾᔨᒌᙱᑐᒡᒍᑕᐅᒻᒪᑕ ᐅᓪᓗᒥᐅᔪᖅ ᐱᓕᕆᐊᖑᔪᑦ ᑲᓇᑕᒥ. 
ᑖᒃᑯᐊ ᐊᔾᔨᒌᙱᓐᓂᖏᑦ ᑐᙵᕕᖃᖅᑐᒡᒍᑕᐅᒐᓗᐊᖅᑎᓪᓗᒋᑦ 
ᐱᖁᔭᖅᑎᒎᖓᓂᖏᓐᓄᑦ, ᑕᐃᒪᐃᖏᓐᓇᙱᑦᑐᑦ. 
ᑕᒪᓐᓇ ᐱᒻᒪᕆᐅᓂᖓᓂᒃ ᖃᐅᔨᒃᑲᐃᒍᑎᒋᔭᐅᓚᐅᖅᑐᖅ 
ᖃᐅᔨᒪᑦᑎᐊᑎᑦᑎᒍᓐᓇᕐᓗᑕ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐱᓕᕆᐊᖓ ᐋᖅᑭᓱᖅᑕᐅᓯᒪᓂᐊᕐᒪᑦ 
ᐃᓱᒪᒃᓴᖅᓯᐅᕈᑎᖃᕐᓗᑎᑦ ᑕᒪᒃᑮᓐᓂᒃ ᐱᖁᔭᕐᒥᒃ ᐊᒻᒪᓗ 
ᐃᓅᓯᕆᔭᐅᔪᑦ−ᐃᓕᖅᑯᓯᕆᔭᐅᔪᓪᓗ ᓄᓇᕗᒨᖓᓂᖏᑦ.

ᐃᓚᖓᑦ ᑎᑭᓐᓇᓱᐊᖅᑕᖓ ᐱᓕᕆᐊᑉ ᐋᖅᑭᓱᖅᑕᐅᑎᓪᓗᒍ 2017-
2018−ᒥ ᖃᐅᔨᓴᒃᑲᓐᓂᕐᓂᐊᓚᐅᕋᑦᑕ ᑲᒪᒋᔭᐅᖃᑦᑕᕇᖅᑐᓂᑦ ᐊᒻᒪᓗ 
ᐱᓕᕆᐊᖑᔭᕇᖅᑐᓂᑦ ᓄᓇᕗᒻᒥ. ᑕᐃᒪᐃᑎᓪᓗᑕ ᓴᖅᑭᓯᒪᕗᑦ 
ᐃᓄᖏᓐᓂᒃ ᐱᓕᕆᖃᑎᖃᕆᐊᙵᖅᑐᑕ ᐊᒻᒪᓗ ᑐᑭᓯᒋᐊᕈᑎᓂᑦ 
ᓄᐊᑦᑎᓪᓗᑕ ᓄᓇᕗᒻᒥ ᐱᐅᓂᖅᓴᐅᑎᑦᑎᓂᕐᒧᑦ ᑲᑎᒪᔨᕋᓛᓂᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᐊᒻᒪᓗ ᐊᓪᓚᕝᕕᐊᓂ 
ᑐᖁᖓᔪᓕᕆᔨᑉ ᓄᓇᕗᒻᒥ (OCCN).

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐱᕙᓪᓕᐊᑎᑦᑎᓕᓚᐅᕐᒥᔪᖅ ᑐᖁᔪᒥᓃᑦ ᐅᓂᒃᑲᐅᑕᐅᓂᖏᑦ 
ᓈᑎᕆᐊᓖᑦ ᐊᒻᒪᓗ ᖃᓄᐃᓕᐅᕈᑕᒥᓃᑦ ᑐᑭᓯᒋᐊᑎᖅᑎᒍᑎᖏᑦ 
ᑖᒃᑯᓇᙵᑦ ᐊᓪᓚᕝᕕᐊᓂ ᑐᖁᖓᔪᓕᕆᔨᑉ ᓄᓇᕗᒻᒥ ᐊᒻᒪᓗ 
ᐃᓅᓯᓕᕆᔨᒃᑯᓐᓂᑦ. ᐋᖅᑭᓱᖅᑕᐅᓂᖓ ᐋᓐᓂᕐᔪᐊᖅᑐᒥᓂᕐᓄᑦᐊᒻᒪᓗ 
ᑐᖁᔪᒥᓂᕐᓄᑦ ᖃᐅᔨᓴᕐᓂᕐᒥᒃ ᐱᓕᕆᐊᖅ ᑲᔪᓯᓂᐊᖅᑐᖅ 2018-
2019−ᒥ.

ᑐᓴᐅᒪᖃᑎᒌᖕᓂᖅ ᐊᒻᒪᓗ ᐃᓄᐃᑦ 
ᑭᒃᑯᑐᐃᓐᓇᐃᑦ ᐅᔾᔨᕈᓱᓕᖅᑎᑕᐅᓂᖏᑦ 
ᐅᓂᒃᑳᖓ
ᐅᔾᔨᕈᓱᓕᖅᑎᑦᑎᓂᖅ ᓱᕈᓰᑦ ᒪᒃᑯᑐᓪᓗ ᐱᔪᓐᓇᐅᑎᖏᓐᓂᑦ ᐊᒻᒪᓗ 
ᐱᓕᕆᐊᕆᓲᑦᑎᓐᓂ ᐊᓪᓚᕕᑦᑕ ᓯᕗᓪᓕᐅᔾᔭᐅᖏᓐᓇᖅᐳᖅ ᓱᓕ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ. ᐊᓪᓚᕝᕕᑉ 
ᑐᓴᐅᒪᖃᑎᒌᖕᓂᕐᒧᑦ ᐸᕐᓇᐅᑎᖓ ᑐᑭᒧᐊᑦᑎᑦᑎᒍᑕᐅᕗᖅ ᓱᓕ 
ᐃᖅᑲᓇᐃᔮᑦᑎᓐᓂ ᑕᒪᒃᑯᓂᖓ, ᖃᐅᔨᒪᑦᑎᐊᑎᑦᑎᒍᑕᐅᓪᓗᓂ 
ᑕᒪᐃᓐᓂ ᐱᓕᕆᖃᑎᒋᓪᓗᐊᕆᐊᓕᕗᑦ ᑲᑐᔾᔨᔨᐅᔪᑦ 
ᑐᓴᐅᒪᖃᑎᒋᖃᑦᑕᕐᓂᐊᕋᑦᑎᒍ ᐅᑯᐊ: ᓱᕈᓰᑦ, ᒪᒃᑯᑦᑐᑦ, ᐃᓚᒌᑦ, 
ᓄᓇᕗᑦ ᒐᕙᒪᖏᑦ, ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ. 2017-
2018−ᒥ, ᑲᒪᒋᔭᖃᐃᓐᓇᓚᐅᖅᐳᒍᑦ ᐱᓕᕆᐊᕆᓪᓗᐊᖅᑕᑎᓐᓂ 
ᐅᖃᐅᑕᐅᓪᓗᑎᑦ ᑐᓴᐅᒪᖃᑎᒌᖕᓂᕐᒧᑦ ᐸᕐᓇᐅᑎᑦᑎᓐᓂ.

ᖃᐅᔨᓴᖅᑕᒥᓃᑦ ᓴᖅᑭᓐᓂᖏᑦ ᑐᑭᓯᒋᐊᖅᑎᑦᑎᓂᕐᒧᑦ 
ᑐᓴᖅᑎᑦᑎᒋᐊᖅᑐᒻᒪᕆᐅᑎᓪᓗᑕ ᐃᓄᓕᒫᓂᑦ
ᐅᐱᕐᖔᖑᑎᓪᓗᒍ 2016-ᒥ, ᖃᐅᔨᓵᑦᑎᓐᓄᑦ 
ᐊᐱᖅᓱᕆᐊᓯᓚᐅᖅᓯᒪᒐᑦᑕ ᖃᐅᔨᓴᖅᑐᒍ ᐊᐅᓚᓂᖃᑦᑎᐊᕐᓂᖓ 
ᐊᓪᓚᕕᑦᑕ ᒥᒃᓵᓅᖓᔪᓂᑦ ᑐᑭᓯᑎᑦᑎᒋᐊᖅᑐᒻᒪᕆᐅᓪᓗᑕ. 
ᑕᒪᐃᓐᓂ 122 ᓱᕈᓯᕐᓄᑦ ᒪᒃᑯᑦᑐᓄᓪᓗ ᐱᔨᑦᑎᕋᖅᑎᖏᑦ ᓄᓇᕗᒻᒥ 
ᑭᐅᓚᐅᖅᑐᑦ ᐊᐱᖅᑯᑎᑦᑎᓐᓄᑦ ᐊᒻᒪᓗ ᑭᐅᔾᔪᑎᒥᓃᑦ ᖃᐅᔨᓵᕐᒧᑦ 
ᖃᐅᔨᓴᖅᑕᐅᓪᓗᑎᑦ 2017-2018−ᖑᑎᓪᓗᒍ.

ᐊᒥᓲᓂᖅᓴᐃᑦ ᑭᐅᔪᑦ, 62%−ᖑᔪᑦ, ᐅᖃᓚᐅᖅᑐᑦ 
ᖃᐅᔨᒪᓚᐅᙱᒻᒪᑕ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᓂ ᐊᐅᓪᓚᑎᑦᑎᓚᐅᖅᑎᓐᓇᑕ ᑎᑎᖅᑲᓂᐊᕐᕕᒃᑯᑎᒍᑦ 
ᑐᑭᓯᒋᐊᕈᑎᓂᑦ ᑲᑎᖅᓱᖅᓯᒪᔪᓂᑦ. ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᑦ 
ᖃᐅᔨᒃᑲᐃᓚᐅᕋᓗᐊᖅᑎᓪᓗᒋᑦ ᐱᔨᑦᑎᕋᖅᑎᓂᑦ ᑐᑭᓯᒋᐊᕈᑏᑦ 
ᑲᑎᖅᓱᖅᓯᒪᔪᑦ ᐊᐅᓪᓚᖅᑎᑕᐅᓚᐅᖅᑎᓐᓇᒋᑦ, 53%-ᑐᐃᓐᓇᑯᓗᐃᑦ 
ᑕᒪᐃᓐᓂ ᐱᔨᑦᑎᕋᖅᑏᑦ ᐊᐱᖅᓱᖅᑕᑦ ᓇᓗᓇᐃᖅᓯᓚᐅᖅᑐᑦ 
ᐱᔪᒥᓂᐅᓂᕋᖅᑐᑎᑦ ᑐᑭᓯᒋᐊᕈᑎᓂᑦ ᑲᑎᖅᓱᖅᓯᒪᔪᓂᑦ. 
ᐱᔾᔪᑕᐅᔪᓐᓇᖅᑐᑦ ᑲᑎᖅᓱᖅᓯᒪᔪᑦ ᐱᔭᒥᓂᐅᙱᒋᐊᖏᓐᓂᑦ 
ᐊᓯᐅᔨᑲᓪᓚᑦᑐᒥᓂᐅᒻᒪᑕ, ᑐᓂᔭᐅᓐᓇᑎᑦ ᐃᓄᖕᓄᑦ 
ᐅᖃᓕᒫᕆᐊᖃᖅᑐᒧᑦ, ᐅᕝᕙᓘᓐᓃᑦ ᐃᖅᑲᓇᐃᔭᖅᑏᑦ 
ᓄᖅᑲᖅᑐᒥᓂᐅᓪᓗᑎᑦ. ᑭᐅᔪᒥᓃᑦ ᑐᑭᓯᒋᐊᕈᑎᓂᑦ ᖃᕋᓴᐅᔭᒃᑯᑦ 
ᐊᐅᓪᓚᑎᑦᑎᕕᐅᒍᒪᓚᐅᖅᑐᑦ. ᑕᒪᒃᑯᐊ ᑭᐅᔾᔪᑎᖏᑦ ᒪᓕᑦᑐᒋᑦ 
ᐊᑐᖁᔭᖏᑦ ᐊᑐᖅᓯᒪᓕᕇᖅᑕᕗᑦ ᖃᓄᖅ ᑐᑭᓯᒋᐊᕈᑎᓂᑦ 
ᐱᓕᕆᖃᑎᒋᒋᐊᓕᑦᑎᓐᓄᑦ ᐊᐅᓪᓚᑎᑦᑎᖃᑦᑕᓕᕐᒪᖔᑦᑕ.

ᑕᐃᒃᑯᐊ ᑭᐅᔪᒥᓃᑦ ᐅᖃᖅᑐᑎᑦ ᐱᔪᒥᓂᐅᒋᐊᖏᓐᓂᒃ, 84%−
ᖑᔪᑦ ᓇᓗᓇᐃᖅᓯᓯᒪᔪᑦ ᑕᑯᒃᓴᐅᑎᑦᑎᓕᖅᑐᑎᑦ ᓂᕕᖓᑖᓂᑦ 
ᑐᑭᓯᒋᐊᕈᑎᓕᖕᓂᑦ ᐃᓄᖕᓄᑦ ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᕐᓂᐊᕋᒥᒃ 
ᓱᕈᓯᕐᓂᑦ ᒪᒃᑯᑦᑐᓂᓪᓗ ᐱᔨᑦᑎᕋᕐᕕᖓᓂ. ᑖᒃᑯᐊ ᐱᔨᑦᑎᕋᖅᑎᐅᔪᑦ 
ᓇᓗᓇᐃᖅᓯᓚᐅᕐᒥᔪᑦ ᑐᑭᓯᐅᒪᕚᓪᓕᕐᓂᖅᓴᐅᓕᕐᒪᑕ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᒥᒃᓵᓄᑦ ᑐᑭᓯᒋᐊᕈᑏᑦ 
ᑲᑎᖅᓱᖅᓯᒪᔪᑦ ᐊᐅᓪᓚᖅᑎᑕᐅᓚᐅᖅᑎᓪᓗᒋᑦ.

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐃᓱᒪᒃᓴᖅᓯᐅᕈᑎᖃᒃᑲᓐᓂᕐᓂᐊᖅᑐᑦ ᑭᐅᔾᔪᑎᒥᓂᕐᓂᒃ 
ᐊᐱᖅᑯᑎᑦᑎᓐᓄᑦ ᐊᒻᒪᓗ ᓴᖅᑭᓐᓂᖏᓐᓂᒃ ᖃᐅᔨᓵᑉ 
ᖃᐅᔨᓴᓕᕈᑦᑎᒍᑦ ᐊᒻᒪᓗ ᐊᓯᔾᔩᒋᐊᓯᒐᔭᖅᑐᑦ ᐊᓪᓚᕕᑦᑕ 
ᑐᓴᐅᒪᖃᑦᑕᑎᑦᑎᓂᖏᓐᓂᑦ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ 
ᐅᔾᔨᕈᓱᓕᖅᑎᓐᓇᓱᐊᕐᓗᒋᑦ ᖃᓄᖅᑑᕈᑎᑦᑎᓐᓂᑦ 2020-2021-ᒧᑦ, 
ᓇᓗᓇᐃᖅᓯᒪᓪᓗᑎᒍᑦ ᐱᓕᕆᕝᕕᑦᑕ ᐸᕐᓇᐅᑎᖏᓐᓂ.

ᑲᓇᑕᒥ ᐃᓄᐃᑦ ᒪᒃᑯᑦᑐᑦ ᑲᑎᒪᕕᔾᒧᐊᕐᓂᖏᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ 
ᐃᖅᑲᓇᐃᔭᖅᑎᖏᑦ ᐃᓚᐅᖃᑕᐅᓚᐅᖅᓯᒪᔪᑦ 2017-ᒥ ᑲᓇᑕᒥ 
ᐃᓄᐃᑦ ᒪᒃᑯᑦᑐᑦ ᑲᑎᒪᕕᔾᔪᐊᖅᑎᓪᓗᒋᑦ ᓇᐃᓐ, ᓛᕙᑐᐊᕆᒥ, 
ᔪᓚᐃ 31-ᒥ ᑎᑭᑦᑐᒍ ᐋᒡᒌᓯ 4, 2017−ᒧᑦ. ᑕᐃᕕᑎ ᖁᐊᕋᖅ, 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ ᐊᔭᐅᕆᔨᒻᒪᕆᒃ 
ᐃᓕᓐᓂᐊᓯᓐᓈᖅᑐᓂ ᐃᖅᑲᓇᐃᔭᖅᑐᖅ ᖃᐃᖁᔭᐅᓚᐅᕐᒪᑦ 
ᑲᑎᒪᖃᑕᐅᓗᓂ ᐊᐱᖅᓱᖅᑕᐅᓪᓗᑎᑦ ᐃᓄᐃᑦ ᐅᖃᐅᓯᖃᖅᑎᓪᓗᒋᑦ 
ᐃᓕᓐᓂᐊᕐᓂᕐᒥᒃ ᐊᒻᒪᓗ ᓇᒻᒥᓂᖅ ᐱᓕᕆᔪᒪᓂᖃᓕᖅᑎᑦᑎᓂᕐᒧᑦ 
ᑲᑎᒪᑎᓪᓗᒋᑦ. ᑕᐃᕕᑎ ᐱᕕᖃᕐᓂᖓᓂᒃ ᑲᑐᔾᔨᓚᐅᖅᑐᖅ 
ᐊᑐᖅᓯᒪᔭᒥᓂᒃ ᓯᕗᓕᖅᑎᒃᓴᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᑦ 
ᐱᓕᕆᐊᖓᓂᒃ, ᐅᖃᐅᓯᖃᖅᑐᓂᓗ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐃᖅᑲᓇᐃᔭᖅᑐᓂ, ᐊᒻᒪᓗ 
ᐃᖅᑲᓇᐃᔮᕆᓲᖏᑦ ᐊᓪᓚᕕᑦᑕ ᐃᑲᔪᖅᑐᖅᑕᐅᓲᑦ ᐊᒻᒪᓗ ᓇᒻᒥᓂᖅ 
ᐱᓕᕆᔪᒪᓂᖃᓕᖅᑎᑕᐅᓇᓱᐊᖅᑐᑎᑦ ᓄᓇᕗᒻᒥᐅᑦ ᒪᒃᑯᑦᑐᓂᖏᑦ.

ᑲᑎᒪᕕᔾᔪᐊᖃᑕᐅᓚᐅᖅᑐᑦ ᐅᖓᑖᓃᑦᑐᑦ 100 ᒪᒃᑯᑦᑐᑦ ᐃᓄᐃᑦ 
ᓄᓇᖏᓐᓃᙶᖅᑐᑦ ᓲᕐᓄᒃ, ᓄᓇᕗᑦ, ᓄᓇᕕᒃ, ᓄᓇᑦᓯᐊᕗᑦ, ᐊᒻᒪᓗ 

ᓱᕈᓯᖅ ᑎᒥᒃᑯᑦ ᖃᐅᔨᓴᖅᓴᑕᒥᓂᐅᕗᖅ ᐃᓕᓐᓂᐊᕐᕕᒻᒥ ᐃᑲᔪᖅᑐᖅᑕᐅᑦᑎᐊᕈᓐᓇᓕᖅᑐᓂ

ᐃᓄᕕᐊᓗᐃᑦ ᓄᓇᑖᖅᓯᒪᔪᑦ, ᐊᒻᒪᓗ ᑲᑎᒪᔾᔪᑎᖃᓚᐅᖅᑐᑎᑦ 
ᐅᑯᓂᖓ: ᓴᐃᒻᒪᖃᑎᒌᖕᓂᖅ, ᐃᒻᒥᓃᖅᑕᐃᓕᒪᑎᑦᑎᓂᖅ; ᐃᓄᐃᑦ 
ᐃᓕᖅᑯᓯᖓ, ᐅᖃᐅᓯᖓ, ᐊᒻᒪᓗ ᐱᖅᑯᓯᖏᑦ; ᐃᓕᓐᓂᐊᕐᓂᖅ; ᐊᒻᒪᓗ 
ᓇᒻᒥᓂᖅ ᐱᓕᕆᔪᒪᓂᖃᓕᖅᑎᑦᑎᓂᖅ. ᑲᑎᒪᕕᔾᔪᐊᖃᑕᐅᓂᖓ 
ᐱᒻᒪᕆᐊᓘᓚᐅᖅᑐᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᓄᑦ ᐱᕕᖃᓚᐅᕐᒪᑕ ᐅᖃᖃᑎᖃᕐᓗᑎᑦ ᒪᒃᑯᑦᑐᓂᑦ ᐊᒻᒪᓗ 
ᓈᓚᓪᓗᑕ ᑕᐅᑦᑐᖏᓐᓂᑦ ᐊᒻᒪᓗ ᐃᓱᒫᓘᑎᖏᓐᓂᑦ ᑕᒪᒃᑯᓂᖓ 
ᐱᔾᔪᑕᐅᓚᐅᖅᑐᓂᑦ.

ᑭᖑᓂᐊᒍᑦ ᑲᑎᒪᕕᔾᔪᐊᓚᐅᖅᑎᓪᓗᒋᑦ, ᑕᐃᕕᑎᑉ 
ᓯᕗᓕᖅᑎᒋᔭᐅᓪᓗᓂ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᐃᖅᑲᓇᐃᔭᖅᑎᖏᑦ ᑲᑎᒪᖃᑎᖃᓚᐅᖅᑐᑦ ᑕᐃᕕᑎᒥᒃ 
ᐊᒻᒪᓗ ᒪᕐᕉᖕᓂᒃ ᒪᒃᑯᑦᑑᓐᓂᒃ ᑲᑎᒪᕕᔾᔪᐊᖃᑕᐅᓚᐅᖅᑑᓐᓂᒃ 
ᐊᑐᖅᑕᒥᓂᖏᓐᓂᒃ ᑲᑎᒪᕕᔾᔪᐊᖅᑐᑎᑦ ᐅᖃᐅᓯᖃᖅᑐᑎᑦ. ᑕᒪᒃᑮᒃ 
ᑕᐃᕕᑎ ᐊᒻᒪᓗ ᒪᒃᑯᑦᑐᖅ, ᐅᖃᓚᐅᖅᑑᒃ ᐊᑕᐅᓯᖅ ᐃᖅᑲᐅᒪᓇᖅᑐᖅ 
ᑲᑎᒪᕕᔾᒧᐊᕐᓂᕐᒥᒃ ᓄᓇᕐᔪᐊᕐᒥ ᑳᐱᕐᕕᒻᒥ ᐅᖃᐅᓯᐅᓲᑦ. ᐊᑐᓂ 
ᖃᐅᑕᒫᑦ, ᒃᑯᑦᑐᑦ ᖃᑦᑏᓐᓇᐅᓪᓗᑎᑦ ᐱᓕᕆᑎᑕᐅᕙᓚᐅᕐᒪᑕ ᐊᒻᒪᓗ 
ᐱᕕᖃᖅᑎᑕᐅᓪᓗᑎᑦ ᐃᓱᒪᒃᓴᖅᓯᐅᖅᑐᑎᑦ ᖃᓄᖅᑑᕈᑎᓂᑦ ᖃᓄᖅ 
ᐋᖅᑮᔪᓐᓇᕐᒪᖔᕐᒥᒃ ᐱᔾᔪᑎᒋᔭᐅᔪᓂᑦ ᐊᑦᑐᐃᓂᓖᑦ ᒪᒃᑯᑦᑐᓂᑦ, 
ᐊᒻᒪᓗᑦᑕᐅᖅ ᐱᐅᔪᒃᑯᑦ ᐊᑐᕐᔫᒥᑎᑕᐅᓇᓱᐊᖅᑐᑎᑦ ᐊᔾᔨᒌᙱᑦᑐᑦ 
ᐱᔾᔪᑏᑦ ᓄᓇᓕᖏᓐᓂ ᑲᒪᒋᔭᐅᓂᐊᕐᒪᑕ. ᐱᓇᓱᐊᒐᕆᔭᐅᓚᐅᕐᒪᑦ 
ᐅᖃᖃᑎᒌᖕᓂᕗᑦ ᑲᔪᖏᖅᓴᖅᑕᐅᓗᑎᑦ ᒪᒃᑯᑦᑐᑦ ᖃᐅᔨᓗᑎᑦ 

ᐊᑐᓕᖅᑎᑦᑎᕙᓪᓕᐊᖑᓐᓇᕐᓂᖏᓐᓂᑦ ᒥᑭᔫᒐᓗᐊᒃᑯᑦ, ᑭᓯᐊᓂᓕ 
ᐊᓯᔾᔩᑲᐅᑎᒋᔪᓐᓇᖅᑐᑎᑦ ᓄᓇᓕᖏᓐᓂ.

ᓄᓇᓕᓐᓂ ᐱᓕᕆᖃᑎᖃᕆᐊᙵᕐᓂᖅ
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐃᖃᓗᓐᓃᒻᒪᑦ, 
ᑕᐃᒪᐃᒻᒪᑦ, ᓄᓇᓕᓐᓂ ᐱᓕᕆᖃᑎᖃᕆᐊᙵᕐᓂᖅ 
ᐱᕐᔪᐊᖑᕗᖅ ᐊᓪᓚᕕᑦᑎᓐᓄᑦ ᐅᔾᔨᕈᓱᓕᖅᑎᑦᑎᓇᓱᓪᓗᓂ ᓱᕈᓯᑉ 
ᐱᔪᓐᓇᐅᑎᖏᓐᓂᑦ ᐊᒻᒪᓗ ᐃᖅᑲᓇᐃᔮᑦᑎᓐᓂ, 24-ᓄᑦ ᐊᓯᖏᓐᓄᑦ 
ᓄᓇᓕᐅᔪᓄᑦ ᓄᓇᕗᒻᒥ ᐱᔨᑦᑎᕋᖅᐸᑕᑦᑎᓐᓂ.

ᓄᓇᓕᓐᓄᑦ ᓂᐅᕐᕈᔭᕌᖓᑦᑕ, ᐃᓚᖓᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᓯᕗᓪᓕᐅᑎᓐᓇᓱᐊᓲᖓ ᐳᓛᕆᐊᖅᑐᒋᑦ 
ᐃᓕᓐᓂᐊᕐᕖᑦ ᑲᑎᒪᖃᑎᒋᔭᖅᑐᖅᑐᒋᑦ ᐃᓕᓐᓂᐊᖅᑏᑦ ᐊᒻᒪᓗ 
ᐃᓕᓐᓂᐊᕐᕕᒻᒥ ᐃᖅᑲᓇᐃᔭᖅᑎᐅᔪᑦ. ᓄᓇᓕᒻᒦᑦᑎᓪᓗᑕ, ᓄᓇᕗᑦ 
ᒐᕙᒪᖏᑕ ᐱᔨᑦᑎᕋᖅᑎᖏᓐᓂᑦ ᑲᑎᖃᑎᖃᓲᖑᔪᒍᑦ, ᐅᐸᑦᑐᒋᑦ 
ᓲᕐᓗᒃ ᐋᓐᓂᐊᕐᕕᒻᒥ ᐃᖅᑲᓇᐃᔭᖅᑎᖏᑦ, ᓄᓇᓕᓐᓂ ᐃᓄᓕᕆᔨᒃᑯᑦ, 
ᐃᖅᑲᖅᑐᐃᔨᒧᑦ ᒪᓕᒋᐊᖃᓕᖅᑎᑕᐅᓯᒪᔪᓂᑦ ᐅᐊᑦᑎᔩᑦ. 
ᐱᒻᒪᕆᐅᒋᕗᖅ ᓂᐅᕐᕈᓂᕗᑦ ᐊᓯᖏᓐᓂᒃ ᑲᑎᒪᖃᑎᖃᖃᑦᑕᖅᑐᑕ, 
ᓲᕐᓗᒃ ᐃᓐᓇᒻᒪᕇᑦ, ᒪᓕᒐᓕᐅᖅᑏᑦ, ᐸᓖᓯᒃᑯᑦ, ᕼᐊᒻᓚᒃᑯᓐᓂᑦ 
ᐃᖅᑲᓇᐃᔭᖅᑎᖏᑦ, ᐊᒻᒪᓗ ᓄᓇᓕᒻᒥᐅᑕᐅᔪᑦ. ᓄᓇᓕᒻᒥ 

ᖁᕐᓗᖅᑐᖅ

3

ᐅᖅᓱᖅᑑᖅ

ᓴᓪᓖᑦ

ᒪᐃ 28–ᔫᓂ 1, 2017

ᑎᑭᕋᕐᔪᐊᖅ

ᒪᐃ 10–12, 2017

ᒪᐃ 25–28, 2017

ᖃᒪᓂ’ᑐᐊᖅ

ᒪᐃ 5–9, 2017

13

10 11

12

ᑭᙵᐃᑦ

ᓯᑏᕝᕙ 25–29, 2017

ᐃᒡᓗᓕᒃ

ᔫᓂ 4–7, 2017

ᐊᐅᓱᐃᑦᑐᖅ

ᒪᐃᑦ 16–19, 2017

ᓴᓂᕋᔭᒃ

ᔫᓂ 7–9, 2017

ᐃᖃᓗᐃᑦ

ᐊᖓᔪᖅᑳᖃᕐᕕᒃ ᐊᓪᓚᕝᕕᒃ

ᑲᖏᖅᑐᒑᐱᒃ

ᕖᕝᕗᐊᕆ 25–28, 2018

4 5 6

7 8 9

ᑕᑯᒃᓴᐅᑎᑕᖅ: ᓴᓂᑭᓗᐊᖅ

ᐊᔾᔨᙳᐊᖅ 10: ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᓃᙶᖅᑐᑦ 2017-18−ᒥ ᓂᐅᕐᕈᖃᑦᑕᕐᓂᖏᑦ ᓄᓇᓕᐅᔪᓄᑦ

ᐃᓚᒌᑦ ᑐᑭᓯᒋᐊᖅᑎᑕᒥᓂᐅᕗᑦ ᐊᒻᒪᓗ ᐃᑲᔪᖅᑐᖅᑕᐅᓪᓗᑎᑦ ᑐᐊᕕᕐᓇᑐᒃᑯᑦ ᓂᖀᓱᕈᓐᓇᕐᓂᐊᕋᒥᒃ 

ᑭᒡᒐᖅᑐᐃᓂᖅ ᖃᓄᐃᑦᑑᒻᒪᖔᖅ ᑕᐅᑦᑐᖓ

ᓂᐅᕐᕈᓪᓗᑕ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ 
ᐃᖅᑲᓇᐃᔭᖅᑎᖏᑦ ᐃᓚᐅᖃᑕᐅᔪᒪᑦᑎᐊᓲᑦ ᓄᓇᓕᓐᓂ 
ᑲᑎᑦᑐᖃᖅᑎᓪᓗᒍ ᖃᓄᐃᓕᐅᕈᓘᔭᖅᑐᖃᖅᑎᓪᓗᒍᓗ. ᑕᒫᓂ 
ᐊᕐᕌᒍᒥ, ᓄᓇᓕᒻᒥ ᓂᕆᕕᔾᔪᐊᖅᑐᓅᖅᓯᒪᓚᐅᖅᑐᒍᑦ, ᒪᒃᑯᑦᑐᑦ 
ᑲᑎᒪᓂᖏᓐᓂᒃ ᑲᑎᒪᖃᑕᐅᓪᓗᑕ, ᒪᒃᑯᑦᑐᑦ ᑲᑎᑎᓪᓗᒋᑦ 
ᐱᖃᑕᐅᓪᓗᑕ, ᐊᒻᒪᓗ ᑐᑭᓯᒋᐊᕐᕕᒃᓴᖃᖅᑐᑕ ᓵᖃᖅᑐᑕ 
ᓄᓇᓕᓐᓂ ᓂᐅᕕᕐᕕᓂ ᐅᓐᓄᒃᑯᑦ. ᐊᑐᓂ ᓄᓇᓕᓐᓃᑦᑐᑕ 
ᐃᑲᔪᓲᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐃᖅᑲᓇᐃᔭᖃᑎᖃᕐᓗᑎᑦ ᑕᐃᒃᑯᓂᖓ ᐱᔨᑦᑎᓲᑦᑎᓐᓂ ᐊᒻᒪᓗ 
ᖃᐅᔨᕕᒋᕙᑦᑐᑎᒍᑦ ᐃᓅᓯᖏᓐᓂᑦ, ᓴᙱᓂᖏᓐᓂᑦ, ᐊᒻᒪᓗ 
ᐊᒃᓱᕈᕈᑎᖏᓐᓂᑦ ᓄᓇᓕᐅᔪᑦ.

ᐃᓕᓴᖅᓯᓪᓗᑕ ᐊᒥᓲᓂᖅᓴᐃᑦ ᐃᖅᑲᓇᐃᔭᖅᑏᑦ 
ᐊᐅᓪᓚᖃᑦᑕᓲᖑᒻᒪᑕ ᓄᓇᕗᒻᒥ, ᐃᖅᑲᓇᐃᔭᖅᑎᕗᑦ 
ᑲᑎᒪᖃᑎᖃᓲᑦ ᐱᔨᑦᑎᕋᖅᑎᓂᑦ ᐊᒻᒪᓗ ᐅᖃᐅᓯᖃᖅᑐᑎᑦ 
ᐃᖅᑲᓇᐃᔮᕆᓲᑦᑎᓐᓂ ᐊᓪᓚᕕᑦᑎᓐᓂ ᐊᒻᒪᓗ ᐅᖃᐅᓯᖃᖅᑐᑎᑦ 
ᐱᔨᑦᑎᕋᖅᑎᐅᔪᑦ ᐱᖁᔭᖅᑎᒍᑦ ᒪᓕᒋᐊᓕᖏᓐᓂᒃ ᒪᓕᑦᑐᒍ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓᑕ. 
ᖃᐅᔨᒪᑦᑎᐊᕆᐊᓲᖑᒻᒥᔪᒍᑦ ᖃᐅᔨᒪᓇᑦᑎᐊᖁᓪᓗᒍ ᓱᕈᓯᕐᓄᑦ 
ᒪᒃᑯᑦᑐᓄᓪᓗ ᐃᒡᕐᓗᕐᔪᐊᑦ ᐅᐸᑦᑕᐅᓲᑦ ᓂᐅᕐᕈᕕᑦᑎᓐᓄᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ 
ᓂᕕᖓᑖᓂᑦ ᑐᑭᓯᒋᐊᕈᑎᖃᐅᕋᓗᐊᕐᒪᖔᑕ ᐊᒻᒪᓗ 
ᐊᓯᖏᓐᓂᒃ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᑕ ᐅᖃᓕᒫᒐᖏᑦ ᐊᑐᐃᓐᓇᐅᒪᒐᓗᐊᕐᒪᖔᑕ 
ᐃᓄᓕᒫᓄᑦ − ᑕᒪᓐᓇ ᐱᓕᕆᐊᕆᓗᐊᕆᐊᖃᓲᖏᑦ ᒐᕙᒪᒃᑯᑦ 
ᐃᒡᓗᕐᔪᐊᖁᑎᖏᓐᓃᑎᑕᐅᓗᑎᑦ ᓱᕈᓯᕐᓂᒃ ᐊᒻᒪᓗ ᒪᒃᑯᑦᑐᓂᑦ 
ᐱᔨᑦᑎᕋᖅᑎᐅᔪᑦ ᒪᓕᑦᑐᒍ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐱᖁᔭᖓᑕ. ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ 
ᑎᑎᕋᖅᓯᒪᔪᑦ ᐃᑲᔫᑏᑦ, ᐱᖃᓯᐅᔾᔨᔪᑦ ᒥᑭᔪᑦ ᐊᓕᓚᔪᕐᒥ 
ᑎᑎᕋᖅᓯᒪᐅᖅᑐᑦ, ᓂᕕᖓᑖᑦ, ᓂᐱᖅᑲᓐᓇᑦ, ᐊᒻᒪᓗ ᑎᑎᕋᖅᓯᒪᔪᑦ 
ᑎᑎᖅᑐᒐᐅᔭᖅᓯᒪᓪᓗᑎᑦ ᑎᑦᑎᓇᖅᑐᑦ ᐊᐅᓕᓚᔪᑯᑖᑦ 
ᑐᓂᐅᖅᑲᖅᑕᐅᓲᑦ ᐃᖅᑲᓇᐃᔭᖅᑎᑎᓐᓄᑦ ᓄᓇᓕᓐᓄᑦ 
ᓂᐅᕐᕈᓯᒪᑎᓪᓗᑕ. ᑕᒪᒃᑯᐊ ᐊᑦᑐᕋᒃᓴᐅᓪᓗᑎᑦ ᐃᖅᑲᐃᑎᑦᑎᒍᑕᐅᓲᑦ 
ᐃᑲᔪᖅᑐᐃᓲᖑᓂᖏᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊ ᒪᒃᑯᑦᑐᓄᑦ ᓄᓇᕗᒻᒥᐅᑕᓄᑦ ᐊᒻᒪᓗ ᑐᑭᓯᒋᐊᖅᑎᑦᑎᓲᑦ 
ᖃᓄᖅ ᒪᒃᑯᑦᑐᖅ ᐅᕝᕙᓘᓐᓃᑦ ᐃᓚᖏᑦ ᖃᐅᔨᒃᑲᕈᓐᓇᕐᒪᑕ 
ᐅᖃᖃᑎᖃᕐᓗᑎᑦ ᐊᓪᓚᕕᑦᑎᓐᓂ.

2017-2018-ᖑᑎᓪᓗᒍ, ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᐱᔭᕇᖅᓯᓚᐅᖅᑐᖅ ᓯᕗᓪᓕᖅᐹᒥ 
ᓂᐅᕐᕈᕕᒋᓂᐊᖅᑕᒥᓄᑦ ᓄᓇᓕᓐᓄᑦ ᐊᒻᒪᓗ ᑭᖑᓪᓕᕐᒥ 
ᐊᐅᓪᓚᑲᑕᕈᓘᔭᕆᐊᖅᑐᓕᖅᑐᑎᓪᓗ. ᐊᐅᓪᓚᕐᕕᒋᓛᖅᑕᑦᑕ 
ᐸᕐᓇᐅᑎᖏᑦ ᐱᖃᓯᐅᔾᔨᔪᑦ 12 ᓄᓇᓕᓐᓄᑦ ᓂᐅᕐᕈᓗᑕ, ᑕᒪᐃᓐᓂ 
ᓂᐅᕐᕈᕕᐅᓚᐅᖅᓯᒪᔪᑦ ᐃᓱᓕᑦᑎᒃᑲᒥ ᑮᓇᐅᔭᓕᕆᓐᓇᑉ ᐊᕐᕌᒍᖓ. 
ᐊᔾᔨᙳᐊᖅ 10 ᓇᐃᓈᖅᓯᒪᔪᓂᑦ ᑎᑎᖅᑐᖅᓯᒪᔪᖃᐅᖅᑐᖅ 
ᓄᓇᓕᓐᓅᕐᕕᒋᓯᒪᔭᑦᑎᓐᓂ ᑕᒫᓂ ᐊᕐᕌᒍᒥ.

ᓂᐱᖅᑯᖅᑐᒋᐊᕆᑦ: ᓇᒻᒥᓂᖅ ᑭᒡᒐᑐᕐᓗᓂ 
ᐊᔭᐅᕆᓂᕐᒧᑦ ᐃᓕᓐᓂᐊᑎᑦᑎᓂᖅ
ᐃᓕᓐᓂᐊᕐᕖᑦ ᐳᓚᕆᐊᕋᓱᐊᖏᓐᓇᓲᕗᑦ ᐃᖅᑲᓇᐃᔭᖅᑎᕗᑦ 
ᓄᓇᓕᒻᒧᑦ ᓂᐅᕐᕈᒐᐃᒻᒪᑕ. ᐱᕙᓪᓕᐊᒍᑎᒋᓪᓗᒋᑦ 
ᑐᑭᓯᒋᐊᖅᑎᑦᑎᓂᕗᑦ ᓱᕈᓯᑉ ᐱᔪᓐᓇᐅᑎᖏᓐᓂᒃ ᐃᓕᓐᓂᐊᕐᓂᕐᒧᑦ 

ᒪᒃᑯᑦᑐᓄᑦ ᓄᓇᕗᒥᐅᑦ ᑖᒃᑯᓄᖓ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ 2016-2017−ᖑᑎᓪᓗᒍ, ᐊᓪᓚᕝᕕᕗᑦ 
ᐱᓕᕆᐊᖃᓗᐊᓚᐅᖅᑐᖅ ᑕᒫᓂ ᐊᕐᕌᒍᒥ ᓂᐅᕐᕈᓂᖏᓐᓂᑦ 
ᓇᒻᒥᓂᖅ ᑭᒡᒐᑐᕐᓗᓂ ᐊᔭᐅᕆᓂᕐᒧᑦ ᐱᕙᓪᓕᐊᒍᑎᖃᕐᓂᕐᒥᒃ.

ᐃᓕᓐᓂᐊᖅᑎᒃᑲᓐᓂᕈᒪᓪᓗᒋᑦ ᒪᒃᑯᑦᑐᑦ ᓄᓇᕗᒻᒥᐅᑕᐅᔪᑦ 
ᐱᔪᓐᓇᐅᑎᖏᓐᓂᑦ ᐊᒻᒪᓗ ᑲᔪᖏᖅᓴᖅᑐᒋᑦ 
ᐅᖃᐅᓯᖃᕐᓂᖅᓴᐅᖁᓪᓗᒋᑦ ᓂᕈᐊᖅᑕᖏᓐᓂᑦ ᐃᓱᒪᓕᐊᖏᓐᓂᓪᓗ 
ᐊᑦᑐᐃᓂᖃᖅᑐᑎᑦ ᐃᓅᓯᖏᓐᓂ, ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᐋᖅᑭᒃᓱᐃᓚᐅᖅᑐᖅ ᓂᐱᖅᑯᖅᑐᒋᐊᕆᑦ: 
ᓇᒻᒥᓂᖅ ᑭᒡᒐᑐᕐᓗᓂ ᐊᔭᐅᕆᓂᕐᒧᑦ ᐃᓕᓐᓂᐊᑎᑦᑎᓂᕐᒥᒃ 
ᐃᓕᓐᓂᐊᖅᑎᓄᑦ ᖁᑦᑎᓐᓂᓖᑦ 7-ᒥ ᑎᑭᑦᑐᒍ ᖁᑦᑎᓂᖅᐹᓄᑦ 
12-ᓄᑦ.

ᐱᙳᐊᖅᑎᕈᓘᔭᖅᑎᑦᑐᒋᑦ ᐊᒻᒪᓗ ᑲᑎᙵᓪᓗᑎᑦ 
ᐅᖃᖃᑎᒌᑎᑦᑐᒋᑦ, ᐃᓕᓐᓂᐊᑎᑦᑎᓂᖅ ᐃᑲᔪᖅᑐᖅ ᒪᒃᑯᑦᑐᓂᑦ 
ᓇᓗᓇᐃᖅᓯᓗᑎᑦ ᓴᙱᓂᖏᓐᓂᑦ, ᑐᑭᓯᐅᒪᓕᕐᓗᑎᑦ 
ᐊᔾᔨᒌᙱᓐᓂᖏᑦ ᑭᙴᒪᔭᖏᑦ ᐊᒻᒪᓗ ᐱᔪᒪᔭᖏᑦ, ᐊᒻᒪᓗ 
ᐱᒻᒪᕆᐅᓂᖓ ᐊᐅᓚᓂᖃᑦᑎᐊᑐᒃᑯᑦ ᐅᖃᖃᑎᖃᕐᓂᕐᒥᒃ 
ᐃᓕᓐᓂᐊᑎᑦᑎᒍᑕᐅᓚᐅᖅᑐᑦ. ᐋᖅᑭᒋᐊᖅᓯᒪᔪᖅ 
ᐱᙳᐊᕈᑏᑦ ᒪᑭᒋᐊᕈᑏᑦ ᐊᑐᖅᑕᐅᓪᓗᑎᑦ ᐊᑐᖅᑕᐅᓚᐅᖅᑐᑦ 
ᐃᖅᑲᐃᑎᑦᑐᒪᓪᓗᒋᑦ ᐃᓕᓐᓂᐊᖅᑏᑦ ᐊᒥᓱᓂᑦ 
ᐱᔪᓐᓇᐅᑎᖃᕐᓂᖏᓐᓂᑦ, ᐅᖃᐅᓯᖃᓕᖅᐸᑦᑐᑎᑦ ᖃᓄᐃᑦᑐᓂᑦ 
ᑲᒪᒋᔭᖃᕐᒪᖔᕐᒥᒃ ᐱᔪᓐᓇᐅᑎᓂᑦ ᑎᒍᒥᐊᖅᑎᐅᓪᓗᑎᑦ. 
ᐆᑦᑑᑎᒋᓪᓗᒍ ᐱᔪᓐᓇᐅᑎᖃᖅᑐᑎᑦ ᐃᓕᓐᓂᐊᕆᐊᕈᓐᓇᓂᕐᒧᑦ, 
ᐃᓕᓐᓂᐊᖅᑏᑦ ᑲᒪᒋᔭᖃᕆᐊᖃᕆᕗᑦ ᐃᓕᓐᓂᐊᕆᐊᖃᑦᑕᕐᓗᑎᑦ, 
ᑭᖑᕙᙱᓪᓗᑎᑦ, ᐅᔾᔨᕈᓱᑦᑎᐊᕐᓗᑎᑦ ᓈᓚᑦᑎᐊᕐᓗᑎᑦ, ᐊᒻᒪᓗ 
ᐃᓕᓐᓂᐊᕈᑎᒃᓴᖏᓐᓂᒃ ᑲᒪᖃᑦᑕᕐᓗᑎᑦ.

ᑭᖑᓪᓕᖅᐹᖅ ᐱᓕᕆᐊᕆᔭᐅᓗᐊᓚᐅᖅᑐᖅ ᐃᓕᓐᓂᐊᑎᑦᑎᓂᕐᒥᒃ 
ᑲᑎᑕᐅᓪᓗᑎᑦ ᑕᒪᐃᓐᓂ ᐊᔪᙱᓐᓂᕆᔭᐅᔪᑦ ᐊᒻᒪᓗ 
ᐃᓱᒪᒋᔭᑦ ᐃᓕᑕᒥᓃᑦ ᐆᑦᑐᕋᙳᐊᕈᑎᒋᔭᐅᓕᖅᑐᑎᑦ ᖃᓄᖅ 
ᐱᔨᑦᑎᕋᖅᑕᐅᔾᔪᑎᓂᑦ ᐊᑐᕈᓐᓇᕐᒪᖔᕐᒥᒃ ᐊᒻᒪᓗ ᒐᕙᒪᒃᑯᑦ 
ᐃᑲᔪᖅᑐᐃᔾᔪᑎᖏᓐᓂᑦ ᐊᑐᕈᓐᓇᕐᓗᑎᑦ ᐊᑐᐃᓐᓇᐅᒪᔪᑦ 
ᒪᒃᑯᑦᑐᓄᑦ. ᐊᓪᓚᕝᕕᑎᓐᓄᓪᓕ, ᐱᐅᓛᖅ ᐱᒻᒪᕆᐅᔪᖅ 
ᐱᓚᐅᖅᑕᕗᑦ ᑲᑎᙵᓪᓗᑎᑦ ᐅᖃᖃᑎᒌᓐᓂᕆᓚᐅᖅᑕᖏᑦ 
ᐃᓕᓐᓂᐊᖅᑏᑦ ᐊᑐᖅᑐᑎᑦ ᑐᑭᓯᒋᐊᕈᑎᓂᑦ ᐃᓕᑕᒥᓂᖏᓐᓂᒃ 
ᐃᓱᒪᒃᓴᖅᓯᐅᕈᑎᒋᔭᐅᓪᓗᑎᑦ ᓇᒻᒥᓂᖅ ᐃᓅᓯᖏᓐᓄᑦ.

ᐃᓱᓕᑦᑎᒃᑲᒥ ᐃᓕᓐᓂᐊᕐᓇᖅ, ᐃᓕᓐᓂᐊᖅᑐᑦ 
ᐊᐱᕆᔭᐅᓚᐅᖅᑐᑦ ᐱᔭᕇᖅᓯᖁᔭᐅᓪᓗᑎᑦ ᒪᒃᑯᑦᑐᓄᑦ 
ᐊᑐᖅᑕᐅᔪᓐᓇᖅᑐᖅ ᖃᐅᔨᓵᖅ ᐃᓕᓐᓂᐊᕈᑕᐅᓚᐅᖅᑐᓄᑦ 
ᐱᐅᔫᓂᖏᓐᓂᒃ ᖃᐅᔨᓇᓱᐊᖅᑐᑎᑦ ᓈᑎᕆᐊᓕᒃ. ᑖᓐᓇ 
ᐊᑐᖅᑕᐅᑎᑕᐅᒋᐊᙵᒃᑲᓐᓂᕋᓱᐊᖅᑐᖅ ᐱᒻᒪᕆᐅᓂᖓᓂᒃ 
ᒪᒃᑯᑦᑐᑉ ᐃᓱᒪᒋᔭᖏᑦ ᐊᒻᒪᓗ ᖃᓄᖅ ᐅᖃᐅᓯᖃᕐᕕᒋᔭᖏᓐᓂᑦ 
ᐊᒻᒪᓗ ᐱᕕᖃᖅᑐᑎᑦ ᓈᓚᑦᑕᐅᒍᓐᓇᕐᓂᖏᓐᓂᑦ. ᐊᑐᓲᕆᔭᕗᑦ 
ᑖᓐᓇ ᖃᐅᔨᓴᐅᑎ ᐊᐅᓚᓂᖃᑦᑎᐊᕐᓂᖏᓐᓂᒃ ᐃᓕᓐᓂᐊᕈᑎᑦᑕ 
ᖃᐅᔨᓇᓱᐊᕈᑎᒋᓪᓗᒍ ᐊᒻᒪᓗ ᐊᑐᓕᖁᔭᐅᔾᔪᑎᖏᑦ 
ᐋᖅᑭᒋᐊᕈᑎᒋᒐᔭᖅᑐᑎᒍᑦ. ᐃᓱᓕᑦᑎᒃᑲᒥ 2017-2018 
ᑮᓇᐅᔭᓕᕆᓐᓇᑉ ᐊᕐᕌᒍᖓ, ᓂᐱᖅᑯᖅᑐᒋᐊᕆᑦ: ᓇᒻᒥᓂᖅ 
ᑭᒡᒐᖅᑐᐃᓗᓂ ᐊᔭᐅᕆᓂᕐᒧᑦ ᐃᓕᓐᓂᐊᕋᒃᓴᖅ 503−ᓄᑦ 
ᐃᓕᓐᓂᐊᖅᑎᓄᑦ ᐃᓕᓐᓂᐊᑎᑦᑎᒍᑕᐅᓚᐅᖅᑐᖅ ᐱᖓᓲᔪᖅᑐᑦ 
ᐊᑕᐅᓯᕐᓗ ᓄᓇᓕᐅᔪᓂᑦ ᓄᓇᕗᒻᒥ. ᑕᒪᐃᓐᓂ 162 

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᒻᒪᕇᒃ ᑯᕆᔅᑕ ᑯᓄᒃ ᐊᒻᒪᓗ ᓗᐊᕆ ᖃᓇᒃ, 
ᑲᑎᒪᑎᑦᑎᔫᒃ ᓂᐱᖅᑯᖅᑐᒋᐊᕆᑦ: ᓇᒻᒥᓂᖅ ᑭᒡᒐᖅᑐᐃᓗᓂ ᐊᔭᐅᕆᓂᕐᒧᑦ ᐃᓕᓐᓂᐊᖅᑎᑦᑎᓂᕐᒥᒃ ᐊᖅᓴᕐᓃᑦ ᐃᓕᓐᓂᐊᕐᕕᖓᓂ ᐃᖃᓗᓐᓂ.



ᓱᕈᓯᖅ ᐃᓕᓐᓂᐊᕆᐊᕈᓐᓇᖅᑐᒥᓂᐅᕗᖅ ᑕᑎᒋᔭᒃᓴᒥᒃ, ᐊᑐᕋᒃᓴᒥᓪᓗ ᐃᖏᕐᕋᔾᔪᑎᒥᒃ 
ᐊᑐᐃᓐᓇᕈᐃᔪᖃᓚᐅᕐᓂᖓᓄᑦ

ᑭᒡᒐᖅᑐᐃᓂᖅ ᖃᓄᐃᑦᑑᒻᒪᖔᖅ ᑕᐅᑦᑐᖓ

ᖃᐅᔨᓵᑦᑎᓐᓄᑦ ᓈᑎᕆᐊᓖᑦ ᐱᔭᕇᖅᑕᒥᓃᑦ ᐃᓕᓐᓂᐊᖅᑎᓄᑦ 
ᑭᐅᔾᔪᑎᖏᑦ ᐱᐅᔫᓂᕋᐃᖃᑦᑕᓚᐅᖅᑐᑦ.

ᒫᑦᓯ 201−ᖑᑎᓪᓗᒍ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᓂ ᐃᖅᑲᓇᐃᔭᖅᑐᑦ ᐃᓕᓐᓂᐊᑎᑦᑎᓚᐅᖅᓯᒪᔪᑦ 
ᓂᐱᖅᑯᖅᑐᒋᐊᕆᑦ: ᓇᒻᒥᓂᖅ ᑭᒡᒐᑐᕐᓗᓂ ᐊᔭᐅᕆᓂᕐᒧᑦ 
ᓴᙱᓂᖃᖅᑎᑕᐅᓂᖏᑦ ᐱᐅᔫᑎᑕᐅᔪᑦ ᕿᑐᕐᒥᐅᓂ ᒪᒃᑯᑦᑐᑦ 
ᑲᑎᒪᕕᔾᔪᐊᖅᑎᓪᓗᒋᑦ ᑲᑎᒪᕕᔾᔪᐊᖅᑎᑦᑎᓪᓗᑎᑦ ᑲᓇᑕᒥ 
ᐱᓂᕐᓗᐊᕿᔪᖃᖅᑎᓪᓗᒍ ᐃᑲᔪᖅᑎᖏᑦ, ᐃᖃᓗᒃᑑᑦᓯᐊᕐᒥ. 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐃᓕᓐᓂᐊᑎᑦᑎᓂᖓ ᓇᓕᒧᓐᓂᖃᑦᑎᐊᕕᐅᑎᓚᐅᖅᑐᖅ 
ᑎᑭᑕᐅᓇᓱᐊᖅᑐᒧᑦ ᑲᑎᒪᕕᔾᔪᐊᓂᕐᒥᒃ, ᐃᒻᒥᓂᒃ 
ᐅᑉᐱᕈᓱᒍᓐᓇᖅᓯᓗᑎᑦ, ᐅᑉᐱᕆᓕᕐᓗᑎᑦ ᐱᔪᓐᓇᕐᓂᖏᓐᓂᑦ, 
ᐊᒻᒪᓗ ᓯᕗᓕᖅᑎᐅᓂᕐᒧᑦ ᐊᔪᕈᓐᓃᕐᓗᑎᑦ ᑲᒪᒍᓐᓇᑦᑎᐊᕐᓂᐊᕐᒪᑕ 
ᐊᒃᓱᕈᕐᓇᖅᑐᓂᑦ ᐱᔾᔪᑎᓂᑦ ᐊᒻᒪᓗ ᐃᓅᓯᖏᓐᓂᑦ 
ᐊᑐᖅᑎᓪᓗᒋ, ᓲᕐᓗᒃ ᐱᕋᔭᑦᑕᐅᒍᑎᑦ. ᐃᒪᓐᓇᐸᓗᒃ 30-ᖑᔪᑦ 
ᕿᑎᕐᒥᐅᓃᙶᖅᓯᒪᔪᑦ ᐃᓚᐅᖃᑕᐅᓚᐅᖅᑐᑦ ᒪᕐᕉᓐᓄᒃ 
ᐃᓕᓐᓂᐊᑎᑦᑎᓂᑦᑎᓐᓄᑦ ᐃᓕᓐᓂᐊᑎᑦᑎᑎᓪᓗᒋᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᖅᑲᓇᐃᔭᖅᑎᖏᓐᓄᑦ.

ᒐᕙᒪᒃᑯᓐᓄᑦ ᐊᑦᑐᖅᑕᐅᔪᑦ ᑎᒍᒥᐊᖅᑎᐅᖃᑕᐅᔪᑦ
ᐃᓕᓴᖅᓯᓯᒪᒐᑦᑕ ᐱᒻᒪᕆᐅᓂᖓᓂᒃ ᓴᙱᔪᒃᑯᑦ 
ᐃᖅᑲᓇᐃᔭᖃᑎᖃᕆᐊᖃᕐᓂᑦᑎᓐᓂᑦ ᓄᓇᕗᑦ ᒐᕙᒪᖏᓐᓂᑦ, 
ᓯᕗᓕᖅᑎᖏᓐᓂᑦ, ᐊᒻᒪᓗ ᐱᔨᑦᑎᕋᖅᑎᖏᓐᓂᑦ. 
2017-2018-ᖑᑎᓪᓗᒍ, ᐱᓇᓱᐊᒐᖃᐃᓐᓇᓚᐅᖅᑐᒍᑦ 
ᐱᕙᓪᓕᐊᑏᓐᓇᖅᑐᒋᑦ ᐃᖅᑲᓇᐃᔭᖃᑎᒌᖕᓂᕗᑦ 
ᑲᑎᒪᖃᑎᒋᕙᑦᑐᒋᑦ ᐊᖓᔪᖅᑳᒡᒍᑏᑦ ᐊᐅᓚᑦᑎᔨᖏᑦ ᐊᒻᒪᓗ 
ᐱᔨᑦᑎᕋᖅᑎᖏᑦ ᓄᓇᕗᑦ ᒐᕙᒪᖏᓐᓂ, ᖃᐅᔨᒪᓇᑦᑎᐊᖁᓪᓗᒍ 
ᐱᓕᕆᐊᖃᕆᐊᕐᓂᐊᕋᑦᑕ ᐃᖅᑲᓇᐃᔮᑦᑎᓐᓂᑦ 
ᐃᖅᑲᓇᐃᔭᖃᑎᒌᖕᓂᒃᑯᑦ. ᑲᑎᒪᓂᕗᑦ ᐱᕕᖃᖅᑎᑦᑎᓯᒪᕗᑦ 

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂᑦ 
ᖃᐅᔨᒪᑦᑎᐊᕐᓗᑎᑦ ᓄᓇᕗᑦ ᒐᕙᒪᖏᑕ ᐃᖅᑲᓇᐃᔭᖅᑎᖏᑦ 
ᖃᐅᔨᒪᒐᓗᐊᕐᒪᖔᕐᒥᒃ ᐱᖁᔭᖅᑎᒍᑦ ᖃᓄᐃᓕᐅᕆᐊᖃᕐᓂᖏᓐᓂᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐱᖁᔭᖓᓂᒃ 
ᐊᒻᒪᓗ ᑲᒪᒋᔭᐅᓇᓱᐊᕐᓗᓂ ᐊᔾᔨᒌᑦᑐᒥᒃ ᑎᑭᑦᑎᓇᓱᐊᕐᓂᕗᑦ 
ᐃᑲᔪᖅᑐᕐᓗᒋᑦ ᓄᓇᕗᒻᒥᐅᑦ ᒪᒃᑯᑦᑐᖏᑦ.

ᐊᑕᐅᓯᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᐱᓕᕆᐊᖃᕈᑎᒋᓲᖓ ᐃᖅᑲᓇᐃᔭᖃᑎᖃᑦᑎᐊᓂᖅᓴᐅᒐᓱᐊᖅᑐᑎᑦ 
ᐃᖅᑲᓇᐃᔭᖅᑎᖏᓐᓂᑦ ᐊᑐᐃᓐᓇᐅᒪᑎᑦᑐᒋᑦ ᐅᓂᒃᑳᕐᓂᐊᕐᒪᑕ 
ᐊᒻᒪᓗ ᑐᑭᓯᑎᑦᑎᒋᐊᕐᓗᑎᑦ ᓄᓇᕗᑦ ᒐᕙᒪᖏᑕ 
ᑎᒍᒥᐊᖅᑎᐅᖃᑕᐅᔪᖁᑎᖏᓐᓂᑦ. ᑎᑎᖅᑐᖅᓯᒪᓂᖏᑦ ᑕᒪᒃᑯᐊ 
ᖃᓄᐃᓕᐅᕈᑎᒋᔭᐅᓯᒪᔪᑦ ᓇᓂᔭᐅᔪᓐᓇᖅᑐᑦ ᒪᑉᐱᒐᖅ 46−ᒥ. 
ᐊᒻᒪᓗᒃᑲᓐᓂᖅ, ᒪᕐᕈᐊᖅᑎᖅ ᐊᕐᕌᒍᒥ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᑲᑎᒪᖃᑎᖃᕈᒪᓲᑦ ᒥᓂᔅᑕᐃᑦ ᑐᖏᓕᓐᓂ 
ᐊᒻᒪᓗ ᐃᖅᑲᓇᐃᔭᖅᑎᖏᓐᓂᑦ. ᑕᒪᒃᑯᐊ ᑕᐃᓲᕗᑦ ᑲᑎᒪᔩᑦ 
“ᓯᕗᓂᐊᒍᑦ ᖃᓄᐃᓕᐅᕈᑎᖃᕐᓂᕐᒧᑦ ᑲᑎᒪᓂᐅᓂᕋᖅᑐᒋᑦ.” 
ᐱᔾᔪᑎᖏᑦ ᑕᒪᒃᑯᐊ ᑲᑎᒪᓂᐅᔪᑦ ᐱᕕᖃᖅᑎᓐᓇᓱᐊᖅᑐᑕ 
ᖃᐅᑕᒫᑦ ᐃᖅᑲᓇᐃᔮᕆᕙᑦᑕᑦᑕ ᓯᓚᑖᓂ ᑕᐅᖅᓰᒍᓐᓇᕐᓗᑕ 
ᑐᑭᓯᒋᐊᕈᑎᓂᑦ, ᐃᖅᑲᓇᐃᔭᖃᑎᒌᓐᓂᕗᑦ ᖃᐅᔨᓴᕐᓗᒍ 
ᑲᔪᓯᑏᓐᓇᕋᓱᐊᖅᑐᒍ, ᐊᒻᒪᓗ ᑐᓴᖅᑎᖃᑦᑕᐅᑎᓲᖑᓪᓗᑕ 
ᐸᕐᓇᐅᑎᓕᐅᕈᑎᒋᓛᖅᑕᑎᓐᓂ ᐱᓕᕆᐊᕆᔭᐅᓛᖅᑐᓂᓘᓐᓃᑦ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑐᕌᖓᔪᓂᑦ. ᑕᐃᑲᓂ ᑲᑎᒪᓂᑦᑎᓐᓂᑦ, 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᑲᑐᔾᔨᓲᑦ ᐊᑐᓂ ᐃᓄᐃᑦ ᑭᒡᒐᑐᖅᑐᒋᑦ ᐊᔭᐅᕆᓲᑦᑎᓐᓂ 
ᑭᒡᓕᓯᓂᐊᖅᓯᒪᔪᓂᑦ, ᐊᒻᒪᓗᑦᑕᐅᖅ ᑐᑭᓯᒋᐊᖅᑎᑎᓪᓗᑕ 
ᐃᓄᐃᑦ ᐊᒥᓱᑦ ᐊᑦᑐᖅᑕᐅᓂᖏᓐᓄᑦ ᐱᔾᔪᑕᐅᔪᓂᑦ ᑐᕌᖓᔪᑦ 
ᐊᑐᓂ ᐱᓕᕆᕝᕕᐅᔪᓄᑦ. ᐃᑲᔪᖅᑐᒃᑲᓐᓂᕆᐊᕋᓱᐊᖅᑐᒍ 
ᐃᖅᑲᓇᐃᔭᖃᑎᒌᖕᓂᕗᑦ, ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᐱᓕᕆᖃᑎᒋᔭᐅᓪᓗᑎᑦ ᑎᓴᒪᑦ 
ᐱᓕᕆᕝᕕᓪᓗᐊᑕᐅᔪᑦ ᐱᔨᑦᑎᓲᑦ ᓄᑕᖅᑲᓂᑦ ᒪᒃᑯᑦᑐᓂᓪᓗ 
ᐅᑯᐊ: ᐃᓅᓯᓕᕆᔨᒃᑯᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, 

e 	ᐅᐊᖕᓇᖓᓂ ᕿᑎᐊᓂᓗ ᕿᑭᖅᑖᓗᒻᒥ  
	 ᐃᓕᓴᐃᔩᑦ ᑲᑎᒪᕕᔾᔪᐊᕐᓂᖏᑦ
ᕖᕝᕗᐊᕆ 2018−ᖑᑎᓪᓗᒍ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᓂ ᐃᖅᑲᓇᐃᔭᖅᑎᖏᑦ ᑲᑎᒪᑎᑦᑎᓚᐅᖅᓯᒪᔪᑦ ᐅᐊᖕᓇᖓᓂ 
ᕿᑎᐊᓂᓗ ᕿᑭᖅᑖᓗᒻᒥ ᐃᓕᓴᐃᔩᑦ ᑲᑎᒪᕕᔾᔪᐊᖅᑐᖃᖅᑎᓪᓗᒍ 
ᐃᖃᓗᓐᓂ. ᐋᖅᑭᒃᓱᐃᓚᐅᖅᑐᒍᑦ ᐊᒻᒪᓗ ᐃᓄᓐᓄᑦ 
ᐅᖃᐅᓯᕆᔭᐅᔪᓐᓇᖅᑐᒥᒃ ᑲᑎᒪᓂᑦᑎᓐᓂ ᐅᓂᒃᑲᐅᓯᑦᑎᓐᓂ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᐱᔪᓐᓇᐅᑎᖏᓐᓂᑦ ᐊᒻᒪᓗ ᑲᒪᒋᔭᐅᔭᕆᐊᓕᓐᓂᒃ. 
ᑎᑭᓐᓇᓱᐊᕈᑎᒋᓚᐅᖅᑕᕗᑦ ᑲᑎᒪᑎᑦᑎᑎᓪᓗᑕ ᑕᑯᑎᒍᒪᓪᓗᒋᑦ 
ᐃᓕᓴᐃᔩᑦ ᖃᓄᖅᑑᕈᑎᓂᑦ ᐊᑐᕋᒃᓴᓂᑦ ᐃᑲᔪᖅᑕᐅᖓᔭᕐᒪᑕ 
ᐱᓕᕆᔪᒪᓂᖃᕐᓗᑎᑦ ᐃᓕᓐᓂᐊᖅᑎᖁᑎᖏᑦ ᐅᖃᐅᓯᖃᕐᓗᑎᑦ 
ᓂᕈᐊᖅᑕᖏᓐᓂᑦ ᐊᒻᒪᓗ ᐃᓱᒪᓕᐅᕈᖏᓐᓂᒃ ᐊᑦᑐᐃᓂᖃᖅᑎᓪᓗᒋᑦ 
ᐃᓅᓯᖏᓐᓄᑦ, ᑕᒪᒃᑮᓐᓂᒃ ᐃᒡᓗᕈᓯᕐᒥ ᐃᓕᓐᓂᐊᕐᕕᒻᒥ ᐊᒻᒪᓗ ᖃᐅᑕᒫᑦ 
ᐃᓄᓯᖏᓐᓂ. ᐊᑐᓂ ᐃᓚᐅᖃᑕᐅᔪᑦ ᑐᑭᓯᒋᐊᕈᑎᓂᑦ ᑐᓂᔭᐅᓚᐅᖅᑐᖅ 
ᑎᑎᕋᖅᓯᒪᔪᓂᑦ, ᐱᙳᐊᕈᑎᓂᑦ, ᐊᒻᒪᓗ ᖃᓄᐃᓕᐅᕈᑎᒃᓴᓂᑦ 
ᐃᑲᔪᖅᑕᐅᖁᓪᓗᒋᑦ ᐅᖃᐅᓯᐅᓂᐊᕐᒪᑕ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᐱᔪᓐᓇᐅᑎᖏᓐᓂᒃ ᐊᒻᒪᓗ ᑲᒪᒋᔭᐅᔭᕆᐊᓕᖏᓐᓂᒃ 
ᐅᖃᐅᑕᐅᖃᑦᑕᕐᓗᑎᑦ ᐃᒡᓗᕈᓯᖏᓐᓂ ᐃᓕᓐᓂᐊᕐᕕᓂ.

ᐃᓕᓐᓂᐊᕐᓂᓕᕆᔨᒃᑯᑦ, ᐊᒻᒪᓗ ᒪᓕᒐᓕᕆᔨᒃᑯᑦ, 
ᑎᑎᕋᕆᐊᙵᖅᓯᒪᕗᒍᑦ ᐃᓕᖅᑯᓯᕆᔭᐅᖃᑦᑕᓂᐊᖅᑐᓂᑦ 
ᓱᖅᑯᐃᓇᑦᑎᐊᖅᑐᑯᓗᖕᒥᒃ ᐊᒻᒪᓗ ᐊᖏᖃᑎᒌᑦᑐᐃᓐᓇᐅᓪᓗᑕ 
ᑐᑭᓯᐅᒪᑦᑎᐊᕐᓂᐊᕋᑦᑕ ᖃᓄᐃᓕᐅᕆᐊᖃᕐᓂᑎᓐᓂᑦ ᐊᒻᒪᓗ 
ᐱᖁᔭᖅᑎᒍᑦ ᒪᓕᒋᐊᖃᕐᓂᕗᑦ ᐊᒻᒪᓗ ᓇᓗᓇᐃᔭᖅᓯᒪᓗᒋᑦ 
ᖃᓄᖅ ᐃᖅᑲᓇᐃᔭᖃᑎᒌᖕᓂᐊᕐᒪᖔᑦᑕ ᐱᐅᓛᕐᓂᑦ 
ᓴᖅᑮᖁᓪᓗᑕ ᓄᑕᖅᑲᓄᑦ ᒪᒃᑯᑦᑐᓄᓪᓗ ᓄᓇᕗᒻᒥ. 
ᐃᓕᖅᑯᓯᐅᖃᑦᑕᓂᐊᖅᑐᑦ ᐃᖅᑲᓇᐃᔭᖅᑎᓪᓗᑕ ᐋᖅᑭᑦᑕᐅᓯᒪᕗᑦ 
ᑐᙵᕕᓕᐅᕋᓱᐊᕈᑎᒋᓪᓗᒋᑦ ᐃᖅᑲᓇᐃᔭᖃᑎᒌᓐᓂᖓᕐᓂᑦᑎᓐᓂᑦ, 
ᐱᓕᕆᖃᑎᒌᓪᓗᑕ, ᐊᒻᒪᓗ ᑐᓴᐅᒪᖃᑎᒌᖃᑦᑕᕐᓂᐊᕐᓂᑦᑎᓐᓂᑦ. 
ᐃᓕᖅᑯᓯᕆᔭᐅᖃᑦᑕᓂᐊᖅᑐᓪᓗ 
ᑐᑭᒧᐊᑦᑎᑦᑎᒍᑕᐅᖃᑦᑕᕐᓂᐊᕆᕗᑦ ᓯᕗᓂᐊᒍᑦ 
ᖃᓄᐃᑦᑐᖃᓚᐅᙱᓐᓂᖓᓂᒃ ᑲᑎᒪᓂᕆᖃᑦᑕᓂᐊᖅᑕᕗᑦ 
ᐱᔾᔪᑎᖏᓪᓗ ᑲᑎᒪᖃᑦᑕᕐᓂᐊᓂᑦᑕ ᑖᒃᑯᓂᖓ ᐱᓕᕆᕝᕕᐅᔪᓂᑦ 
ᐊᒻᒪᓗ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ. 
ᐃᓕᖅᑯᓯᕆᔭᐅᖃᑦᑕᓂᐊᖅᑐᑦ ᐱᔭᕇᖅᑕᐅᓛᖅᑐᑦ ᐅᐱᕐᖔᖅ 
2018−ᖑᓕᖅᐸᑦ.

ᖃᓄᐃᑦᑑᓂᖓᓂᒃ ᐃᖅᑲᓇᐃᔮᕆᕙᑦᑕᑦᑕ, ᐃᓕᓴᖅᓯᓯᒪᕗᒍᑦ 
ᖃᓄᐃᙱᑦᑑᒐᓗᐊᕐᒥᒃ ᐊᒃᓱᕈᕈᑎᖃᖃᑦᑕᕐᓂᑦᑎᓐᓂ 
ᐊᓪᓚᕕᑦᑎᓐᓂ ᐊᒻᒪᓗ ᓄᓇᕗᑦ ᒐᕙᒪᖏᓐᓂᒃ. 
ᑭᓯᐊᓂᓕ, ᐃᓕᓴᖅᓯᓯᒪᒋᕗᒍᑦ ᐱᒻᒪᕆᐅᓂᖓᓂᒃ 
ᐃᖅᑲᓇᐃᔭᖃᑎᒌᒋᐊᖃᕐᓂᑦᑎᓐᓂᑦ ᐊᑕᐅᓯᕐᒥᒃ ᐊᔾᔨᒌᑦᑐᒥᒃ 
ᑎᑭᑦᑎᓇᓱᐊᕈᒪᓪᓗᑕ. ᖁᔭᓕᕗᒍᑦ ᐱᕕᖃᖅᑎᑕᐅᖏᓐᓇᕋᑦᑕ 
ᐃᖅᑲᓇᐃᔭᖃᑎᒋᓗᒋᑦ ᑕᒪᒃᑯᐊ ᐱᓕᕆᕝᕕᐅᔪᑦ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᐊᒻᒪᓗ ᐱᓪᓚᑦᑖᕈᖅᑏᓐᓇᕋᓱᐊᕐᓂᐊᖅᑐᒋᑦ 
ᑕᒪᒃᑯᐊ ᐱᒻᒪᕆᐅᔪᑦ ᐃᖅᑲᓇᐃᔭᖃᑎᒌᖕᓂᕗᑦ ᐊᕐᕌᒍᓄᑦ 
ᐊᒡᒋᖅᑐᓄᑦ.

ᓱᕈᓰᑦ ᐱᔪᓐᓇᐅᑎᖏᓐᓄᑦ ᐃᑲᔫᑎᒃᓴᑦ ᐊᑐᕋᒃᓴᑦ 
ᑐᑭᓯᒋᐊᕈᑏᑦ
ᐊᒃᑑᕝᕙ 2017-ᖑᑎᓪᓗᒍ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᓂ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔮᖃᕆᐊᓯᓚᐅᖅᓯᒪᔪᑦ 
ᐋᖅᑮᓪᓗᑎᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᐊᑐᖅᑕᐅᒍᓐᓇᖅᑐᒥᒃ, 
ᓄᓇᕗᒻᒥ ᓴᓇᔭᐅᓯᒪᔪᒥᒃ ᐃᑲᔫᑎᒃᓴᒥᒃ ᑐᑭᓯᒋᐊᕈᑎᓖᑦ ᓱᕈᓯᑉ 
ᐱᔪᓐᓇᐅᑎᖏᓐᓂᑦ ᐱᓪᓗᒋ. ᐃᖅᑲᓇᐃᔭᖃᑎᖃᓚᐅᖅᓯᒪᔪᒍᑦ 
ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐊᒻᒪᓗ ᐃᓐᕼᐋᕕᑦ 
ᒦᑎᐊᒃᑯᓐᓂᑦ ᐋᖅᑭᒃᓱᐃᓪᓗᑕ ᐅᖃᓕᒫᒐᕐᒥᒃ ᐱᓕᕆᕝᕕᒃᑯᑦ 
ᓇᓕᒧᒌᑦᑐᒥᒃ ᐅᖃᓕᒫᕆᐅᖅᓴᓂᕐᒧᑦ ᐱᓕᕆᐊᖓᑎᒍᑦ. 
ᐃᓚᒋᓚᐅᖅᑕᖓ ᐅᖃᓕᒫᒐᓕᐅᖅᑕᐅᕙᓪᓕᐊᑎᓪᓗᒍ 
ᓯᕕᑐᓂᖓ ᐊᒻᒪᓗ ᑭᖑᓕᕇᓐᓂᖏᑦ ᐅᖃᓕᒫᒐᐅᔪᑦ, 
ᐃᑲᔪᓚᐅᖅᑐᑦ ᓇᓗᓇᐃᖅᓯᓪᓗᑎᑦ ᖃᓄᐃᑦᑐᓂᑦ ᐱᔾᔪᑎᓂᑦ 
ᐅᖃᐅᓯᖃᕋᔭᕐᒪᖔᑦᑕ ᓈᒻᒪᓪᓗᒋᑦ ᐊᑐᓂ ᐅᖃᓕᒫᕈᓐᓇᕐᓂᖏᑦ 
ᐃᓕᓐᓂᐊᖅᑏᑦ. ᐱᔭᕇᖅᑕᐅᓚᐅᖅᑎᓪᓗᒍ ᓯᕕᑐᓂᖏᑦ 
ᐊᒻᒪᓗ ᑭᖑᓕᕇᓐᓂᕆᓂᐊᖅᑕᖏᑦ ᑐᑭᓯᒋᐊᕈᑏᑦ, ᐊᓪᓚᕝᕕᕗᑦ 
ᐃᓱᒪᓕᐅᓚᐅᖅᓯᒪᔪᖅ ᑲᒪᓂᐊᕐᓗᑎᑦ ᐅᖃᓕᒫᒐᑦᑎᓐᓂ 
ᐅᖃᓕᒫᖅᑕᐅᔪᓐᓇᕋᔭᕋᒥᒃ ᖁᑦᑎᓐᓂᓕᓐᓄᑦ ᐱᖓᓱᓄᑦ. 
ᐅᖃᓕᒫᒐᖅ ᐅᖃᐅᓯᖃᓗᐊᕋᔭᖅᑐᖅ ᐱᐅᔪᒃᑯᑦ ᐃᓅᖃᑎᖃᕐᓂᕐᒥᒃ, 
ᐅᖃᐅᔾᔨᔪᓐᓇᓂᕐᒥᒃ, ᐊᒪᓗ ᓇᒻᒥᓂᖅ ᑭᒡᒐᑐᕐᓗᓂ ᐊᔭᐅᕆᓂᕐᒥᒃ 
ᐊᒻᒪᓗ ᓇᓕᒧᓐᓂᖃᕋᔭᕐᒥᔪᖅ ᐃᓕᓐᓂᐊᕐᓂᓕᕆᔨᒃᑯᑦ 
ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ ᑎᑭᓐᓇᓱᐊᖅᑕᖏᓐᓄᑦ.  

ᐃᑲᔪᖅᑕᐅᓂᖅᓴᐅᖁᓪᓗᒋᑦ ᐃᓕᓴᐃᔩᑦ ᑕᒪᔅᓱᒪᑉ 
ᒥᒃᓵᓄᑦ, ᐋᖅᑭᒃᓱᐃᒐᔭᕐᒥᔪᒍᑦ ᐅᐃᒍᖏᓐᓂᒃ 
ᖃᓄᐃᓕᐅᕈᑎᒋᔭᒃᓴᐅᒐᔭᖅᑐᓂᑦ. ᒪᓕᑦᑐᒍ ᐅᖃᓕᒫᒐᖅ, ᐅᐃᒍᖏᑦ 
ᖃᓄᐃᓕᐅᕈᑎᒃᓴᐅᔪᑦ ᐱᖃᓯᐅᔾᔨᒐᔭᖅᑐᑦ ᑎᑎᕋᕐᕕᒃᓴᒥᒃ 
ᐊᒻᒪᓗ ᐃᓱᒪᒋᔭᐅᓯᒪᔪᓂᑦ ᖃᓄᖅ ᐋᖅᑮᒍᓐᓇᕋᔭᕐᒪᖔᕐᒥᒃ 
ᖃᓄᐃᓕᐅᕈᑎᒃᓴᓂᑦ ᐃᓕᓐᓂᐊᖅᑏᑦ ᐃᓚᐅᖃᑕᐅᒐᔭᕐᒪᑕ 
ᐃᓕᓐᓂᐊᕐᓗᑎᑦ, ᐊᒻᒪᓗᑦᑕᐅᖅ ᐃᓱᒪᒋᔭᐅᔪᓂᑦ ᖃᓄᖅ 
ᐱᒋᐊᖅᑎᑦᑎᔪᖃᕈᓐᓇᕐᒪᖔᕐᒥᒃ ᓱᕈᓰᑦ ᐱᔪᓐᓇᐅᑎᖏᑕ ᒥᒃᓵᓄᑦ 
ᐅᖃᐅᑕᐅᓗᑎᑦ ᐃᒡᓗᕈᓯᕐᒥ ᐃᓕᓐᓂᐊᕐᕕᒻᒥ. 

ᑕᒪᒃᑮᒃ ᐅᖃᓕᒫᒐᖅ ᐊᒻᒪᓗ ᐅᐃᒍᖏᑦ ᖃᓄᐃᓕᐅᕈᑎᒃᓴᑦ 
ᐅᓪᓗᒥᐅᔪᖅ ᐋᖅᑭᓱᖅᑕᐅᕙᓪᓕᐊᕗᑦ. ᓂᕆᐅᑉᐳᒍᑦ 
ᐱᔭᕇᖅᑕᐅᓛᕐᓂᖏᓐᓂᑦ ᑐᓂᐅᖅᑲᖅᑕᐅᓗᑎᓪᓗ 
ᐃᓕᓐᓂᐊᕐᕕᓕᒫᓄᑦ ᓄᓇᕗᒻᒥ 2018-2019 ᐃᓕᓐᓂᐊᕐᓇᑉ 
ᐊᕐᕌᒍᖓᓂ.

ᑲᓇᑕᒥ ᓱᕈᓯᑉ ᐅᓪᓗᖓ
ᓄᕖᕝᕙ 20 ᑲᓇᑕᒥ ᓱᕈᓯᑉ ᐅᓪᓗᕆᒻᒪᒍ. ᑖᓐᓇ ᐅᓪᓗᖅ 
ᓇᓪᓕᖅᐸᑦᑐᖅ ᐊᕐᕌᒍᒥ ᐃᖅᑲᐅᒪᓪᓗᒋ ᐃᓕᓴᕆᓪᓗᒋᓪᓗ 
ᑲᓇᑕᒥ ᐊᖏᖅᓯᒪᓂᖏᑦ ᑲᓇᑕᒥ ᓱᕈᓯᑉ ᐱᔪᓐᓇᐅᑎᖏᓐᓂᑦ. 
ᑐᑭᓯᒋᐊᕈᑏᑦ ᐊᓪᓕᕐᒥ ᐅᓂᑲᐅᑕᐅᔪᑦ ᓇᓗᓇᐃᔭᐃᕗᑦ 
ᖃᓄᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᐊᑕ ᐊᓪᓚᕝᕕᐊ 
ᓇᓪᓕᐅᓂᖅᓯᐅᓲᖑᒻᒪᖔᕐᒥᒃ ᑲᓇᑕᒥ ᓱᕈᓯᑉ ᐅᓪᓗᖓᓂ ᑲᓇᑕᒥ, 
ᓄᓇᕗᒻᒥ, ᐊᒻᒪᓗ ᐃᖃᓗᓐᓂ.

e ᐸᐃᕆᕕᒻᒦᑦᑐᑦ ᐱᓱᑦᑐᑦ

ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ 
ᖃᐃᖁᔭᐅᓚᐅᕐᒥᔪᑦ ᐃᖃᓗᓐᓂ ᐸᐃᕆᕕᓐᓄᑦ 
ᐱᓱᖃᑕᐅᖁᔭᐅᓪᓗᑎᑦ ᑲᓇᑕᒥ ᓱᕈᓯᑉ ᐅᓪᓗᖓᓂ 
ᐃᑲᔪᖅᑐᖅᑕᐅᖁᓪᓗᒋᑦ ᓱᕈᓯᕐᓄᑦ ᒪᒃᑯᑦᑐᓄᓪᓗ 
ᐱᔪᓐᓇᐅᑎᖏᑦ.



ᒪᒃᑯᑦᑐᖅ ᐃᓕᓐᓂᐊᕐᕕᒻᒧᑦ ᐅᑎᖅᑐᒥᓂᐅᕗᖅ ᐅᖓᕙᕆᐊᓚᐅᕋᓗᐊᖅᑎᓪᓗᒍ 
ᐊᐅᓪᓛᖅᑕᐅᓂᖏᑦ ᐃᓕᓐᓂᐊᕐᕕᒻᒥ ᑎᑎᖅᑲᖏᑦ

ᑭᒡᒐᖅᑐᐃᓂᖅ ᖃᓄᐃᑦᑑᒻᒪᖔᖅ ᑕᐅᑦᑐᖓ

ᑲᓇᑕᒥ ᐅᓪᓗᖓ ᓈᓚᐅᑎᒃᑰᕐᓗᓂ
ᐃᖅᑲᓇᐃᔭᖃᑎᒋᔭᐅᓪᓗᑎᑦ CJRU 1280AM ᕋᐃᔪᓴᓐ 
ᓯᓚᑦᑐᓴᕐᕕᕐᔪᐊᖓᓂ, ᒪᒃᑯᑦᑐᑦ ᓄᓇᕗᒻᒥᐅᑕᐅᔪᑦ 
ᐃᑲᔪᖅᑕᐅᓪᓗᑎᑦ ᐊᓪᓚᕕᑦᑎᓐᓄᑦ ᐋᖅᑭᒃᓱᐃᓚᐅᖅᑐᑦ 
ᑲᓇᑕᒥ ᓈᓚᐅᑎᒃᑰᕈᒫᖅᑐᓂᑦ ᐅᖃᐅᓯᖃᓗᐊᖅᑐᑎᑦ ᓱᕈᓯᑉ 
ᐱᔪᓐᓇᐅᑎᖏᓐᓂᑦ. 

ᐊᑕᐅᓯᕐᒥᒃ ᐃᑲᕐᕋᒥ ᓄᓇᕗᒻᒥ ᐅᓂᒃᑳᕆᔭᐅᓗᐊᓚᐅᖅᑐᖅ 
ᐱᔪᓐᓇᐅᑎᖃᕐᓂᖅ ᐃᓕᖅᑯᓯᖃᕐᓗᓂ. ᐊᐱᖅᓱᖅᑕᐅᓚᐅᖅᑐᑦ 
ᕉᑎ ᖃᕕᐅᖅ, ᐊᖓᔪᖅᑳᖅ ᑲᓇᑕᒥ ᐃᓄᐃᑦ ᒪᒃᑯᑦᑐᑦ ᑲᑎᒪᔨᖏᑦ, 
ᐊᒻᒪᓗ ᑕᐃᕕᑎ ᖁᐊᕋᖅ, ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ 
ᐊᓪᓚᕝᕕᐊᓂ ᓄᑕᖅᑲᓂᑦ ᒪᒃᑯᑦᑐᓂᓪᓗ ᑭᒡᒐᖅᑐᐃᔨᒻᒪᕆᒃ 
ᐃᓕᓐᓂᐊᓯᓐᓈᖅᑐᓂ ᐃᖅᑲᓇᐃᔭᖅᑐᖅ. ᑕᒪᒃᑮᒃ ᑭᐊᓕ ᕗᕋᐃᓱᕐ 
ᐊᒻᒪᓗ ᐃᓄᒃᓱᒃ ᕿᓚᐅᔾᔭᖅᑏᑦ ᑲᑐᔾᔨᓚᐅᖅᑐᑦ ᐃᙱᒐᖏᓐᓂᑦ 
ᐊᒻᒪᓗ ᐅᖃᐅᓯᖃᖅᑐᑎᑦ ᖃᓄᖅ ᐊᑐᓲᖑᒻᒪᖔᕐᒥᒃ 
ᓂᔾᔭᐅᓯᔭᕐᓂᕐᒥᒃ ᓇᓪᓕᐅᓂᖅᓯᐅᖅᑐᑎᑦ ᐃᓕᖅᑯᓯᖏᓐᓂᑦ. 
ᓈᓚᐅᑎᒃᑰᕈᑕᐅᓚᐅᕐᒥᔪᑦ ᐅᖃᐅᓯᒃᓴᖓ ᑭᒡᒐᖅᑐᐃᔨᑉ 
ᐱᒻᒪᕆᐅᓂᖓᓂᒃ ᐊᒻᒪᓗ ᓇᓪᓕᐅᓂᖅᓯᐅᕈᑕᐅᓂᖓᓂᒃ ᑲᓇᑕᒥ 
ᓱᕈᓯᑉ ᐅᓪᓗᖓ, ᓵᓚᒃᓴᓚᐅᖅᑐᑦ 2017-ᒥ ᐅᓂᒃᑳᑦ, ᓂᐲᑦ 
ᐊᑭᑦᑐᕋᐅᑎᓂᐅᓚᐅᖅᑐᒥᒃ ᑐᓴᖅᑎᑕᐅᓚᐅᕐᒥᔪᑦ.

ᑲᓇᑕᒥ ᓱᕈᓯᑉ ᐅᓪᓗᖓ, ᓈᓚᐅᑎᒃᑰᕈᑕᐅᓚᐅᖅᑐᑦ ᓄᓇᓕᓐᓂ 
ᓈᓚᐅᑎᖃᕐᕕᓐᓂ, ᐱᖃᓯᐅᑎᓪᓗᒍ 97.7 CFBI ᐃᖃᓗᒃᑑᑦᓯᐊᕐᒥ 
ᐊᒻᒪᓗ 106.1 ᕋᕗᐱᕋ ᑎᑭᕋᕐᔪᐊᕐᒥ, ᐊᒻᒪᓗ ᐱᖁᔭᓕᐊᕆᔭᐅᔪᓂᑦ 
ᕿᒥᕐᕈᔩᑦ ᑐᙵᓱᐊᑎᑦᑎᕕᖓᓂ ᐱᖁᔭᓕᐊᕆᔭᐅᔪᓂᑦ 
ᕿᒥᕐᕈᔨᐅᔪᑉ ᒪᓐᓴᓐ ᓱᕈᓯᑉ ᐅᓪᓗᖓᓂᒃ ᐅᓪᓛᕈᕐᒥᑕᖅᑐᖅᑐᑎᑦ.

ᐅᓂᒃᑳᑦ, ᓂᐲᑦ ᐊᑭᑦᑐᕋᐅᑎᔪᑦ 
ᓵᓚᒃᓴᕋᓱᐊᖅᑐᑎᑦ
2017-2018-ᖑᑎᓪᓗᒍ, ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐊᓪᓚᕝᕕᐊ ᐱᖓᔪᐊᓐᓂ ᐊᕐᕌᒍᑕᒫᑦ 
ᐅᓂᒃᑳᑦ ᓂᐲᑦ ᐱᓂᑭᓴᐅᑎᑎᑦᑎᓚᐅᖅᑐᑦ. ᑖᓐᓇ 
ᐊᑭᑦᑐᕋᐅᑎᓂᖅ ᐊᓯᐊᒎᖓᓪᓗᓂ ᐃᓄᑐᐃᓐᓇᕐᓂᒃ 
ᐅᔾᔨᕈᓱᓕᖅᑎᑦᑎᓇᓱᐊᕈᑎᐅᕗᖅ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓄᑦ ᐃᑲᔪᕐᓂᖓᓄᑦ 
ᐃᓕᓐᓂᐊᖅᑎᑕᐅᓪᓗᑎᑦ ᓄᓇᕗᒻᒥᐅᑦ ᒪᒃᑯᑦᑐᖏᑦ 
ᐱᔪᓐᓇᐅᑎᒥᓂᒃ, ᐊᒻᒪᓗᑦᑕᐅᖅ ᐊᔾᔨᕈᓱᓕᖅᑎᑦᑎᓪᓗᓂ 
ᐊᓪᓚᕕᑦᑎᓐᓂ.

ᑕᒫᓂ ᐊᕐᕌᒍᒥ ᐅᖃᐅᑕᐅᓗᐊᕈᑕᐅᓚᐅᖅᑐᖅ 
ᐱᓂᒃᓴᐅᑎᑎᑦᑎᑎᓪᓗᑕ − ᓱᕈᓯᑉ ᐱᔪᓐᓇᐅᑎᖓ 
ᐱᙳᐊᕈᓐᓇᕐᓗᓂ − ᑎᑎᕋᖅᓯᒪᓂᖓ ᐊᕕᑦᑐᖅᓯᒪᔪᖅ 
31 ᑲᓇᑕᒥ ᓱᕈᓯᑉ ᐱᔪᓐᓇᐅᑎᖏᓐᓂᒃ. ᒪᓕᑦᑐᒍ 
ᐋᖅᑭᒃᓯᒪᓂᕆᓚᐅᖅᓯᒪᔭᖓ ᐊᕐᕌᓂᐅᓚᐅᖅᑐᒥ 
ᐱᓂᑭᓴᐅᑎᑎᑦᑎᓪᓗᑕ ᓵᓚᒃᓴᕋᓱᐊᖅᑎᑎᓪᓗᑕ, ᐃᓕᓐᓂᐊᕐᕕᒻᒥ 
ᐃᒡᓗᕈᓰᑦ ᑲᔪᖏᖅᓴᖅᑕᐅᓚᐅᖅᑐᑦ ᐃᖅᑲᓇᐃᔭᖃᑎᒌᓪᓗᑎᑦ 
ᐊᒥᐊᕐᓗᑎᑦ ᐊᔾᔨᖃᕐᓗᓂ ᐱᒻᒪᕆᐅᔪᒥᒃ ᑖᔅᓱᒥᖓ ᐱᔪᓐᓇᐅᑎᒥᒃ. 
ᑐᑭᓯᒋᐊᕈᑏᑦ ᐊᑭᑦᑐᕋᐅᑎᓂᕐᒧᑦ ᑲᑐᔾᔭᐅᕙᓚᐅᖅᑐᑦ 
ᐃᓕᓐᓂᐊᕐᕕᐅᔪᓕᒫᑦ ᑐᓴᖅᑎᐸᑦᑐᒋᑦ ᓄᓇᕗᒻᒥ.

ᑕᐃᒫᒃᓴᐃᓐᓇᕐᓗ, ᐊᓪᓚᕝᕕᕗᑦ ᑐᓂᓯᕕᐅᕙᓚᐅᖅᑐᑦ 
ᐊᑐᓂ ᐊᕕᑦᑐᖅᓯᒪᔪᓂ ᓄᓇᕗᒻᒥ ᐊᒻᒪᓗ ᑕᒪᐃᓐᓂ 
ᐃᓚᐅᖃᑕᐅᔪᑦ ᐃᓕᓐᓂᐊᕐᕕᒻᒥ ᐃᒡᓗᕈᓯᖏᓐᓃᙶᖅᑐᑦ 
ᐱᑎᑕᐅᓚᐅᕐᒥᔪᑦ ᐃᓚᐅᖃᑕᐅᓂᖏᓐᓄᑦ ᑲᑎᖅᓱᖅᓯᒪᔪᓂᑦ 
ᐊᓪᓚᕕᑦᑎᓐᓂᙶᖅᑐᒥᒃ. ᖃᐅᔨᓴᖅᑏᑦ ᑲᑎᒪᔨᖏᑦ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐃᖅᑲᓇᐃᔭᖅᑎᖏᑦ 
ᕿᒥᕐᕈᓚᐅᖅᑐᑦ ᐊᑐᓂ ᑐᓂᔭᐅᓯᒪᔪᓂᑦ ᐊᒻᒪᓗ ᓂᕈᐊᖅᑐᑎᑦ 
ᐅᑯᓂᖓ ᓵᓚᒃᓴᖅᑐᒥᓂᐅᔪᓂᑦ:

e 	ᒥᑭᔫᑕᐅᓂᖅᐹᓂ-ᖁᑦᑎᓐᓂᓕᓐᓄᑦ ᓇᓕᒧᓐᓂᖓ   
ᐊᕐᕌᒍᒥ ᐃᓕᓐᓂᐊᓕᓵᖅᑐᑦ ᐅᐃᕖᑦ ᐃᓕᓐᓂᐊᕐᕕᖓᓂ ᐃᖃᓗᓐᓂ

ᐃᑭᐊᖅᑭᕕᒃ
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᑕ ᐃᑭᐊᖅᑭᕕᖓ 
ᑐᓴᐅᒪᖃᑎᒌᒍᑎᒋᓗᐊᓲᕆᔭᕗᑦ ᑲᑐᔾᔨᓪᓗᑕ ᑐᑭᓯᒋᐊᕈᑎᑦᑎᓐᓂ 
ᐊᓪᓚᕕᑦᑕ ᒥᒃᓵᓅᖓᔪᓂᑦ ᑎᒍᒥᐊᖅᑎᖁᑎᑦᑎᓐᓄᑦ. 
ᐃᑭᐊᖅᑭᕕᒃ ᑐᑭᓯᒋᐊᖅᑎᑦᑎᓯᒪᓲᖅ ᐱᓕᕆᐊᕆᓲᑦᑎᓐᓂᑦ, 
ᑐᓴᕆᐊᖅᑎᑎᓪᓗᓂ ᓄᓇᓕᓐᓄᑦ ᓂᐅᕐᕈᓂᕆᕙᑦᑕᑎᓐᓂ, ᐊᒻᒪᓗ 
ᐊᑐᖅᑕᐅᔪᓐᓇᕐᓂᖏᓐᓂᑦ ᐊᓪᓚᕕᑦᑕ ᓴᖅᑭᑎᒃᓯᒪᔭᖏᓐᓂᑦ, ᑐᓴᒐᒃᓴᑦ 
ᐱᕙᓪᓕᐊᔪᑦ, ᐊᒻᒪᓗ ᐅᓂᒃᑳᑦ ᑕᐃᓃᑦᑐᑎᑦ.

ᐃᑭᐊᖅᑭᕕᒻᒥ ᑐᑭᓯᒋᐊᕈᑎᖏᑦ ᓄᐊᑕᐅᓚᐅᖅᑐᑦ ᐄᐳᕈᓪ 1, 
2017−ᒥ, ᐊᒻᒪᓗ ᒫᑦᓯ 31, 2018−ᒥ, ᑕᑯᒃᓴᐅᑎᑦᑎᕗᑦ 85%−ᖏᑦ 
ᐃᑭᐊᖅᕕᑦᑎᓐᓂᑦ ᐊᑐᓲᑦ ᑮᓇᐅᔭᓕᕆᓐᓇᑉ ᐊᕐᕌᒍᒥ ᓄᑖᖑᓚᐅᕐᒪᑕ 
ᑕᑯᓂᐊᖅᑐᑎᑦ ᐃᑭᐊᖅᑭᕕᑦᑎᓐᓂ. ᐊᒥᓱᕈᕆᐊᖅᓯᒪᓕᖅᑐᑦ 
ᐊᕐᕌᓂᓂᑦ ᑮᓇᐅᔭᓕᓐᓇᑉ ᐊᕐᕌᒍᕆᓚᐅᖅᑕᖓᓂᒃ 
ᐊᑐᖃᑦᑕᓚᐅᖅᑐᑦ ᓄᑖᑦ 66%-ᖑᓚᐅᖅᓯᒪᒻᒪᑕ.

ᐊᒻᒪᓗᑦᑕᐅᖅ, ᐃᑭᐊᖅᑭᕕᑦᑎᓐᓂ ᑕᑯᓂᐊᖅᐸᑦᑐᑦ ᓄᓇᕗᒻᒥ 
ᐊᑐᖅᑐᑦ 2017-2018−ᒥ ᖃᑦᑏᓐᓇᕈᕆᐊᓚᐅᕐᒥᔪᑦ 900 
ᐅᖓᑖᓃᑦᑐᒥᓂᐅᓚᐅᖅᑐᑎᑦ 2016-2017−ᖑᑎᓪᓗᒍ 1,400−
ᖑᓚᐅᖅᓯᒪᓪᓗᑎᑦ, 95%−ᖑᔪᑦ ᐊᑐᖅᐸᑦᑐᑦ ᓄᓇᕗᒦᙶᖅᑐᑦ, 
ᓄᑖᖑᓚᐅᖅᑐᑦ ᑕᑯᓂᐊᖅᐸᑦᑐᑦ.

ᐱᕙᓪᓕᐊᑎᑦᑐᒍ ᖃᕋᓴᐅᔭᒃᑯᑦ ᐃᓅᖃᑎᖃᕐᓂᕐᒧᑦ ᐃᓄᑐᐃᓐᓇᕐᓂᒃ 
ᖃᓄᖅᑑᕈᑎ 2018-2019, ᓂᕆᐅᑉᐳᒍᑦ ᐃᑭᐊᖅᑭᕕᑦᑎᓐᓂᑦ ᐊᑐᓲᑦ 
ᐊᒻᒪᓗ ᐃᓚᐅᖃᑕᐅᓲᑦ ᐊᒥᓱᕈᕆᐊᓛᕐᒪᑕ.

e 8-12 ᖁᑦᑎᓐᓂᓖᑦ ᓇᓕᒧᓐᓂᖓ 
	 ᖁᑦᑎᓐᓂᓖᑦ 9 ᐃᓕᓐᓂᐊᖅᑎᖏᑦ ᕿᑭᖅᑕᖅ ᐃᓕᕼᐊᕐᕕᒻᒥ  
	 ᐅᖅᓱᖅᑑᒥ

e 	4-7 ᖁᑦᑎᓐᓂᓖᑦ ᓇᓕᒧᓐᓂᖓ   
	 E7 ᖁᑦᑎᓐᓂᓖᑦ 6 ᐃᓕᓐᓂᐊᖅᑏᑦ ᓇᑦᓯᓕᒃ ᐃᓕᓐᓂᐊᕐᕕᖓᓂ  
	 ᑕᓗᕐᔪᐊᒥ

ᒪᒃᑯᑦᑐᑦ ᐱᕋᔭᑉᐸᑦᑐᑦ 
ᐱᓕᕆᖃᑎᒋᔭᐅᓂᖏᓐᓄᑦ 

ᐱᓕᕆᐊᖓ
2017-2018−ᖑᑎᓪᓗᒍ, ᒪᓕᒐᓕᕆᔨᒃᑯᑦ 

ᐃᑲᔪᖅᑕᐅᕝᕕᓕᕆᔨᖏᑦ ᓴᖅᑮᓚᐅᖅᑐᑦ ᒪᒃᑯᑦᑐᑦ 
ᐱᕋᔭᑉᐸᑦᑐᑦ ᐱᓕᕆᖃᑎᒋᔭᐅᓂᖏᓐᓄᑦ ᐱᓕᕆᐊᕐᒥᒃ 

ᐃᓱᒪᖅᓱᙱᑦᑐᒃᑯᕕᑎᒍᑦ ᒪᒃᑯᑦᑐᑦ ᐃᑲᔪᖅᑕᐅᕝᕕᖓᓂ 
ᐃᖃᓗᓐᓂ. ᐊᒥᓱᑦ ᒪᒃᑯᑦᑐᑦ ᐃᖅᑲᑐᖅᑕᐅᕙᑦᑐᑦ 

ᐊᒻᒪᓗ ᓄᓇᓕᒻᒥ ᐊᓄᓪᓚᒃᓯᖅᑕᐅᓪᓗᑎᑦ, ᐅᑎᓲᖑᒻᒪᑕ 
ᑕᐃᒃᑯᓄᖓᔅᓴᐃᓐᓇᖅ ᐃᓅᓯᖏᓐᓄᑦ ᐊᒻᒪᓗ 

ᖃᓄᐃᑦᑑᓂᖏᓐᓄᑦ ᐃᑲᔪᖅᑐᖅᑕᐅᔪᓐᓇᓗᐊᕌᓗᒐᑎᑦ 
ᐊᒻᒪᓗ ᐃᑲᔫᑎᒃᓴᖅᑕᖃᕋᓂ. ᑕᒪᓐᓇ ᐊᕝᕕᐊᕈᑕᐅᕗᖅ 

ᒪᒃᑯᑦᑐᑉ ᐃᑲᔪᖅᑕᐅᓂᖓᓄᑦ ᐅᑎᕐᓗᓂ ᐊᒻᒪᓗ 
ᐱᕋᔭᒃᑲᓐᓂᕈᑎᒋᔭᐅᑐᐃᓐᓇᕆᐊᖃᓲᖑᓪᓗᓂ. 

ᐱᓕᕆᖃᑎᒋᔭᐅᓂᖏᓐᓄᑦ ᐱᓕᕆᐊᖅ ᐋᖅᑭᓱᖅᓯᒪᔪᖅ 
ᒪᒃᑯᑦᑐᑦ ᐱᕋᔭᒃᑲᓐᓂᖅᑕᐃᓕᒪᑎᑕᐅᖁᓪᓗᒍ 

ᐃᑲᔫᑎᒃᓴᖃᖅᑎᑕᐅᑦᑎᐊᕐᓂᖏᓐᓄᑦ ᑕᐃᒃᑯᐊ ᒪᒃᑯᑦᑐᑦ 
ᓄᓇᓕᒻᒥ ᐊᓄᓪᓚᒃᓯᖅᑎᑕᐅᑎᓪᓗᒋᑦ.

ᐱᓕᕆᐊᖅ ᐱᔪᓐᓇᑎᑦᑎᔪᖅ ᑕᒪᒃᑯᓂᖓ ᒪᒃᑯᑦᑐᓂᑦ 
ᐊᑐᕈᓐᓇᕐᓗᑎᑦ ᐱᓕᕆᐊᕐᓂᑦ, ᐃᓕᓐᓂᐊᖅᑎᑕᐅᓂᒃᑯᑦ, 

ᐊᒻᒪᓗ ᐃᓅᓯᓕᕆᔭᐅᓗᑎᑦ ᐊᑐᐃᓐᓇᐅᒪᕙᑦᑐᑎᑦ 
ᐃᓱᒪᖅᓱᙱᑦᑐᒃᑯᕕᒻᒥ ᒪᒃᑯᑦᑐᑦ ᐃᑲᔪᖅᑕᐅᕝᕕᖓᓂ. 

ᒪᒃᑯᑦᑐᑦ ᐊᑐᕈᓐᓇᕐᒥᔪᑦ ᐃᑲᔪᖅᑕᐅᕝᕕᓕᕆᔨᒃᑯᑦ 
ᓄᓇᑐᐃᓐᓇᕐᒧᑦ ᐊᐅᓪᓚᕐᓗᓂ ᐃᓕᓐᓂᐊᕋᒃᓴᖓᓂᒃ 

ᐅᐊᑦᑎᔩᑦ ᐃᓕᓐᓂᐊᑎᑦᑎᓲᑦ ᐃᓄᐃᑦ ᐱᖅᑯᓯᑐᖃᖏᑎᒍᑦ 
ᐊᔪᕈᓐᓃᖅᓴᓂᕐᒥᒃ ᐊᒻᒪᓗ ᐊᐅᓪᓚᐅᔾᔨᓲᖑᓪᓗᑎᑦ 
ᓄᓇᑐᐃᓐᓇᕐᒧᑦ. ᐱᓕᕆᐊᖅ ᓴᖅᑭᓚᐅᙱᑦᑎᓪᓗᒍ, 

ᒪᒃᑯᑦᑐᖅ ᑎᒍᔭᐅᒪᒃᑲᓐᓂᕆᐊᖃᓕᓚᐅᖅᓯᒪᔪᖅ ᐅᕝᕙᓘᓐᓃᑦ 
ᐃᑲᔪᖅᑕᐅᕝᕕᒻᒨᖅᑎᑕᐅᓪᓗᓂ ᑎᒍᔭᐅᒪᕕᒻᒥ ᑕᒪᒃᑯᓂᖓ 

ᐃᑲᔫᑎᒃᓴᓂᒃ ᐊᑐᕈᓐᓇᖁᓪᓗᒍ.

ᐊᑐᐃᓐᓇᐅᒪᒍᑏᑦ ᐃᑲᔪᖅᑐᐃᔾᔪᑏᑦ ᐊᒻᒪᓗ ᐊᑐᕋᒃᓴᑦ 
ᒪᒃᑯᑦᑐᓄᑦ ᐱᕋᔭᑦᑐᒥᓂᕐᓄᑦ ᑲᔪᓯᓂᖃᑦᑎᐊᕈᑕᐅᒐᔭᖅᑐᑦ 

ᐱᕋᔭᖃᑦᑕᕈᓐᓃᕐᓗᑎᑦ. ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ 
ᐃᓕᓴᖅᓯᒍᒪᕗᑦ ᒪᓕᒐᓕᕆᔨᒃᑯᓐᓂᑦ ᐃᓕᓴᖅᓯᓂᖏᓐᓄᑦ 
ᐃᑲᔪᖅᑐᐃᔾᔪᑎᓂᑦ ᐱᑕᖃᙱᒻᒪᑦ ᐋᖅᑮᒍᓐᓇᖁᓪᓗᒋᑦ 

ᒪᒃᑯᑦᑐᑦ ᐱᕋᔭᑦᑐᒥᓃᑦ ᓄᓇᓕᓐᓂ ᐃᑲᔪᖅᑕᐅᖁᔭᐅᑎᓪᓗᒋᑦ 
ᐃᖅᑲᖅᑐᐃᔨᒧᑦ ᐊᒻᒪᓗ ᐃᑲᔪᖅᑐᐃᓂᖅᓴᐅᓕᕐᓗᑎᓪᓗ 
ᑎᒍᔭᐅᒪᔪᓂᑦ ᒪᒃᑯᑦᑐᑦ ᐃᖃᓗᓐᓂ. ᑲᔪᖏᖅᓴᖅᐸᕗᑦ 

ᐱᓕᕆᕝᕕᐅᔪᖅ ᖃᐅᔨᓴᐃᓐᓇᖁᓪᓗᒍ ᖃᓄᖅ 
ᐃᑲᔪᖅᑐᐃᓂᖅᓴᐅᒐᔭᕐᒪᖔᕐᒥᒃ ᒪᒃᑯᑦᑐᓂᑦ 

ᐱᕋᔭᓐᓂᐅᓴᓂᖅᓴᐅᔪᓂᑦ ᐊᓯᖏᓐᓂᑦ ᓄᓇᓕᐅᔪᓂᑦ ᓄᓇᕗᒻᒥ.

2018-19−ᒧᑦ ᓅᑉᐸᓪᓕᐊᑎᓪᓗᑕ, ᐱᓯᒪᓕᖅᑐᒍᑦ 
ᖃᐅᔨᔭᒥᓂᑦᑎᓐᓂ ᐊᕐᕌᒍᓂᑦ ᐱᒋᐊᖅᐸᓪᓕᐊᔪᒥᓂᐅᑎᓪᓗᑕ. 
ᑕᒪᒃᑯᐊ ᐃᓱᒪᑖᕐᓂᑯᕆᓯᒪᔭᕗᑦ ᑐᑭᓯᐅᒪᓕᖅᑕᕗᓪᓗ 
ᐱᔪᓐᓇᓚᐅᕋᑦᑎᒍᑦ ᐃᓚᐅᖃᑕᐅᑦᑎᐊᓂᑦᑎᓐᓂᑦ ᐊᒥᓱᒻᒪᕇᑦ 
ᓄᑕᖅᑲᑦ ᒪᒃᑯᑐᓪᓗ ᒪᑐᐃᓚᐅᖅᓯᒪᒐᑦᑕᓂᑦ ᐊᓪᓚᕝᕕᑦᑎᓐᓂᑦ. ᑖᒃᑯᐊ 
ᐅᖃᖃᑎᖃᖃᑦᑕᕐᓂᕗᑦ, ᐊᔾᔨᐅᙱᑦᑐᒥᒃ ᐱᓕᕆᐊᖃᓲᖑᓂᑦᑎᓐᓂᑦ 
ᐃᓛᒃᑰᖓᓪᓗᑕ ᓱᕈᓯᕐᓂᑦ ᑭᒡᒐᖅᑐᐃᔨᐅᓪᓗᑕ ᐊᓪᓚᕝᕕᒃ 
ᐊᔾᔨᐅᙱᑦᑐᒥᒃ ᑐᑭᓯᕚᓪᓕᖅᓯᒪᓕᖅᑐᒍᑦ ᑭᙴᒪᒋᔭᖏᓐᓂᒃ 
ᓱᕈᓰᑦ ᒪᒃᑯᑐᓪᓗ ᓄᓇᕗᒻᒥ ᐊᒻᒪᓗ ᒐᕙᒪᒃᑯᑦ ᐃᑲᔪᖅᑐᐃᔾᔪᑎᖏᑦ 
ᐋᖅᑭᓯᒪᔪᑦ ᐸᖅᑭᔭᕆᐊᖃᖅᑐᑦ ᑕᒪᒃᑯᓂᖓ ᓱᕈᓯᕐᓂᑦ ᒪᒃᑯᑦᑐᓂᓪᓗ

ᐅᓪᓗᒥᒧᑦ ᑎᑭᑦᑐᒍ, ᑕᑯᓯᒪᓕᖅᑐᒍᑦ ᐊᔾᔨᒌᖏᓐᓇᖅᑐᒥᒃ ᐊᒻᒪᓗ 
ᐃᓱᒫᓘᑎᒋᔭᐅᔪᓂᑦ ᐱᔾᔪᑎᓂᑦ ᐊᒥᓱᓄᑦ ᐊᔾᔨᐅᙱᑦᑐᓄᑦ 
ᑲᒪᒋᒋᐊᖃᓲᑦᑎᓐᓅᓲᑦ; ᐱᖃᓯᐅᑎᓪᓗᒋᑦ, ᒐᕙᒪᒃᑯᑦ 
ᐱᔨᑦᑎᕋᕐᓂᖃᙱᓗᐊᖅᑐᑦ ᐃᑲᔪᖅᑐᐃᔾᔪᑎᖃᙱᓗᐊᖅᑐᓪᓗ 
ᒪᒃᑯᑦᑐᓂᑦ ᓄᓇᕗᒻᒥ; ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᐱᔨᑦᑎᕋᕐᕕᑦᑕᖃᙱᑦᑐᖅ ᑐᑦᑕᕐᕕᖕᒥ; ᐃᓱᒪᒋᔭᐅᙱᓗᐊᖅᑐᑦ 
ᒪᒃᑯᑦᑐᑦ ᐃᓱᒪᒋᔭᖏᑦ; ᒐᕙᒪᒃᑯᑦ ᐱᔨᑦᑎᕋᕈᑎᖏᑦ 
ᐋᖅᑭᒃᓯᒪᙱᓗᐊᖅᑐᑦ; ᐊᒻᒪᓗ ᐃᓛᒃᑰᖓᓗᐊᕐᓂᖏᑦ 
ᑕᐃᒪᐃᒋᐊᖃᖅᑎᓪᓗᒋᑦ ᐃᑲᔪᖅᑐᑐᐃᓐᓇᙱᓪᓗᒋᓪᓗ ᒪᒃᑯᑦᑐᑦ, 
ᑭᓯᐊᓂᓕ ᐃᓚᖏᑦ ᒪᒃᑯᑦᑐᓄᑦ ᓇᔪᒐᖃᕐᕕᐅᓲᓪᓗᑎᑦ.

ᖃᐅᔨᒪᓕᖅᑐᑕ ᑕᒪᒃᑯᓂᖓ, ᓴᙱᓕᖅᐸᓪᓕᐊᓂᐊᖅᐳᒍ 
ᐱᕈᖅᐸᓪᓕᐊᓗᑕ ᑲᒪᒋᔭᖃᐃᓐᓇᕐᓂᐊᕐᓂᑦᑎᓐᓂ ᐱᒻᒪᕆᐅᓂᖓ 
ᓱᕈᓯᑉ ᐱᔪᓐᓇᐅᑎᖓ ᐃᓕᓐᓂᐊᕈᓐᓇᕐᓂᖓᓂᒃ ᓄᓇᕗᒻᒥ 
ᑕᑯᒃᓴᐅᑎᓐᓂᖅᓴᕆᓗᒍ. ᑐᑭᓯᓗᒋᑦ ᐱᔪᓐᓇᐅᑎᖏᑦ ᒪᒃᑯᑦᑐᑦ 
ᐊᑐᖅᑕᐅᔭᕆᐊᖃᓪᓚᕆᑉᐳᖅ ᐱᒋᐊᖅᑎᑕᐅᖁᓪᓗᒍ ᑕᒪᓐᓇ 
ᐊᓯᔾᔨᕐᓂᐅᔪᖅ ᓄᓇᑦᑎᓐᓂ ᐊᓯᔾᔨᕆᐊᖃᖅᑐᒥ. ᑐᓴᐅᒪᑎᑦᑎᓂᑎᒍᑦ 
ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᐅᔾᔨᕈᓱᓕᖅᑎᑦᑐᑎᒍᑦ, 
ᐃᖅᑲᓇᐃᔭᖃᑎᒋᖃᑦᑕᓂᐊᖅᑕᕗᑦ ᒪᒃᑯᑦᑐᑦ ᐊᒻᒪᓗ ᐃᓐᓇᐃᑦ 
ᓱᕈᓰᑦ ᐱᔪᓐᓇᐅᑎᖏᓐᓂᒃ ᐃᓕᑉᐹᓪᓕᑦᑎᐊᓂᖅᓴᐅᓂᐊᕐᒪᑕ. 
ᑕᐃᒪᐃᓐᓂᐊᖅᑐᒍᑦ ᒪᒃᑯᑦᑐᑦ ᓇᒻᒥᓂᖅ ᑭᒡᒐᑐᕐᓗᑎᑦ 
ᐊᔭᐅᕆᒋᐅᖅᓴᓂᕐᒧᑦ ᐃᓕᓐᓂᐊᑎᑦᑏᓐᓇᕐᓗᑕ, 
ᓄᓇᓕᓐᓄᑦ ᓂᐅᕐᕈᖃᑦᑕᕐᓗᑕ, ᐅᓂᒃᑳᕆᐊᖅᑐᖃᑦᑕᕐᓗᑕ 
ᑲᑎᒪᖃᑎᖃᖃᑦᑕᕐᓗᑕᓗ ᑎᒍᒥᐊᖅᑎᐅᓪᓗᐊᖅᑐᓂᑦ, ᐊᒻᒪᓗᑦᑕᐅᖅ 
ᐋᖅᑭᓱᖅᑕᐅᓂᖓᓂᒃ ᓄᓇᕗᒻᒥ ᓴᓇᔭᐅᓯᒪᔪᑦ ᐅᖃᓕᒫᒐᑦ 
ᑐᑭᓯᒋᐊᕈᑎᓖᑦ ᑐᕌᖓᔪᑦ ᓱᕈᓯᑉ ᐱᔪᓐᓇᐅᑎᖏᓐᓂᑦ. ᓯᕗᓂᐊᒍᑦ 
ᐱᓕᕆᐊᖃᕆᐊᙵᕆᐊᕐᓂᐊᕆᕗᒍᑦ ᓱᕈᓯᑉ ᐱᔪᓐᓇᐅᑎᖏᑦ 
ᐊᑦᑐᖅᑕᐅᓂᖏᓐᓄᑦ ᖃᐅᔨᓵᕐᒥᒃ (CRIA) 2018−2019-ᖑᓕᖅᐸᑦ.

ᓱᕈᓯᑉ ᐱᔪᓐᓇᐅᑎᖏᑦ ᐊᑦᑐᖅᑕᐅᓂᖏᓐᓄᑦ ᖃᐅᔨᓴᐅᑎ 
(CRIA) ᐃᑲᔫᑕᐅᕗᖅ ᓇᓗᓇᐃᖅᓯᓲᖅ ᐊᒻᒪᓗ ᖃᐅᔨᓴᖅᑐᓂ, 
ᐊᒻᒪᓗ ᐱᐅᔫᓂᖏᓐᓂᒃ ᖃᐅᔨᓴᖅᑐᓂ ᖃᓄᖅ ᒐᕙᒪᒃᑯᑦ 
ᐃᓱᒪᓕᐅᕐᓂᖏᑦ, ᐊᑐᐊᒐᖏᑦ, ᐅᕝᕙᓘᓐᓃᑦ ᐱᖁᔭᖏᑦ 
ᐊᑦᑐᐃᓂᖃᕈᓐᓇᕐᒪᖔᕐᒥᒃ ᒪᒃᑯᑦᑐᑉ ᐱᔪᓐᓇᐅᑎᖏᓐᓂᑦ. 
ᓇᐃᓈᖅᓯᒪᔪᒃᑯᑦ ᐅᖃᐅᓯᕆᓗᒍ, ᐊᑐᖅᑕᐅᒐᒃᓴᐅᕗᖅ ᒐᕙᒪᒃᑯᓐᓄᑦ 
ᖃᐅᔨᒪᓇᑦᑎᐊᖁᓪᓗᒍ ᐊᑐᓕᖅᑎᑦᑎᒐᓗᐊᕐᒪᖔᕐᒥᒃ ᓱᕈᓯᑉ 
ᐱᔪᓐᓇᐅᑎᖏᑕ ᑕᐅᑐᑦᑕᐅᓂᖓᓂᒃ ᓇᓕᐊᓐᓄᑐᐃᓐᓇᖅ 
ᑲᒪᒋᔭᖏᓐᓄᑦ ᐊᑦᑐᐃᓂᖃᕋᔭᖅᑐᓄᑦ ᒪᒃᑯᑦᑐᓄᑦ. ᐊᑐᓕᕐᓗᓂ 
ᐃᑲᔫᑎᒥᒃ ᑐᑭᖃᑦᑎᐊᖅᑐᖅ ᓇᒥᑐᐃᓐᓇᖅ ᒐᕙᒪᖃᕐᕕᐅᔪᓂᑦ, 
ᑭᓯᐊᓂᓕ ᐱᓗᐊᖅᑐᒥᒃ ᓄᓇᕗᒻᒥ ᒪᒃᑯᑦᑐᑦ ᐊᒥᓲᓂᖏᑦ 
ᐊᕝᕙᕆᒻᒪᒋᑦ ᐃᓄᓕᒫᖏᓐᓂᑦ. ᐋᖅᑭᓱᖅᑕᐅᓂᖓ ᐊᒻᒪᓗ 
ᐊᑐᓕᖅᑎᑕᐅᓂᒃᓴᖓᓗᑭᐊᖅ ᓱᕈᓯᑉ ᐱᔪᓐᓇᐅᑎᖏᑦ 
ᐊᑦᑐᖅᑕᐅᓂᖏᓐᓄᑦ ᖃᐅᔨᓴᐅᑎ (CRIA) ᐃᑲᔫᑎ ᓄᓇᕗᒻᒥ 
ᓱᕈᓯᑉ ᐱᔪᓐᓇᐅᑎᖏᓐᓂᑦ ᖃᐅᔨᒪᔭᐅᓕᖅᑎᑦᑎᓂᖅᓴᐅᓕᕋᔭᖅᑐᖅ 
ᒐᕙᒪᒃᑯᓐᓂᑦ ᐊᑑᑕᐅᓗᓂᓗ ᒐᕙᒪᒃᑯᑦ ᓵᑕᐅᓯᒪᔪᓐᓇᕐᓂᖏᑦ 
ᐱᖁᔭᖅᑎᒍᑦ ᒪᓕᒋᐊᓕᖏᑦ ᒪᒃᑯᑦᑐᓄᑦ ᓄᓇᕗᒻᒥ ᒪᓕᑦᑐᒋᑦ ᑲᓇᑕᒥ 
ᓱᕈᓯᑉ ᐱᔪᓐᓇᐅᑎᖏᑦ.

2018-2019−ᒥ, ᐊᓪᓚᕝᕕᕗᑦ ᐱᓕᕆᐊᖃᕐᓂᐊᕐᓂᕋᐃᓐᓇᕐᓂᖓᓂᒃ 
ᐱᐅᓯᕚᓪᓕᑎᓪᓗᑕ ᑕᑯᒃᓴᐅᒐᔭᕐᒥᔪᖅ ᑲᒪᓗᑕ ᖃᐅᔨᓴᐅᑎᒥᒃ ᖃᓄᖅ 
ᐃᖅᑲᓇᐃᔮᑦᑎᓐᓂᑦ ᐱᓕᕆᔪᓐᓇᕋᔭᕐᒪᖔᑦᑎᓐᓂ ᖃᐅᔨᓇᓱᐊᕐᓗᑕ. 
ᑕᐃᒪᐃᒍᓐᓇᖁᓪᓗᑕᓕ, ᖃᐅᔨᓴᕐᓂᐊᖅᑐᒍᑦ ᐅᖃᐅᓯᒃᓴᒥᓂᖏᓐᓂᑦ 
ᐊᔾᔨᒌᙱᑦᑐᓂᑦ ᑎᒍᒥᐊᖅᑎᖁᑎᑦᑎᓐᓂᑦ ᓄᐊᑕᒥᓂᖅᐳᑦ 
ᐱᔨᑦᑎᕋᖅᑕᐅᔪᑦ ᓈᒻᒪᒃᓴᕐᒪᖔᕐᒥᒃ ᐊᐱᖅᓱᖅᑕᐅᓂᖏᓐᓂᑦ 
ᖃᐅᔨᓴᐅᑎᑦᑎᓐᓂ ᐊᒻᒪᓗ ᕿᒥᕐᕈᓇᓪᓗᑕ ᓄᑕᖅᑲᓄᑦ 
ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊᓂ ᐊᑐᐊᒐᖏᓐᓂᑦ 
ᐊᐅᓚᔾᔪᓰᓪᓗ ᒪᓕᒐᕋᓛᖏᓐᓂᑦ. ᑕᒪᓐᓇ ᐊᐅᓚᓂᖅ ᑲᒪᓗᒍ 
ᑐᑭᒧᐊᕈᑎᒋᔭᐅᒐᔭᖅᑐᖅ ᐃᓗᓕᓪᓗᐊᑕᖏᓐᓂᒃ ᐃᑲᔪᖅᑐᐃᓂᖃᓲᑦ 
ᖃᐅᑕᒫᑦ ᐃᖅᑲᓇᐃᔮᑦᑎᓐᓂᑦ − ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᑭᒡᒐᖅᑐᐃᔨᑉ ᐱᖁᔭᖓ, ᑲᓇᑕᒥ ᓱᕈᓯᑉ ᐱᔪᓐᓇᐅᑎᖏᑦ, ᐃᓄᐃᑦ 
ᐃᓕᖅᑯᓯᑦᑎᐊᕚᓗᖏᑦ ᐱᒻᒪᕆᒋᔭᖏᑦ, ᑲᓇᑕᒥ ᑭᒡᒐᖅᑐᐃᓂᕐᒧᑦ 
ᒪᓕᑦᑕᐅᓲᑦ, ᐊᒻᒪᓗ ᒪᒃᑯᑦᑐᑦ ᓂᐱᖏᑦ.

ᑭᖑᓪᓕᖅᐹᒥ, 2018-2019 ᐱᒻᒪᕆᐅᔪᒥᒃ 
ᓇᓪᓕᐅᓂᖅᓯᐅᕈᑎᖃᓛᕐᒥᔪᖅ ᐊᓪᓚᕝᕕᕗᑦ − 
ᐃᓄᓕᒫᑦ ᓴᒃᑯᑕᐅᓂᖓ ᓯᕗᓪᓕᖅᐹᒥ ᐃᓄᐃᑦ ᐊᒥᓱᑦ 
ᐊᑦᑐᖅᑕᐅᓂᖃᖅᑎᓪᓗᒋᑦ ᕿᒥᕐᕈᓇᓐᓂᕗᑦ ᐅᓂᒃᑳᓕᐊᖅ 
− ᐅᖃᐅᓯᖃᓗᐊᕋᔭᖅᑐᖅ ᓄᑕᖅᑲᓄᑦ ᒪᒃᑯᑦᑐᓄᓪᓗ 
ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ ᐱᔨᑦᑎᖅᑕᐅᓂᖏᑦ 
ᓄᓇᕗᒻᒥ. ᓂᕆᐅᑦᑎᐊᖅᐳᒍᑦ ᑲᑐᔾᔨᓛᕐᓂᑦᑎᓐᓂᑦ ᑕᒪᔅᓱᒥᖓ 
ᐱᒻᒪᕆᐅᔪᒥᒃ ᐃᖅᑲᓇᐃᔮᕆᔭᑦᑎᓐᓂ ᓄᓇᕗᒻᒥᐅᑕᐅᔪᓄᑦ. 
ᐊᕐᕌᒎᓂᐊᖅᑐᓂᓪᓕ, ᓂᕆᐅᒃᑭᕗᒍᑦ ᑲᒪᒋᔭᖃᕐᓂᖅᓴᐅᓗᑕ 
ᐊᒥᓱᑦ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᑭᒡᒐᖅᑐᐃᔾᔪᑎᒃᓴᑦᑎᓐᓂ 
ᐱᔾᔪᑕᐅᔪᓂᑦ, ᐱᐅᔪᒻᒪᕆᐊᓗᒻᒥᒃ, ᐃᓄᐃᑦ ᐊᑐᓂ ᑭᒡᒐᑐᕐᓗᒋᑦ 
ᐱᔨᑦᑎᕋᕐᓗᑕ ᒪᒃᑯᑦᑐᓄᑦ ᐃᓚᖏᓐᓄᓪᓗ; ᐊᒻᒪᓗ ᓄᓇᕗᒻᒥᐅᑦ 
ᐅᔾᔨᕈᓱᓕᕐᓂᖅᓴᐅᑎᓕᕐᓗᒋᑦ ᓱᕈᓯᑉ ᐱᔪᓐᓇᐅᑎᖏᓐᓂᑦ ᐊᒻᒪᓗ 
ᐃᖅᑲᓇᐃᔮᑦᑕ ᐊᓪᓚᕕᒻᒥ ᒥᒃᓵᓅᖓᔪᓂᑦ ᖃᐅᔨᕚᓪᓕᖅᑎᓪᓗᒋᑦ.

ᓯᕗᒧᑦ ᑕᐅᑐᓐᓂᖅ 2018-2019

ᑎᑎᖅᑐᖅᓯᒪᓂᖏᑦ ᐅᓂᒃᑲᐅᓯᕆᓚᐅᖅᑕᑦᑕ, ᑲᑎᒪᖃᑎᒋᕙᓚᐅᖅᑕᕗᑦ 
ᐊᒻᒪᓗ ᓄᓇᓕᓐᓄᑦ ᓂᐅᕐᕈᓂᕗᑦ

e 	 ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᕕᔾᔪᐊᖅᑐᑦ
e 	 ᑲᓇᑕᑉ ᑲᓇᓐᓇᖓᓂᒥᐅᑦ ᒪᒃᑯᑦᑐᖏᑦ
e 	 ᐅᑭᐅᖅᑕᖅᑐᒥ ᓱᕈᓰᑦ ᒪᒃᑯᑐᓪᓗ ᑎᒥᖓ
e 	 ᖃᒪᓂ’ᑐᐊᕐᒥ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓄᑦ  

		  ᐱᔨᑦᑎᕋᖅᑏᑦ, ᐊᒻᒪᓗ ᓄᓇᓕᒃ
e 	 ᑲᓇᑕ ᐊᔪᖅᓴᙱᑦᑐᓕᒃ
e 	 ᑲᓇᑕᒥ ᑲᑎᒪᔨᖏᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔩᑦ
e 	 ᑭᙵᐃᑦ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂᒃ  

		  ᐱᔨᑦᑎᕋᖅᑏᑦ, ᐊᒻᒪᓗ ᓄᓇᓕᒃ
e 	 ᐃᖃᓗᐃᑦ ᓄᓇᓕᐸᐅᔭᖓ
			   • 	ᐊᒥᓱᓄᑦ ᐱᙳᐊᕐᕕᐅᓲᓄᑦ ᐊᑎᓕᐅᕐᓂᖅ
			   • 	ᐊᐅᔭᒃᑯᑦ ᐃᓕᓐᓂᐊᖅᑎᑕᐅᓂᖏᑦ ᓱᕈᓰᑦ
			   • 	ᐱᙳᐊᖅᑐᑎᑦ ᓵᓚᒃᓴᕋᓱᐊᖅᑐᑦ
			   • 	ᒪᒃᑯᑦᑐᒃᑯᕕᒃ ᐃᒐᕕᔾᔪᐊᖅᑐᑦ
			   • 	ᒪᒃᑯᑦᑐᒃᑯᕕᒃ
			   • 	ᒪᒃᑯᑦᑐᓕᕆᓂᕐᒧᑦ ᐱᓕᕆᐊᓕᐅᖅᑎ
e 	 ᑲᖏᖅᑐᒑᐱᒃ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂᒃ  

		  ᐱᔨᑦᑎᕋᖅᑏᑦ, ᐊᒻᒪᓗ ᓄᓇᓕᒃ
e 	 ᐃᓄᐃᑦ ᐃᓕᖅᑯᓯᖓᑎᒍᑦ ᑎᒍᐊᖅᑐᓕᕆᔩᑦ  

		  ᐃᓕᓐᓂᐊᖅᑎᑕᐅᓂᖏᑦ
e 	 ᓴᓪᓖᑦ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂᒃ  

		  ᐱᔨᑦᑎᕋᖅᑏᑦ, ᐊᒻᒪᓗ ᓄᓇᓕᒃ
e 	 ᐃᓕᓐᓂᐊᕐᓂᓕᕆᔨᒃᑯᑦ
			   • 	2018 ᐅᐊᖕᓇᖓ & ᕿᑎᐊ ᕿᑭᖅᑖᓗᒻᒥ ᐃᓕᓴᐃᔩᑦ  

				    ᑲᑎᒪᕕᔾᔪᐊᕐᓂᖏᑦ
			   • 	ᐃᓕᓐᓂᐊᓕᓵᖅᑐᓕᕆᔨᒃᑯᑦ ᐸᐃᕆᕖᓪᓗ  

				    ᖃᓄᐃᓕᐅᕈᑎᒋᐅᐊᕐᓂᖏᓐᓄᑦ ᐸᕐᓇᐅᓯᐅᕐᓗᑎᑦ  
				    ᑐᓴᕆᐊᕐᕕᖃᖅᑐᑦ

			   • 	ᓄᓇᕗᒻᒥ ᐃᓕᓴᕕᒻᒥ ᐊᖓᔪᖅᑳᖏᑕ  
				    ᑲᑎᒪᕕᔾᔪᐊᕐᓂᖏᑦ 

			   • 	ᐊᖓᔪᖅᑳᒡᒍᑏᑦ ᐊᐅᓚᑦᑎᔩᑦ ᐃᖅᑲᓇᐃᔭᖅᑎᖏᑦ
			   • 	ᐃᓕᓐᓂᐊᖅᑏᑦ ᐱᕚᓪᓕᕐᓂᖏᓐᓄᑦ ᐊᕕᑦᑐᖅᓯᒪᓂᖓ
e 	 ᐊᐅᓚᑦᑎᔩᑦ ᒐᕙᒪᓕᕆᔩᓪᓗ
			   • 	ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑏᑦ  

				    ᐃᓕᓐᓂᐊᖅᑎᑕᐅᓂᖏᑦ
e 	 ᐃᓅᓯᓕᕆᔨᒃᑯᑦ
			   • 	ᓄᓇᓕᓐᓂ ᐃᓄᓕᕆᔩᑦ ᐃᓕᓐᓂᐊᖅᑎᑕᐅᓂᖏᑦ
			   • 	ᐃᖃᓗᓐᓂ ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᕋᖅᑏᑦ  

				    ᐃᖅᑲᓇᐃᔭᖅᑎᖏᑦ
			   • 	ᐊᖓᔪᖅᑳᒡᒍᑏᑦ ᐊᐅᓚᑦᑎᔩᑦ ᐃᖅᑲᓇᐃᔭᖅᑎᖏᑦ
e 	 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ
			   • 	ᐃᖃᓗᓐᓂ ᐃᓱᒪᓕᕆᔨᒃᑯᑦ ᒪᒃᑯᑦᑐᓄᑦ
			   • 	ᐃᓱᒪᓕᕆᔨᒻᒪᕆᐅᔪᑦ ᐋᓐᓂᐊᓯᐅᖅᑎᖏᑦ
			   • 	ᐊᖓᔪᖅᑳᒡᒍᑏᑦ ᐊᐅᓚᑦᑎᔩᑦ ᐃᖅᑲᓇᐃᔭᖅᑎᖏᑦ
			   • 	ᓄᓇᕗᒻᒥ ᑐᑭᒧᐊᑦᑎᑦᑎᔨ ᐃᓱᒪᒃᑯᑦ  

				    ᐋᓐᓂᐊᖅᑕᐃᓕᒪᓂᕐᒧᑦ
e 	 ᒪᓕᒐᓕᕆᔨᒃᑯᑦ 

			   • 	ᓄᓇᓕᓐᓂ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᔩᑦ  
				    ᑲᑎᒪᕕᔾᔪᐊᕐᓂᖏᑦ

			   • 	ᐊᖓᔪᖅᑳᖅ ᑐᖁᖓᔪᓕᕆᔨ 
			   • 	ᐃᓚᒌᑦ ᐋᔩᕋᖅᑎᑕᐅᓂᖏᓐᓄᑦ ᑲᒪᔨ

			   • 	ᐊᖓᔪᖅᑳᒡᒍᑏᑦ ᐊᐅᓚᑦᑎᔩᑦ ᐃᖅᑲᓇᐃᔭᖅᑎᖏᑦ
e 	 ᐃᓴᒃᓯᒪᒋᑦ ᐃᓅᓯᕐᒥ ᑲᑎᒪᔨᖏᑦ
e 	 ᐅᖅᓱᖅᑑᖅ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂᒃ  

		  ᐱᔨᑦᑎᕋᖅᑏᑦ, ᐊᒻᒪᓗ ᓄᓇᓕᒃ
e 	 ᓄᓇᕗᑦ ᒐᕙᒪᖏᑦ ᐋᙵᔮᕐᓇᖅᑐᓕᕆᓂᕐᒧᑦ  

		  ᑐᓴᕆᐊᕐᓂᖏᑦ
e 	 ᓄᓇᕗᑦ ᒐᕙᒪᖏᑦ ᐱᓕᕆᔩᑦ ᑲᑎᒪᔨᖏᑦ ᐊᓯᐅᓯᒪᔪᓄᑦ  

		  ᐃᓄᐊᖅᑕᐅᓯᒪᔪᓄᓪᓗ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ  
		  ᓂᕕᐊᖅᓯᐊᓪᓗ

e 	 ᐊᐅᓱᐃᑦᑐᖅ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂᒃ  
		  ᐱᔨᑦᑎᕋᖅᑏᑦ, ᐊᒻᒪᓗ ᓄᓇᓕᒃ

e 	 ᓴᓂᕋᔭᒃ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂᒃ  
		  ᐱᔨᑦᑎᕋᖅᑏᑦ, ᐊᒻᒪᓗ ᓄᓇᓕᒃ

e 	 ᐃᒡᓗᓕᒃ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂᒃ  
		  ᐱᔨᑦᑎᕋᖅᑏᑦ, ᐊᒻᒪᓗ ᓄᓇᓕᒃ

e 	 ᐃᓚᒌᑦᑐᒍᑦ ᒪᒃᑯᑦᑐᒃᑯᕕᒃ
e 	 ᓄᓇᖃᖅᑳᖅᓯᒪᔪᓕᕆᔨᒃᑯᑦ ᑲᓇᑕᒥ − ᑐᐊᕕᕐᓇᑐᖅᑎᒍᑦ  

		  ᑲᑎᒪᓂᖏᑦ ᓄᓇᖃᖅᑳᖅᓯᒪᔪᑦ ᓱᕈᓯᖏᓐᓄᑦ ᐃᓚᒌᓄᓪᓗ  
		  ᐱᔨᑦᑎᕋᖅᑎᖏᑦ

e 	 ᐃᖃᓗᐃᑦ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂᒃ  
		  ᐱᔨᑦᑎᕋᖅᑏᑦ, ᐊᒻᒪᓗ ᓄᓇᓕᒃ

e 	 ᑯᒑᕐᔪᒃ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂᒃ  
		  ᐱᔨᑦᑎᕋᖅᑏᑦ, ᐊᒻᒪᓗ ᓄᓇᓕᒃ

e 	 ᖁᕐᓗᖅᑐᖅ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂᒃ  
		  ᐱᔨᑦᑎᕋᖅᑏᑦ, ᐊᒻᒪᓗ ᓄᓇᓕᒃ

e 	 ᑲᓇᑕᒥ ᐃᓄᐃᑦ ᒪᒃᑯᑦᑐᑦ ᑲᑎᒪᔨᖏᑦ 
			   • 	ᑲᓇᑕᒥ ᐃᓄᐃᑦ ᒪᒃᑯᑦᑐᑦ ᑲᑎᒪᔨᖏᑦ  
				    ᑲᑎᒪᕕᔾᔪᐊᖅᑐᑦ

			   • 	ᓄᓇᕗᒻᒥ ᑭᒡᒐᖅᑐᐃᔩᑦ
e 	 ᓇᐅᔮᑦ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂᒃ  

		  ᐱᔨᑦᑎᕋᖅᑏᑦ, ᐊᒻᒪᓗ ᓄᓇᓕᒃ
e 	 ᓄᓇᕗᒻᒥ ᑎᒥᒃᑯᑦ ᐊᔪᕈᑎᓖᑦ ᒪᑭᓐᓇᓱᐊᖅᑏᑦ  

		  ᑲᑐᔾᔨᖃᑎᒌᖏᑦ 
e 	 ᓄᓇᕗᒻᒥ ᓯᓚᑦᑐᓴᕐᕕᒃ (ᓂᕈᐊᑕᐅᓯᒪᔪᓕᕆᓂᕐᒧᑦ  

		  ᒐᕙᒪᓕᕆᓂᕐᒧᓪᓗ ᐃᓕᓐᓂᐊᖅᑐᑦ)
e 	 ᓯᐅᓪᑕᓐ ᑭᐊᓇᑎ ᓄᑕᖅᑲᓂᑦ ᑭᒡᒐᖅᑐᐃᕕᒃ
e 	 ᐋᓐᓂᐊᖅᑐᑦ ᓱᕈᓰᑦ ᐅᖓᓯᑦᑐᒃᑯᑦ ᐃᑲᔫᑎ ᖃᕋᓴᐅᔭᒃᑯᑦ  

		  ᐃᓱᒪᒃᑯᑦ ᐋᓐᓂᐊᖅᑕᐃᓕᒪᓂᕐᒧᑦ ᐱᓕᕆᐊᖓ
e 	 ᑲᓇᑕᒥ ᑕᒻᒪᖅᓯᒪᔪᕐᓂᐊᖅᑎᒻᒪᕆᒃ
e 	 ᐱᕈᕐᕕᒃ ᐃᓕᓐᓂᐊᓕᓵᖅᑐᓕᕆᕝᕕᖓ, ᒥᑦᑎᒪᑕᓕᒃ
e 	 ᓴᙱᓂᖃᖅᑎᑕᐅᓂᖓ ᐱᐅᔪᒃᑯᑦ ᐃᓱᒪᓗᓂ − ᕿᑎᕐᒥᐅᑦ  

		  ᒪᒃᑯᑦᑐᑦ ᑲᑎᒪᕕᔾᔪᐊᕐᓂᖏᑦ
e 	 ᐃᓕᒌᑦ ᐃᓅᓯᕐᒧᑦ ᐃᒻᒥᓃᖅᑕᐃᓕᒪᓂᕐᒧᑦ  

		  ᖃᓄᐃᓕᐅᕈᑎᒋᔭᐅᓂᐊᖅᑐᑦ ᐸᕐᓇᐅᑎᖓ ᓴᖅᑭᑕᐅᔪᖅ  
		  ᐊᒻᒪᓗ ᐱᓱᑦᑐᑦ

e 	 ᑎᑭᕋᕐᔪᐊᖅ − ᐃᓕᓐᓂᐊᕐᕖᑦ, ᓄᓇᕗᑦ ᒐᕙᒪᖏᓐᓂᒃ  
		  ᐱᔨᑦᑎᕋᖅᑏᑦ, ᐊᒻᒪᓗ ᓄᓇᓕᒃ

ᐊᓪᓕᕐᒥ ᑎᑎᖅᑐᖅᓯᒪᔪᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᑉ ᐊᓪᓚᕝᕕᐊ ᐅᓂᒃᑳᕐᕕᒋᓚᐅᖅᑕᖏᑦ, ᑲᑎᒪᖃᑎᒋᓚᐅᖅᑕᖏᑦ ᐊᒻᒪᓗ ᓄᓇᓕᓐᓄᑦ 
ᓂᐅᕐᕈᕕᒋᓚᐅᖅᑕᖏᑦ 2017-2018−ᒥ.

46 ᐃᓕᓐᓂᐊᕐᕕᒻᒥ ᐃᑲᔪᖅᑐᐃᔾᔪᑏᑦ ᐋᖅᑭᑦᑕᐅᓚᐅᖅᑐᑦ ᑲᒪᒋᔭᐅᖁᓪᓗᒍ 
ᓱᕈᓯᑉ ᐃᓕᖅᑯᓯᖃᒃᑲᒻᒪᓐᓂᖓ ᐃᓱᒫᓘᑎᒋᔭᐅᓯᒪᔪᖅ

ᑭᒡᒐᖅᑐᐃᓂᖅ ᖃᓄᐃᑦᑑᒻᒪᖔᖅ ᑕᐅᑦᑐᖓ

ᐱᔾᔪᑎᖓ ᐊᐅᓪᓚᕐᓗᓂ ᐅᓪᓗᖏᑦ
ᐊᒥᓲᓂᖏᑦ 

ᐃᖅᑲᓇᐃᔭᖅᑏᑦ 

ᖃᒪᓂ’ᑐᐊᖅ ᐊᒻᒪᓗ ᑎᑭᕋᕐᔪᐊᖅ ᓄᓇᓕᓐᓄᑦ ᓂᐅᕐᕈᔪᑦ ᒪᐃ 5–12, 2017 2

ᕚᒻᑉ ᓯᕗᓕᖅᑎᐅᓂᕐᒧᑦ ᐃᓕᓐᓂᐊᕐᓂᖅ − ᕚᒻᑉ, ᐊᓪᕘᑕ ᐊᒃᑑᕝᕙ 31 
ᓄᕖᕝᕙ 4, 2017

1

ᑲᓇᑕᒥ ᑲᑎᒪᔨᖏᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔩᑦ ᐊᕐᕌᒎᒃ 
ᒪᕐᕉᒃ ᐊᓂᒍᕋᐃᒻᒪᑎᒃ ᑲᑎᒪᕕᔾᔪᐊᕐᓂᖏᑦ − ᕚᒻᑉ, ᐊᓪᕘᑕ

ᓯᑏᕝᕙ 18–20, 2017 4

ᑲᓇᑕᒥ ᑲᑎᒪᔨᖏᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔩᑦ 
ᐅᑭᐊᒃᓵᒃᑯᑦ ᑲᑎᒪᓂᖏᑦ − ᕚᒻᑉ, ᐊᓪᕘᑕ

ᓯᑏᕝᕙ 21–22, 2017 1

ᑲᓇᑕᒥ ᑲᑎᒪᔨᖏᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔩᑦ 
ᐅᐱᕐᖔᒃᑯᑦ ᑲᑎᒪᓂᖏᑦ − ᑐᕌᓐᑐ, ᐋᓐᑎᐅᕆᔪ

ᔫᓂ 6–7, 2017 1

ᑲᓇᑕᒥ ᑲᑎᒪᔨᖏᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔩᑦ  
ᐅᑭᐅᒃᑯᑦ ᑲᑎᒪᓂᖏᑦ − ᐋᑐᕚ, ᐋᓐᑎᐅᕆᔪ

ᔮᓐᓄᐊᕆ 23–24, 2018 1

ᑭᙵᕐᓄᑦ ᓂᐅᕐᕈᓂᖅ ᓯᑏᕝᕙ 25–29, 2017 1

ᑲᖏᖅᑐᒑᐱᖕᒧᑦ ᓂᐅᕐᕈᓂᖅ ᕖᕝᕗᐊᕆ 25–28, 2018 1

ᑲᓇᑕᒥ ᒐᕙᒪᒃᑯᑦ ᑲᑎᒪᓂᖏᑦ ᓱᕈᓯᕐᓄᑦ ᐊᒻᒪᓗ ᐃᓚᒌᓄᑦ 
ᐱᔨᑦᑎᕋᕐᓂᕐᒧᑦ − ᐋᑐᕚ, ᐋᓐᑎᐅᕆᔪ

ᔮᓐᓄᐊᕆ 25, 2018 1

ᐅᖅᓱᖅᑑᕐᒧᑦ ᓂᐅᕐᕈᓂᖅ ᐊᒃᑑᕝᕙ 2–5, 2017 1

ᐊᐅᓱᐃᑦᑐᕐᒧᑦ ᓂᐅᕐᕈᓂᖅ ᒪᐃ 16–19, 2017 1

ᓴᓂᕋᔭᒻᒧᑦ ᐃᒡᓗᓕᒻᒧᓪᓗ ᓂᐅᕐᕈᓂᖅ ᔫᓂ 4–9, 2017 1

ᓄᓇᕐᔪᐊᕐᒥ ᐊᐅᔭᒃᑯᑦ ᐃᓕᓐᓂᐊᕐᓂᖅ ᓱᕈᓯᑉ 
ᐱᔪᓐᓇᐅᑎᖏᓐᓂᑦ − ᒪᓐᒃᑕᓐ, ᓂᐅ ᕗᕋᓐᔅᕕᒃ

ᔫᓂ 25–30, 2017 2

ᕿᑎᕐᒥᐅᑦ ᒪᒃᑯᑦᑐᖏᑦ ᐊᐱᖅᓱᖅᑕᐅᔪᑦ − ᐃᖃᓗᒃᑑᑦᓯᐊᖅ & ᖁᕐᓗᖅᑐᖅ ᕖᕝᕗᐊᕆ 19–23, 2018 1

ᑭᕙᓪᓕᕐᒥ ᒪᒃᑯᑦᑐᖏᑦ ᐊᐱᖅᓱᖅᑕᐅᔪᑦ − ᑲᖏᖅᖠᓂᖅ, ᖃᒪᓂ’ᑐᐊᖅ, ᐃᒡᓗᓕᒑᕐᔪᒃ ᒫᑦᓯ 13–16, 2018 1

ᑯᒑᕐᔪᒻᒧᑦ ᓂᐅᕐᕈᓂᖅ ᓄᕖᕝᕙ 6–10, 2017 1

ᖁᕐᓗᖅᑐᒧᑦ ᓂᐅᕐᕈᓂᖅ ᐊᒃᑑᕝᕙ 23–26, 2017 1

ᕿᑭᖅᑖᓘᑉ ᐅᐊᖕᓇᖓᓂ ᒪᒃᑯᑦᑐᓂᑦ ᐊᐱᖅᓱᕐᓂᖅ − ᓴᓂᕋᔭᒃ, ᒥᑦᑎᒪᑕᓕᒃ, ᐃᒡᓗᓕᒃ ᕖᕝᕗᐊᕆ 27–
ᒫᑦᓯ 2, 2018

1

ᓇᐅᔮᓄᑦ ᐊᒻᒪᓗ ᓴᓪᓕᓄᑦ ᓂᐅᕐᕈᓂᖅ ᒪᐃ 25–ᔫᓂ 1, 2017 1

ᓴᙱᓂᖅᑖᖅᑎᐅᓂᖓ ᐱᐅᔪᒃᑯᑦ ᐃᓅᓯᖃᕐᓂᕐᒧᑦ ᕿᑎᕐᒥᐅᓂ 
ᒪᒃᑯᑦᑐᑦ ᑲᑎᒪᕕᔾᔪᐊᕐᓂᖏᑦ − ᐃᖃᓗᒃᑑᑦᓯᐊᖅ 

ᒫᑦᓯ 7–9, 2018 1

ᕿᑭᖅᑖᓘᑉ ᓂᒋᐊᓂ ᒪᒃᑯᑦᑐᑦ ᐊᐱᖅᓱᖅᑕᐅᓂᖏᑦ − 
ᐸᖕᓂᖅᑑᖅ & ᑲᖏᖅᑐᒑᐱᒃ (ᑲᖏᖅᑐᒑᐱᒃ ᓯᓚᑲᒻᒪᒃ) 

ᒫᑦᓯ 26–28, 2018 1

ᐃᖅᑲᓇᐃᔭᖅᑏᑦ ᐊᐅᓪᓚᖃᑦᑕᕐᓂᖏᑕ ᒥᒃᓵᓄᑦ ᓇᐃᓈᖅᓯᒪᓂᖏᑦ

ᑮᓇᐅᔭᖅᑐᕈᑎᒃᓴᑦ ᐅᓂᒃᑳᖏᑦ

ᓇᐃᓈᖅᓯᒪᓂᖏᑦ ᐅᓂᒃᑳᑦ ᑮᓇᐅᔭᖅᑐᕈᑎᒃᓴᓄᑦ ᐊᒻᒪᓗ 
ᐊᑭᓕᐅᑕᐅᔭᕆᐊᓕᖕᓄᑦ 
ᑮᓇᐅᔭᓕᕆᓐᓇᑉ ᐃᓱᓕᑦᑎᓪᓗᒍ ᒫᑦᓯ 31, 2018

ᑮᓇᐅᔭᖅᑐᕈᑎᒃᓴᑦ ᐊᑭᓕᖅᑕᐅᔭᕆᐊᓖᑦ

% 
ᑮᓇᐅᔭᖅᑐᕈᑎᒃᓴᑦ 

ᐊᑐᖅᑕᒥᓃᑦ

ᑮᓇᐅᔾᔭᒃᓵᕆᔭᐅᔪᑦ ᐃᖅᑲᓇᐃᔭᖅᑎᒋᔭᐅᖏᓐᓇᖅᑐᓄᑦ 1,388,000 1,384,160

ᐃᖅᑲᓇᐃᔭᖅᑎᒋᔭᐅᑲᐅᓐᓇᖅᑐᓄᑦ ᑮᓇᐅᔾᔭᒃᓵᑦ 97,511

ᑕᒪᐃᓐᓂ ᑮᓇᐅᔾᔭᒃᓵᑦ & ᐃᑲᔫᑏᓪᓗ 1,388,000 1,481,671

ᐊᐅᓪᓚᕈᑏᑦ ᐃᖏᕐᕋᔾᔪᑎᓄᓪᓗ 195,000 96,652

ᓱᓇᒃᑯᑖᑦ ᐊᓪᓚᕕᒻᒦᑐᖅᓯᐅᑏᓪᓗ 195,000 106,891

ᓂᐅᕕᐊᕆᔭᐅᓯᒪᔪᑦ ᐱᔨᑦᑎᕋᕈᑏᑦ 65,000 42,701

ᑳᑐᓐᕌᒃᑦ−ᑕᐅᓯᒪᔪᑦ ᐱᔨᑦᑎᕋᕈᑏᑦ 250,000 198,676

ᐊᑭᓕᕆᐊᓖᑦ ᐊᒻᒪᓗ ᐊᑭᓕᐅᑎᕗᑦ 5,000 16,221

ᐊᓯᖏᑦ ᐊᑭᓕᕆᐊᓖᑦ - 12,080

ᐊᑦᑐᕋᒃᓴᑦ ᐱᖁᑏᑦ 19,000 5,393

ᖃᕋᓴᐅᔭᐃᑦ ᖃᕋᓴᐅᔭᕐᓅᖓᔪᓪᓗ 20,000 6,049

ᐊᓯᖏᑦ ᑕᒪᐃᓐᓂ ᐊᑭᓕᕆᐊᓖᑦ 749,000 484,663

ᑕᒪᐃᓐᓂ 2,137,000 1,966,334 92%

ᐊᒥᐊᒃᑯᔪᑦ 170,666 8%

48


